
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 64 
 

ᐱᖓᑦᓯᖅ, ᓄᕕᐱᕆ 8, 2023 
 

 

ᖁᑉᐱᕐᓂᓖᑦ 4057ᒥᒃ 4111ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4057 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓄᕕᐱᕆ 8, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  

ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐋᑕᒻ ᓚᐃᑦᓯᑑᓐ, 

ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᒪᓕᑭ, ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᐱᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᒃᑯᑦ ᐃᓄᐃᑦ, ᓄᓇᕗᒻᒥᓗ 

ᑕᐅᑐᒃᑐᑦ. ᑐᓐᖓᓱᒋᑦᓯ, ᐃᓚᒃᑲᓗ ᐅᖅᓱᖅᑑᕐᒥ 

ᑕᐅᑐᒃᑐᑦ ᐃᑦ−ᖁᒪᓐᓂᖅᐸᑕ, ᐃᕐᖑᑕᑦᑲᓪᓗ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐃᓕᓴᕆᕙᕋ ᐊᕐᕕᐊᑦ ᓂᒐᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ ᐅᖃᖅᑎ, ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ. 

(ᑐᓵᔨᑎᒍᑦ) ᐅᖃᖅᑎ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖓ ᑲᑎᒪᑐᐃᓐᓇᕐᓂᕐᒧᑦ 19ᒧᑦ 

ᓅᑲᐅᑎᒋᔪᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ, ᑲᑎᒪᑐᐃᓐᓇᕐᓂᕐᒧᑦ 

ᓅᑦᑕᐅᑎᒋᓗᒋᑦ. ᐋᒃᑳᖅᑐᖃᖅᐸ? ᐱᑕᖃᓐᖏᒻᒪᑦ, 

ᓈᓴᐅᑎᓕᒃ 19. ᐃᓱᒪᒃᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᖅᑎᓪᓗᑕ ᒪᓕᒐᒃᓴᕐᓂᒃ ᐊᓯᖏᓐᓂᒡᓗ. 

ᑎᑎᖅᑲᑦ ᓴᖅᑭᑕᐅᓂᖏᑦ 1-6(2), 120-6(2), 163-

6(2), 174-6(2), ᒥᔅᑕ ᐋᖁᐊᖅ 

ᐃᒃᓯᕙᐅᑕᕆᔭᐅᓗᓂ.  

 

>>ᐃᒡᓚᖅᑐᑦ 

 

ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᒪᓕᒃᖢᒍ, 

ᐱᒋᐊᕈᑎ 22−ᖅ(2), ᑲᑎᒪᑐᐃᓐᓇᕐᓂᐊᖅᑐᒍᑦ 

ᑭᓯᐊᓂ ᐃᓱᓕᒃᑯᑦᑎᒍᑦ ᑲᑎᒪᔾᔪᑎᒃᓴᑦ.  

 

ᐃᒃᓯᕚᖏᓐᓇᕆᔅᓯ ᑲᑎᒪᑐᐃᓐᓇᕐᓂᕐᒨᕐᓂᐊᕋᑦᑕ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:02ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 10:04ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐱᒋᐊᖅᑎᑦᑎᔪᒪᓕᕋᒪ ᑲᑎᒪᑐᐃᓐᓇᕐᓂᕐᒥᒃ. 

ᐊᖏᖅᐱᓯ ᑲᒪᒋᖁᓪᓗᒋᑦ ᐅᑯᐊ ᓴᖅᑭᑕᐅᓂᖏᑦ 1-

6(2), ᑎᑎᖅᑲᑦ ᓴᖅᑭᑕᐅᓂᖏᑦ 1-20(2), ᑎᑎᖅᑲᑦ 

ᓴᖅᑭᑕᐅᓂᖏᑦ 163-6(2), ᐊᒻᒪᓗ ᑎᑎᖅᑲᑦ 

ᓴᖅᑭᑕᐅᓂᖏᑦ 174-6(2). ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᓯᒪᔪᖅ ᑎᑎᖅᑲᖅ 001 - 6(2) - 

ᑲᑐᔾᔨᓗᑕ ᑐᕌᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 6(2) - 

ᓄᓇᕘᑉ ᒐᕙᒪᒃᑯᖏᑕ ᑲᔪᓯᕙᓪᓕᐊᓂᖓ 

ᓯᕗᓕᐅᕆᔭᐅᓯᒪᔪᓄᑦ ᑲᑐᔾᔨᓗᑕ 

ᐊᑐᓐᓂᐊᓐᓂᕋᖅᓯᒪᔭᑦᑎᓐᓄᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 6(2) - 

ᓄᓇᕗᑦ ᒐᕙᒪᒃᑯᑦ ᑲᑐᔾᔨᓗᑕ ᐱᓕᕆᐊᒃᓴᒧᑦ 

ᐊᑯᓐᓂᖓᓂ ᐅᓂᒃᑳᖅ ᐱᔭᕇᖅᑕᐅᓯᒪᔪᓄᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 174 - 6(2) - 

ᐅᓪᓗᒥᒧᑦ ᐊᓐᖑᑎᒋᐊᖅᓯᒪᔪᑦ ᒥᓂᔅᑕᐃᑦ 

ᐱᔭᒃᓴᖏᓐᓄᑦ ᑎᑎᖅᑲᑦ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᓚᐅᓐᖏᓐᓂᑦᑎᓐᓂ ᒥᓂᔅᑕᐃᑦ ᑭᒡᒍᑎᒃᓴᒥᖕᓂᒃ 

ᐃᓚᓯᔪᒪᕙᑦ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᖏᓐᓄᑦ 

ᐃᓚᒋᔭᐅᓂᐊᖅᑐᑦ? ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ 

ᐃᑦᓯᕙᐅᑕᖅ, ᐅᓪᓛᓐᖑᐊᕌᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ 

ᑕᑯᓐᓇᐅᔭᖅᑐᐃᑦ ᑕᓚᕖᓴᒃᑯᑦ, ᓈᓚᒃᑐᐃᓪᓗ 

ᓈᓚᐅᑎᒃᑯᑦ, ᓇᐅᒥᑐᐃᓐᓇᖅ ᑕᑯᓕᑐᐊᕋᑦᑕ 

ᑭᓇᑐᐃᓐᓇᒥᑦᓯᐊᖅ ᖁᐊᑉᐸᑕ, 

ᑐᐸᑎᑕᐅᔪᒧᐊᕌᓘᒐᑦᑕ ᐅᓪᓗᒥ 

ᓯᑭᓐᓂᑐᓐᖑᐊᕌᓘᑦᓱᓂᓗ.  

 

(ᑐᓵᔨᑎᒍᑦ) ᐃᒃᓯᕙᐅᑕᖅ, ᒪᓕᒐᓕᐅᖅᑎ 

ᖃᒪᓂᑦᑐᐊᕐᒥᐅᑦ ᐊᐱᖅᓱᖅᑎᓪᓗᒍ 

ᐱᖅᑯᓯᓕᕆᕝᕕᐅᑉ ᐃᓕᓐᓂᐊᕐᕕᐊᑕ ᒥᒃᓵᓄᑦ ᐊᒻᒪᓗ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᐃᓕᓐᓂᐊᕈᑎᒃᓴᐃᑦ 

ᑕᐃᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ 

ᐱᒋᐊᓕᓵᖅᑐᓂᒃ 12ᒥᒃ  

ᑕᐃᒪᐃᓕᓚᐅᕋᒪ ᖁᕝᕙᓯᖕᓂᓕᒃ 9ᒥᒃ 12ᒧᖔᖅ. 

ᑖᓐᓇ ᓇᓗᓇᐃᑲᐃᓐᓇᕈᒪᔭᕋ ᐃᑉᐸᒃᓴᖅ 

ᐅᖃᐅᓯᕆᓚᐅᖅᑕᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᐃᑦ. ᐊᑎᖁᑎᓐᓂ ᐃᑉᐸᒃᓴᓂᑦ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᒥᑦᑎᒪᑕᓕᖕᒥᐅᑦ 

ᑕᕝᕙᐅᕗᑏᖅᐸᒃᑲ ᐊᖏᕐᕋᓛᖅᑐᑯᓘᓕᕋᑦᑕ 

ᑕᑯᓛᖅᑕᐃᓐᓄᒋᓕᖅᐸᒃᑲ. ᐊᒻᒪ ᐃᖃᓗᖕᒥᐅᑦ 

ᑕᕝᕙᐅᕗᑎ.  

 

ᖁᔭᓐᓇᒦᖅᑳᕈᒪᓪᓗᖓ ᒥᓂᔅᑕᓄᑦ ᑕᒪᐃᓐᓄᑦ 

ᑐᓐᖓᓱᒃᑎᑕᐅᖏᓐᓇᐅᔭᕋᑦᑕ 

ᐊᐱᖅᑯᑎᒃᓴᖃᕌᖓᑦᑕᓗ ᑭᒡᒐᖅᑐᐃᓪᓗᑕ 

ᐅᐸᓗᖃᑦᑕᕐᒪᑕ ᑭᒡᒐᖅᑐᖅᑕᕗᑦ ᐱᔭᕆᐊᖃᕌᖓᑕ 

ᑐᐊᕕᕐᓇᖅᑐᒃᑯᓪᓘᓐᓃᑦ. 

 

ᑭᓇᒧᑦ, ᓇᓕᐊᖕᓄᑦ ᑭᐅᔭᐅᓂᐊᕐᒪᖔᑦ ᐅᓇ 

ᐊᐱᕆᓂᐊᖅᑕᕋ ᓄᓇᕗᑦ ᓯᓚᑦᑐᖅᓴᕐᕕᖕᒧᓪᓘᓐᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᑦ ᒥᓂᔅᑕᖓᓄᓪᓘᓐᓃᑦ 

ᑭᐅᔭᐅᓂᐊᕐᒪᖔᑦ ᓇᓗᓪᓗᖓ ᑭᓯᐊᓂ ᑖᓐᓇ 

ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᐋᓐᓂᐊᓯᐅᖅᑎᐅᕐᒧᑦ 

ᐃᓕᓐᓂᐊᖃᑦᑕᖅᑐᑦ.  

 

ᐱᔭᕇᖅᓯᓚᐅᖅᖢᑎᒃ ᑎᑎᕋᕆᐊᖃᖃᑦᑕᕐᒪᑕ 

ᐋᓐᓂᐊᓯᐅᑎᓐᖑᓪᓚᕆᒐᓱᖕᓂᕐᒧᑦ ᑕᐃᓐᓇᓗ 

ᐱᔭᕇᖅᐸᑦ ᑭᓯᐊᓂ 

ᐋᓐᓂᐊᓯᐅᑎᓐᖑᕈᓐᓇᖅᓯᑕᐃᓐᓇᖃᑦᑕᕐᒪᑕ ᑕᐃᓐᓇ 

ᐱᔭᐅᑲᐅᑎᒋᔪᓐᓇᖃᑦᑕᓐᖏᒻᒪᑦ ᐱᔭᕇᖅᓯᔫᒐᓗᐊᓄᑦ 

ᐊᒻᒪ ᐃᓄᖕᓂᒃ ᐋᓐᓂᐊᓯᐅᖅᑎᖃᕈᒪᓪᓚᓗᐊᕆᓪᓗᑕ 

ᑖᒃᑯᐊᓗ ᐱᔭᕇᖅᓯᔪᓐᓇᐃᓪᓕᔪᑦ 

ᐊᑕᐅᓯᐅᓐᖏᖃᑦᑕᕐᒪᑕ ᖃᓄᖅ ᑖᒃᑯᐊ 

ᐃᓕᓐᓂᐊᖅᑐᑦ ᐱᔭᕇᖅᓯᒪᓕᖦᖤᕐᒪᑕ 

ᐃᖅᑲᓇᐃᔭᖏᖦᖢᑎᒡᓗ. ᓇᒦᑉᐸᑦ, ᐃᑲᔪᖅᑕᐅᕙᑦ? 

ᑭᒃᑯᓐᓂᑦ ᐃᑲᔪᖅᑕᐅᕙᑦ ᓱᓕ 

ᐃᓕᓐᓂᐊᖅᑎᐅᔪᓐᓃᕐᒪᑕ 

ᐃᖅᑲᓇᐃᔭᖅᑎᐅᓐᖏᖦᖢᑎᒡᓗ, ᖃᓄᐃᓕᖓᕙᑦ 

ᑕᒪᓐᓇ ᑐᑭᓯᔪᒪᒐᓗᐊᖅᖢᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᓱᒥᖓ. 

ᐃᑉᐸᒃᓴᖅ ᑖᒻᓇ ᐅᖃᐅᓯᕆᐱᓪᓚᓚᐅᕋᑉᑯ ᑖᑉᑯᐊ 

ᐃᓕᓐᓂᐊᕌᓂᒃᑐᓗᒃᑖᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓂᑦ ᓇᔭᓐᖑᐊᓐᖑᖅᓴᓂᕐᒧᑦ 

ᐃᓕᓐᓂᐊᕌᓂᒃᑐᓗᒃᑖᑦ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔪᖅᓰᑎᑦᑐᐊᕋᓗᐊᕋᑉᑎᒍᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐃᓗᐊᓂ.  

 

(ᑐᓵᔨᑎᒍᑦ) ᐃᒃᓯᕙᐅᑕᖅ, ᐋᖅᑭᒃᓯᓯᒪᓕᖅᑐᒍᑦ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐃᓱᓕᑦᑎᔪᑦ ᐋᓐᓂᐊᓯᐅᖅᑎᓪᓚᕆᖕᒥᒃ 

ᐃᖅᑲᓇᐃᔭᖃᑎᖃᖅᖢᑎᒃ ᐃᓕᑉᐸᓪᓕᐊᓲᑦ ᓲᕐᓗ 

ᓯᓚᑦᑐᖅᓴᕐᕕᖕᒥ ᐱᔪᓐᓇᐅᑎᑖᕋᓱᓚᐅᕐᓗᑎᒃ 

ᐊᓂᒍᐃᒍᑎᒃ ᑕᐃᒪ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᕈᓐᓇᖅᓯᓂᐊᖅᑐᑦ 

ᐋᓐᓂᐊᓯᐅᑎᓪᓚᕆᖕᒥᒃ ᐱᖃᑎᖃᕐᓗᑎᒃ. ᑖᒃᑯᐊ 

ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᓐᓄᑦ ᑕᒪᓐᓇ 

ᐋᖅᑭᒃᑕᐅᓯᒪᔪᖅ.  

 

ᐃᓱᓕᑦᑎᒐᒥᒃ ᐃᓕᓐᓂᐊᖅᑕᒥᖕᓂᒃ ᑕᐃᒃᑯᐊ 

ᐃᓱᓕᑦᑎᔪᑦ ᐱᖓᓱᓂᒃ ᐊᕐᕌᒍᓂᒃ ᐱᕕᖃᖅᑎᑕᐅᓲᑦ. 

ᐱᔪᓐᓇᐅᑎᑖᕋᓱᒍᓐᓇᕐᒪᑕ ᐊᑕᐅᓯᐊᕐᓇᑎᒃ 

ᖄᖏᖅᓯᓐᖏᒃᑲᓗᐊᕈᕕᑦ ᐆᒃᑐᒃᑲᓐᓂᕈᓐᓇᖅᑐᑦ 

ᐱᔪᓐᓇᐅᑎᑖᕋᓱᖕᓂᕐᒥᒃ. ᓯᕗᓪᓕᖅᐹᒥᒃ 

ᐊᓂᒍᐃᓐᖏᑉᐸᑦ ᑕᐃᒪ 

ᐃᖅᑲᓇᐃᔭᖅᑎᒋᒍᓐᓇᕐᓂᐊᖅᑕᕗᑦ 

ᐋᓐᓂᐊᓯᐅᑎᐅᓐᖏᒃᑲᓗᐊᕐᓗᓂ 

ᐱᔪᓐᓇᐅᑎᖃᓐᖏᓐᓇᒥ ᓲᖃᐃᒻᒪ ᐃᖅᑲᓇᐃᔮᖓᑕ 

ᐊᑎᖓ ᓱᓕ ᐳᐃᒍᖅᖢᒍ, ᐅᓂᒃᓯᒪᔪᓂᒃ ᑕᐃᒃᑯᐊ 

ᐃᑲᔪᖅᑎᒋᔭᐅᖃᑦᑕᖅᑐᑦ. ᐃᖅᑲᓇᐃᔭᕈᓐᓇᕐᓂᐊᕐᒪᑕ 

ᐋᓐᓂᐊᖃᕐᓇᓐᖏᒃᑐᓕᕆᔨᒃᑯᓐᓂ ᐱᓕᒻᒪᒃᓴᕐᓗᑎᒃ 

ᐊᒻᒪᓗ ᐃᑲᔪᖅᑕᐅᔭᕆᐊᕈᑎᒃ 

ᐱᔪᓐᓇᐅᑎᑖᕋᓱᒃᑲᓐᓂᕈᓐᓇᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᓄᓇᕗᑦ ᓯᓚᑦᑐᖅᓴᕐᕕᖕᒧᑦ ᒥᓂᔅᑕ 

ᐊᐱᕆᔪᒪᓪᓗᒍ.  

 

ᑖᒃᑯᐊ ᐋᓐᓂᐊᓯᐅᑎᐅᓂᕐᒧᑦ ᐃᓕᓐᓂᐊᖅᑐᑦ 

(ᑐᓵᔨᑎᒍᑦ) ᖃᓄᖅ ᐅᐸᓗᖓᐃᔭᖅᑕᐅᖃᑦᑕᖅᐸᑦ 

ᑎᑎᕋᕐᓂᐊᕐᓂᖓᓄᑦ ᓲᕐᓗ ᐃᓱᓕᑦᑎᒐᒥᒃ 

ᐃᓕᓐᓂᐊᖅᑎᑕᐅᖃᑦᑕᖅᐸᑦ 

ᖃᓄᖅ ᑕᐃᒃᑯᐊ ᓚᐃᓴᐃᑦ ᐊᓂᒎᑎᒍᓐᓇᕐᓂᐊᕐᒪᒋᑦ? 

(ᑐᓵᔨᑎᒎᕆᓐᓃᖅᑐᖅ) ᐃᓅᓪᓗᑕ ᖃᓪᓗᓈᑎᑐᑦ 

ᑭᖑᓪᓕᐅᓪᓗᓂ ᐅᖃᐅᓯᕆᓪᓗᑎᒍᑦ ᐃᓛᓐᓂᒃᑯᑦ 

ᑎᑎᖅᑲᐃᑦ, ᑎᑎᕋᖅᓯᒪᔪᑦ ᖃᓪᓗᓈᑎᑐᑦ 

ᑐᑭᓯᑲᐅᖅᑐᕐᓇᖃᑦᑕᓐᖏᒻᒪᑕ ᑕᒪᓐᓇ 

ᑎᑎᕋᖅᓯᒪᓂᖓ ᑐᓴᐅᒪᒐᒃᑯ ᑕᒪᓐᓇ 

ᑎᑎᕋᖅᓯᒪᓂᖓ. ᑖᓐᓇ ᑐᑭᓯᔭᐅᔪᓐᓇᖃᑦᑕᓐᖏᑦᑐᖅ 

ᐃᓛᓐᓂᒃᑯᑦ ᖃᓪᓗᓈᑎᑑᖓᓂᖓ ᓲᕐᓗ ᑖᒃᑯᓂᖓ 

ᐱᕙᒌᔭᖅᑎᑕᐅᕙᓪᓕᐊᖃᑦᑕᖅᐸᑦ 

ᐃᑲᔪᖅᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ ᐃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ 

ᒪᓕᒐᓕᐅᖅᑎ ᑖᒃᑯᐊ ᒥᒃᓵᓄᑦ ᐊᐱᖅᑯᑎᖃᕐᒪᑦ 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᖃᑦᑕᕋᑦᑕ 

ᓯᓚᑦᑐᖅᓴᕐᕕᖕᒥ.  

 

ᑕᐃᒃᑯᐊ ᑎᑎᕋᕆᐊᓖᑎᒍᑦ ᐃᑲᔪᖅᑕᐅᖃᑦᑕᖅᑐᑦ 

ᐊᒻᒪᓗ ᐃᓕᓐᓂᐊᖅᑎᓪᓗᒋᑦ ᑕᒪᒃᑯᓄᖓ ᑐᕌᖓᔪᓂᒃ 

ᐃᓚᓕᐅᔾᔨᖃᑦᑕᖅᑐᒍ ᓲᕐᓗ ᐱᓕᒻᒪᒃᓴᖅᑕᐅᓗᑎᒃ 

ᐃᓱᓕᑦᑎᓚᐅᓐᖏᓐᓂᕐᒥᓂᒃ ᐃᓕᓐᓂᐊᖅᑕᒥᖕᓂᒃ. 

ᐆᒃᑐᕋᖅᑎᑕᐅᖃᑦᑕᖅᑐᑦ ᖃᓄᖅ 

ᑎᑎᕋᖅᑕᐅᖃᑦᑕᕐᒪᖔᖏᑦ ᐊᒻᒪᓗ 

ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᖅᑐᑦ 

ᐃᓕᓐᓂᐊᕐᓂᖏᑎᒍᑦ ᐃᑲᔪᖅᓱᖃᑦᑕᕐᒥᔪᑦ. ᒫᓐᓇ 

ᐃᓕᓴᖅᑎᓂᒃ ᐃᓕᓴᖅᑎᐅᓚᐅᖅᑐᓂᒡᓗ ᑲᓇᑕᓕᒫᒧᑦ 

ᑐᕌᖓᔪᓂᒃ ᐱᔪᓐᓇᐅᑎᑖᕈᓐᓇᕐᓂᐊᕐᒪᑕ ᐊᒻᒪᓗ 

ᐋᓐᓂᐊᓯᐅᖅᑎᓪᓚᕆᓐᖑᕐᓗᑎᒃ. ᑕᒪᒃᑯᓂᖓ 

ᐃᓗᓕᖃᖅᑐᐃᓐᓇᐅᖃᑦᑕᖅᑐᑦ ᐅᐸᓗᖓᐃᔭᐅᑏᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᖃᕝᕕᒃ. ᑕᒪᓐᓇ ᑐᓴᕈᒥᓇᑦᑎᐊᖅᑐᖅ. 

ᐊᓕᐊᓇᐃᑦ ᐃᓄᖕᓂᒃ, ᐅᖃᐅᓯᑦᑎᓐᓂᒃ ᐊᑐᕐᓗᑕ 

ᐋᓐᓂᐊᕕᓕᐊᕈᓐᓇᖃᑦᑕᓛᖅᑐᒍᑦ ᓯᕗᓂᑦᑎᓐᓂ 

ᐋᓐᓂᐊᓯᐅᖅᑎᓐᖑᖅᑐᑦ ᐅᓄᖅᓯᕙᓪᓕᐊᓂᐊᕐᒪᑕ. 

ᐃᓪᓗᑯᓗᒐ ᐋᓐᓂᐊᓯᐅᖅᑐᐅᓂᕐᒧᑦ ᐃᓕᓐᓂᐊᕐᒪᑦ 

ᐅᐱᒋᕙᕋ.  

 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔪᒪᒋᓪᓗᒍ ᐃᓄᓕᕆᔨᒃᑯᓐᓄᑦ ᒥᓂᔅᑕ ᑖᒃᑯᐊ 

ᐱᔭᕇᖅᓯᓚᐅᖅᑐᑦ 7 ᐃᓕᓐᓂᐊᖅᑐᑦ 

ᐃᓄᓕᕆᔨᐅᓂᕐᒧᑦ ᖃᔅᓯᑦ ᐃᖅᑲᓇᐃᔭᓕᕐᒪᖔᑕ 

ᑖᒃᑯᐊ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᐃᓚᖓᒍᑦ ᐅᕙᑦᑎᓐᓄᑦ 

ᐊᐳᕈᑕᐅᖃᑦᑕᖅᐸᒻᒥᒻᒪᑦ ᐃᓚᖏᑦ 

ᐃᓕᓐᓂᐊᖅᑑᒐᓗᐊᑦ ᐋᓐᓂᐊᓯᐅᖅᑎᐅᓂᕐᒧᑦ 

ᐅᕝᕙᓗ ᐃᓕᓴᐃᔨᐅᓂᕐᒧᑦ ᐅᕝᕙᓗ 

ᐃᓄᓕᕆᔨᐅᓂᕐᒧᑦ ᑕᐃᒪᐃᑦᑐᒧᑦ ᐃᓚᖏᑦ 

ᐃᖅᑲᓇᐃᔮᖅᑖᕈᒪᖃᑦᑕᓐᖏᒻᒪᑕ 

ᐊᓪᓚᕕᒻᒥᐅᑕᐅᖔᕐᓗᑎᒃ ᑖᓐᓇ ᐃᓚᖓᒍᑦ 

ᐅᕙᑦᑎᓐᓄᑦ ᐊᐳᕈᑕᐅᕙᒻᒥᔪᖅ ᐊᒻᒪᓗ ᒐᕙᒪᐅᓪᓗᑕ 

ᓱᓕ ᐋᖅᑭᒌᓐᖏᒻᒪᑦ ᐃᓕᓐᓂᐊᕇᖅᐸᑕ 

ᑎᒍᑦᑕᐅᑎᒋᔪᒪᓪᓗᑎᒍ ᐃᒫᒃ 

ᐸᕐᓈᕆᔭᖃᖅᐸᓪᓕᐊᓯᒪᒐᓗᐊᖅᑐᒍᑦ.  

 

ᐊᒻᒪᓗ ᑕᐃᒃᑯᐊ ᐃᓄᓕᕆᔨᐅᓂᕐᒧᑦ ᑕᐃᒪ 

ᑲᔪᖏᖅᓴᒃᑲᓐᓂᓚᐅᖅᓯᒪᒻᒥᔭᒃᑲ 

ᐃᓕᓐᓂᐊᖅᑎᓪᓗᒋᑦ. ᑕᐃᒃᑯᐊ ᓇᒥ, ᒫᓐᓇ 

ᐃᖅᑲᓇᐃᔭᕐᒪᖔᑕ ᖃᐅᔨᒪᓐᖏᑕᒃᑲ. ᐃᓚᖓ 

ᑕᐃᓐᓇ ᐱᔭᕇᖅᓯᒪᔪᖅ, ᐃᖃᓗᒃᑑᑦᑎᐊᕐᒥ 

ᐱᔭᕇᕐᖓᑦ ᑕᕝᕙᓂ ᐃᖃᓗᓐᓂ ᐊᓪᓚᕕᒻᒥ 

ᐃᖅᑲᓇᐃᔭᓕᔫᒐᓗᐊᖅ ᐃᓚᖓ ᑖᓐᓇ ᖃᐅᔨᒪᔭᕋ. 

ᑕᐃᒃᑯᐊ ᐊᓯᖏᑦ ᖃᓄᐃᓕᖓᒻᒪᖔᑕ  

ᑐᑭᓯᐅᒪᓐᖏᑦᑕᒃᑲ. ᖃᐅᔨᒋᐊᒃᑲᓐᓂᕈᓐᓇᖅᑕᕋ 

ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᖁᔭᓐᓇᒦᒡᓗ ᖃᐅᔨᒋᐊᕐᓂᐊᕋᕕᑦ. ᑕᒪᓐᓇ 

ᐊᒃᓱᐊᓗᒃ ᐱᒻᒪᕆᐅᖕᒪᑦ ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᑭᒃᓴᖅᖢᑕ ᑕᒫᓂ. ᖃᓄᒃᑲᓐᓂᖅ 

ᖃᓄᖅ ᐊᔭᐅᖅᑐᐃᒃᑲᓐᓂᕈᓐᓇᖅᐱᑕ ᑕᒪᒃᑯᓂᖓ 

ᐃᓄᖕᓂᒃ? ᑕᒪᒃᑯᓄᖓ ᐃᖅᑲᓇᐃᔮᓄᑦ, ᑕᒪᓐᓇ 

ᐊᒃᓱᐊᓗᒃ ᐊᒃᓱᕈᕐᓇᖅᑑᖕᒪᑦ ᐃᖅᑲᓇᐃᔮᖅ ᖃᓄᖅ 

ᐃᑲᔪᖅᑐᒃᑲᓐᓂᕐᓂᕐᒧᑦ.  

 

ᐃᓛᒃ, ᖃᐅᔨᒪᔪᖓ ᐱᓕᕆᔪᓯ, ᐊᒻᒪ 

ᑎᑭᑎᑦᑎᓯᒪᓚᐅᖅᖢᓯ ᐃᑲᔪᕆᐊᖅᑐᓂᒃ. ᓄᓇᓖᑦ 

ᐊᓯᖏᓐᓄᑦ ᑕᐃᒃᑯᐊ ᑎᑭᓚᐅᖅᑐᑦ ᐃᑲᔪᕆᐊᖅᓯᒪᔪᑦ 

ᓄᓇᓖᑦ ᒥᑭᓐᓂᖅᓴᓄᑦ ᐃᑲᔪᕆᐊᖅ ᐅᕝᕙᓘᓐᓃᑦ 

ᐊᖏᓂᖅᓴᐅᔪᓅᒐᓗᐊᖅ ᓄᓇᓕᖕᓄᑦ 

ᐃᑲᔪᕆᐊᕐᓂᐊᕆᕚᑦ ᑕᐃᒃᑯᐊ ᐃᒡᓗᕐᔪᐊᕐᒧᑦ 

ᐃᓯᓚᐅᖅᑐᑦ ᑕᐃᒃᑯᐊ, ᐃᒃᑯᐊᖃᐃ 

ᐃᓱᒪᓕᕆᔨᐅᓚᐅᖅᑐᓇᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᑭᓯᑦᑎᐊᓐᖏᑕᕋᓗᑭᐊᖅ 

ᐊᐱᖅᑯᑎᖓ ᑕᐃᒃᑯᐊ.  

 

ᑕᕝᕗᖓ ᐃᓕᓴᕆᔪᔭᒃᑲ ᑕᕝᕙᓃᑦᑎᓪᓗᒋᑦ ᑕᐃᒃᑯᐊ 

ᐃᑲᔪᖅᑎᐅᓂᐊᖅᓯᒪᔪᐃᑦ ᐃᓄᓕᕆᔨᓄᑦ 

ᓄᓇᕘᓕᒫᕐᒥ. ᐃᓄᓕᕆᔨᓄᑦ. ᐅᓇ 

ᐊᐳᕈᑎᒋᖃᑦᑕᕋᑦᑎᒍᑦ ᐱᓗᐊᖅᑐᒥᒃ 

ᐃᓄᓕᕆᔨᖁᑎᕗᑦ ᓄᓇᓕᓐᓂ, ᐊᒥᓱᓂᒃ ᓄᓇᓕᓐᓂ 

ᐃᓄᑐᐊᒡᒍᑕᐅᒻᒪᑕ. ᑕᖃᓪᓗᑎᒃ ᐃᓚᖏᑦ 

ᐅᓪᓗᓕᒫᖅ 24/7 ᐱᓕᕆᖃᑦᑕᐸᒻᒪᑕ ᐃᓚᖏᑦ. 

ᐊᔅᓱᕈᓗᐊᓕᕋᐃᒻᒪᑕ 

ᐃᖅᑯᓪᓕᐊᕕᖃᒃᑲᓐᓂᕈᓐᓇᖁᓪᓗᒋᑦ ᑕᐃᒫᒃ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑕᐃᒪᐃᑦᑐᒧᑦ 

ᐃᓄᓕᕆᖃᑦᑕᕐᓂᐊᖅᑐᐃᑦ ᐃᓄᓕᕆᔨᓄᑦ ᐅᕝᕙᓗ 

ᐃᖅᑲᓇᐃᔭᖅᑎᓄᑦ ᐃᓄᓕᕆᔨᒃᑯᓐᓂᒃ 

ᐃᖅᑲᓇᐃᔭᖅᑐᓄᑦ.  ᑕᐃᒃᑯᐊ ᐃᓚᖓᑦ ᑕᕝᕙᓂ 

ᐃᖅᑲᓇᐃᔭᖃᑦᑕᖅᓯᒪᒻᒥᔪᖅ ᐃᓄᓕᕆᔨᒃᑯᑦ 

ᐊᓪᓚᕝᕕᖓᓂ. ᑖᓐᓇ ᖁᕕᐊᒋᓚᐅᕐᒥᔭᕋ 

ᐃᓄᓕᕆᔨᐅᓂᕐᒧᑦ ᖃᐅᔨᒪᓪᓗᑎᒃ ᑕᐃᒃᑯᐊ 

ᑕᐃᒪᐃᓕᐅᖃᑦᑕᓐᖑᓱᒻᒪᑕ.  

 

ᑕᕝᕙ ᑖᓐᓇ ᐅᖃᐅᓯᕆᓯᒪᕙᕗᑦ ᐅᓂᒃᑳᖅ ᑕᐃᓐᓇ 

(ᑐᓵᔨᑎᒍᑦ) ᑕᒻᒪᖅᓯᒪᔪᕐᓂᐊᖅᑎᒻᒪᕆᐅᑉ ᐅᓂᒃᑳᖓ 

(ᑐᓵᔨᑎᒎᕈᓐᓃᖅᑐᖅ) −ᐅᓂᕋᖅᑕᖅ (ᑐᓵᔨᑎᒍᑦ) 

ᐊᓪᓚᒡᕕᐊ ᑕᒻᒪᖅᓯᒪᔪᕐᓂᐊᖅᑎᒻᒪᕆᐅᑉ 

(ᑐᓵᔨᑎᒎᕈᓐᓂᖅᑐᖅ) ᓴᖅᑭᓚᐅᖅᑎᓪᓗᒍ 

ᐃᑲᔪᖅᑎᑖᒃᑲᓐᓂᕆᐊᖃᕐᓂᖏᑦ ᐃᓄᓕᕆᔨᖁᑎᕗᑦ 

ᓄᓇᓕᓐᓂ ᐃᓄᑐᐊᒡᒍᑕᐅᓂᖏᓐᓄᑦ. ᖁᕕᐊᑦᑐᖓ 

ᑖᒃᑯᐊ ᐃᓚᖏᑦ ᐃᖅᑲᓇᐃᔮᑦ ᒪᑐᐃᖓᔫᒐᓗᐊᑦ 

ᐱᔭᐅᒍᓐᓇᖃᑦᑕᖅᐸᓚᐅᕐᓇᑎᒃ (ᑐᓵᔨᑎᒍᑦ) 

ᐃᖅᑲᓇᐃᔭᑲᐃᓐᓇᖅᑐ− (ᑐᓴᔨᑎᒎᕈᓐᓃᖅᑐᖅ) 

−ᒡᒍᑕᐅᓪᓗᑎᒃ. ᑭᓯᐊᓂ ᑖᒃᑯᐊ ᐅᓪᓗᒥᒧᑦ 

ᑕᐃᒪᓐᖓᑦ ᓴᖅᑭᔪᒻᒪᑦ ᐅᓂᒃᑳᖅ 13-ᖑᓕᖅᑐᐃᑦ 

ᐃᓄᓕᕆᔨᓪᓚᕇᑦ ᐃᖅᑲᓇᐃᔭᖅᑑᖅᓯᒪᔪᐃᑦ 

ᑕᐃᒪᓐᖓᑦ. ᑖᓐᓇ ᓯᕗᓂᒃᑎᓐᓂ ᑕᑯᓐᓇᖅᑕᕗᑦ 

ᑕᐃᒫᒃ ᐊᒥᓱᕈᖅᐸᓪᓕᐊᒍᓐᓇᖁᓪᓗᒋᑦ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᑭᖅᓱᖃᑦᑕᕐᓂᕗᑦᑕᐅᖅ ᑖᓐᓇ 

ᐊᑲᐅᓐᖏᓕᐅᕈᑎᐅᖃᑦᑕᐸᒻᒥᒻᒪᑦ. ᑖᓐᓇ 

ᐃᓚᑐᐃᓐᓇᓕᕆᕙᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᓇᑲᓱᒃ ᑭᐅᑦᑎᐊᕋᕕᑦ. ᑖᓐᓇ 

ᑐᑭᓯᕋᑖᖅᑕᐃᑦ.  

 

ᐊᐱᕆᔪᒪᓕᖅᐳᖓ ᑖᒃᑯᐊ ᓴᖅᑭᑎᑦᑎᓂᐊᖅᐱᓰ 

ᑖᒃᑯᐊ ᓱᕈᓯᖅ, ᐄᓛᒃ ᐊᖓᔪᖅᑳᕆᔭᐅᔪᑦ 

ᐊᖅᓵᖅᑕᐅᖃᑦᑕᖅᑐᑦ ᕿᑐᕐᖓᖏᓐᓂᒃ ᓲᕐᓗ 

ᐃᑲᔪᖅᑕᐅᑦᑎᐊᖅᑎᑦᑎᔪᓐᓇᖁᓪᓗᒋᑦ 

ᕿᑐᕐᖓᖏᓐᓂᒃ ᐃᑲᔪᖅᑕᐅᖃᑦᑕᕐᓂᕐᒧᑦ ᑖᒃᑯᐊ 

ᐊᖓᔪᖅᑳᕆᔭᐅᔪᑦ ᓴᖅᑭᑦᑐᖃᕐᓂᐊᖅᐹ 

ᐃᑲᔪᖅᑕᐅᖃᑦᑕᓕᕐᓗᑎᒃ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᖃᓪᓗᓈᑎᑐᑦ (ᑐᓵᔨᑎᒍᑦ) ᐱᓕᕆᔾᔪᑏᑦ 

ᕿᑐᕐᖓᖃᕐᓂᕐᒧᑦ ᕿᑐᕐᖓᕐᓂᒃ ᐱᕈᖅᓴᐃᓂᕐᒧᑦ.  

(ᑐᓴᔨᑎᒎᕈᓐᓃᖅᑐᖅ) ᐃᑲᔪᖅᑕᐅᔾᔪᑎᒃᓴᓂᒃ 

ᑖᒃᑯᓄᖓ ᐊᖅᓵᖅᑕᐅᖃᑦᑕᖅᑐᓄᑦ 

ᓴᖅᑭᑦᑐᖃᕈᒫᖅᐹ? ᐅᕝᕙᓘᓐᓃᑦ ᓴᖅᑭᔮᖅᑐᖃᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᖃᑦᑕᖅᓯᒪᔪᐃᑦ ᓱᕈᓰᑦ ᐊᖏᖃᑎᒌᒍᑎᖓ 

ᐊᔾᔨᒌᓐᖏᑦᑑᑕᐅᒻᒪᑕ. ᑕᐃᒃᑯᐊ 

ᐊᖓᔪᖅᑳᕆᔭᐅᔪᓄᑦ ᐅᕝᕙᓗ ᐃᓚᖏᑦ 

ᐅᓪᓗᐃᓐᓇᖅ ᐱᔭᐅᑲᐃᓐᓇᕆᐊᖃᓲᑦ ᐊᖓᔪᖅᑳᖓᑦ 

ᐊᑲᐅᓐᖏᓕᐅᕈᑎᖃᖅᑲᑦ ᐅᕝᕙᓗ 

ᐊᑦᑕᓇᖅᑐᒦᒋᐊᖃᓐᖏᓐᓂᖏᑦ ᑖᒃᑯᐊ ᓱᕈᓰᑦ 

ᑕᑯᓐᓇᖅᑕᐅᕙᒻᒪᑕ ᓯᕗᓪᓕᖅᐹᒥᒃ 

ᐊᑦᑕᓇᖅᑐᒦᓐᖏᒃᑲᓗᐊᕐᒪᖔᑕ. 

 

ᐊᒻᒪᓗ ᐊᖓᔪᖅᑳᖏᑦ ᖃᓄᒃᑲᓐᓂᖅ 

ᐱᓕᕆᖃᑎᖃᕋᓱᐃᓐᓇᖅᑐᐃᑦ ᐃᓄᓕᕆᔨᒃᑯᑦ 

ᐊᖓᔪᖅᑳᕆᔭᐅᔪᓂᒃ ᖃᓄᒃᑲᓐᓂᖅ 

ᐅᑎᖅᐸᓪᓕᐊᓂᕐᒧᑦ ᐸᕐᓇᖃᑎᒌᓐᓂᕐᒥᒃ 

ᐱᖃᑦᑕᖅᑑᒐᓗᐊᑦ. ᑭᓯᐊᓂ ᐃᓚᖏᑦ, ᐃᓚᖏᑦ 

ᐅᒡᒍᓇᖅᑑᒐᓗᐊᖅ ᐱᔭᐅᒍᒪᒍᓐᓃᓲᖑᒻᒪᑕ. ᑕᐃᒫᒃ 

ᐃᓄᓕᕆᔨᒃᑯᑦ 

ᕿᓂᕆᐊᖃᓕᓲᑦ ᐃᓚᖓᒍᑦ ᐊᑯᓂᐅᔪᒥᒃ 

ᐱᓯᒪᑦᑎᒋᐊᖃᕐᓂᕐᒥᒃ. 

 

ᐃᓄᓕᕆᔨᒃᑯᑦ ᐱᔭᔅᓴᖃᓗᐊᕋᐃᒻᒪᑕ ᐃᓛᓐᓂᒃᑯᑦ 

ᐃᑲᔪᖅᑕᐅᒍᒪᓲᑦ, ᐊᐱᕆᓲᖑᒻᒥᔪᐃᑦ ᐃᓱᒪᓕᕆᔨᒥᒃ 

ᑕᑯᔪᓐᓇᕐᒪᖔᑦ ᑖᒃᑯᐊ ᐊᖓᔪᖅᑳᕆᔭᐅᔪᑦ ᐅᕝᕙᓗ 

ᐊᓈᓇᒋᔭᐅᔪᑦ. ᑕᐃᑰᓇ 

ᐃᑲᔪᖅᑕᐅᒃᑲᓐᓂᕆᐊᖃᕋᐃᒻᒪᑕ, ᑕᐃᑰᓇ 

ᐃᑲᔪᖅᑕᐅᓲᑦ.  

 

ᑭᓯᐊᓂ ᐊᖅᓵᖅᑕᐅᒐᒥ ᐅᑎᖅᑎᑕᐅᔾᔮᓐᖏᓪᓗᓂ 

ᐃᒫᒃ ᐸᕐᓈᕆᔭᖃᖅᐸᓐᖏᒻᒪᑕ. ᐱᔭᐅᑲᐃᓐᓇᕋᐃᒻᒪᑕ 

ᓱᕈᓰᑦ ᒪᓕᒐᕐᓂᒃ ᒪᓕᒋᐊᖃᖅᐸᒻᒥᒻᒪᑕ 

ᐊᖅᑭᑦᑕᐅᓯᒪᔪᓂᒃ. ᐸᕐᓈᕆᔭᖃᐃᓐᓇᖅᑑᒐᓗᐊᑦ 

ᐅᑎᖅᐸᓪᓕᐊᓛᕐᓂᕐᒥᒃ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᖃᓄᐃᓐᖏᒃᑯᑎᑦ, ᐊᑦᑕᓇᖅᑐᒦᓐᓂᐊᓐᖏᑉᐸᑕ 

ᑖᒃᑯᐊ ᓱᕈᓰᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᐄ, ᑖᒃᑯᐊ ᐱᕕᒡᔪᐊᖑᑎᓪᓗᒍ, ᑕᒪᓐᓇ 

ᐱᕕᒡᔪᐊᖑᖕᒪᑦ. ᐊᒻᒪ ᓇᒡᓕᖕᓇᓪᓚᕆᒃᖢᑎᒃ ᓱᕈᓰᑦ 

ᑕᐃᒪᓐᓇ ᐊᑐᕆᐊᖃᖃᑦᑕᖅᑐᑦ ᐊᒻᒪ 

ᐊᖓᔪᖅᑳᕆᔭᐅᔪᑦ ᓇᒡᓕᖕᓇᖅᑐᐊᓘᖃᑦᑕᕆᓪᓗᑎᒃ 

ᐱᔮᕆᖃᑦᑕᖅᑐᐊᓘᖕᒪᑕ ᐃᓚᖏᑦ. ᑕᐃᒪᓐᓇ 

ᐅᖃᓚᐅᑲᑐᐃᓐᓇᓕᕐᓚᖓ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᐊᑎᖁᑎᒐ ᑭᖑᓪᓕᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅᐹᖅ ᒥᓂᔅᑕ 

ᖃᐃᕐᓂᕐᒧᑦ. ᑭᓱᓪᓕ ᐅᔾᔨᕆᓂᖅᐹᕆᕕᐅᒃ ᑖᒃᑯᐊ 

ᑎᓕᔭᐅᓯᒪᔾᔪᑎᒋᔭᓯ ᐱᓕᕆᐊᒃᓴᔅᓯᓐᓄᑦ 

ᑐᓐᖓᕕᔅᓯᓐᓄᑦ ᓇᓕᐊᒃ ᐅᔾᔨᕆᓂᖅᐹᕆᓚᐅᖅᐱᐅᒃ 

ᒐᕙᒪᐅᓕᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᐃᓛᒃ ᐊᕐᕌᒎᒃ ᑖᒃᑯᐊᒃ ᒪᕐᕉᒃ 

ᐊᑐᐊᓂᒃᓯᒪᓕᖅᑎᓪᓗᒋᒃ ᑖᒃᑯᐊ ᑲᑐᔾᔨᓗᑕᓂ 

ᐃᓗᐊᓂ ᐊᑐᖅᓯᑦᑎᐊᕐᓂᖓ ᐅᔾᔨᕆᔭᒃᑲ. ᑖᒃᑯᐊ 

ᐃᓕᖅᑯᓯᓕᕆᔨᒃᑯᓐᓄᑦ ᓵᒃᑯᒪ, ᑖᒃᑯᐊ ᐃᓐᓇᕐᓄᓪᓗ 

ᒪᒃᑯᒃᑐᓄᑦ ᑕᑯᓪᓗᒍ ᑮᓇᐅᔭᖅᑑᑎᒋᓇᔭᖅᑕᖓ 

ᐊᐃᑦᑑᑎᒃᑯᓪᓗ ᑐᒃᓯᕋᐅᑎᒃᑯᑦ 

ᐊᖏᓪᓕᒋᐊᖅᑕᐅᓯᒪᖕᒪᑦ.  

 

ᑖᒃᑯᐊ ᐆᒃᑑᑎᒋᔪᓐᓇᖅᖤᖅᐸᕋ ᑕᕝᕙᓂ 

ᐅᐱᒋᓪᓗᒍᓗ ᑕᒪᓐᓇ. ᐊᒻᒪ ᑖᒃᑯᐊ ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᔨᒃᑯᑦ ᑕᕝᕙᓂᒃᑕᐅᖅ 

ᐅᖃᐅᓯᕆᓯᒪᔭᖏᓐᓂᒃ ᑕᐃᒪ ᓄᓇᓕᖕᓂ 

ᓇᒥᑐᐃᓐᓇᖅ ᓄᓇᕗᒻᒥ ᓄᓇᖃᖅᑐᐃᑦ, 

ᐊᔾᔨᒌᑦᑎᐊᒥᒃ ᐊᑭᓖᖃᑦᑕᕐᓂᐊᕐᒪᑕ. ᑕᒪᓐᓇᑦᑕᐅᖅ 

ᐋᖅᑭᐅᒪᑦᑎᐊᕐᓂᐊᒪᑕ ᑕᑯᓯᒪᕙᕋ. ᐅᕙᖓ ᑕᑯᔮᒍᑦ, 

ᐅᔾᔨᕆᓯᒪᔮᒍᑦ, ᐸᕐᓇᑦᑎᐊᕆᓯᒪᔭᒃᑲ ᒫᓐᓇᒧᑦ 

ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᑦᑎᐊᖅᑐᖓ ᑖᒃᑯᐊ ᑐᑭᓯᖅᑯᑦᑎᐊᓐᖏᓐᓇᕕᑦ 

ᐊᐱᖅᑯᑎᒋᖅᑲᐅᔭᓐᓂᒃ. ᐃᒪᓐᓇ ᐊᐱᖅᑯᑎᒋᔭᕋ 

ᐅᓇ, ᑭᓱᓕ ᐅᔾᔨᕆᓂᖅᐹᕆᓚᐅᖅᐱᐅᒃ?  

 

ᒥᓂᔅᑕᐅᓪᓗᑎᑦ ᓄᑖᖑᓪᓗᑎᑦ ᑕᖅᑮᒃ ᒪᕐᕉᒃ 

ᒥᓂᔅᑕᕈᖅᑎᑕᐅᒐᕕᑦ ᑕᒫᓃᖃᑕᐅᓚᐅᕋᓗᐊᕋᕕᑦ. 

ᐊᔾᔨᒋᓐᖏᑕᖓᓂᒃ ᑕᐅᑐᓕᕐᓂᕐᒪᑦ ᒥᓂᔅᑕᕈᖅᖢᓂ, 

ᐅᔾᔨᕆᔭᕐᓂᒃ ᓯᕗᓪᓕᖅᐹᒥᒃ ᐆᒃᑑᑎᖏᑦ 

ᐱᔭᕇᖅᑕᐅᔪᓂᒃ ᒪᑯᓂᖓᐅᓐᖏᑦᑐᖅ. 

ᐅᔾᔨᕆᓂᖅᐹᕆᓚᐅᖅᑕᐅᑦ ᑕᒪᒃᑯᐊ, ᑭᓱᓂᒃ 

ᐅᔾᔨᕈᓱᖕᓂᖅᐹᖑᓚᐅᖅᐱᑦ ᑕᐅᕙᓃᓕᖅᖢᑎᑦ? 

ᑭᓱᑦ ᐅᔾᔨᕆᓂᖅᐹᕆᓚᐅᖅᐱᒋᑦ ᒐᕙᒪᒃᑯᑦ ᖃᓄᖅ 

ᑲᔪᖏᖅᓴᐃᓂᕐᒪᖔᑕ ᑕᒪᒃᑯᓂᖓ ᑐᓐᖓᕕᖏᓐᓂᒃ 

ᑎᓕᔭᐅᓯᒪᔾᔪᑎᖏᓐᓂᒃ ᐱᓕᕆᐊᖃᕐᓂᐊᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ ᐊᐱᕆᒋᐊᒃᑲᓐᓂᕋᕕᑦ. 

ᐄ, ᑕᐅᕙᓂ ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ 

ᑕᒪᒃᑯᐊ ᐊᒃᓱᕈᐊᕆᖃᑦᑕᓚᐅᖅᑕᒃᑲ 

ᐊᐱᖅᓱᖅᖢᖓᐅᖃᑦᑕᓚᐅᖅᓯᒪᖕᒪᑦ. ᒫᓐᓇ 

ᑭᐅᒪᔭᕆᐊᖃᓕᖅᑎᓪᓗᖓ ᐃᓕᒃᓯᖕᓄᑦ ᑕᒪᐃᓐᓂ.  

 

ᑖᓐᓇ ᐅᔾᔨᕆᓯᒪᔭᕋ ᐱᓇᓱᐊᕈᓰᖕᓂᒃ ᒪᕐᕉᖕᓂᒃ 

ᐃᓕᑦᑕᕆᐊᖃᓚᐅᕋᒃᑯ ᑲᑎᒪᓕᖅᖢᑕᓗ 

ᐅᑭᐊᒃᓵᖅᓯᐅᑎᑦᑎᓐᓄᑦ. ᐅᔾᔨᕆᓯᒪᔭᒃᑲ ᑖᒃᑯᐊ 

ᑕᐅᕙᓃᖃᑦᑕᖅᑎᓪᓗᖑ 

ᐅᖅᑰᓯᕙᓐᖏᓚᐅᕋᓗᐊᖅᖢᖓ ᒪᐅᓐᖓᕋᒪ 

ᐅᖅᑰᓯᑲᓪᓚᑲᑦᑕᓕᓚᐅᑲᓚᐅᕋᒪ.  

 

>>ᐃᒡᓚᖅᑐᑦ 

 

ᐱᔾᔪᑎᒋᓪᓗᒍ ᐃᓕᑉᐸᓪᓕᐊᖏᓐᓇᕋᓱᒃᖢᒍ ᑕᒪᓐᓇ 

ᖃᓄᖅ ᐊᐅᓚᖃᑦᑕᕐᓂᖓᑦ ᒥᓂᔅᑕᐃᑦ. ᒫᓐᓇᒧᓕ 

ᑎᑭᖦᖢᒍ ᓱᓕ ᐃᑉᐸᓪᓕᐊᖏᓐᓇᕋᓱᒃᑕᕋ ᑕᒪᓐᓇᓗ 

ᓯᕗᒻᒧᐊᕋᓱᑦᑎᐊᕐᓂᖅ ᑕᐅᑐᒍᒪᓪᓗᒍ. ᑖᒃᑯᐊ 

ᑭᐅᒪᑦᑎᐊᕋᓱᖕᓂᖅ ᑖᒃᑯᓄᖓ ᐃᓕᒃᓯᖕᓄᑦ.  

 

ᐊᔾᔨᒌᑦᑎᑦᑎᓇᓱᒃᖢᖓᓗ 

ᑭᐅᒪᑦᑎᐊᕋᓱᐃᓐᓇᕋᓗᐊᖅᐳᖓ. ᐃᓛᓐᓂᑦ 

ᑕᒻᒪᖃᑦᑕᖅᐳᖓ ᑭᓯᐊᓂ 

ᐋᖅᑭᒋᐊᕈᑎᒃᓴᖃᖃᑦᑕᕐᒪᑦ ᑕᕝᕘᓇ. ᐊᒻᒪᓗ ᑖᒃᑯᐊ 

ᑕᕝᕙᓂ ᑐᕌᖅᑕᕗᑦ ᑖᓐᓇ ᑕᑯᓪᓗᒍᑦᑕᐅᖅ, ᑕᒪᑦᑕ 

ᐸᕐᓇᓚᐅᖅᓯᒪᒐᑦᑎᒍᑦ ᒪᓕᒐᓕᐅᖅᑎᑎᒍᑦ 

ᐃᓚᐅᔪᖃᖅᖢᓂ ᑖᒃᑯᓇᓐᖓᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂ.  

 

ᑕᒪᓐᓇ ᐱᓕᕆᖃᑎᒌᖕᓂᕐᒥᒃ ᓱᓕ ᑕᑯᓯᒪᕗᖓ 

ᒫᓐᓇᒧᑦ ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑦᑐᒪᓕᕐᓗᖓ ᒥᓂᔅᑕ ᖃᕝᕕᒻᒧᑦ ᑖᒃᑯᓄᖓ 

ᑕᐃᒪᓐᓇᑦᑎᐊᖅᑕᐅᖅ ᐊᐱᖅᑯᑎᖃᕐᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

] 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ 

ᐊᐱᕆᖕᒪᑦ ᑲᑎᒪᔨ. ᐃᒃᓯᕙᐅᑖᖅ, ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᑖᓐᓇ ᐊᒃᓱᑲᓪᓛᓗᒃ 

ᐊᐅᓚᔾᔭᐃᓯᒪᓕᕐᒪᑦ ᐊᓪᓗᖅᓯᒪᓕᕐᒪᑦ ᑕᒪᒃᑯᓂᖓ 

ᐃᓕᓴᐅᑎᒃᓴᓂᒃ ᓴᖅᑭᑦᑎᒃᑲᓐᓂᖅᖢᑎᒃ ᓄᓇᑦᑕ 

ᐃᓕᓴᕐᕕᖓᓂᒃ ᑕᒫᓂ ᐃᓐᓇᕐᓄᑦ. 

ᐋᓐᓂᐊᓯᐅᑎᕈᕆᐅᖅᓴᖅᑐᑦ ᑕᒪᓐᓇ ᐅᔾᔨᕆᒃ ᐃᓛᒃ, 

ᐊᑐᐃᓐᓇᐅᑎᑕᐅᓯᒪᓕᖅᑐᖅ ᑲᖏᖅᖠᓂᕐᒥ 

ᐋᓐᓂᐊᓯᐅᑎᕈᕆᐅᖅᓴᕐᓂᒃ. ᑎᓴᒪᐃᑦ ᐋᓐᓂᐊᓯᐅᑏᑦ 

ᑕᐃᑲᓂ ᐃᓕᓐᓂᐊᖅᑐᑦ ᐊᕐᕌᒍᐊᓂᒃ ᑐᒡᓕᐊᓂᒃ 

ᐃᓕᓴᓕᖅᑐᑦ.  

 

ᐊᒻᒪᓗᑦᑕᐅᖅ, ᑕᐃᒃᑯᓂᖓ ᓯᕗᒧᐊᒃᑎᐊᖁᓪᓗᒋᑦ 

ᐊᕐᕌᒍᒥ, ᐊᕐᕌᒎᓛᖅᑐᕐᖏᓛᒃ. ᑕᒪᒃᑯᓂᖓ 

ᐱᓕᕆᐊᖃᖅᓯᒪᓕᕐᒪᑕ ᐱᓕᕆᕕᖓᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᖅᖢᑎᒃ ᐱᓕᒻᒪᒃᓴᖅᖢᑎᒃ 

ᐃᖅᑲᓇᐃᔭᓕᒻᒪᒃᓴᖅᖢᑎᒃ ᐋᓐᓂᐊᕕᖕᒥ 

ᐃᖅᑲᓇᐃᔭᓕᒻᒪᒃᓴᖁᓪᓗᒋᑦ ᐋᓐᓂᐊᓯᐅᑎᐅᓂᕐᒥᒃ. 

 

ᐊᒻᒪᓗᑦᑕᐅᖅ, ᑖᒃᑯᓇᓐᖓᑦ ᐱᓕᕆᐊᒃᓴᑦᑎᓐᓄᑦ 

ᑎᓕᔭᐅᓯᒪᔾᔪᑎᒋᔭᑦᑎᓐᓂᒃ ᐃᑲᔪᖅᑎᐅᖃᑦᑕᖅᑐᖅ 

ᐃᖅᑲᓇᐃᔭᖅᑎ ᑖᓐᓇ ᓴᖅᑭᑕᐅᓂᐊᓕᕐᒪᑦ ᐊᕐᕋᒍᒥᒃ 

ᓄᑖᒥᒃ. ᑖᒃᑯᐊᓗ ᐊᑐᐃᓐᓇᐅᑎᑕᐅᓂᐊᖅᑐᖅ 

ᓄᓇᓕᖕᓂ ᑲᖏᖅᖠᓂᕐᒥ ᐊᒻᒪᓗ ᐃᖃᓗᖕᓂ 

ᐃᓕᓐᓂᐊᖅᑎᓂᒃ ᐃᑲᔪᖅᑏᑦ. 

 

ᓯᓚᑦᑐᖅᓴᕐᕕᒃ ᑖᒃᑯᓂᖓ ᕿᒥᕐᕈᓇᒃᑐᖅ 

ᐋᖅᑭᒋᐊᕆᒪᖕᒥᔪᖅ ᑕᒪᒃᑯᓂᖓ ᐊᖏᕐᕋᓂ 

ᐳᓚᕋᖦᖢᑎᒃ ᐃᓐᓇᑐᖃᕐᓂᒃ ᐸᖅᑭᖃᑦᑕᖅᑐᓂᒃ. 

ᑕᐃᒃᑯᐊ ᐃᓄᖕᓂᒃ ᐃᑲᔪᖅᑎᐅᖃᑦᑕᕋᔭᖅᑐᑦ 

ᑕᐃᒪᓐᓇ. 

 

ᐊᒻᒪᓗᑦᑕᐅᖅ ᓄᓇᕗᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑐᑦ ᐃᓕᓴᐃᔨᐅᓂᕐᒧᑦ 17−ᖑᖕᒪᑕ 

ᓄᓇᕗᒻᒥ ᐃᓕᓐᓂᐊᖅᑕᐅᔪᑦ ᑕᒫᓂ ᑖᒃᑯᓂᖓ 

ᐃᓕᓐᓂᐊᖅᑎᑕᐅᔪᑦ ᐊᒃᓱᒻᒪᕆᐊᓗᒃ ᐊᐅᓪᓗᖅᓯᒪᔪᖅ 

ᒐᕙᒪᒃᑯᓐᓂ ᐊᓪᓗᐃᓯᒪᔪᖅ ᐃᓕᓴᐃᑎᑦᑎᓇᓱᒃᖢᑎᒃ 

ᓄᓇᕗᑉ ᐃᓗᐊᓂ ᓇᓂᓕᒫᖅ 

ᐅᓄᖅᓯᒋᐊᖅᑕᐅᓪᓗᑎᒃ ᐃᓕᓴᐃᔨᑖᒃᑲᓐᓂᖁᓪᓗᒋᑦ 

ᓄᓇᕗᒥ.  

 

ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᖅᑲᓇᐃᔭᖃᑎᖃᖃᑦᑕᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐱᓕᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᒐ ᑐᑭᓯᓐᓇᑦᓯᐊᖅᑰᓐᖏᒻᒪᑦ. 

ᑐᑭᓯᓐᓇᑦᓯᐊᖅᑰᔨᖅᑲᐅᒐᓗᐊᕐᒫᑦ. 

ᐊᐱᕆᓇᓱᒃᑲᓗᐊᖅᑐᖓ ᑐᑭᓯᔭᕋ ᑭᐅᔾᔪᑎᒋᔭᓯ 

ᑖᒃᑯᐊ ᒥᓂᔅᑕᐅᓂᕆᔭᓯ ᐱᔾᔪᑎᒋᓗᒋᑦ. ᑖᒃᑯᐊ 

ᑐᓐᖓᕕᒋᔭᐅᔪᐃᑦ ᑖᓐᓇ.  

 

ᑐᑭᓯᓇᓱᒃᑑᒐᓗᐊᖅ ᒥᔅᑕ ᖃᐃᕐᓂᕐᒥᒃ 

ᐊᐱᕆᖅᑲᐅᖕᒪᑦ ᒫᓂ ᒪᓕᒐᓕᐅᖅᑎᑐᐃᓐᓇᐅᑉᓗᓂ 

ᑖᒃᑯᐊ ᒐᕙᒪᒃᑯᑦ ᓴᖅᑭᖃᑦᑕᖅᑕᖏᑦ ᑲᑐᔾᔨᓗᑕᒧᑦ 

ᑐᕌᖓᔪᖅ. ᒫᓐᓇ ᒥᓂᔅᑕᐅᓕᕋᕕᑦ 

ᐊᔾᔨᒋᓐᖏᑕᖓᓂᒃ ᑕᐅᑐᖃᑦᑕᓕᕋᕕᑦ ᖃᓄᑐᐃᓐᓇᖅ 

ᐱᕙᓪᓕᐊᔪᐃᑦ, ᐱᕙᓪᓕᐊᓐᖏᑦᑐᐃᑦ ᐅᕝᕙᓘᓐᓃᑦ 

ᓱᓇᑐᐃᓐᓇᐃᑦ ᑕᑯᓪᓗᒋᑦ ᑕᐃᑲᓂ ᐊᓯᖏᓐᓂᒃ 

ᐱᒻᒪᕆᐅᑎᑦᓯᓂᖅᓴᐅᔪᐃᑦ ᑖᒃᑯᐊ 

ᐱᔭᐅᔭᕆᐊᖃᖅᑎᓪᓗᒋᑦ.  

 

ᑐᑭᓯᓇᓱᑐᐃᓐᓇᖅᑐᖓ ᖃᓄᖅ 

ᐅᔾᔨᕈᓱᒃᓯᒪᖕᒪᖔᖅᐱᑦ ᒥᓂᔅᑕᐅᖃᑕᐅᓕᖅᑎᓪᓗᑎᑦ 

ᓯᕗᓕᐅᖅᑎᓂᒃ. ᑕᒪᓐᓇ ᒐᕙᒪᒃᑯᑦ ᖃᓄᖅ 

ᐱᓕᕆᕙᑦ ᑖᒃᑯᐊ ᐱᓇᓱᒃᑕᖏᑦ ᐱᓪᓗᒋᑦ? 

ᖁᔭᓐᓇᒦᒃ ᑐᑭᓯᓐᓇᕈᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᔪᓐᓇᕐᒪᑦ. 

ᑕᒪᓐᓇ 

ᐊᔾᔨᒋᓐᖏᓪᓚᕆᒃᑖ ᒫᓂᖔᖅ ᐃᒃᓯᕚᖅᖢᓂ. ᒪᕐᕉᒃ 

ᐊᕐᕌᒎᑦ ᐊᐱᖅᓱᖃᑦᑕᖅᖢᑎᒍᑦ ᑖᒃᑯᐊ ᒥᓂᔅᑕᐅᔪᐃᑦ.  

 

ᑖᒃᑯᐊ ᑐᓐᖓᕕᒋᔭᕗᑦ ᑎᑎᖅᑲᕐᓗ ᑲᑐᔾᔨᓗᑕᒧᑦ 

ᓯᓚᑦᑐᖅᓴᕐᕕᒃ ᐱᓪᓗᒍ. ᑕᒪᓐᓇ ᐱᕙᓪᓕᐊᖏᓐᓇᕐᒪᑦ 

ᑖᒃᑯᐊ ᓴᖅᑭᑎᑕᐅᕙᓪᓕᐊᔪᐃᑦ.  

 

ᐊᒻᒪ ᐊᕙᑎᓕᕆᔨᒃᑯᑦ ᑕᑯᓪᓗᒋᑦ 

ᐱᐊᓂᒃᑕᐅᓚᐅᖅᑐᖅ ᐃᓚᖓ. ᑖᒃᑯᐊ 

ᐊᑐᐊᒐᓕᕆᓂᖅ ᐊᒪᕈᕐᓂᑦ ᐊᑭᓖᖃᑦᑕᕐᓂᖅ.  

 

ᐊᒻᒪ ᓯᕗᓪᓕᐅᑎᑕᐅᔪᐃᑦ ᐊᕙᑎᓕᕆᔨᒃᑯᓐᓄᑦ 

ᑕᒪᓐᓇ ᕿᓂᖅᓴᕐᓂᖅ ᐅᖃᖃᑎᒋᖕᓂᖅ ᒫᓐᓇ 

ᑲᓇᑕᐅᑉ ᒐᕙᒪᒃᑯᖏᓪᓗ ᐊᒻᒪ ᓄᓇᓕᖕᓂᒃ ᐊᒻᒪ 

ᒐᕙᒪᒃᑯᓐᓂᒃ ᐱᔨᑦᓯᕋᖅᑏᑦ, ᐃᒡᓗᓕᕆᔨᕐᔪᐊᒃᑯᑦ. 

ᑖᒃᑯᐊ ᓯᕗᓪᓕᐅᑎᑕᐅᔪᐃᑦ, ᓯᕗᒧᐊᖁᑉᓗᒋᑦ.  

 

ᑕᒪᓐᓇ ᑭᐅᕙᕋᑐᖅ ᐊᐱᖅᑯᑏᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᓐᓇ ᐱᓕᕆᐊᕆᔭᖅᐱᑦ ᐊᑖᓂ ᓱᓇ 

ᐱᓕᕆᐊᕆᔪᒪᕕᐅᒃ ᐊᒻᒪ ᖃᓄᖅ 

ᓯᕗᒻᒧᐊᒃᑎᑦᓯᔪᒪᕕᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᔪᕐᓇᖅᑐᖅ ᓇᓕᐊᒃ 

ᓂᕈᐊᕆᐊᒃᓴᖅ ᑖᒃᑯᓂᖓ ᐱᒻᒪᕆᐅᑎᓐᓇᔭᖅᑕᕋ. 

ᑖᒃᑯᐊ ᓇᔭᓐᖑᐊᓐᖑᖅᓴᔪᐃᑦ ᐃᓕᓐᓂᐊᖅᑐᐃᑦ 

ᑕᒪᓐᓇ ᖁᕕᐊᒋᔭᕋ. ᑖᒃᑯᐊ ᐃᖃᓗᐃᑦ ᐊᒻᒪ 

ᓄᓇᓕᑲᓪᓚᐃᑦ ᓯᓚᑎᖏᓐᓂᒃ. 

ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓐᓂᐊᕈᑕᐅᔪᐃᑦ ᑖᒃᑯᐊ 

ᐃᓕᓐᓂᐊᖅᑎᑦᓯᔾᔪᑎᒋᓪᓗᒋᑦ ᓄᓇᓖᑦ ᐊᓯᖏᓐᓄᑦ. 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᐃᑦ 

ᐃᖢᐊᖅᓴᐃᔩᑦ ᖃᐅᔨᓴᕐᕕᖓᓂᒃ 

ᐱᖃᕆᐊᖃᖃᑦᑕᕐᒪᑦ ᑕᒪᓐᓇ ᓯᓚᑦᑐᖅᓴᕐᕕᐅᑉ 

ᐊᔪᕐᓇᕈᑎᖃᖃᑦᑕᖅᑐᐃᑦ ᒥᑭᓐᓂᖅᓴᓄᑦ ᓄᓇᓕᖕᓄᑦ 

ᑖᒃᑯᐊ ᖃᐅᔨᓴᕐᕕᖃᓐᖏᑎᓪᓗᒋᑦ 

ᐱᓕᕆᕝᕕᐅᔪᓐᓇᖅᑐᒥᒃ ᓇᔭᓐᖑᐊᓄᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓱᓕ ᑕᒪᓐᓇ 

ᐅᖃᐅᓯᕆᖅᑲᐅᔭᕋ ᑖᒃᑯᐊ ᓇᔭᓐᖑᐊᓄᑦ 

ᖁᕕᐊᒋᓛᕆᔭᕋ ᐱᓕᕆᐊᒃᓴᐃᑦ ᑕᑯᓪᓗᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ 

ᖃᐃᕐᓂᕐᒧᑦ ᑕᐃᒪᓐᓇ ᓱᓕ ᐊᐱᕆᕗᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᒪᒥᐊᓇᖅ, 

ᐃᓄᒃᑑᖅᑐᒥᒃ ᓈᓚᓕᕋᓗᐊᕋᒪ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᑕᕝᕙᓂ ᐃᓕᖅᑯᓯᓕᕆᔨᒃᑯᓐᓂ ᑕᐅᑐᒃᑕᕋ ᑖᒃᑯᐊ 

ᑕᐅᑐᓐᖑᐊᕐᓂᐊᖅᐸᒃᑲ. ᑖᓐᓇ ᐅᐱᒋᓯᒪᔭᕋᓕ, ᐃᓛᒃ 

ᐱᒃᑯᒋᓯᒪᔭᕋ ᑖᒃᑯᓄᖓ ᐃᓐᓇᕐᓄᑦ ᐊᒻᒪ ᒪᒃᑯᑦᑐᓄᑦ 

ᑮᓇᐅᔭᖅᑖᕈᑎᒋᔭᐅᖃᑦᑕᕐᓂᐊᖅᑐᖅ 

ᐃᑲᔫᑕᐅᖃᑦᑕᕐᓂᐊᖅᑐᖅ ᐊᖏᒡᓕᒋᐊᖅᑕᐅᓯᒪᖕᒪᑦ 

ᐊᒻᒪᓗ ᑖᓐᓇᑑᓐᖏᒻᒥᔪᖅ, ᑖᒃᑯᓄᖓᑦᑕᐅᖅ ᐃᓄᐃᑦ 

ᐱᖅᑐᓯᖏᓐᓄᑦ ᑮᓇᐅᔭᖅᑕ 

ᐃᑲᔫᑕᐅᖃᑦᑕᕐᓂᐊᕐᒥᔪᖅᑕᐅᖅ. ᑖᓐᓇ 

ᐊᖏᒡᓕᒋᐊᖅᑕᐅᓯᒪᖕᒪᑦ.  

 

ᐊᒻᒪᓗ ᑖᒃᑯᐊᒃ ᒪᕐᕉᒃ ᑕᕝᕙᓂ ᐅᔾᔨᕆᓯᒪᔭᒃᑲ 

ᐊᒻᒪᓗ ᖃᓄᖅᑑᕋᓱᖃᑦᑕᕐᓂᖏᓐᓂᒃ ᑖᒃᑯᓂᖓ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖏᓐᓂᒃ 

ᑕᑎᖃᖅᑎᓪᓗᒋᑦ ᑕᕝᕘᓇ ᐅᔾᔨᕆᓯᒪᖕᒥᒐᒃᑯ. 

ᐊᒻᒪᓗ ᑖᒃᑯᓇᓐᖓᑦ ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᖏᑦ ᑖᒃᑯᐊᑦᑕᐅᖅ 

ᐊᔾᔨᒌᒃᑎᑦᑎᓇᓱᑦᑎᐊᖃᑦᑕᕐᓂᖏᓐᓂᒃ 

ᐅᔾᔨᕆᓯᒪᓕᕋᒃᑭᑦ.  

 

ᑕᑯᓐᖑᐊᖅᖢᒍ ᑭᐅᔾᔪᑎᒋᖅᑲᐅᔭᕋ ᑖᒃᑯᐊ 

ᓄᓇᓕᓕᒫᑦ ᐊᔾᔨᒌᑦᑎᐊᒥᒃ ᐊᑭᓖᖃᑦᑕᕐᓂᐊᓕᕐᒪᑕ 

ᐊᒻᒪᓗ ᖃᓄᖅᑑᖏᓐᓇᕋᓱᖃᑦᑕᖅᐳᑦ ᑕᒪᒃᑯᓄᖓ 

ᐊᑭᓕᖅᓱᐃᖃᑦᑕᖅᑐᓄᑦ ᐸᕐᓇᐃᓐᓇᕋᓱᖃᑦᑕᕐᒪᑕ 

ᐊᒻᒪᓗ ᐱᓗᐊᖅᑐᒥᒃ ᑖᒃᑯᓄᖓ 

ᐃᖅᑲᓇᐃᔭᖅᑎᖏᓐᓄᑦ ᐊᑦᑕᕐᓇᖅᑕᐃᓕᒪᓂᕐᒥᒃ 

ᑕᐅᑐᒃᑎᓪᓗᒋᑦ ᑖᓐᓇ ᐅᔾᔨᕆᓯᒪᖕᒥᔭᕋ.  

 

ᐊᒻᒪᓗ ᑕᕝᕙᓂ ᑭᐅᖃᑦᑕᕆᐊᖃᓕᖅᑎᓪᓗᖓ ᑖᒃᑯᐊ 

ᒫᓐᓇᒧᑦ ᑲᔪᓯᓯᒪᔭᖏᑦ ᑕᐃᑲᓂ ᐊᕐᕌᒍᐃᑦ ᒪᕐᕉᒃ 

ᐊᑐᖅᓯᒪᔭᑦᑎᓐᓂ. ᑖᒃᑯᐊ ᐱᓕᕆᓯᒪᔭᖏᑦ 

ᓯᕗᒻᒨᕋᓱᖕᓂᖏᑦ ᑕᐅᑐᖕᓂᖅᓴᐅᒋᕙᒃᑲᓕ ᑕᐅᕙᓂ 

ᐊᐱᖅᓱᖃᑦᑕᖅᑎᓪᓗᖑ ᑖᒃᑯᓄᖓ 

ᑭᒡᒐᖅᑐᖅᑕᓐᓄᓪᓚᑦᑖᖅ ᓵᓐᖓᓚᐅᖅᓯᒪᒐᒪ 

ᐃᓱᒫᓘᑕᐅᔪᐃᑦ, ᐋᖅᑭᒋᐊᓖᑦ ᑕᒪᒃᑯᐊ 

ᑕᐅᑐᒃᓯᒪᑎᓪᓗᒋᑦ.  

 

ᑕᒪᒃᑯᐊᓗ ᐅᖃᐅᓯᕆᖃᑦᑕᓚᐅᖅᓯᒪᔭᒃᑲ ᑕᕝᕙᓂ 

ᑲᑐᔾᔨᓗᑕ ᐃᓚᖓᓃᒻᒪᑕ ᑲᑐᔾᔨᖃᑎᒌᖕᓂᒃᑯᑦ 

ᐱᓕᕆᑦᑎᐊᕆᐊᖃᒃᑲᓐᓂᕋᓱᒋᓪᓗᖓ ᑖᒃᑯᐊ ᐊᕐᕌᒎᒃ 

ᒪᕐᕉᒃ ᐊᑐᕐᓂᐊᕐᒥᔭᕗᑦ. ᑖᓐᓇ ᑕᕝᕙᓂ 

ᑲᑐᔾᔨᖃᑎᒌᖕᓂᖅ ᑕᒪᓐᓇ ᓯᕗᒻᒧᐊᒃᑎᒃᑯᑦᑎᒍ 

ᐊᑲᐅᓂᖅᓴᐅᓪᓚᕆᒃᑐᖅ ᑖᒃᑯᐊ ᓄᓇᕗᒻᒥᐅᑦ 

ᑭᒡᒐᖅᑐᕋᑦᑎᒍᑦ ᑕᒪᑦᑕ.  

 

ᑖᓐᓇᓕ ᑕᐃᒪ ᑕᕝᕙᓂ ᐅᔾᔨᕆᓯᒪᕙᕋ ᑖᒃᑯᐊ 

ᐋᖅᑭᒋᐊᒃᑲᓐᓂᕆᐊᓖᑦ, 

ᐋᖅᑭᒋᐊᕐᕕᖃᐃᓐᓇᖅᖢᓂᓗ ᐊᒻᒪ 

ᖃᓄᖅᑑᖏᓐᓇᓲᖑᓪᓗᑎᒃ. ᑕᕝᕙᓂ ᑖᓐᓇ ᑕᕝᕙ 

ᐅᔾᔨᕆᓯᒪᕙᕋ ᖃᓄᒃᑲᓐᓂᖅ ᐱᒃᑲᓐᓂᕈᓐᓇᕐᒪᖔᑦᑕ 

ᖃᓄᒃᑲᓐᓂᖅ ᐃᑲᔫᑎᒃᓴᒧᑦ ᓵᓐᖓᔪᓐᓇᕐᒪᖔᑦᑕ, 

ᑖᒃᑯᐊ ᑭᒡᒐᖅᑐᖅᑕᕗᑦ ᓄᓇᕗᒻᒥᐅᑦ ᐱᓪᓗᒋᑦ, 

ᑕᒪᐃᓐᓂᑦᑎᐊᖅ. ᖁᔭᓐᓇᒦᒃ ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓐᓇᐅᓂᖅᓴᐅᔪᓄᑦ ᒥᓂᔅᑕᓄᑦ. ᓯᕗᓕᐅᖅᑎᐅᑉ 

ᑐᒡᓕᐊ.  

 

ᒥᓂᔅᑕ ᓄᑖᒥᑦ ᑖᒃᑯᐊ ᐱᒋᐊᖅᑎᓯᒪᔭᑎᑦ ᑖᒃᑯᐊ 

ᖁᕕᐊᒋᔭᑎᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᐅᖅᑎᐅᑉ ᑐᒡᓕᐊ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᑉ 

ᐊᐱᖅᑯᑎᐊᓄᑦ. ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 

ᖁᕕᐊᓇᖅᑐᐃᑦ ᐱᓕᕆᔭᕆᐊᒃᓴᖅ ᑖᒃᑯᐊ 

ᐱᕙᓪᓕᐊᑎᓪᓗᒋᑦ ᑐᓐᖓᕕᒋᔭᕗᑦ. ᑕᐅᑐᖅᑰᖅᑕᕗᑦ 

ᓇᒧᓐᖓᐅᖕᒪᖔᑦᑕ. ᑖᒃᑯᐊᓗ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑏᑦ ᐱᔨᑦᓯᕋᖅᑐᐃᑦ. ᑖᒃᑯᐊ 

ᓇᓗᓇᐃᖅᓯᕙᓪᓕᐊᑎᓪᓗᒋᑦ ᑐᓐᖓᕕᒋᔭᐅᔪᑦ 

ᒐᕙᒪᒃᑯᓐᓄᑦ, ᑐᓐᖓᕕᒋᔮ ᓄᓇᕗᒻᒥᐅᑕᓄᓪᓗ.  

 

ᐅᕙᖓᓕ ᑕᑯᓚᐅᖅᑕᕋ ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐃᑲᔫᓯᐊᕈᓯᖏᑦ ᑕᒪᓐᓇ ᐊᑯᓂ 

ᕿᒥᕐᕈᔭᐅᒋᐊᖃᖅᓯᒪᓕᕐᒪᑦ ᐋᖅᑭᒋᐊᖅᑕᐅᓗᓂ. 

ᑖᓐᓇ ᐅᕙᖓ ᖁᕕᐊᒋᔭᕋ ᑕᒪᓐᓇ ᑖᓐᓇ 

ᐃᓱᒪᒋᓪᓗᒍ. ᐃᑉᐸᒃᓵᓂ ᐃᓱᒪᒋᓪᓗᒍ ᑖᒃᑯᐊ 

ᐃᓕᓐᓂᐊᖅᑐᐃᑦ ᑮᓇᐅᔭᖃᖅᑎᖃᑦᑕᖅᑕᕗᑦ 

ᑕᒪᒃᑯᐊ ᐃᓕᓐᓂᐊᕋᓱᒃᑎᓪᓗᒋᑦ ᓄᓇᕗᒻᒥ. ᑕᒪᓐᓇ 

ᓄᓇᕗᒻᒥᐅᑕᐅᔪᐃᑦ ᐱᕙᓪᓕᐊᖕᒪᑕ 

ᐃᑲᔪᖅᑕᐅᓪᓗᑎᒃ ᐃᓕᓐᓂᐊᕐᓂᕆᔭᖏᓐᓄᑦ.  

 

ᑕᒪᒃᑯᐊ ᐊᑯᓐᓂᕈᓯᐊᓂ ᐃᑲᔫᓯᐊᑦ ᕿᒥᕐᕈᑎᓪᓗᑕ 

ᐋᖅᑭᒃᓯᒋᐊᖅᓯᒪᔪᒍᑦ. ᑕᒪᓐᓇ ᖁᕕᐊᓇᖅᑐᖅ ᑖᒃᑯᐊ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4066 

7 ᐃᖅᑲᓇᐃᔭᖅᑏᑦ ᒫᓐᓇ ᖃᑉᓯᓂᒃ 

ᐃᖅᑲᓇᐃᔭᖃᑎᖃᕆᐊᖃᓪᓚᑦᑖᓚᐅᕐᒪᖔᑦᑕ 

ᐊᐅᓪᓛᖅᑎᑕᐅᓂᖓᓄᑦ ᐱᕈᖅᐸᓪᓕᐊᑎᓪᓗᒍ. ᑕᒡᕙ 

ᓈᓴᐅᑦ ᓈᒻᒪᖅᑰᔨᔪᖅ. ᑖᒃᑯᐊ ᐊᒻᒪ 

ᐊᑯᓐᓂᐊᓂᑦᑕᐅᖅ ᐋᖅᑭᒃᓯᓯᒪᖕᒥᔪᒍᑦ. ᑖᒃᑯᐊ 

ᓴᖅᑭᑎᓚᐅᖅᑕᕗᑦ ᐃᑲᔫᓯᐊᖑᔪᖅ.  

 

ᑕᒪᓐᓇ ᐃᓅᓇᓱᒃᖢᓂ ᐊᑭᑐᓂᖓ 

ᐊᑭᑦᑐᖅᐸᓪᓕᐊᖏᓐᓇᖅᑎᓪᓗᒍ ᑕᖅᑮᓪᓗ 

ᓇᓪᓕᖅᑐᐃᑦ. ᑕᒪᓐᓇ ᑐᓴᖅᓯᒪᔭᕗᑦ 

ᐃᓕᓐᓂᐊᖅᑐᓂᑦ ᓄᓇᕗᒻᒥᐅᑕᓂᑦ. ᑕᒪᓐᓇ 

ᐃᓅᓇᓱᒃᖢᓂ ᐊᑭᑐᓂᖓ ᓂᐅᕕᕐᕖᑦ 

ᐊᑭᑦᑐᖅᐸᓪᓕᐊᖕᒪᑕ ᐊᑭᖏᑦ. ᑕᒪᓐᓇ 

ᐃᑲᔫᓯᐊᖅᑎᑦᓯᓚᐅᕋᑦᑕ ᐃᓕᓐᓂᐊᖅᑐᐃᑦ. ᑖᒃᑯᐊ 

ᑮᓇᐅᔭᐃᑦ ᓴᖅᑭᑎᑕᐅᔪᐃᑦ ᐃᓕᓐᓂᐊᖅᑐᓄᑦ 

ᑕᒡᕙᓂ ᑕᖅᑭᒥᒃ ᑐᓂᔭᐅᓂᐊᕐᒪᑕ ᑮᓇᐅᔭᓂᒃ 

ᑖᒃᓱᒥᖓ. ᑕᒪᓐᓇ ᑕᒡᕙ ᓴᖅᑭᑎᓐᓇᓱᖕᓂᐊᖅᑕᕗᑦ. 

ᑖᒃᑯᐊ ᐃᓕᓐᓂᐊᖅᑐᐃᑦ ᑕᒡᕙᓂ ᖁᕕᐊᓱᒡᕕᐅᑉ 

ᓯᕗᓂᐊᓂ ᐊᒻᒪ ᔮᓄᐊᕆᒥ ᐃᑲᔫᓯᐊᓛᕐᒥᔪᐃᑦ.  

 

ᑖᒃᑯᐊ ᒪᕐᕉᒃ ᑖᒃᑯᐊ FANS ᐃᓕᓐᓂᐊᖅᑐᐃᑦ 

ᐃᑲᔫᓯᐊᕈᓯᖏᑦ ᑕᐅᑐᒃᖢᑎᒍᑦ ᑖᒃᑯᐊ ᐊᑯᓐᓂᕈᓯᕐᒥ 

ᐃᑲᔫᓯᐊᑦ ᓴᖅᑭᑎᓯᒪᔪᑦ ᑖᒃᑯᐊ ᑕᑯᓪᓗᑎᒍᑦ ᑕᒪᓐᓇ 

ᓈᒻᒪᒃᑐᒥᒃ ᐋᖅᑭᒍᒪᒐᑦᑎᒍᑦ 

ᓇᓃᑦᓱᒪᓪᓚᑦᑖᕐᓂᕆᔭᕗᑦ ᑖᒃᑯᐊ ᐃᑲᔫᓯᐊᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᐊᔾᔨᐊᓂᒃ ᐊᐱᕆᕙᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᒪᒃᑯᐊ ᖁᕕᐊᒋᔭᕋ ᑐᓐᖓᕕᖓᓄᑦ. 

ᓇᓕᐊᒃ ᓂᕈᐊᕆᐊᒃᓴᖅ ᐃᓱᒪᒋᓪᓗᒍ ᐱᓕᕆᔪᐃᑦ 

ᐊᒥᓱᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑕᒪᓐᓇ 

ᖁᕕᐊᓱᓪᓚᕆᒃᑐᖓ ᑖᒃᑯᐊ ᐱᓕᕆᒃᑲᓪᓚᕆᐅᔪᓂᒃ, 

ᐊᒃᓱᕈᒃᑲᐅᔪᓂᑦ, ᖃᐅᔨᒪᔪᐃᑦ, ᓯᓚᑐᔪᐃᑦ 

ᐃᖅᑲᓇᐃᔭᖅᓯᒪᔪᐃᑦ ᑖᒃᑯᓂᖓ. ᑕᒪᒃᑯᐊ 

ᐅᐱᓐᓇᓪᓚᕆᒃᑐᐃᑦ ᐱᓕᕆᓂᕆᔭᖏᑦ 

ᐃᓱᒪᓕᕆᓂᕐᒥᒃ. ᑎᒥᒃᑯᑦ ᐋᓐᓂᐊᕐᕕᖕᒥ ᑲᒪᔪᐃᑦ 

ᐃᓄᖕᓂᒃ ᑕᒪᒃᑯᐊ ᐱᒻᒪᕆᐅᔪᐃᑦ.  

 

ᐃᖅᑲᓇᐃᔭᖅᑎᑖᕆᐊᖃᕐᓂᕐᒥᒃ ᐃᓄᐃᑦ 

ᑲᒪᒋᔭᖃᕐᓂᕐᒥᒃ ᑕᒪᒃᑯᐊ ᐊᐅᓪᓛᕈᓐᓇᕐᓂᕐᒥᒃ, 

ᐱᔨᑦᓯᕋᕈᓐᓇᕐᓂᕐᒥᒃ ᓄᓇᕗᒻᒥ ᐃᓱᒪᒋᔭᖃᖅᓯᒪᔪᒍᑦ.  

 

ᑕᒪᓐᓇ ᐊᔪᕐᓇᖅᑐᖅ ᑭᓯᐊᓂ ᐃᓱᒪᒋᓗᒍ 

ᐱᓕᕆᐊᕇᓐᓇᕐᓗᒍ ᓈᓚᒡᓗᓂ ᐃᖅᑲᓇᐃᔭᖅᑎᓄᑦ 

ᑕᒪᒃᑯᐊ ᓯᕗᒻᒧᐊᒃᐸᓪᓕᐊᔪᒍᑦ ᐅᔾᔨᕆᓪᓗᒍ ᐊᒻᒪ 

ᓯᕗᒧᐊᒍᑎᖃᕐᓂᐊᕐᒥᔪᒍᑦ ᑖᒃᑯᐊ 

ᓴᖅᑭᑎᑉᐸᓪᓕᐊᔭᕗᑦ ᐱᔨᑦᓯᕋᕐᓂᕐᒧᑦ ᓄᑖᑦ 

ᐅᖃᐅᓯᕆᓚᐅᖅᑕᒃᑲ. ᒪᕐᕉᒃ ᐅᑉᓗᐃᑦ ᑖᒃᑯᐊ ᑕᖅᑮᑦ 

ᐅᑭᐅᑦ ᖃᐃᔪᐃᑦ ᓂᕆᐅᖕᓇᖅᑐᖅ ᑖᒃᑯᐊ 

ᐃᖅᑲᓇᐃᔭᖅᑏᑦ ᐊᓯᔾᔨᓗᐊᕈᓐᓃᕐᓗᑎᒃ ᐊᒻᒪ 

ᐃᖅᑲᓇᐅᔭᕐᕕᖕᒥ ᐱᐅᓂᖅᓴᐅᓗᓂ.  

 

ᐊᒻᒪ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑯᑦ ᑕᒪᓐᓇ ᓄᓇᓖᑦ 

ᐃᓱᒪᓕᕆᓂᕐᒧᑦ ᑕᐅᑐᒃᖢᒋᑦ ᑖᒃᑯᐊ ᐃᓱᒪᓕᕆᓂᕐᒧᑦ 

ᐱᔾᔪᑎᖃᖅᑐᐃᑦ ᑐᒡᓕᒋᓇᔭᖅᑰᖅᑖ 

ᐅᖃᐅᓯᕆᔪᒪᓇᔭᖅᑕᕋ. ᐃᑉᐸᒃᓴᖅ 

ᐅᖃᐅᓯᕆᓚᐅᕐᒥᔭᕗᑦ ᐱᒻᒪᕆᐅᑎᓪᓗᒍ ᑖᓐᓇ 

ᑐᓐᖓᕕᒋᔭᑦᑎᓐᓄᑦ ᐃᓕᔭᐅᓯᒪᖃᑕᐅᖕᒪᑦ. ᑕᒪᓐᓇ 

ᐊᔭᐅᕈᑎᒌᓐᓇᕆᐊᖃᖅᑕᕗᑦ. ᓴᒃᑯᓐᓂᖅ ᐊᔪᖅᑕᕗᑦ 

ᑕᒪᓐᓇ ᓂᕆᐅᖕᓂᕆᔭᐅᔪᖅ ᓯᕗᒻᒧᑦ 

ᐋᖅᑭᒋᐊᕈᑎᒃᓴᐃᑦ ᓂᕆᐅᒋᓗᒋᑦ.  

 

ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᑐᐃᓐᓇᐅᓐᖏᑦᑐᐃᑦ 

ᓄᓇᓕᖕᓂᓗ ᑲᑐᔾᔨᖃᑎᒌᑦ ᐱᓕᕆᔪᐃᑦ, ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪ ᐊᓯᖏᑦ ᑖᒃᑯᐊ ᐃᑲᔪᖅᑎᐅᔪᐃᑦ 

ᑕᒪᒃᑯᐊ ᐱᐅᓯᕚᓪᓕᕐᓂᕐᒧᑦ ᐃᓅᓯᕆᔭᐅᔪᓂᒃ 

ᑕᒪᓐᓇ ᐱᒻᒪᕆᐅᓂᕆᔮ ᑖᒃᑯᐊ ᐱᓕᕆᔪᐃᑦ ᑕᖅᑳᓂ. 

ᑖᒃᑯᐊ ᐱᒻᒪᕆᐅᔪᐃᑦ. ᖁᔭᓐᓇᒦᒃ ᐊᐱᖅᑯᑎᖕᓄᑦ. 

(ᑐᓵᔨᑎᒎᖏᑦᑐᖅ) ᒪ’ᓇ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᕕᑦ ᐊᕿᐊᕈᕐᒧᑦ. ᒪᕐᕉᒃ ᓄᑖᖕᓂᒃ 

ᑐᓐᖓᕕᒋᔭᐅᔪᒧᑦ ᑲᑐᔾᔨᓪᓗᑕᒧᑦ ᓴᖅᑭᑎᑕᐅᔪᐃᑦ 

ᖁᕕᐊᒋᓛᕆᔭᑎᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ ᐊᐱᕆᒐᕕᑦ ᑕᐃᒫᒃ. 

ᕿᒥᕐᕈᓂᖃᖅᑎᓪᓗᑕ ᐱᔭᒃᓴᖅᑖᕆᓯᒪᔭᑦᑎᓐᓂᒃ ᐊᒻᒪ 

ᑕᑯᓪᓗᑕ ᖃᓄᑎᒋᐊᓗᒃ ᐱᔭᕇᖅᓯᒪᒻᒪᖔᑦᑕ. ᑖᒃᑯᐊ 

ᐅᖃᐅᓯᕆᒍᒪᒐᒃᑭᑦ ᐃᓚᖏᑦ ᒪᕐᕉᓐᓂᒃ 

ᐊᐱᕆᔭᐅᕋᑖᕋᑦᑕ.  

 

ᑕᕝᕙ ᑖᒃᑯᐊ ᑕᑯᓯᒪᔮᒃᑲᒃ ᐊᓚᔭᐅᕈᓘᔭᕋᓱᑦᑎᓪᓗᒍ 

ᑮᓇᐅᔭᓕᐅᕈᑎᔅᓴᓂᒃ ᐃᖃᓗᓕᕆᓂᕐᒧᓪᓗ 

ᓄᓇᕗᒻᒧᑦ ᑎᑭᑉᐸᓪᓕᐊᒻᒪᑦ. ᑕᒪᓐᓇ 

ᐃᖃᓗᓕᕆᓂᖅ ᖁᕕᐊᒋᓪᓚᕆᑦᑕᕋ 

ᐃᖅᑲᓇᐃᔮᕆᓪᓗᒍᐃᓛᒃ. ᓴᖅᑭᖅᓯᒐᓱᐊᖅᑐᒍ 

ᐃᑲᔪᖅᓰᑐᐃᓐᓇᕐᓇᒍ ᐊᒻᒪ ᐅᑎᖅᑎᑕᐅᑎᒐᓱᑦᑐᑎᒍᑦ 

ᑰᑕᕗᑦ ᐃᖃᓗᒐᓱᒐᔅᓴᐃᑦ ᑰᑕᖏᓐᓂᒃ 

ᐊᖏᓪᓕᒋᐊᖁᔭᐅᓗᑎᓪᓗ ᐊᖏᓪᓕᒋᐊᖁᓪᓗᒋᓪᓗ 

ᐊᒻᒪᑦᑕᐅᖅ ᓄᓇᓖᑦ ᐊᓯᖏᑦ ᓄᓇᒥ 

ᖃᓂᔅᓴᓂᖅᓴᐅᔪᒥ ᐃᖃᓗᒐᓱᕝᕕᔅᓴᖅᑖᖁᓪᓗᒋᑦ 

ᖃᐅᔨᓴᖅᑕᐅᑎᖃᑦᑕᕐᓗᒋᑦ. ᑖᓐᓇ ᑕᕝᕙᑦᑕᐅᖅ 

ᖁᕕᐊᒋᓪᓚᕆᒻᒥᔭᕋ ᐱᕙᓪᓕᐊᔪᖅ ᐅᕗᖓ 

ᐃᖅᑲᓇᐃᔭᕆᐊᕋᐃᒐᒪ ᖁᕕᐊᒋᖃᑦᑕᖅᑕᕋ. 

ᐊᓯᖏᓪᓘᒐᓗᐊᖅᑕᐅᖅ.  

 

ᐊᒻᒪ ᒥᓂᔅᑕᐅᖃᑎᒃᑲ ᐱᓕᕆᖃᑎᒋᓪᓗᒋᑦ 

ᐱᔭᔅᓴᖅᑖᕆᓯᒪᔭᕗᑦ ᐱᔭᐅᑎᒐᓱᐊᖅᑐᒋᑦ. ᑖᓐᓇᓕ 

ᐃᓪᓗᓕᕆᔨᒃᑯᑦ 

ᐱᓕᕆᐊᕆᓐᖏᑕᕋᓗᐊᒃᑲ. ᒥᓂᔅᑕ ᑯᓱᒐᒃᑯᑦ ᑕᒪᒃᑯᐊ 

ᐱᓕᕆᖃᑎᒋᓪᓗᑎᒍᑦ ᐃᓪᓗᑖᖅᑎᑦᑎᒐᓱᐊᕋᑦᑕ 

ᓄᓇᓪᓂ ᐃᓪᓗᓕᐅᕐᕕᐅᓚᐅᖅᓯᒪᒍᓐᓃᖅᑐᓂᒃ 

ᐊᑯᓂᐊᓗᒃ ᐃᓪᓗᓕᐅᖅᑎᑦᑎᒐᓱᓛᕋᑦᑕ. 

ᐅᐱᒋᓪᓚᕆᑦᑕᕋ ᑕᒪᓐᓇ ᐱᖃᑕᐅᓯᒪᒐᒪ 

ᒥᓂᔅᑕᐅᓪᓗᖓ. ᐃᓕᔅᓯᓗ ᐊᑕᖏᑦᑎᐊᕐᓗᓯ 

ᖁᔭᒋᕙᔅᓯ ᐃᓕᐊᖅᑲᐃᖃᑕᐅᓯᒪᒐᔅᓯ. 

ᐊᓯᖏᓪᓗᑦᑕᐅᖅ ᑕᐃᒪ ᑲᔪᓯᒋᐊᖃᕐᖓᑕ.  

 

ᒪᕐᕉᖕᓂᒃ ᐆᑦᑑᑎᖃᖁᔨᕋᑖᕐᖓᑦ ᑕᕝᕗᖓᑐᐊᖅ 

ᑖᒃᑯᐊᑐᐊᖅ ᐅᖃᐅᓯᕆᑲᐃᓐᓇᓕᕐᓚᒃᑲ 

ᑖᕗᖔᓗᑐᐃᓐᓇᖅ ᓂᓪᓕᐊᒍᓐᓇᕋᓗᐊᖅᑐᖓ 

ᐱᒋᐊᖅᑎᓯᒪᔭᕗᑦ ᐅᓂᒃᑳᕆᓗᒋᑦ 

ᐱᔭᔅᓴᖅᑖᕆᓯᓴᔭᑦᑕ ᐃᓗᐊᓃᑦᑐᒐᓛᓗᐃᑦ. 

ᑕᐃᒪᐃᒃᑲᑦᑕᐃᓛᒃᔭ ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒫᔅᓴᐃᓐᓇᖅ ᒥᓂᔅᑕ ᓇᑲᓱᒃ ᐊᐱᕆᔭᕋ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ): ᑖᓐᓇ ᐊᐱᖅᑯᑎᑦᑎᐊᕚᓘᔪᖅ ᐊᒻᒪ 

ᐅᐱᒍᓱᒻᒪᕆᑦᑐᖓ ᑖᓐᓇ ᐱᓕᕆᕕᒋᒐᒃᑯ, ᐱᓕᕆᕕᒃ 

ᑲᒪᒋᒐᒃᑯ. ᑕᑯᓐᓈᖅᑐᒋᑦ ᐃᓄᓕᕆᔨᒃᑯᑦ 

ᖁᕕᐊᒋᓪᓚᕆᑦᑕᕋ ᒥᓂᔅᑕᐅᒐᒪ ᐃᓄᓕᕆᔨᒃᑯᓐᓄᑦ. 

ᖃᐅᔨᒪᒐᒃᑭᑦ ᐃᓱᒫᓗᒋᔭᐅᖃᑦᑕᖅᑐᐃᑦ ᐊᒻᒪ 

ᐅᖁᒪᐃᒃᑲᓗᐊᖅᑐᓂ. ᑖᓐᓇ ᑕᑯᓐᓈᖅᑐᒍ 

ᑕᑯᖃᑦᑕᖅᑐᖓ ᓴᖅᑭᕈᓐᓇᖅᑐᕋᓛᓗᓐᓂᒃ.  

 

ᐊᒻᒪᓗᑦᑕᐅᖅ ᐅᖃᕈᒪᓐᖏᑕᒃᑲ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖏᑦ 

ᐃᑲᔪᖅᓯᒪᓪᓚᕆᑦᑐᐃᑦ ᐃᓄᓕᕆᔨᒃᑯᓐᓂᒃ ᑕᐃᒃᑯᐊ 

ᐃᓱᒫᓗᒋᔭᐅᔪᔪᐃᑦ ᐃᑲᔪᖅᓯᖅᓯᒪᒐᑦᑎᒍᑦ ᐊᒻᒪ 

ᐱᔭᔅᓴᖅᑖᕆᓯᒪᔭᑦᑎᓐᓂᒃ ᕿᒥᕐᕈᓇᖃᖅᑎᓪᓗᑕ 

ᐅᐱᒋᔭᕋ ᐊᑕᐅᓯᖅ ᐃᓐᓇᑐᖃᕐᓄᑦ 

ᓂᕿᖃᖅᑎᑦᑎᒐᓱᓐᓂᖅ ᐃᓄᔅᓯᐅᑎᓂᒃ. ᑖᓐᓇ 

ᐱᓕᕆᖃᕆᓯᒪᒐᑦᑎᒍᑦ ᐱᒋᐊᓐᖓᕐᓂᖓᓂᒃ 

ᐱᓕᕆᐊᕆᒋᐊᓚᐅᖅᓯᒪᒐᑦᑎᒍᑦ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂᓐᖔᖅᑐᓂᒃ ᑲᑎᒪᖃᑎᖃᖃᑦᑕᓛᖅᑐᑕᓗ. 

ᑖᓐᓇ ᐱᒻᒪᕆᐊᓘᓱᒋᔭᕋ ᐃᓐᓇᑐᖃᕐᓂᑦ 

ᑐᓴᕈᓐᓇᓛᕋᑦᑕ ᓄᓇᓕᓐᓂᒃ ᑕᑯᔪᒪᔭᖏᓐᓂᒃ, 

ᐱᒍᒪᔭᖏᓐᓂᒃ ᐅᖃᐅᓯᖃᖅᑎᓪᓗᒋᑦ. 

 

ᐊᒻᒪᑦᑕᐅᖅ ᓄᓇᓕᓐᓂᒃ ᖃᓄᐃᓐᖏᑦᑎᐊᕋᓱᕝᕕᐅᔪᑦ 

ᑕᒪᒃᑯᐊ ᓄᓇᓕᓐᓂᑦ ᐱᒻᒪᕆᐅᔪᐃᑦ 

ᓴᖅᑭᖃᑦᑕᑎᓪᓗᒋᑦ ᐅᐸᒐᔅᓴᐅᔪᐃᑦ ᑕᐃᒃᑯᐊ 

ᖃᓄᐃᓐᖏᑦᑎᐊᕈᒪᔪᓄᑦ ᑕᐃᒪᐃᑦᑐᓂᒃ 

ᐱᓕᕆᔾᔪᑎᔅᓴᓂᒃ ᓴᖅᑮᑎᕆᒍᒪᒐᑦᑕ 

ᖃᓄᐃᓐᖏᑦᑎᐊᕋᓱᓐᓂᕐᒧᑦ ᑐᕌᖓᔪᓂᒃ ᐊᒻᒪ 

ᐊᓈᓇᒋᔭᐅᔪᑦ ᐊᑖᑕᒋᔭᐅᔪᐃᓪᓗ 

ᖃᐅᔨᒪᒋᐊᓕᖏᓐᓂᒃ. ᐃᓄᓕᕆᔨᒃᑯᑦ 

ᑕᐃᒪᐃᖃᑦᑕᖅᑐᐃᑦ ᓱᕈᓯᓕᕆᓪᓗᑎᒃ ᐊᒻᒪᑦᑕᐅᖅ 

ᕿᒫᕕᓕᕆᓪᓗᑎᓪᓗ. ᑖᒃᑯᐊ 

ᑕᑯᒃᑲᓐᓂᕈᒪᓪᓚᕆᑦᑕᒃᑲ ᐊᕐᕌᒎᓐᓂᒃ ᐊᒡᒋᖅᑑᓐᓂᒃ 

ᒪᕐᕉᓐᓂᒃ.  

 

ᐊᓯᐊᑦᑕᐅᖅ ᐅᖃᐅᓯᕆᒍᒪᖅᑲᐅᒻᒥᔭᕋ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᑎᒃᑯᐊᖅᓯᑦᑕᐅᑎᒋᖃᑦᑕᕐᓂᖅ ᐃᖅᑲᓇᐃᔮᒧᑦ 

ᐋᖅᑭᒋᐊᕆᓯᒪᔪᖅ, ᐃᓛᒃ 

ᑎᒃᑯᐊᖅᓯᑦᑕᐅᑎᒋᖃᑦᑕᕈᓐᓇᓂᖅᓴᕈᖅᓯᒪᒐᑦᑕ 

ᐃᓄᓐᓂᒃ ᐃᖅᑲᓇᐃᔮᒧᑦ. ᑕᐃᒃᑯᐊᓗ ᓯᕗᓕᖅᑏᑦ 

ᑲᑎᒪᔨᕋᓛᖏᑎᒎᕆᐊᖃᖃᑦᑕᖅᑐᑎᒃ. ᐊᓯᖏᑦ 

ᑕᐃᒪᐃᖃᑦᑕᕐᖓᑕᓕ ᐊᑕᐅᓯᐊᑐᐃᓐᓇᖅᑐᑎᓪᓕ 

ᑕᐃᒃᑯᐊ ᐊᑕᐅᑦᑎᒧᑦ ᑐᕌᕐᕕᖃᖁᒐᑦᑎᒍᑦ ᐃᓄᐃᑦ 

ᐃᖅᑲᓇᐃᔮᖏᓐᓂᒃ ᖁᕝᕙᕆᐊᖅᓯᒐᓱᑦᑎᓪᓗᒋᑦ. 

ᐃᓛᒃᑯᑦ ᐊᔾᔨᒌᓐᖏᑦᑐᐊᓗᒻᒥᒃ 

ᒪᓕᒋᐊᖃᖅᑕᖃᓐᖏᓪᓗᑎᒃ, ᐃᓄᓐᓄᑦ ᑐᕌᖓᔪᓂᒃ 

ᐱᖃᕐᓗᑕ. ᐊᒻᒪ ᐱᓕᕆᐊᖑᓯᒪᔪᐃᑦ 

ᐃᓱᒪᒋᔭᐅᒋᐊᖏᓐᓇᕐᒥᓗᑎᑦᑕᐅᖅ, ᑖᓐᓇ ᑕᕝᕙ 

ᐃᖅᑲᕈᓐᓇᖅᑕᕋ.  

 

ᐊᒻᒪᓗᑦᑕᐅᖅ ᐅᖃᓕᒫᖅᑐᒋᑦ ᑖᒃᑯᐊ 

ᐱᔭᔅᓴᖅᑖᕆᓯᒪᔭᕗᑦ ᕿᒥᕐᕈᔭᐅᑎᓪᓗᒋᑦ 

ᑲᒪᓇᒻᒪᕆᓚᐅᖅᑐᖅ ᐃᖅᑲᓇᐃᔭᖅᑎᑦᑕ 

ᐱᔭᕇᕈᓐᓇᖅᓯᒪᔮᓗᖏᓐᓂᒃ, ᑕᐃᒃᑯᐊᓗ 

ᖃᐅᔨᒪᑦᑎᐊᕐᖓᑕ ᐃᓱᒫᓗᒋᔭᐅᓲᓂᒃ 

ᑐᕌᒐᕆᔭᑦᑎᓂᓪᓗ ᖃᐅᔨᒪᑦᑎᐊᖅᑐᑎᒃ. ᒥᓂᔅᑕᓪᓗ 

ᑕᐃᒫᒃ ᐅᖃᖅᑲᐅᒻᒪᖅ ᓴᓐᖏᔪᐊᓗᓐᓂᒃ 

ᐱᓕᕆᖃᑎᒌᒍᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᕈᓘᔭᕋᑦᑕ ᖁᕕᖓᒋᓲᕋ.  

 

ᐊᕐᕉᒎᓐᓄᒃ ᒪᕐᕈᐃᓐᓈᓐᓄᑦ ᐋᖅᑭᒋᐊᕋᔅᓴᐅᔮᓐᖏᒻᒪᑦ 

ᐊᒻᒪᓗᑦᑕᐅᖅ ᐱᓕᕆᐊᔅᓴᕗᑦ ᒪᕐᕈᐃᓐᓈᓐᓄᑦ 

ᐊᕐᕌᒍᓂᒃ ᐱᔭᕆᕋᔅᓴᐅᔮᓐᖏᒻᒪᑕ. ᑕᐃᒫᒃ 

ᐱᔭᔅᓴᖅᑖᕆᓯᒪᔭᕗᑦ ᑖᒃᑯᐊ 

ᐃᓚᒋᔭᐅᒍᓐᓇᕈᓘᔭᕈᒪᐃᓛ ᖁᕕᐊᒋᓯᒪᔭᕋ 

ᐱᒋᐊᓐᖓᕐᓂᖓᓂᒃ ᐱᖃᑕᐅᔪᒐᒪ, 

ᐱᖃᑕᐅᓕᑦᑕᐅᑎᒋᔪᒐᒪ. ᑎᓴᒪᓂᒃ ᐊᕐᕌᒍᓂᒃ 

ᑕᕝᕙᓃᑎᓪᓗᑕ ᐱᔭᕇᕋᓱᐊᕈᒪᔭᒃᑲ ᐊᒥᓲᒐᓗᐊᑦ.  

 

ᖁᕕᐊᓇᓪᓚᕆᑦᑐᓂᓗ ᑕᑯᓯᒪᓪᓗᒍ 

ᐱᒋᐊᓐᖓᕐᓂᖓᓂ ᐊᔾᔨᒋᓐᖏᑦᑎᐊᕐᖓᒍ. ᐅᕙᓂ 

ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ 

ᐊᐱᖅᓱᖃᑦᑕᕈᓐᓇᔪᔪᖓ ᐃᓱᒫᓗᒋᔭᐅᔪᓂᒃ 

ᓄᓇᓕᓐᓂ ᑭᓯᐊᓂᓕ ᒫᓐᓇ ᓄᓇᕗᓕᒫᒧᑦ 

ᐱᔨᑦᑎᕋᖅᑐᑕ, ᐱᔨᑦᑎᕋᖅᑐᖓ ᐅᕙᖓ 

ᒥᓂᔅᑕᐅᕝᕕᖓᓂ. ᑖᓐᓇ ᐃᒻᒥᓂᒃ 

ᒥᑭᓪᓕᒃᑲᓐᓂᒫᖃᑦᑕᓇᒻᒪᕆᓲᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᒥᓂᔅᑕ ᔪᐊᓇᓯᒨᓚᐅᓐᖏᓐᓂᕐᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐱᕆᒍᒪᒐᒪ ᒥᔅ 

ᓇᑲᓱᒻᒧᑦ. ᑕᐃᓐᓇ ᓈᓚᓚᐅᕐᖓᑦ ᒥᓂᔅᑕ 

ᖃᐅᔨᒪᔪᖓ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓ 

ᐊᐱᖅᓱᕋᒃᑯ. ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕋᔅᓴᓂᒃ, 

ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔮᑦ ᐃᓛᒃ 

ᓯᓚᑦᑐᖅᓴᕐᕕᔾᔪᐊᓂ 

ᐃᓕᓐᓂᐊᖅᓯᒪᒋᐊᖃᕐᓂᖃᕐᖓᑕ ᐊᒥᓱᒃᑲᓪᓚᐃᑦ 

ᐊᒻᒪᓗᑦᑕᐅᖅ ᑕᐃᒪᐃᑦᑐᓂᒃ Bachelor of 

Artsᖑᓂᕋᖅᑕᐅᓲᓂᒃ ᓯᓚᑦᑐᖅᓴᕐᕕᒻᒥ. ᓄᓇᕗᑦ 

ᓯᓚᑦᑐᖅᓴᕐᕕᒻᒥ ᓴᖅᑭᖅᓯᒍᓐᓇᖅᑲᑕ 

ᐊᒥᓲᓂᖅᓴᐃᓪᓗ ᐃᓄᐃᑦ ᐸᐃᑉᐹᑖᕈᓐᓇᖅᓯᒪᓪᓗᑎᒃ 

ᓯᓚᑦᑐᖅᓴᕐᕕᓪᓚᕆᒻᒥᑦ ᐱᔭᕇᕈᑎᒋᓯᒪᔭᖏᓐᓂᒃ 

ᐃᖅᑲᓇᐃᔮᓄᑦ ᐃᓕᔭᐅᒍᓐᓇᖃᑦᑕᕋᔭᕐᖓᑕ. 

ᑕᐃᒃᑯᓇᓂ ᐃᖅᑲᓇᐃᔮᓂᒃ 

ᐱᓕᕆᖃᑦᑕᕇᖅᓯᒪᒐᓗᐊᖅᑐᑎᒃ ᑭᓯᐊᓂ 

ᐃᓕᓐᓂᐊᖅᓯᒪᓂᖓ ᐊᑦᑎᓗᐊᖃᑦᑕᓲᖑᒻᒪᑦ. ᒥᓂᔅᑕ 

ᐊᐱᕆᒍᒪᔭᕋ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ.   

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ 

ᑕᐃᒫᒃ. ᑖᓐᓇ ᐊᐱᖅᑯᑎᑦᑎᐊᕙᐅᓱᒋᔭᕋ. ᒫᓐᓇ 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐃᓐᓇᖃᖃᑦᑕᕐᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑖᒍᑦ. ᐃᖅᑲᓇᐃᔭᖅᑎᑎᓐᓄᑦ ᑐᕌᖓᔪᓂᒃ 

ᒐᕙᒪᒃᑯᓐᓂ. ᐊᐱᖅᑯᑎᑦᑎᐊᕙᓪᓚᕆᒃ ᑖᓐᓇ. 

ᐱᓕᕆᔾᔪᑎᖃᕈᓘᔭᖅᐸᑲᑦᑕ ᖃᓄᖅ ᐱᐅᓂᖅᓴᒃᑯᑦ, 

ᐱᐅᓂᖅᓴᓂᒃ ᐃᓕᓐᓂᐊᑎᑦᑎᖃᑦᑕᕈᓐᓇᕐᒪᖔᑦᑕ 

ᐃᖅᑲᓇᐃᔭᖅᑎᓂᒃ.  

 

ᐊᒻᒪᑦᑕᐅᖅ ᐅᖃᖅᑲᐅᒻᒥᒐᒪ ᐊᓯᖏᓐᓂᑦᑕᐅᖅ 

ᐱᓕᕆᐊᖃᕈᓘᔭᖅᐸᒻᒥᒐᑦᑕ ᐱᓕᒻᒪᔅᓴᐃᖃᑦᑕᖅᑐᑕᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᐅᓂᕐᒧᑦ 

ᐃᖅᑲᓇᐃᔭᖅᑎᑎᓐᓂᒃ. ᐃᓚᖏᑦ 

ᐊᑑᑎᖃᓪᓚᕆᓐᖏᓂᖅᓴᐅᒻᒪᑕ ᐅᐊᑦᑎᐊᕈᕐᓂᓴᐃᑦ, 

ᒫᓐᓇ ᐊᔾᔨᒋᔪᓐᓃᕐᖓᒋᑦ ᐃᖅᑲᓇᐃᔭᕐᕕᐅᔪᐃᑦ. 

ᓈᒻᒪᓕᖅᐳᖅ ᑕᐃᒪ ᓇᐅᒃᑯᑦ ᓄᑖᓂᒃ 

ᐊᑐᕆᐊᖅᐸᓪᓕᐊᒍᓐᓇᕋᔭᕐᒪᖔᑦᑕ ᖃᐅᔨᓴᕐᓂᕐᒥᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᖁᔭᓐᓇᒦᖅᑕᕋᑦᑕᐅᖅ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᐊᓯᔾᔩᒍᓐᓇᓪᓚᕆᒃᑲᔭᖅᑐᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒥᒃ 

ᓴᖅᑭᔮᕆᐊᖅᑎᑦᑎᒍᓐᓇᓪᓚᕆᒃᑲᔭᖅᑐᖅ. ᑕᐃᒃᑯᐊ 

ᖁᑦᑎᑦᑐᒥ ᐃᖅᑲᓇᐃᔮᓖᑦ ᐃᓄᐃᑦ 

ᖃᑦᑏᓐᓇᐅᓗᐊᕐᖓᑕ ᓱᓕ. ᐊᐱᖅᑯᑎᒐᐅᓇ 

ᓱᖅᑯᐃᒋᕕᐅᒃ ᒥᓂᔅᑕ ᔪᐊᓇᓯ? ᖁᔭᓐᓇᒦᒃ 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᓪᓛᒃᑯᑦ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐱᒋᐊᖅᑳᕈᑎᖃᕐᓗᖓᖃᐃ 

ᐃᓐᓇᕈᖅᐸᓪᓕᐊᓪᓗᓂ ᖃᓄᐃᓐᖏᓪᓗᓂ ᑖᓐᓇ 

ᑕᕝᕙ ᐱᑕᖃᖁᒐᑦᑎᒍᑦ ᐃᓐᓇᑐᖃᐃᑦ ᐱᓪᓗᒋᑦ. 

ᑖᓐᓇ ᐃᑲᔪᖅᓴᕋᓱᑦᑐᒍ ᐱᓕᕆᕕᒐ. 

ᐃᓕᐅᖅᑲᐃᖃᑕᐅᒍᓐᓇᖅᓯᒪᔪᒍᑦ ᑎᒍᓯᓯᒪᓪᓗᑕ 

ᑲᒪᔨᕈᖅᑎᓯᒪᓪᓗᑕ ᐊᑯᓂ ᐸᖅᑭᔭᐅᕕᔅᓴᓂᒃ 

ᓴᖅᑭᖅᓯᒐᓱᑦᑐᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑎᒍᑦ 

ᐱᒋᐊᓚᐅᖅᓯᒪᔪᖅ. ᑕᐃᑲᓂ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖔᑐᐃᓐᓇᕐᓂᒃ 

ᑐᕌᕆᐊᕈᓐᓇᖅᓯᒪᕗᑦ ᐃᓪᓗᑖᖑᔭᕆᐊᖃᓪᓚᕆᑦᑐᓂᒃ. 

ᑕᕝᔫᓇ ᑖᓐᓇ ᐅᐱᒋᔭᕋ ᐃᑲᔪᖅᓰᒍᑎᒋᓯᒪᔭᕗᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ, ᐃᓐᓇᑐᖃᑦᑎᓐᓂᓪᓗ. 

ᓯᕗᓪᓕᖅᐹᖑᒻᒪᑕ ᑕᐃᒃᑯᐊ ᐅᕙᒍᑦ 

ᐱᔭᔅᓴᖅᑖᕆᔭᐅᓯᒪᔭᖏᓐᓂᒃ.  

 

ᐊᓯᐊᑦᑕᐅᖅ ᐅᖃᐅᓯᕆᒻᒥᓗᒍ 

ᐱᔨᑦᑎᕋᖅᑎᐅᓗᑕᑦᑕᐅᖅ ᐃᑲᔪᖅᓰᔨᐅᓪᓗᑕ 

ᕼᐊᒻᒪᓚᓄᑦ ᐱᔨᑦᑎᕋᕋᓱᑦᑎᓪᓗᒋᑦ ᓄᓇᕗᒻᒥᐅᓄᑦ. 

ᐊᕐᕌᒍᓐᓂᒃ ᐊᕐᕌᒎᓐᓂᒃ ᐊᓂᒍᖅᑑᓐᓂᒃ 

ᐃᓕᐅᖅᑲᖅᓯᒪᔭᕗᑦ ᕼᐊᒻᓚᓄᑦ ᑮᐅᓴᔭᐃᑦ 

ᐃᓕᐅᖅᑲᖅᓯᒪᔭᕗᑦ. ᓄᓇᓯᐅᑎᖏᑦ 

ᐊᒥᓱᕈᕆᐊᖅᑎᖃᑦᑕᖅᓯᒪᓪᓗᑎᒍᑦ, ᓄᓇᓯᐅᑎᓄᓪᓗ 

ᐃᓯᖅᓯᒪᕕᔅᓴᓂᒃ ᓄᓇᓯᐅᑎᓕᐅᕐᕕᓂᓪᓗ. ᑕᐃᒫᒃ 

ᖃᐅᔨᒪᑦᑎᐊᕈᑎᒋᒐᓱᐊᖅᑐᒋᑦ ᕼᐊᒻᓚᐃᑦ ᓄᓇᓖᑦ 

ᒐᕙᒪᕋᓛᖏᑦ ᓄᓇᓕᐸᐅᔭᐃᓪᓗ ᓈᒻᒪᑦᑐᓂᒃ 

ᓴᓇᕐᕈᑎᖃᕐᓂᐊᕋᓗᐊᕐᒪᖔᑕ 

ᐃᑲᔪᓰᒍᑕᐅᒍᓐᓇᖅᑐᓂᒃ ᐃᓪᓗᐃᑦ 

ᐱᕙᓪᓕᐊᑎᑕᐅᓂᖏᓐᓂᒃ. ᑕᕝᕘᓇ 

ᑐᕌᑦᑎᐊᓪᓚᕆᑦᑑᔮᓕᖅᑐᒍᑦ.  

 

ᑕᕝᕙ ᑖᒃᑯᐊᒃ ᒪᕐᕉᒃ ᐱᒋᐊᖅᑎᓯᒪᔭᕗᑦ ᐅᐱᒋᓛᒃᑲ 

ᐅᓪᓗᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓕᒫᖅᑐᒋᑦ ᑖᒃᑯᐊ ᐅᓪᓗᒥᒧᑦ 

ᓇᓗᓇᐃᖅᑐᐃᓯᒪᔪᐃᑦ ᕿᑎᐊᓃᓕᖅᑎᓪᓗᒋᑦ, 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4070 

ᐱᐅᔪᐃᓐᓇᕐᓂᒃ ᓴᖅᑭᔮᖅᑎᑦᑎᒐᓱᐊᓲᖑᒐᑦᑕᐃᓛᒃ. 

ᑕᐃᒫᒃ ᐱᔭᕇᑦᑎᐊᖅᓯᒪᔭᑦᑎᓐᓂᓪᓗ 

ᓴᖅᑭᔮᖅᑎᑦᑎᒋᐊᓲᖑᒐᑦᑕ. 

ᓴᖅᑭᔮᖅᑎᑕᐅᓪᓗᐊᓲᖑᓐᖏᒻᒪᑕ ᐱᐅᓐᖏᑦᑐᐃᑦ 

ᐱᔭᕆᐊᑐᔪᒥᓃᓪᓗ.  

 

ᒥᓂᔅᑕ ᓯᕗᓕᖅᑎᐅᑉ ᑐᖏᓕᖓ ᐊᐱᕆᖅᑳᕐᓗᒍ, 

ᑭᓱᑦ ᐱᔭᔅᓴᖅᑖᕆᓯᒪᔭᑎᑦ ᐃᕝᕕᑦ ᐊᑖᓃᑦᑐᐃᑦ 

ᐃᓱᒫᓗᒋᓛᕆᕕᒋᑦ ᑐᕌᒐᖏᑦ 

ᑎᑭᐅᑎᒐᔅᓴᐅᓂᐊᖅᑐᒋᓐᖏᓪᓗᒋᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑖᒃᑯᐊ ᐱᔭᔅᓴᖅᑖᕆᓯᒪᔭᕗᑦ ᐃᓱᒪᒋᓗᒋᑦ 

ᐃᓕᓐᓂᐊᕈᑎᓕᐅᕐᓂᖅ, ᑖᓐᓇ ᑕᕝᕙ 

ᒥᓂᔅᑕᐅᓕᖅᑎᓪᓗᖓ ᐊᑯᓂᐅᓂᖅᓴᖅ 

ᐱᔭᕇᖅᑕᐅᒐᓱᓐᓂᐊᖅᑑᔮᓚᐅᖅᓯᒪᒻᒪᑦ. ᒫᓐᓇᓕ 

ᑕᐃᒪ ᐱᔭᕇᖅᓴᕋᐃᓐᓂᖅᓴᐅᓂᐊᖅᑑᔮᓕᖅᑐᐃᑦ. 

ᑖᓐᓇ ᑕᑯᓐᓈᖅᑐᒍ ᑭᒃᑯᑐᐃᓐᓇᕐᓄᑦ 

ᐊᐱᖅᓱᖅᑐᖃᖃᑦᑕᓲᖑᒻᒪᑦ ᓱᒻᒪᑦ 

ᐊᑯᓂᐊᓘᓕᕐᒪᖔᑕ ᓴᖅᑭᖅᑕᐅᒐᓱᑦᑐᑦ. 

 

ᐃᓕᓐᓂᐊᕈᑎᓕᐅᖅᑐᓂ ᕿᓚᒻᒥᐅᔪᓐᓇᓐᖏᒻᒪᑦ 

ᓴᓇᔭᐅᕙᓪᓕᐊᒋᐊᖃᓲᖑᒻᒪᑕ ᐃᓕᑦᑕᐅᖁᔭᐅᔪᐃᓪᓗ 

ᑖᒃᑯᐊ ᑕᕝᕘᓇ ᐃᓕᓐᓂᐊᕈᑎᑎᒍᑦ 

ᐃᓕᒐᔅᓴᐅᓂᐊᕐᒪᖔᑦᑕ 

ᖃᐅᔨᓴᖅᑕᐅᖅᑳᕆᐊᖃᓲᖑᒻᒪᑕ. ᐊᒻᒪᓗᑦᑕᐅᖅ 

ᑭᓇᑐᐃᓐᓇᖅ ᐃᓕᓴᒋᐊᓐᖓᖅᑐᖃᓕᑕᐃᓐᓇᖅᑲᑦ 

ᐃᓛᒃ, ᐃᓕᓐᓂᐊᖅᑐᓕᕆᓂᕐᒥᒃ 

ᐱᖃᑕᐅᔪᖃᕆᐅᓕᑕᐃᓐᓇᖅᑲᑦ ᐃᓱᒪᒐᔭᖅᑐᐃᑦ 

ᐊᑯᓂᐊᓗᖑᓈ ᓴᖅᑭᖅᑕᐅᒐᓱᓐᓂᐊᖅᑐᖅ.  ᑲᓇᑕᐅᑉ 

ᐊᕕᑦᑐᖅᓯᒪᔪᖁᑎᖏᑦᑕᐅᖅ ᐊᑯᓂᑲᓪᓚᑦᑕᐅᖅ 

ᓴᖅᑭᖅᓯᒐᓱᐊᓲᖑᒻᒪᑕ ᐃᓕᓐᓂᐊᕈᑎᖏᓐᓂ. 

ᑕᖅᑲᒃᑯᐊ ᑕᑯᓐᓈᑎᓪᓗᒋᑦ ᐊᑯᓂᐊᓘᔮᖅᑑᒐᓗᐊᖅ 

ᓴᖅᑭᖅᓯᒐᓱᐊᖅᑎᓪᓗᒋᑦ. ᑭᓯᐊᓂ 

ᓂᕆᐅᑦᑎᐊᕐᒥᔪᖓ ᐊᑐᓕᖅᑎᑕᐅᓂᖏᓐᓂᒃ 

ᐃᓕᓐᓂᐊᕈᑎᓕᐊᖑᓯᒪᔪᐃᑦ. ᖁᕕᐊᓇᖅᓯᒪᓪᓚᕆᒻᒪᑦ 

ᑖᒃᑯᐊ ᐃᓕᓐᓂᐊᕈᑏᑦ ᓴᓇᔭᐅᕙᓪᓕᐊᔪᑦ 

ᑕᑯᖃᑦᑕᖅᑐᒋᑦ.  

 

ᐃᓚᖓᑦᑕᐅᖅ ᐊᖏᓪᓕᒋᐊᕆᐊᖃᓚᐅᕐᒥᔭᕗᑦ 

ᓴᖅᑭᔮᕆᐊᖅᑎᑦᑎᓂᖅ ᑖᒃᑯᓂᖓ 

ᐃᓕᓐᓂᐊᕈᑎᓕᐅᖅᑐᓂᒃ. ᐊᒻᒪ ᖁᕕᐊᒋᔭᐅᓗᑎᒃ. 

ᑭᒃᑯᓕᒫᓄᑦᑕᐅᖅ ᖃᐅᔨᔭᐅᓗᑎᑦ. ᐊᒻᒪ 

ᓯᐊᒻᒪᑦᑕᐅᒍᓐᓇᕐᓗᑎᑦ ᑕᐃᒃᑯᐊ ᐱᓕᕆᐊᖑᓯᒪᔪᐃᑦ. 

ᐊᒻᒪ ᐃᓕᓐᓂᐊᕈᑎᑦᑎᑦᑎᐊᕚᓗᐃᑦ ᑕᐃᒃᑯᐊ 

ᓴᖅᑭᖅᑕᐅᕙᓪᓕᐊᔪᐃᑦ. ᐅᐱᓐᓇᒻᒪᕆᑦᑐᐃᓂᓛᒃ. 

ᐅᕙᓂ ᐃᖃᓗᓐᓂ ᓯᕐᓗᐊᖅᐸᔮᖅ 

ᑕᐃᒪᐃᑦᑐᕈᓘᔮᓗᓐᓂᒃ ᐱᑕᖃᓕᕐᖓᑦ 

ᐃᓕᓴᕕᑦᑎᓐᓄᑦ ᑐᕌᖅᑐᑦ ᑐᕌᓛᖅᑐᓂᒃ. 

ᐊᑐᓕᖅᑎᑕᐅᕙᓪᓕᐊᔪᐃᑦ ᐃᓕᓴᕕᑦᑎᓐᓄᑦ 

ᐸᐃᕆᕕᑦᑎᓐᓄᓪᓗ ᐊᐅᓪᓚᖅᑎᑕᐅᕙᑦᑐᑎᒃ. 

ᑕᒪᒃᑯᓂᖓ ᑕᕝᕙ ᐃᓕᐅᖅᑲᐃᕙᒃᑲᑦᑕ 

ᖃᐅᔨᒪᓐᖏᑐᐃᓐᓇᕆᐊᓕᓯ ᐱᑕᖃᕐᖓᑕ.  

 

ᑭᓯᐊᓂ ᖃᐅᔾᔨᐊᓪᓚᓐᓇᕆᔅᓯᒪᔪᖅ 

ᐃᓕᓐᓂᐊᕈᑎᓕᐅᖅᑐᖅ ᑖᓐᓇ ᑕᑯᓐᓈᖅᑐᒍ. 

ᐊᑦᑐᐊᓂᖃᓪᓚᕆᒻᒪᑦ ᐊᐱᖅᑯᑎᐅᕋᑖᖅᑐᒧᑦ. 

ᐱᐅᓯᕚᓪᓕᕆᐊᖅᑎᑦᑎᓂᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ. 

ᓱᒃᑲᓕᒋᐊᖅᑎᑦᑎᒍᓐᓇᓚᐅᖅᑐᑎᓪᓗ 

ᕿᒥᕐᕈᐊᓕᖅᑎᑦᑎᓪᓗᑎᒃ 

ᓱᒃᑲᓕᒋᐊᖅᓯᒍᓐᓇᓚᐅᖅᑐᐃᑦ 

ᐃᓕᓐᓂᐊᕈᑎᓕᐅᖅᑐᓂᒃ ᐊᕐᕌᒍᒐᓚᑲᓪᓚᒻᒪᕆᓐᓂᒃ 

ᓯᕗᕙᕆᐊᖅᓯᒍᓐᓇᓚᐅᖅᑐᐃᑦ 

ᐱᔭᕇᖅᑕᐅᕕᔅᓴᖏᓐᓂᒃ ᐊᖏᔪᐊᓘᒐᓗᐊᕐᖏᓛᖅ 

ᑖᓐᓇ ᐱᓕᕆᐊᖓᑦ ᑭᓯᐊᓂ 

ᐊᔭᐅᕆᔾᔪᑎᒌᓐᓇᓂᐊᖅᑕᕗᑦ ᓄᓇᕗᒻᒥ 

ᓴᓇᔭᐅᓯᒪᔪᐃᑦ ᐃᓕᓐᓂᐊᕈᑏᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓗᓕᑯᓘᔭᖏᖕᓂᒃ ᐅᖃᐅᓯᖃᓵᕐᒪᑦ 

ᑕᐅᑐᒃᑲᒥᒋᖅᑲᐃ ᐅᖃᕐᓂᐊᖅᑕᒃᑲ.  

 

ᒥᔅᑕ ᒪᐃᓐ ᑖᔅᓱᒥᖓᔅᓴᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᓄᕈᓘᔭᖅᑐᓂᒃ ᐃᓱᒫᓘᑎᖃᖅᑐᖓ 

ᖃᐅᑕᒫᑦᑎᐊᖅ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᒃᐹᓐᖓᖔᖅ ᑕᑯᓐᓇᖅᖢᒍ 

ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ 

ᓱᕐᕋᒃᑲᓴᕋᐃᒃᑐᑯᓘᖕᒪᑦ. ᐃᓄᖕᓂᒃ ᐅᓄᒃᑲᓐᓂᖅᑐᓂᒃ 

ᐃᓕᓯᓐᖏᒃᑯᑦᑕ ᐃᑲᔪᒃᑲᓐᓂᕈᓐᓇᓐᖏᒃᑯᑦᑕᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᒪᒥᓴᕐᓂᕐᓗ ᑕᒪᓐᓇ 

ᒪᑯᐊᓗ ᐱᓕᕆᐊᕆᔭᐅᔭᕆᐊᓖᑦ 

ᐃᓱᒪᓕᕆᓂᐅᒐᓗᐊᖅᐸᑦ ᑳᓐᓱᖃᖅᑐᓂᒃ ᐸᖅᑭᓂᖅ 

ᑕᒪᒃᑯᐊ ᑲᔪᓰᓐᓇᕈᓐᓇᕋᔭᓐᖏᒻᒪᑕ 

ᐃᖅᑲᓇᐃᔭᖅᑎᓂᒃ ᐱᑕᖃᐅᕆᐊᖃᓪᓚᕆᑦᑐᒍᑦ 

ᐊᒻᒪᓗ ᑮᓇᐅᔭᓕᕆᔨᒃᑯᑦ ᒪᒥᐊᓇᖅ ᒥᓂᔅᑕᖓᑦ 

ᑕᕝᕙᓃᓐᖏᒻᒪᑦ ᑮᓇᐅᔭᖃᖅᑎᑦᑎᖃᑦᑕᖅᑐᖅ. 

ᐊᒻᒪᓗ ᒪᑯᓂᖓ ᓴᓇᕐᕈᑎᒃᓴᓂᒃ ᑖᒃᑯᓄᖓ 

ᐊᑐᖅᑐᒃᓴᓂᒃ ᐋᖅᑭᒃᓱᐃᖃᑦᑕᖅᑐᒍᑦ ᑭᓯᐊᓂ 

ᐅᕙᓐᓄᑦ ᑕᒪᓐᓇ ᐃᓱᒫᓘᑎᓪᓚᕆᒃ.  

 

ᐊᒻᒪᓗ ᐃᓐᓇᕈᖅᐸᓪᓕᐊᓂᖅ ᐱᔾᔪᑎᒋᓪᓗᒍ, 

ᐱᑐᐃᓐᓇᐅᓐᖏᓐᓂᖓ ᒪᑯᐊᓗ ᐸᖅᑭᔭᐅᔭᕆᐊᓖᑦ 

ᑕᐃᒃᑯᐊᓗ ᐃᓐᓇᒃᑯᕕᒃᓴᐃᑦ ᓴᓇᓇᓱᒃᑕᕗᑦ 

ᐃᓱᒫᓘᑎᒋᖕᒥᔭᒃᑲ. ᐊᑕᐅᓯᐅᓐᖏᑦᑐᓂᒃ 

ᐃᖅᑲᓇᐃᔭᖃᑎᖃᕋᑦᑕ ᐅᓪᓗᒥᒧᑦ ᑎᑭᖦᖢᒍ. ᑕᒪᓐᓇ 

ᐃᓱᒫᓘᑎᒋᔭᕗᑦ ᐊᑐᓕᖅᑎᑦᑎᕙᓪᓕᐊᓂᖅ. 

ᐃᒡᓗᓕᐅᑐᐃᓐᓇᓐᖏᓐᓇᑦᑕ ᐃᖅᑲᓇᐃᔭᖅᑏᑦ 

ᑕᒪᒃᑯᐊᖑᔭᕆᐊᖃᕐᒥᔪᑦ. 

ᐃᖅᑲᓇᐃᔭᖅᑎᖃᖅᑎᓐᖏᒃᑯᑦᑎᒃᑯᑦ ᑕᐃᒃᑯᐊ 

ᐃᓐᓇᒃᑯᕖᑦ ᐃᓄᖕᓄᑦ, ᐃᓄᖕᓂᒃ ᐃᓕᐅᖅᑲᐃᓗᑕ 

ᐃᓄᒃᑎᑑᕈᓐᓇᖅᑐᓂᒃ ᑕᒪᓐᓇᑦᑕᐅᖅ 

ᐃᓱᒫᓘᑎᒋᖕᒥᔭᕋ. 

 

ᐅᓄᒃᑲᓐᓂᖅᑐᑦ ᑕᒪᒃᑯᐊ ᐃᓐᓇᒃᑯᕖᑦ ᐊᓯᖏᑦᑕᐅᖅ 

ᐱᓗᐊᖅᖢᒋᑦ ᐃᓱᒫᓘᑎᒋᖕᒥᔭᕗᑦ ᑭᓯᐊᓂ 

ᐃᓱᒫᓘᑎᒋᕙᒃᑕᕋ ᑕᐃᒃᑯᐊ ᐃᓐᓇᒃᑯᕖᑦ 

ᐃᖅᑲᓇᐃᔭᖅᑎᖃᕐᓂᖏᑦ ᑮᓇᐅᔭᖅᑐᕈᑎᖏᓪᓗ 

ᑕᒪᒃᑯᐊ ᐃᓱᒫᓘᑎᐅᖃᑕᐅᔪᑦ. (ᑐᓵᔨᑎᒍᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᑕᐃᕕᑎ ᐊᕿᐊᕈᕐᒧᑦᑕᐅᖅ ᑖᔅᓱᒥᖓᔅᓴᐃᓐᓇᖅ 

ᐊᐱᖅᑯᑎᖃᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐃᓱᒫᓘᑎᒋᔭᕋᓕᐅᓇ ᒪᑯᐊ 

ᓄᓇᑦᑎᓐᓄᐊᖅᐸᓪᓕᐊᔪᑦ ᐃᒥᐊᓗᐃᑦ 

ᐱᔪᓐᓇᐅᑎᖃᓐᖏᖦᖢᑎᒃ ᑎᑭᑎᑕᐅᖃᑦᑕᖅᑐᑦ 

ᓱᕐᕈᖕᓇᖅᑐᓪᓗ. ᐊᒃᓱᐊᓗᒃ ᐊᒃᑐᐃᓯᒪᖕᒪᑕ 

ᓄᓇᖅᑲᑎᒌᓂᒃ. ᐅᕙᓐᓄᑦ ᑕᒪᓐᓇ ᐃᓱᒫᓘᑎᒋᔭᕋ 

ᐅᕙᒃᑯᓪᓖ ᑕᐅᑐᒃᑕᖓᒍᑦ. ᐊᒻᒪᓗ ᖃᐅᔨᒪᓪᓗᖓ 

ᐃᑲᔫᑎᒃᓴᓂᒃ ᒥᒃᖠᒋᐊᖅᑎᑦᑎᔾᔪᑎᒃᓴᓂᒃ 

ᐱᑕᖃᐅᖅᑐᖅ. ᐊᒻᒪᓗ ᑎᑎᖅᑲᒃᑯᕖᑦ ᑕᐃᒃᑯᐊ 

ᐃᖅᑲᓇᐃᔭᖃᑎᒋᔭᒃᑲ 

ᓄᖅᑲᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐃᒥᐊᓗᐃᑦ ᓱᕐᕋᖕᓇᖅᑐᓪᓗ ᖃᓪᓗᓈᑦ ᓄᓇᖓᓐᓂᒃ 

ᒪᐅᓐᖓᐅᔾᔭᐅᔾᔮᓐᖏᒻᒪᑕ. ᐊᒻᒪᓗ ᒥᕝᕕᖕᓂ 

ᑕᐃᒃᑯᐊᑦᑕᐅᖅ ᐃᑲᔫᑎᒃᓴᖃᐅᖅᑐᑦ ᑭᓯᐊᓂᒃᑕᐅᖅ 

ᐊᐳᖅᑕᐅᑎᐊᓘᖕᒪᑕ ᐅᓄᖅᑐᑦ.  

 

ᓄᓇᓕᖕᓂ ᐅᓄᖅᑐᓂᒃ ᑕᑯᕙᓪᓕᐊᑐᐃᓐᓇᖅᑐᒍᑦ 

ᒪᑯᓂᖓ ᓱᕐᕋᖕᓇᖅᑐᓂᒃ ᐃᒥᐊᓗᖕᓂᒡᓗ 

ᑲᑕᐅᑎᒋᔭᐅᓪᓚᕆᖃᑦᑕᕐᒪᑕ ᓄᓇᓕᖕᓄᑦ. ᑕᒪᓐᓇ 

ᑕᕝᕙ ᓯᓂᒍᓐᓇᐃᓪᓕᐅᑎᒋᖃᑦᑕᖅᑕᕋ ᐃᓱᒫᓘᑏᑦ 

ᐅᖃᐅᓯᕆᓗᒋᑦ. ᐊᒻᒪᓗ ᐅᕙᖓ 

ᐱᔭᒃᓴᖅᑖᖅᑎᑕᐅᓯᒪᓪᓗᖓ ᑕᒪᒃᑮᓐᓂᒃ 

ᒪᓕᒐᓕᕆᔨᒃᑯᓐᓂ, ᐃᖏᕐᕋᔾᔪᑎᓕᕆᓂᕐᒧᓪᓗ ᑕᒪᒃᑮᒃ 

ᑖᒃᑯᐊᒃ ᑎᒍᒥᐊᕋᒃᑭᒃ ᖃᓄᖅᑑᕈᑎᒋᔪᓐᓇᑕᕗᑦ 

ᑭᓯᐊᓂ ᐊᐅᓚᔾᔭᒃᑕᐅᓚᐅᓐᖏᑦᑐᖅ ᓱᓕ. 

ᐊᐳᖅᑕᐅᑏᑦ ᑕᒪᒃᑯᐊ ᐅᓄᖅᑑᖕᒪᑕ. ᐊᒻᒪᓗ 

ᐋᖅᑭᐅᑎᒃᓴᓂᒃ ᐱᕙᓪᓕᐊᑎᑦᑎᔪᒍᑦ.  

 

ᓄᓇᖃᖅᑳᖅᓯᒪᔪᑦ ᐃᒃᑯᐊ ᐸᓖᓯᖃᐅᕐᒪᑕ ᒫᓐᓇ 

ᐊᑐᓕᖅᑎᑦᑎᕙᓪᓕᐊᔪᒍᑦ ᐃᓄᖕᓂᒃ ᐸᓖᓯᖃᕐᓗᑕ 

ᓄᓇᓖᑦ ᐊᐱᕆᓚᐅᕐᓗᒋᑦ ᖃᓄᐃᑦᑐᓂᒃ 

ᐸᓖᓯᖃᖃᑦᑕᕈᒪᖕᒪᖔᖏᑦ. ᑕᒪᓐᓇ 

ᐃᖢᕐᕆᔮᒃᑲᓐᓂᐅᑎᒋᔭᕋ ᑕᒪᒃᑯᐊ ᐋᖅᑭᒃᓱᕆᐊᕈᑏᑦ, 

ᐋᖅᑭᒃᓯᒋᐊᕈᑏᑦ ᐊᑐᓕᖅᑎᑉᐸᓪᓕᐊᓕᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓᔅᓴᐃᓐᓇᖅ ᐊᐱᖅᑯᑎᒋᓗᒍ, ᒥᔅ ᓇᑲᓱᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐊᒥᓲᕙᓪᓚᐃᔪᒍᑦ ᐱᓗᐊᖅᑐᒥᒃ ᐃᓄᓕᕆᓂᕐᒧᑦ 

ᐅᕝᕙᓗ ᐃᓅᓯᕐᓄᑦ ᐊᑦᑐᐊᕈᔪᑦᑐᓂᒃ ᐅᖁᒪᐃᑦᑐᓂᒃ 

ᑐᓴᕐᓇᖃᑦᑕᕐᖓᑦ ᐊᒻᒪᓗ ᐃᓛᓐᓂᒃᑯᑦ 

ᓯᓃᒍᑎᓇᖃᑦᑕᖅᑐᖅ ᐊᔅᓱᕈᕋᓱᐊᖅᑐᓂ. ᐅᓇ 

ᐅᕙᓐᓄᑦ ᐊᔅᓱᕈᕐᓇᕐᓂᖅᐹᖑᓯᒪᖃᓯᐅᑎᖃᑦᑕᒥᒻᒪᑦ 

ᐊᕐᓇᐃᑦ ᐊᒻᒪ ᓱᕈᓰᑦ ᓇᒧᓐᖓᕕᔅᓴᖃᓐᖏᑦᑐᐃᑦ 

ᓄᓇᓕᓐᓂ ᐅᓗᕆᐊᓇᖅᑐᒦᑎᓪᓗᒍ. ᑖᓐᓇ ᐅᕙᓐᓄᑦ 

ᐅᖁᒪᐃᒋᖃᑦᑕᕐᒥᔭᕋ.  

 

ᖃᓄᖅᑑᕈᑎᒋᒐᓱᔅᓯᒪᒐᑦᑎᒍᑦ ᑖᓐᓇ ᐱᓗᐊᖅᑐᒥᒃ 

ᖃᓄᒃᑲᓐᓂᖅ ᐃᑲᔪᕈᓐᓇᖅᑭᑕ ᓄᓇᓕᓐᓂ 

ᑕᐃᒪᐃᑦᑐᒦᑦᑐᓂᒃ ᐱᔪᓐᓇᑕᑦᑎᒍᑦ ᒫᓐᓇ. ᐅᓇ 

ᑕᑯᓐᓇᖃᑦᑕᖅᓯᒪᒐᑦᑎᒍᑦ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᒃᑲᓐᓂᕋᓱᓐᓂᖅ ᓄᓇᓕᓐᓂ 

ᕼᐊᒻᓚᓂᓘᓐᓃᑦ ᑕᒪᒃᑯᓄᖓ ᑐᕌᖓᔪᓂᒃ 

ᐋᖅᑭᒋᐊᕈᑎᔅᓴᒃᑲᓐᓂᕐᓂᒃ 

ᐊᑐᐃᓐᓇᖃᖅᑎᑦᑎᒐᓱᑦᑕᖅᑯᒍᑦ. ᑖᓐᓇ 

ᐱᒋᐊᕋᑖᕐᓂᐅᓪᓗᓂ ᑮᓇᐅᔭᓕᐅᖅᑎᐅᓐᖏᑦᑐᓄᑦ 

ᐱᕈᖅᓴᐃᓂᖅ.  

 

ᐊᒻᒪᓗ ᐅᓇᑦᑕᐅᖅ ᐊᔅᓱᕉᑎᒋᖃᑦᑕᕐᒥᔭᕋ ᐃᓐᓇᐃᑦ 

ᐅᖃᐅᓯᕆᖃᑦᑕᖅᓯᒪᒻᒪᒍ ᑕᐃᓐᓇ ᑲᑎᒪᓂᐅᔪᔪᖅ 

ᐊᔪᖅᓴᖅᑐᓕᕆᓂᕐᒧᑦ ᑲᑎᒪᑎᑦᑎᓂᖃᖅᑎᓪᓗᑕ 

ᑕᒫᓂ ᐃᖃᓗᓐᓂ ᐃᓐᓇᐃᑦ ᓂᓪᓕᐊᑎᓪᓗᒋᑦ 

ᐅᖃᐅᓯᖃᓚᐅᖅᓯᒪᒻᒪᑕ ᐊᔪᓕᕈᑎᖃᖅᓯᒪᔪᐃᑦ 

ᒪᑯᓄᖓ ᑎᒥᑦᑎᓐᓄᑦ 

ᐊᑲᐅᓐᖏᓕᐅᕈᑎᐅᖃᑦᑕᖔᖅᑐᓂᒃ 

ᐊᔪᖅᓴᕈᑕᐅᒃᑲᓐᓂᓪᓚᕆᖃᑦᑕᕐᓂᖓᓂᒃ ᑖᓐᓇ 

ᐃᓐᓇᕐᓄᑦ ᐅᖃᐅᓯᐅᓕᖅᑭᑦᑖᓯᒪᔪᖅ. ᐃᓚᖓᒍᑦ 

ᑖᓐᓇ ᖃᓄᒃᑲᓐᓂᖅ ᐃᑲᔪᕈᓐᓇᖅᑭᑕ 

ᒪᑭᒪᑎᑦᑎᒃᑲᓐᓂᕋᓱᐊᕐᓗᑕ ᓄᓇᖅᑲᑎᑦᑎᓐᓂᒃ.  

 

ᒪᑯᐊ ᐅᕙᓐᓄᑦ ᐊᔅᓱᕉᑎᒋᖃᑦᑕᑕᒃᑲ 

ᖃᓄᐃᓐᖏᑦᑎᐊᕐᓂᕐᒥᒃ ᐃᓅᓯᖃᕋᓱᐊᕐᓂᕐᒥᒃ 

ᑐᕚᖃᖃᖅᑐᐃᓐᓇᐅᒐᓗᐊᕋᑦᑕ. ᐱᓗᐊᖅᑐᒥᒃ 

ᓄᓇᖅᑲᑎᑦᑎᓐᓄᑦ, ᐃᓚᑦᑎᓐᓄᑦ, ᑭᓯᐊᓂ ᒪᑯᐊ 

ᐃᓄᓐᓄᑦ ᓄᓇᖃᖅᑳᖅᓯᒪᔪᓄᑦ 

ᐊᐳᕈᑕᐅᖃᑦᑕᖅᓯᒪᔪᐃᑦ ᐋᓐᓂᓇᖅᑐᐃᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᑯᒥᓃᑦ ᐅᕝᕙᓗ 

ᑕᑯᓐᓇᖅᑕᐅᓂᖅ ᐱᐅᓐᖏᓂᖅᓴᐅᓂᖏᓐᓂᒃ 

ᐃᓄᐃᑦ ᐅᕝᕙᓗ ᓄᓇᖃᖅᑳᖅᓯᒪᔪᑦ 

ᒪᑭᒐᓱᐊᖏᓐᓇᖅᑎᓪᓗᒋᑦ ᐃᒫᒃᑲᓐᓂᖅ 

ᑲᑕᔅᓴᖅᑎᑕᐅᖃᑦᑕᖅᑎᓪᓗᒋᑦ ᓵᓚᐅᓂᕐᒧᑦ ᒪᑯᓄᖓ 

ᓴᖑᓇᕐᓂᖓ ᑕᕝᕘᓇ ᓴᓐᖏᔪᐊᓘᒻᒪᑦ. ᑕᕝᕙ ᑖᓐᓇ 

ᐅᕙᓐᓄᑦ ᓄᓇᓕᓐᓂ ᖃᓄᐃᓐᖏᑦᑎᐊᓂᕐᒥᒃ 

ᐊᔅᓱᕈᐊᖃᖅᑎᓪᓗᑕ ᑎᒍᒥᐊᖅᑕᑦᑎᒍᑦ ᑖᓐᓇ 

ᐅᕙᓐᓄᑦ ᐊᔅᓱᕈᕐᓇᖃᑦᑕᖅᓯᒪᔪᖅ. 

 

ᐅᓇᓕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐊᔅᓱᕉᑎᒋᖃᑦᑕᕐᒥᔭᕋ ᑕᐃᒪᓐᖓᓂᒃ ᓄᓇᕗᑦ ᒐᕙᒪᑦ 

ᐋᖅᑭᓚᐅᖅᓯᒪᒻᒪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ 

ᖁᑦᑎᓂᖅᓴᓄᑦ ᑐᕌᖓᔪᓄᑦ. ᑕᕝᕙ ᑖᒃᑯᐊ 

ᐅᖃᐅᓯᕆᖅᑲᐅᒐᒃᑭᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ ᐱᓗᐊᖅᑐᒥᒃ ᐃᓄᐃᑦ 

ᐃᓕᓐᓂᐊᕐᓂᕐᒧᑦ ᐱᑎᒐᓱᐊᖃᑦᑕᖅᑐᑎᒍᑦ 

ᐊᑐᐃᓐᓇᖃᖅᑎᑦᑎᓪᓗᑕ. ᑭᓯᐊᓂ ᒫᓐᓇ 

ᕿᒥᕐᕈᒐᑦᑎᒍᑦ ᖃᓄᒃᑲᓐᓂᖅ ᐋᖅᑭᒋᐊᕆᐊᖃᖅᑳ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕈᒪᓂᐊᕈᑦᑕ 

ᖁᑦᑎᓂᖅᓴᓃᑦᑐᓂᒃ. ᑖᓐᓇ ᐃᓚᖓᒍᑦ 

ᐱᒡᒐᓇᖅᐸᒻᒥᔪᖅ ᐃᓚᖏᑦ ᐃᓛᒃ ᐊᒥᓱᐃᑦ 

ᐃᖅᑲᓇᐃᔮᖏᓐᓂᑦ ᐊᓯᐊᓄᑦ ᓅᖃᑦᑕᖅᑎᓪᓗᒋᑦ 

ᐃᓂᔅᓯᒐᓱᐊᖅᓯᓐᓈᖅᑐᑎᓪᓗ ᐅᕝᕙᓗ 

ᐊᑲᐅᓐᖏᑦᑐᒦᓗᐊᕆᒐᐃᒐᒥᒃ ᐊᓯᐊᓄᑦ ᓅᓲᖑᒻᒪᑕ.  

 

ᑕᐃᒫᒃ ᐊᑯᓂ ᐃᖅᑲᓇᐃᔭᕈᓐᓇᖅᑐᓂᒃ 

ᖁᑦᑎᓂᖅᓴᒧᑦ ᒪᔪᖅᐸᓪᓕᐊᒍᓐᓇᖁᓪᓗᒋᑦ ᐃᓄᓐᓂᒃ 

ᑕᑯᓐᓇᕈᒪᒐᓗᐊᕋᑦᑕ ᐃᓱᒪᓕᐅᖅᑎᐅᔪᓐᓇᖅᑐᓂᒃ 

ᖁᑦᑎᓂᖅᓴᓂᒃ ᐃᖅᑲᓇᐃᔮᓂᒃ. ᑕᕝᕙ ᑖᓐᓇ 

ᐱᒡᒐᓇᕈᑎᒋᖃᑦᑕᖅᑕᖓ ᐊᒻᒪᓗ 

ᐃᖅᑲᓇᐃᔭᖅᑎᖃᓐᖏᓗᐊᕐᓂᖅ, 

ᐃᖅᑲᓇᐃᔭᓚᐅᑲᑐᓂᑐᐃᓐᓇᐅᓐᖏᑦᑐᓂᒃ. 

ᑕᕝᕙᑐᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᔪᐊᓇᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᓐᓇᐅᑎᓪᓗᒍ 

ᐃᓱᒫᓗᒋᔭᐅᔪᑦ ᒥᔅᑕ ᒪᐃᓐ 

ᐃᖅᑲᓇᐃᔭᖅᑐᓕᕆᓂᐅᑉ ᒥᒃᓵᓄᑦ ᐊᒻᒪᓗ 

ᐱᑐᐃᓐᓇᐅᓐᖏᑦᑐᓕᕆᔨᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᖅ ᓄᓇᓕᖕᓂ 

ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᐅᓄᖅᑐᑦ 

ᐃᒪᐃᑦᑐᒥᒃ ᑭᓯᐊᓂ ᐊᑐᕆᐊᖃᖅᑐᓂᒃ 

ᐃᖅᑲᓇᐃᔭᖅᑎᖃᖃᑦᑕᕋᑦᑕ 

ᐃᓐᓄᒃᓴᕋᐃᓐᖏᖦᖢᑎᒡᓗ ᑕᐃᒪᐃᑦᑐᑦ. 

ᑖᓐᓇᐅᖅᑲᐅᖕᒥᑎᓪᓗᒍ ᖃᓄᖅᑑᕈᑎᒋᓇᓱ`ᒥᔭᕗᑦ 

ᑕᒪᒃᑯᐊ ᐱᖁᑎᕐᔪᐊᑦ ᐱᑕᖃᓐᖏᓗᐊᖅᑐᑦ. 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐅᓄᓛᖑᒐᓗᐊᖅᑎᓪᓗᒋᑦ 

ᐅᓄᖅᓯᕙᓪᓕᐊᒐᓗᐊᖅᑎᓪᓗᒋᓪᓗ.  

 

ᒪᑯᐊᓗ ᐱᖁᕐᔪᐊᑦ ᓄᑕᐅᔪᓐᓃᖅᐸᓪᓕᐊᔪᑦ 

ᑕᑯᖃᑦᑕᖅᓯᒪᒐᒃᑯ ᑕᒫᓂ ᐃᖃᓗᖕᓂ ᒪᑯᐊ 

ᓱᕋᒃᐸᓪᓕᐊᔪᑦ ᐱᔾᔪᑎᒋᓪᓗᒋᑦ 

ᐃᖏᕐᕋᑦᑎᐊᕈᓐᓃᖃᑦᑕᕐᒪᑕ ᐊᒻᒪᓗ 

ᑐᐊᕕᕐᓇᖅᑐᓕᕆᓂᖅ ᑕᒪᓐᓇ ᐱᔭᕐᓂᓐᖏᑦᑐᓪᓚᕆᒃ. 

ᖁᔭᓐᓇᒦᕆᐊᖃᖅᑕᕗᑦ ᑕᐃᒃᑯᐊ ᑕᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᑦ ᐃᖃᓗᖕᓂᑐᐃᓐᓇᐅᓐᖏᑦᑐᖅ, 

ᓇᒥᓕᒫᖅ. ᑖᒃᑯᐊ ᒪᓕᒃᑎᒌᑐᐃᓐᓇᕐᑕ 

ᐃᖅᑲᓇᐃᔭᖅᑐᓕᕆᓂᖅ ᐊᒻᒪᓗ 

ᐱᖁᑎᕐᔪᐊᓕᕆᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᖑᓪᓕᖅᐹᖑᓪᓗᒍ ᓯᕗᓕᖅᑎᒧᑦ ᑖᓐᓇ 

ᑐᕌᖅᑎᓐᓂᐊᕋᒃᑯ. ᖃᓄᐃᑦᑐᑦ 

ᐱᔭᒃᓴᖅᑖᕆᔭᐅᓯᒪᔪᓂᒃ ᓇᓕᐊᖕᓂᒃ 

ᐱᓕᕆᐊᖃᓪᓗᐊᑕᖅᐱᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᐃᖃᓗᒃᑑᑦᑎᐊᕐᒥ 

ᑕᐃᑲᓂ ᑲᑎᒪᒋᐅᖅᖢᑕ ᐱᔭᒃᓴᖅᑖᕆᓯᔭᕗᑦ 

ᑕᐃᒃᑯᐊ ᐃᓘᓐᓇᑎᓐᓄᑦ ᐋᖅᑭᒃᓱᖅᑕᐅᓚᐅᖅᓯᒪᖕᒪᑦ 

ᐊᒻᒪ ᑕᑯᔪᒪᓚᐅᖅᑕᕗᑦ ᑕᐃᒃᑯᐊ ᐊᓯᔾᔨᖁᔭᕗᓪᓗ 

ᑕᐃᒪᐃᑦᑐᓂᒃ ᓴᖅᑭᑦᑎᕙᓪᓕᐊᓚᐅᖅᓯᒪᒐᑦᑕ. 

ᐊᒻᒪ ᓯᕗᓕᖅᑎᐅᓪᓗᖓ ᐊᐱᖅᑯᑎᒋᔭᐅᔪᑦ ᑖᒃᑯᐊ 

ᑎᒍᕙᓪᓕᐊᔭᒃᑲ ᑖᒃᑯᐊ ᐃᖅᑲᓇᐃᔭᓪᓗᐊᖅᑕᒃᑲ 

ᐱᓗᐊᕐᓗᒍ ᐃᒡᓗᓕᕆᓂᖅ ᐊᒃᓱᕉᑎᒋᓪᓚᕆᒃᑕᕋ 

ᐊᒻᒪᓗ ᑲᑐᔾᔨᖃᑎᒌᖕᓂᒃᑰᕈᑎᒋᔭᐅᖃᑦᑕᖅᑐᑦ. 

 

ᖃᓄᕐᓗ ᓇᐅᒃᑯᓪᓗ ᐋᖅᑭᒋᐊᕈᓐᓇᕐᒪᖔᑦᑎᒍᑦ 

ᐱᓕᕆᕖᑦ ᐃᒃᑯᐊ ᑎᒥᓐᖑᖅᑎᑕᐅᓯᒪᔪᓪᓗ 

ᐃᖅᑲᓇᐃᔮᖃᖅᑎᓪᓗᒋᑦ ᓯᕗᒧᐊᒃᑎᑉᐸᓪᓕᐊᓃᓪᓗ 

ᑕᐃᒃᑯᐊ ᐃᖅᑲᓇᐃᔮᖅᑖᕆᓯᒪᔪᒍᑦ ᐅᑯᐊᓗ 

ᑎᑎᖅᑲᖅ ᓵᑦᑎᓐᓃᑦᑐᑦ.  

 

ᑕᐃᒪᓐᖓᓂᑦ ᐱᒋᐊᓚᐅᖅᓯᒪᒐᑦᑕ ᐊᑭᓕᒃᓴᖅᑖᕐᓗᑕ 

ᑭᓯᐊᓂᐅᓚᐅᕐᒪᑦ ᐃᒡᓗᑦ ᓴᓇᔭᐅᕙᓪᓕᐊᔪᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ ᐃᒡᓗᓕᕆᔨᕐᔪᐊᒃᑯᓪᓗ. 

ᑕᑭᕙᓪᓕᐊᔭᕗᑦ ᑮᓇᐅᔭᓕᖅᑕᐅᓯᒪᓂᖓ.  

 

ᐱᒋᐊᕐᓂᖓᓂᒃ ᑕᒪᓐᓇ ᐊᒃᓱᕉᑎᒋᓯᒪᔪᖅ 

ᐅᕙᖓᑐᐊᖑᓐᖓᑦᑐᖅ, ᑕᕝᕙᓂ ᐃᒃᓯᕚᖅᑐᐃᓐᓇᐃᑦ 

ᐃᓘᓐᓇᖏᑦ ᑕᒪᑐᒥᖓ ᑲᑐᔾᔨᓪᓗᑎᒃ 

ᐃᓱᒪᓕᐅᕈᑎᖃᓚᐅᖅᓯᒪᖕᒪᑕ.  

 

ᐊᒻᒪ ᐃᓚᐅᖕᒥᔪᖓ ᐃᓐᓇᐃᑦ ᐸᖅᑭᔭᐅᓂᖏᑦ. 

ᑕᒪᓐᓇ ᖁᕕᐊᒋᔮᓗᒐ. ᐃᑉᐸᒃᓴᕐᓗ ᐅᖃᓚᐅᕋᒪ 

ᑕᐃᒃᑯᐊ ᐸᕐᓇᐅᑎᖃᕆᐊᖃᖅᑐᒍᑦ 

ᐃᓐᓇᕐᓂᓐᖔᖅᑐᑦ ᑐᓐᖓᕕᒋᓗᑎᒃᑯᑦ.  

 

ᐃᓱᒫᓘᑎᒋᔭᐅᓚᐅᕐᒪᑕᐃᒃᑯᐊ ᐃᓱᓕᑦᑕᕐᕕᖏᑦ. 

ᐊᕐᕌᒎ ᐊᑕᐅᓯᐅᑉ ᐃᓗᐊᓂ 

ᐅᖃᓪᓚᖃᑎᒋᓯᒪᔭᕗᑦ ᐃᓐᓇᐃᑦ ᕿᒥᕐᕈᓇᒃᖢᒋᓪᓗ 

ᑕᐃᒃᑯᐊ ᐱᔨᑦᑎᕈᑏᑦ ᐱᓕᕆᐊᓐᖑᖅᑎᑕᐅᓯᒪᔪᓪᓗ 

ᒐᕙᒪᒃᑯᓐᓄᑦ ᓴᖅᑭᑕᐅᓯᒪᔪᑦ ᖃᐅᑐᐃᓐᓇᖅ 

ᐱᔭᕇᕈᓐᓇᓐᖏᓐᓇᑦᑎᒃᑯᑦ. ᐊᕐᕌᒍᓪᓗᐊᖅ ᑕᒪᓐᓇ 

ᐊᑐᑦᑎᐊᓚᐅᖅᑕᕗᑦ. ᒪᑯᐊᓗ ᒫᓐᓇ ᑕᐃᒃᑯᐊ 

ᐸᐃᑉᐹᑦ ᕿᒥᕐᕈᓇᓕᕋᒃᑭᑦ ᑕᐃᒃᑯᐊᓗ ᑐᑭᒧᐊᕈᑏᑦ 

ᐊᓪᓗᕆᐊᕈᑎᒋᓂᐊᖅᑕᕗᓪᓗ ᖃᓄᐃᑦᑑᓂᐊᕐᒪᖔᑦ 

ᐱᔨᑦᑎᕈᑏᑦ, ᐸᖅᑭᔾᔪᑏᑦ ᑕᒪᒃᑯᐊ 

ᓴᖅᑭᑦᑎᐊᖁᓪᓗᒋᑦ ᐃᓐᓇᕐᓄᑦ ᑐᕌᖓᔪᑦ 

ᓄᓇᓕᖕᓃᑦᑐᓄᑦ.  

 

ᑖᒃᑯᐊ ᒪᕐᕉᒃ ᐱᓗᐊᖅᖢᒋᑦ ᐱᐅᓯᒃᑲᓐᓂᖁᔭᒃᑲ 

ᐊᒻᒪᓗ ᓱᓕ ᐃᖅᑲᓇᐃᔮᕆᒃᑲᓐᓂᕆᐊᖃᕐᓂᐊᖅᑕᕗᑦ 

ᐊᕐᕌᒎᒃ ᒪᕐᕉᒃ ᐊᒡᒋᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐅᐊᑦᑎᐊᖅ ᐅᖃᐅᓯᕆᖅᑲᐅᒐᑦᑎᒍᑦ ᑕᒪᒃᑯᐊ 

ᐱᐅᔪᐃᓐᓈᓘᕙᓐᖏᒻᒪᑕ ᑕᒪᒃᑯᐊ.  

 

ᑕᓪᓕᒪᐃᑦ ᑕᐃᒃᑯᐊ ᖁᓪᓕᖅᐹᑦ ᓯᕗᒧᐊᖕᓂᖓ 

ᓱᒃᑲᐃᑦᑐᑦ. ᖃᓄᐃᒻᒪᖅᑲᐃ ᓯᕗᓕᖅᑎ ᐅᖃᕈᓐᓇᖅᐸ 

ᑖᒃᑯᐊ ᐃᖅᑲᓇᐃᖅᑕᐅᒐᔭᓐᖏᒻᒪᖔᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, 

ᐸᐃᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᑕᒻᒪᓐᖏᑦᑎᐊᖅᑐᖅ. ᑕᒪᓐᖏᑦᑐᖅ ᑖᓐᓇ 

ᓯᕗᒧᐊᑦᑎᐊᖅᓯᒪᔪᐊᓘᖕᒪᑦ. ᕿᓚᒥᑯᓗᒃ 

ᐱᔭᕇᖅᑕᐅᓪᓗᑎᒃ, ᐊᕐᕌᒎᒃ ᒪᕐᕉᒃ ᐃᓗᐊᓂ 

ᓈᓚᖃᑦᑕᖅᖢᒋᑦ ᑕᒪᒃᑯᐊ ᓯᕗᒧᐊᕈᑕᐅᖃᑦᑕᖅᓯᒪᔪᑦ 

ᐱᔭᕇᖅᑕᐅᓯᒪᔪᑦ ᐊᒻᒪᓗ 

ᐊᒃᓱᕈᕐᓇᖅᑐᑦ ᑕᒪᒃᑯᐊ ᑕᖅᑭᓄᑦ 6ᓄᑦ 

ᒐᕙᒪᐅᓕᖅᑎᓪᓗᑕ, ᑕᐃᔅᓱᒪᓂ 

ᓄᕙᒡᔪᐊᕐᓇᖅᑕᖃᓕᓚᐅᖅᓯᒪᖕᒪᑦ ᓄᓇᕗᑦ 

ᒪᑐᔭᐅᓚᐅᖅᓯᒪᖕᒪᑦ. ᑕᐃᔅᓱᒪᓂ ᐊᒃᓱᕈᕐᓇᖅᑐᑦ 

ᑕᒪᒃᑯᐊ ᐃᕐᖐᓐᓇᖅ ᓴᖅᑭᓚᐅᖅᓯᒪᖕᒪᑕ, 

ᐅᖓᑖᓅᕐᓗᑕ ᐱᔭᕇᕆᐊᖃᓚᐅᖅᑐᒍᑦ 

ᐊᒃᓱᕈᕐᓇᖅᑐᓂᒃ ᐅᖃᐅᓯᕆᔭᐅᖃᑦᑕᖅᑐᓂᒃ.  

 

ᑕᐃᒪᓐᓇᑦᑕᐅᖅ ᐃᓱᒫᓘᑎᖃᖅᑐᖓ ᑕᒪᒃᑯᓂᖓ 

ᕿᒥᕐᕈᓇᒃᖢᑎᒃ ᐊᑭᓕᒃᓴᑦᑎᓐᓂᒃ 

ᐱᖁᑎᕐᔪᐊᖅᑖᕈᑎᓂᒃ ᐃᒡᓗᕐᔪᐊᓂᒃ. ᑖᓐᓇ ᑖᔅᓱᒪ 

ᒪᓕᒐᓕᐅᖅᑎᐅᖃᑎᒪ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᒥᓂᔅᑕ ᐅᖃᖅᑲᐅᖕᒪᑦ ᐊᒃᓱᐊᓗᒃ ᑲᒪᓇᒻᒪᕆᒃᑐᖅ 

ᐊᖏᓂᖅᐹᖑᖕᒪᑦ ᐊᑭᑐᔪᖅᑐᕈᑎᒃᓴᓄᑦ 

ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᒃ ᑕᐃᒪᓐᖓᑦ ᓄᓇᕗᑦ 

ᓴᖅᑭᑕᐅᓚᐅᖅᓯᒪᖕᒪᑦ. ᑕᒪᒃᑯᓂᖓ 

ᐊᖑᒻᒪᑎᓇᓱᒃᑲᓗᐊᕋᑦᑕ ᑲᓇᑕᐅᑉ 

ᓄᓇᖁᑎᒋᔭᖏᓐᓄᑦ, ᑕᒪᒃᑯᐊ ᐊᒃᓱᕈᕐᓇᖃᑦᑕᕐᒪᑕ 

ᑕᕝᕙᓗ ᐱᕕᒃᓴᖅ ᑕᑯᑦᑎᐊᖅᑕᕋ 

ᐅᖃᖃᑎᖃᓕᕌᖓᒪ ᒥᓂᔅᑕᐅᖃᑎᒋᔭᓐᓂᒃ 

ᓯᕗᓕᖅᑎᐅᖃᑎᒋᔭᑦᑎᓐᓄᑦ ᑕᐅᓇᓂ 

ᑲᑎᒪᔨᖏᓐᓄᑦ ᑕᒪᒃᑯᐊ ᐊᑐᖅᖢᒋᑦ 

ᓇᓗᓇᐃᖅᓯᖃᑦᑕᖅᑐᒍ. ᑲᓇᑕ ᓴᓇᔭᐅᓚᐅᖅᓯᒪᖕᒪᑦ 

ᓯᒡᔭᖓᓂᒃ ᓯᒡᔭᒧᑦ ᐊᕗᖓ ᑕᒪᒃᑯᐊ ᐱᖁᑎᕐᔪᐊᑦ 

ᑕᐃᒪᓐᓇ ᓴᓇᔭᐅᑎᓪᓗᒋᑦ ᐃᒻᒥᓂᒃ 

ᒪᑭᑕᔪᓐᓇᕐᓂᐊᕐᒪᑕ ᐅᕝᕙᓘᓐᓃᑦ ᐊᖅᑯᑎᑯᑖᖅ 

ᐅᕝᕙᓘᓐᓃᑦ ᓄᓇᓯᐅᑎᑯᑖᓄᑦ ᐊᖅᑯᑎᐅᔪᑦ ᑕᒪᒃᑯᐊ 

ᓴᓇᔭᐅᓚᐅᕐᒪᑕ ᑕᐅᓇᓂ. ᑭᓯᐊᓂᓕ ᑕᒪᒃᑯᐊ 

ᐊᒃᓱᕈᕐᓇᖅᑐᑦ ᐱᖁᑎᕐᔪᐊᖅᑖᕈᑎᒃᓴᕗᑦ. 

ᑮᓇᐅᔭᖃᓐᖏᓐᓂᖅ.  

 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑭᒃᓴᕐᓂᖅ ᑕᒪᓐᓇ 

ᓄᓇᕗᑐᐃᓐᓇᕐᒥᒃ ᐊᑲᐅᓐᖏᓕᐅᕈᑎᐅᓐᖏᒻᒪᑦ, 

ᑲᓇᑕᓕᒫᒥ ᑕᐃᒪᓐᓇᑦᑕᐅᖅ 

ᐊᑲᐅᓐᖏᓕᐅᕈᑕᐅᖕᒪᑦ. ᑖᓐᓇᑦᑕᐅᖅ ᑕᑯᓐᓇᕐᒥᔭᕋ 

ᓯᕗᒧᐊᒋᐊᖃᖅᑐᖅ ᑕᐃᒪᓐᓇ ᑕᑯᒃᓴᐅᑦᑎᐊᖅᑐᓂᒃ. 

ᐊᓯᔾᔩᓂᕐᒥᒃ ᑖᒃᑯᐊ ᓯᕗᒧᐊᑦᑎᐊᖅᐸᓪᓕᐊᔪᑦ 

ᐅᓄᑲᓪᓚᒃᑐᑦ ᑭᓯᐊᓂᓕ ᑖᒃᑯᐊ 

ᓯᓂᒍᓐᓇᐃᓪᓕᐅᑎᒋᖃᑦᑕᖅᓯᒪᔭᒃᑲ ᑭᓯᐊᓂ 

ᖁᕕᐊᓱᑦᑎᐊᖅᑐᖓ ᐅᐱᑦᑐᖓ ᒐᕙᒪᐅᓕᖅᑎᓪᓗᑕ 

ᐋᖅᑭᒃᓱᐃᖃᑦᑕᖅᓯᒪᒐᑦᑕ 

ᐱᔭᕇᖅᓯᒪᓐᖏᑦᑐᓂᒃ ᑲᑐᔾᔨᖃᑎᒌᖕᓂᒃ 

ᐃᖅᑲᓇᐃᔭᖅᑏᑦ ᑕᒪᓐᓇ ᐊᐅᓪᓗᑎᓚᐅᖅᓯᒪᒐᑦᑎᒍᑦ 

ᒐᕙᒪᐅᓕᓵᖅᑎᓪᓗᑕ. ᐊᒃᓱᐊᓗᒡᓗ ᑲᒪᓇᓪᓚᕆᒃᑐᓂᒃ 

ᐃᖅᑲᓇᐃᔭᖅᑎᖃᖅᖢᑎᒃ ᒐᕙᒪᒃᑯᑦ.  

 

ᑕᒪᓐᓇᓗ ᐊᒃᓱᕈᕐᓇᖅᑑᖃᑦᑕᓚᐅᕆᓪᓗᓂ 

ᐊᑯᓂᑲᓪᓚᕈᓗᒃ. ᐃᓐᓄᒃᑕᐅᓯᒪᓐᖏᑦᑐᑦ 

ᐃᖅᑲᓇᐃᔮᒃᓴᐃᑦ ᐅᓄᕐᓂᕆᔭᖏᓐᓄᑦ ᓄᕙᒡᔪᐊᕐᓇᖅ 

ᑖᓐᓇ ᓄᓇᕗᒻᒥᐅᓂᒃ ᐃᑲᔪᓚᐅᓐᖏᒻᒪᑦ. 

ᐊᒃᓱᕉᓴᐅᑎᒋᓕᕋᑦᑎᒍᑦ ᐃᓐᓄᒃᑕᐅᔭᕆᐊᖃᕐᓂᖏᑦ 

ᑕᒪᒃᑯᐊ ᐃᖅᑲᓇᐃᔮᑦ. ᑭᓯᐊᓂᓕ ᐱᕕᒃᓴᓂᒃ 

ᑐᖏᓕᕆᔭᖓᑦ ᑕᐃᒃᑯᐊ ᓄᑖᑦ ᓴᖅᑭᑕᐅᓚᐅᕐᒪᑦ 

ᒥᓂᔅᑕᐅᑉ ᑐᖏᓕᕆᔭᖓ ᑖᓐᓇ 

ᓱᓐᖏᓂᖅᑖᕈᑎᐅᓂᐊᕐᒥᔫᒐᓗᐊᖅ ᑭᓯᐊᓂᓕ 

ᐊᒃᓱᕈᕐᓇᕐᓂᖏᑦ ᑕᒪᔾᔭ. ᑕᓪᓕᒪᐃᑦ ᑖᒃᑯᐊ 

ᐃᓱᒫᓘᑎᒃᑲ ᓴᖅᑭᑦᑐᑦ, ᐃᓛᒃ 

ᑎᓕᔭᐅᓯᒪᔾᔪᑎᑦᑎᓐᓄᑦ ᑐᓐᖓᕕᑦᑎᓐᓄᑦ 

ᐅᖃᐅᓯᖃᓐᖏᑦᑑᒐᓗᐊᖅ, 

ᑕᕝᕗᓐᖓᓪᓚᑦᑖᖑᓐᖏᑦᑑᒐᓗᐊᑦ. ᑭᓯᐊᓂ 

ᑲᑐᔾᔨᖃᑎᒌᒃᖢᑕ ᑖᒃᑯᐊ ᑕᐃᒪᓐᓇᐃᑦᑑᕗᑦ.  

 

ᐃᓚᖏᓪᓗ ᐊᒃᓱᕉᓴᖕᓇᖅᑐᑦ ᑕᑯᖃᑦᑕᖅᓯᒪᔭᕋ 

ᐃᖅᑲᓇᐃᔭᖅᑕᐅᓕᖅᑎᓪᓗᒍ ᐊᑯᓐᓂᖅᓱᖅᑎᒥᒃ 

ᐃᖅᑲᓇᐃᔭᖅᑎᐅᔪᑦ ᑕᐃᒃᑯᐊ ᐅᓂᒃᑳᑦ ᑕᑯᓗᒋᑦ 

ᐊᒃᓱᕈᕐᓇᖅᑐᖅᑕᖃᕐᒪᑦ 

ᐃᓐᓄᒃᑕᐅᓇᓱᒃᑲᓗᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᒃᓴᐃᑦ ᐃᓄᖕᓂᒃ 

ᐃᓕᓐᓂᐊᖅᓯᒪᑦᑎᐊᖅᑐᓂᒃ ᑕᐃᒃᑯᐊ 

ᐃᖅᑲᓇᐃᔭᖅᑎᕗᑦ ᑖᔅᓱᒧᖓ ᐋᖅᑭᒋᐊᕈᑎᒃᓴᓂᒃ 

ᐱᑕᖃᕐᒥᔫᒐᓗᐊᖅ ᓴᖅᑭᑦᑎᓂᕐᒥᒃ. ᑭᓯᐊᓂᓕ ᑖᓐᓇ 

ᐃᖅᑲᓇᐃᔭᖃᑎᒋᔭᕋ ᑖᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᓗ 

ᐃᓄᖕᓂᒃ ᑖᒃᑯᐊ ᐱᕕᒃᓴᐅᓂᐊᑦ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᓇᓱᒃᑐᒍᑦ. ᑐᖏᓕᖓ ᐃᑲᔪᖅᑎᐅᑉ 

ᒥᓂᔅᑕᐅᑉ ᑕᐃᓐᓇ ᐊᒃᓱᐊᓗᒃ ᓴᖅᑭᑕᐅᓚᐅᕐᒪᑦ 

ᖁᕕᐊᓇᓪᓚᕆᒃᑐᖅ ᑕᑯᓪᓗᒍ ᐃᓄᐃᑦ 

ᖁᕝᕙᓯᖕᓂᖅᐹᒃᑯᑦ ᑭᒡᒐᖅᑐᖅᑕᐅᖁᓪᓗᒍ ᐃᓄᐃᑦ 

ᓂᐱᖓ ᑐᓵᔭᐅᔪᓐᓇᖃᑦᑕᕐᓂᐊᕐᒪᑦ.  

 

ᑭᓯᐊᓂ ᐊᒃᓱᐊᓗᒃ ᐱᓕᕆᐊᒃᓴᖃᒃᑲᓐᓂᖅᑐᒍᑦ 

ᐱᓕᕆᔾᔪᑎᒃᓴᓄᑦ ᑲᑎᒪᔨᐅᑉ ᐅᖃᐅᓯᕆᖅᑲᐅᔭᖓ. 

ᑕᒪᒃᑯᐊ ᐊᒃᓱᕈᕐᓇᖅᑑᒐᓗᐊᑦ ᑭᓯᐊᓂ 

ᐱᕕᒃᓴᖃᕐᒥᔪᒍᑦ ᑕᑯᔭᒃᑯᑦ.  

 

ᑕᐃᒃᑯᐊᓕ ᑕᑯᓐᓇᖅᑕᑦᑎᓐᓂ ᐊᐅᓚᑦᑎᔩᑦ 

ᒐᕙᒪᓕᕆᔨᒃᑯᑦ ᐱᓕᕆᕕᖓ ᕿᒥᕐᕈᓇᒃᖢᒋ ᑕᐃᒃᑯᐊ 

ᑭᒡᓕᓯᓂᐊᖅᑏᑦ ᓇᐃᓴᐃᔩᑦ ᐃᓗᐊᓂ ᑖᓐᓇ 

ᐊᒃᓱᕈᕐᓇᕐᒥᖕᒪᑦ ᑎᑎᕋᕐᕕᒋᔭᖓᑦ ᑕᐃᒃᑯᐊ 

ᕿᓚᒥᑯᓗᒃ ᓴᖅᑭᑕᐅᓇᓱᓚᐅᖅᑑᒐᓗᐊᑦ 

ᐱᓕᕆᓇᓱᒃᑎᓪᓗᑕ ᑐᖅᑲᖅᑕᕐᕕᐅᑎᓪᓗᑕ. 

ᑕᒪᒃᑯᓂᖓ ᓇᐃᓴᐅᑎᓪᓚᑦᑖᓂᒃ ᑐᓂᓯᖁᓪᓗᒋᑦ 

ᑭᒡᓕᓯᓂᐊᖅᑕᐅᓂᑯᓂᒃ ᐊᒻᒪᓗᑦᑕᐅᖅ ᑕᒪᒃᑯᐊ 

ᐊᑐᕐᓗᒋᑦ ᑮᓇᐅᔭᖅᑖᕈᑎᒃᓴᓂᒃ 

ᑎᑎᕋᕈᑎᒋᖃᑦᑕᕋᑦᑎᒍᑦ.  

 

ᐊᒻᒪ ᐊᑯᓂᐊᓗᒃ ᐊᕐᕌᒍᓄᑦ ᑖᓐᓇ 

ᐃᓐᓄᒃᑕᐅᓯᒪᓚᐅᓐᖏᒻᒪᑦ ᑕᐃᒪᓐᓇ 

ᐃᖅᑲᓇᐃᔮᒃᓴᖃᓚᐅᖅᑑᒐᓗᐊᖅ 

ᐃᓐᓄᒃᑕᐅᓯᒪᓐᖏᑦᑐᓂᒃ ᒫᓐᓇ 

ᐃᓱᒪᒃᓴᖅᓯᐅᕈᑎᖃᓕᖅᓯᒪᒐᑦᑕ ᐃᓱᒪᒐᔪᒃᑐᓂᒃ 

ᐃᓐᓄᒃᑕᐅᖁᓪᓗᒋᑦ. ᑭᓯᐊᓂᓕ ᑖᓐᓇ 

ᓂᕆᐅᖕᓂᖃᑦᑎᐊᖅᑐᖓᐅᒐᓗᐊᖅ ᑖᔅᓱᒧᖓ 

ᐃᓱᒫᓘᑎᖃᖅᖢᖓᓗ ᑕᐃᒪᓐᓇ. 

ᓇᓕᖅᑯᑦᑎᓯᒪᑦᑎᐊᖅᑐᓂᒃ ᑭᒡᓕᓯᓂᐊᖅᑕᐅᓂᑯᓂᒃ 

ᐱᖃᕆᐊᖃᖃᕋᓗᐊᕋᑦᑕ ᓇᐃᓴᖅᑕᐅᓂᑯᓂᒃ. 

ᑕᐃᒪᓐᓇ ᑮᓇᐅᔭᖅᑖᕈᑎᒃᓴᓄᑦ ᐋᑐᕚᒧᑦ 

ᑐᒃᓯᕋᐅᑎᓕᐅᓕᕌᖓᑦᑕ ᐊᑐᖃᑦᑕᕈᓐᓇᕐᓂᐊᖅᑕᕗᑦ 

ᑕᕝᕙ ᐊᒃᓱᕈᕐᓇᕐᓂᕆᔭᖓ.  

 

ᐊᒻᒪᓗᑦᑕᐅᖅ ᑎᓴᒪᖓᑦ ᑖᒃᑯᓂᖓ ᐱᖁᑎᕐᔪᐊᖅ 

ᐱᑐᖃᕈᖅᐸᓪᓕᐊᓂᖏᑦ ᓲᕐᓗ ᐊᐅᓚᐅᑎᐊᓗᖃᕐᕖᑦ 

ᐃᑯᒻᒪᖅᑯᑎᓕᐅᕈᑎᓄᑦ ᑖᒃᑯᐊ ᖁᓪᓗᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᓚᐅᖅᓯᒪᖕᒪᑦ 

ᑖᓐᓇ ᒪᓕᒐᓕᐅᖅᑎᐅᔪᖅ ᓄᓇᑦᑎᓐᓄᑦ ᑖᒃᑯᐊ 

ᕿᒥᕐᕈᒋᔭᐅᖕᒪᑕ ᐊᑑᑎᖃᓗᐊᒧᑦ ᓲᕐᓗ ᑕᒪᒃᑯᐊ 

ᐱᖁᑎᕐᔪᐊᑦ ᑕᑯᓐᓇᖅᖢᒋᑦ 

ᐊᓯᔾᔨᖅᑕᐅᔭᕆᐊᖃᕐᓂᖓᓄᑦ. ᐃᖅᑲᒍᓱᒃᐳᖓ ᑖᓐᓇ 

ᒥᓂᔅᑕᕆᔭᐅᔪᖅ ᑖᒃᑯᓂᖓ ᐱᓕᕆᖃᑎᖃᕐᓗᓂ 

ᑕᒪᒃᑯᓂᖓ ᑲᒪᒋᔭᐅᔪᓐᓇᕋᔭᕐᓂᖓᓂᒃ 

ᒐᕙᒪᒃᑯᑑᓗᑕᐅᓐᖏᑦᑐᖅ ᑭᓯᐊᓂ ᐱᖃᑎᖃᕐᓗᑕ 

ᐱᓕᕆᖃᑎᒋᓂᐊᖅᑕᑦᑎᓐᓄᑦ.  

 

ᓇᐃᓈᖅᓯᒪᓪᓗᒋᑦ ᑕᕝᕙ 

ᐃᓱᒫᓘᑎᒋᓪᓗᐊᓐᖑᐊᖅᑕᒃᑲ ᑭᓯᐊᓂ 

ᓂᕆᐅᖕᓂᖃᑦᑎᐊᖅᑐᖓ ᐊᕐᕌᒎᒃ ᒪᕐᕉᒃ ᐃᓗᐊᓂ 

ᑖᒃᑯᐊ ᐱᔭᕇᖅᓯᒪᓐᖏᑦᑐᑦ ᑭᐅᔭᐅᓛᖁᓪᓗᒋᑦ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᑕᐅᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᔭᕇᕐᓂᐊᓕᖅᐳᖓ ᒪᕐᕉᖕᓂᒃ ᓂᓪᓕᐅᑎᖃᕐᓗᖓ.  

 

ᐃᓚᖓ ᐅᖃᐅᓯᕆᔪᒪᔭᕋ ᐃᒪᓐᓇᐃᓕᐅᖁᔨᓪᓗᖓ 

ᑖᒃᑯᐊ ᑭᖑᓪᓕᕐᒥ ᐅᓂᒃᑳᓕᐅᓕᖅᐸᑕ 

ᐱᓕᕆᐊᒃᓴᖏᑦᑕ ᑐᓐᖓᕕᖏᓐᓂᒃ ᐱᓪᓚᑦᑖᒥᒃ 

ᓴᖅᑭᑦᑎᓗᑎᒃ ᓱᖅᑯᐃᖅᓯᓂᖅ, ᑲᔪᖏᖅᓴᐃᓂᖅ, 

ᓇᓛᒍᖅᑐᓂᒡᓗ ᐅᖃᐅᓯᖃᕐᓂᖅ. ᑖᒃᑯᐊ 

ᑐᓴᖅᑎᑦᑎᔾᔪᑕᐅᔭᕆᐊᖃᕐᒪᑕ. ᐱᓪᓚᑦᑖᖅᑐᓂᒡᓗ 

ᐃᖅᑯᓪᓕᐅᑎᖃᕐᓗᑎᒃ. ᐊᒃᓱᕈᕐᓇᖅᑐᖃᕐᒪᑦ ᐃᓛᒃ 

ᐱᐅᔪᐃᓐᓈᓘᓐᖏᒻᒪᑕ ᑭᓱᑐᐃᓐᓇᐃᑦ. ᑭᓯᐊᓂᓕ 

ᑐᓴᒐᒃᓴᐃᑦ ᐃᓗᐊᓃᑦᑐᑦ ᐅᓄᖅᑐᐊᓗᐃᑦ 

ᐱᑐᖃᐅᖕᒥᖕᒪᑕ ᑕᕝᕙᓂ. ᐊᕐᕌᒎᓄᖅᑲᐃ ᑕᓪᓕᒪᓄᑦ 

ᑕᐃᒪᓐᓇ ᐱᑐᖃᐅᑎᒋᓕᕐᒪᑕ ᐱᓪᓚᑦᑖᖅᑐᒥᒃ 

ᐅᓪᓗᒥᓯᐅᑎᓂᒃ ᐃᓕᓯᖁᓪᓗᒋᑦ ᐊᒻᒪᓗᑦᑕᐅᖅ 

ᑕᐃᒃᑯᐊ ᐅᖃᐅᓯᕆᒐᔪᒃᑕᒃᑲ 

ᐃᖅᑯᓪᓕᐅᑕᐅᖃᑦᑕᕐᒥᔪᑦ ᒥᓂᔅᑕ ᐃᓕᔅᓯ ᑲᒪᒋᔭᔅᓯ 

ᐱᓕᕆᕕᔅᓯ ᓴᓂᕐᕈᑎᑖᖅᑎᑦᑕᕆᐊᖃᕋᔅᓯᐅᒃ 

ᓯᕗᒧᐊᑦᑎᐊᕐᓂᐊᕐᒪᑕ. 

ᑮᓇᐅᔭᐃᓐᓇᐅᓐᖏᑦᑑᒐᓗᐊᑦ, ᐃᑲᔪᖅᑐᐃᓂᒃᑯᑦ, 

ᐊᔭᐅᖅᑐᐃᓂᒃᑯᑦ, ᐅᑎᕆᐊᕐᓂᒃᑯᑦ ᐃᓛᓐᓂᒃᑯᓪᓗ.  

 

ᑎᓕᐅᖅᐸᔅᓯ ᐅᓘᓐᓇᓯ ᑕᐃᒪᓐᓇ ᐱᓕᕆᓂᔅᓯᓐᓂᒃ 

ᑐᓴᐅᒪᑎᑦᑎᖁᓪᓗᒋᑦ ᐱᔾᔪᑎᖏᑦ 

ᐊᖏᕈᓐᓇᖅᓯᖁᓪᓗᒋᑦ ᐋᒃᑳᖃᑦᑕᕐᓂᐊᓐᖏᒻᒪᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᐅᑎᑐᐃᓐᓇᖅ ᐊᒻᒪ 

ᐊᐱᖅᓱᕈᒪᓂᐊᖅᑐᖅ ᑭᖑᓪᓕᕐᒥᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᓈᓚᑲᑕᒃᑐᒻᒪᕆᐅᕋᑖᕋᒪ ᐃᑉᐸᒃᓴᕐᓂᑦ 

ᐅᓪᓗᒥᓗ. ᑐᓴᒐᒃᓴᒃᑲᓐᓂᕐᒥᒃ ᐱᔪᒪᓪᓗᖓ. 

ᓯᕗᓪᓕᖅᐹᒥᒃ ᐊᐱᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐃᓕᓐᓂᐊᕐᓂᓕᕆᓂᕐᒧᑦ 

ᑮᓇᐅᔭᓂᖃᖅᑎᑦᑎᒃᑲᓐᓂᕐᓂᖅ 

ᐃᓕᓐᓂᐊᕐᓂᓕᕆᓂᕐᒧᑦ. ᐃᑉᐸᒃᓴᖅ 

ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᕐᓂᐅᔪᖅ ᑕᒪᒃᑯᐊ 

ᐃᓕᓐᓂᐊᕈᑎᐅᖃᑦᑕᖅᑐᑦ ᐃᓕᓐᓂᐊᕐᕕᐊᓗᖕᒥ 

ᒥᓂᔅᑕ ᐅᖃᖅᑲᐅᖕᒪᑦ ᐊᑐᐃᓐᓇᐅᖕᒪᑕᒎᖅ 

ᐃᓘᓐᓇᖏᓐᓂᒃ ᐸᐃᑉᐹᓕᕆᔨᐅᓂᕐᒧᑦ 

ᐃᓕᓐᓂᐊᕈᑎᓂᒃ. ᑖᓐᓇ ᐊᑭᓴᖅᑐᕈᓐᓇᕋᒃᑯ 

ᐃᓘᓐᓇᖏᓐᓂᒃ ᐊᑐᐃᓐᓇᐅᓐᖏᑦᑐᖅ ᑖᓐᓇ 

ᐃᓕᓴᐅᑎᐅᔪᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᔅᓱᒧᖓ ᐅᖃᐅᓯᕆᓚᐅᖅᑕᕗᑦ, ᐊᕐᕕᐊᑦ ᔮᓐ 

ᐊᕐᓈᓗᒡᔪᐊᖅ ᐃᓕᓐᓂᐊᕐᕕᐊᓗᐊᓂ? ᑕᐃᒃᑯᐊ 

ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᕐᕕᖓᓗᖕᒥ 

ᐃᓕᓐᓂᐊᖅᑐᑦ ᑕᐃᑰᓇ ᑭᓱᑐᐃᓐᓇᕐᓂᒃ 

ᖃᐅᔨᓴᐃᓂᖅ ᓈᓴᐅᓯᕆᓂᖅ ᐊᒻᒪ 

ᖃᐅᔨᓴᐃᕈᓘᔭᕐᓂᒃ? ᑕᒪᒃᑯᐊ ᓄᓇᕕᒻᒥᐅᓄᑦ 

ᐃᓕᓐᓂᐊᖅᑕᐅᔭᕆᐊᖃᖅᑐᑦ ᓯᓚᑦᑐᖅᓴᕐᕕᕐᔪᐊᕐᒧᑦ 

ᐃᓯᕈᓐᓇᖅᓯᓂᐊᕐᒪᑕ. ᐊᕐᕕᐊᓂ ᐊᑐᐃᓐᓇᐅᕚᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᒻᒪᑦ ᑲᑎᒪᔨ. 

ᐄ, ᐅᒃᐱᒍᓱᒃᑐᖓ ᑕᐃᒪᓐᓇ ᐅᖃᖅᑰᓚᐅᖅᑖ 

ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐸᐃᑉᐹᓕᕆᔨᐅᓂᕐᒧᑦ 

ᐃᓕᓐᓂᐊᕐᓂᐊᖅᑐᓄᑦ ᐊᑐᐃᓐᓇᐅᓐᖏᑉᐸᑕ 

ᐱᕕᖃᖅᑎᑕᐅᔪᖅ. ᖁᒻᒧᐊᑦᑎᑕᐅᓯᒪᔪᒃᑯᑦ 

ᐃᓕᓐᓂᐊᖅᑎᑕᐅᔪᓐᓇᖅᑐᑦ. ᑕᒪᒃᑯᐊ 

ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᖅᑎᓕᒫᓄᑦ. 

ᐃᓕᓐᓂᐊᖅᑏᒡᓗ ᐃᓚᖏᑦ ᑕᐃᒃᑯᐊ 

ᖁᒻᒧᐊᒃᑎᑕᐅᓯᒪᔪᒃᑯᑦ ᐃᓕᓴᖅᖢᑎ. ᖃᐅᔨᒪᓪᓗᖓ 

ᑖᒃᑯᐊ ᐊᑑᑎᖃᓗᐊᕌᓗᓐᖏᑦᑐᖅ ᖃᕋᓴᐅᔭᒃᑯᑦ 

ᐃᓕᓐᓂᐊᕆᐊᒃᓴᖅ ᐊᑲᐅᓗᐊᖃᑦᑕᓐᖏᑦᑑᒐᓗᐊᖅ.  

 

ᓂᕆᐅᒍᒪᒐᓗᐊᖅᑐᒍᑦ ᐊᒻᒪᓗᑦᑕᐅᖅ 

ᐃᓕᓐᓂᐊᕐᕕᖕᓄᑦ ᐃᓯᑲᑕᒃᑐᖓ ᑕᐃᒃᑯᐊ 

ᐃᓕᓴᐃᑎᑦᑎᖃᑦᑕᖅᑐᑦ ᖃᐅᔨᓴᐃᓂᕐᒥᒃ 

ᐸᐃᑉᐹᓕᕆᔨᐅᓂᕐᒧᑦ, ᓂᕐᔪᓯᕆᓂᕐᒧᑦ 

ᖃᐅᔨᓴᐃᓂᕐᒧᑦ ᐊᒻᒪᓗ ᑭᓱᕈᓘᔭᕐᓂᒃ 

ᐅᐊᕈᑎᒌᓕᖅᑎᑦᑎᓂᕐᒧᑦ ᖃᐅᔨᓴᐃᔪᑦ ᑕᒪᒃᑯᐊ 

ᐃᓕᓐᓂᐊᖅᖢᑎᒡᓗ ᑎᒥᐅᑉ ᑭᓱᑯᑦᑎᖏᓐᓂᒃ 

ᓂᕐᔪᑏᑦ, ᑐᒃᑐᐃᓪᓗ ᓂᕐᔪᑏᓪᓗ ᐊᓯᖏᖕᓂᒃ 

ᓂᕐᔪᑎᓂᒃ ᐱᓪᓗᑎᑦ ᓄᓇᓕᖕᓂ 

ᐆᒪᔪᖅᑕᐅᔪᕕᓂᕐᓂᒃ ᑕᐃᒪᓐᓇ ᐃᓱᒪᒐᔪᒃᑑᓪᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑕᑯᓐᓇᓪᓚᑦᑖᖅᖢᑎᒃ 

ᐃᓕᓐᓂᐊᕐᕕᐅᑉ ᐃᓗᐊᓂ, ᐃᒡᓗᕈᓯᕐᒥᒃ. ᑭᓯᐊᓂᓕ 

ᐸᐃᑉᐹᓕᕆᔨᐅᓂᕐᒧᑦ ᐃᓕᓴᐃᔾᔪᑎᒃᓴᓂᒃ 

ᐱᑕᖃᓐᖏᑉᐸᑦ ᐃᓕᓐᓂᐊᕈᒪᓐᓂᖅᐸᑦ 

ᐃᓕᓐᓂᐊᖅᑐᖅ ᐃᓕᓐᓂᐊᕐᕕᖕᒥ 

ᓯᕗᓕᖅᑎᐅᖃᑕᐅᔪᒥᒃ ᐃᓕᓐᓂᐊᕈᒪᓗᓂ 

ᑐᒃᓯᕋᕈᓐᓇᖅᑐᖅ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐃᓕᓐᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᒃᑯᓂᖓ ᑕᑯᓐᓇᓪᓚᑦᑖᕐᓗᑎᒃ ᐃᓕᓐᓂᐊᖅᑐᑦ 

ᐃᓕᓐᓂᐊᖅᑎᓪᓗᒋᑦ ᖁᕕᐊᓇᖅᑐᖅ. ᐊᕐᕕᐊᑦ 

ᐃᓛᓐᓂᒃᑯᑦ ᑐᒡᓕᐊ ᑲᖏᖅᖠᓂᕐᓗ, ᑲᖏᖅᖠᓂᕐᓗ 

ᐊᕐᕕᐊᓗ ᑖᒃᑯᐊ ᐃᓄᒋᐊᓐᓂᖅᐹᖑᖕᒪᑕ. 

ᐊᐱᕆᒃᑲᓐᓂᖅᐳᖓ ᑕᐃᒪᓐᓇᐃᑦᑐᓂᒃ 

ᐸᐃᑉᐹᓕᕆᔨᐅᓂᕐᒧᑦ ᖁᕝᕙᓯᓐᓂᖅᓴᓂᒃ 

ᐃᓕᓐᓂᐊᖃᑦᑕᖅᑐᓄᑦ ᐃᓕᓐᓂᐊᕈᑎᖏᑦ 

ᐊᑐᐃᓐᓇᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᒐᕕᑦ. 

ᐄ. ᐊᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᓂᐊᖅᑕᕋ ᒥᓂᔅᑕ ᓂᕈᐊᖅᑎᒋᓯᒪᔭᒃᑲ 

ᐅᖃᕐᒪᑕ ᐱᑕᖃᓐᖏᓐᓂᕋᐃᓪᓗᑎᒃ. ᑖᓐᓇ 

ᐅᖃᐅᓯᕆᒃᑲᓐᓂᓛᕐᒥᔭᕗᑦ ᑕᕝᕙᓐᖓᑦ ᓯᓚᑖᒍᑦ.  

 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᐱᔾᔪᑎᒋᓪᓗᒋᑦ 

ᐅᒃᐱᕈᓱᓪᓚᕆᒃᑲᒪ ᓄᓇᕗᑦ ᑖᓐᓇ ᒪᕐᕉᓕᖅᑲᖓᔪᒥᒃ 

ᐃᓕᓐᓂᐊᖅᑎᑦᑎᓂᕐᒧᑦ ᐊᐅᓚᑦᑎᓂᖃᕐᒪᑕ 

ᐃᓕᓐᓂᐊᖅᑎ ᐃᖃᓗᖕᓂ ᑖᒃᑯᐊ ᐃᓕᓴᐃᔨᖃᖅᑐᑦ 

ᐃᓕᓴᐃᕈᑎᒃᓴᖏᓪᓗ ᐅᓄᖅᑐᐊᓗᐃᑦ ᑭᓯᐊᓂ 

ᓄᓇᓕᖕᓄᑦ ᖃᓂᒋᔭᖓᓅᕈᕕᑦ ᑕᐃᑲᓂ 

ᐃᓕᓴᐅᑎᒃᓴᖏᑦ ᐱᑕᖃᓐᖏᒻᒪᑕ 

ᐃᓕᓐᓂᐊᕈᑎᒋᔭᖏᑦ ᓄᓇᓕᖕᓂ ᐊᔾᔨᒋᓐᖏᒻᒪᒍ 

ᓄᓇᓕᖅᐸᐅᔭᐅᑉ. ᑕᐃᒪᓕ ᑖᓐᓇ ᑕᑯᒃᓴᐅᑦᑎᐊᕐᒪᑦ 

ᓇᓗᓇᓐᖏᑦᑐᖅ ᐃᖃᓗᖕᓂ ᐃᓕᓐᓂᐊᕐᕕᐊᓗᖕᒥ 

ᐱᔭᕇᕈᑎᑦ ᓯᓚᑦᑐᖅᓴᕐᕕᖕᒧᑦ ᐃᓯᕈᓐᓇᕐᒪᑦ. 

ᐊᓯᖏᓐᓂᒃ ᓄᓇᓕᖕᓂ ᐃᖃᓗᐃᑦ ᓯᓚᑖᓂ 

ᖁᑦᑎᓂᖅᐹᒥᒃ 12-ᒥ ᐱᔭᕇᕈᓂ, 

ᓄᓇᓕᕋᓛᖑᓂᖅᓴᓂᒃ ᐊᒃᓱᕈᑦᑎᐊᓕᖃᑦᑕᖅᑐᑦ 

ᓯᓚᑦᑐᖅᓴᕐᕕᖕᒧᑦ ᐃᓯᕈᓐᓇᓐᖏᑦᑐᑦ 

ᐃᓕᓐᓂᐊᕈᑎᒃᓴᖏᑦ ᐃᓕᓐᓂᐊᖅᓯᒪᔭᖏᓪᓗ 

ᐊᒃᐸᓯᓗᐊᕐᒪᑕ ᓯᓚᑦᑐᖅᓴᕐᕕᖕᒧᑦ ᐃᓯᕆᐊᒃᓴᖅ. 

 

ᐊᐱᕆᔪᒪᓪᓗᒍ ᒥᓂᔅᑕ ᐱᖃᓯᐅᑎᓐᖏᖦᖢᒍ 

ᐃᖃᓗᐃᑦ, ᒥᓂᔅᑕ ᖃᐅᔨᒪᕚ ᖃᔅᓯ 

ᐃᓕᓐᓂᐊᕐᕕᐊᓗᖕᒥ ᐱᔭᕇᖅᓯᖃᑦᑕᖅᑐᑦ 

ᐅᓄᕐᓂᕆᔭᖏᑦ ᖃᐅᔨᓴᖅᑕᐅᓚᐅᖅᖢᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᐊᓄᑦ. ᑕᒪᒃᑯᐊ 

ᐃᓕᓐᓂᐊᖅᑐᐃᑦ ᒪᓕᑦᑐᐃᑦ ᐊᓪᕘᑕ 

ᐃᓕᓐᓂᐊᕈᑎᖏᓐᓂᒃ. ᑖᓐᓇ ᐃᓕᓐᓂᐊᕈᑎ 

ᒪᓕᒃᖢᒍ ᑖᒃᑯᐊ ᓈᓴᐅᑏᑦ ᐊᑐᖅᑕᐅᖃᑦᑕᖅᑐᐃᑦ 

ᐃᓕᓐᓂᐊᕈᑎᖏᑦᑕ. ᓄᕙᓐᓇᕐᔪᐊᖅ 

ᐊᓯᔾᔨᕐᓂᖃᓚᐅᕐᒥᔪᖅ ᒫᓐᓇ. 

ᐃᓕᓐᓂᐊᖅᑐᓕᕆᔨᒃᑯᑦ 30%−ᒦᑦᑐᐃᑦ ᑖᓐᓇ 

ᖃᐅᔨᓴᕐᓂᖅ ᐊᑕᐅᓯᕐᒧᑦ. ᑖᒃᑯᐊ 100%−ᑕᕈᑎᑦ 

ᑖᓐᓇ 30%−ᖑᓇᔭᖅᑐᖅ ᖄᖏᕈᑎᐊ ᒥᒃᓵᓄᑦ. 

ᐱᓕᕆᐊᕆᓯᒪᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐊᔾᔨᒌᓕᖅᑎᓐᓇᓱᒃᖢᒋᑦ ᐃᓕᓐᓂᐊᕐᕕᖕᓂ. 

ᐊᔾᔨᒌᓐᖏᑦᑐᓂᒃ ᓄᓇᓖᑦ ᐅᓂᒃᑳᖃᑦᑕᓚᐅᕐᒪᑕ 

ᐊᔾᔨᒌᓐᖏᑦᑐᓂᒃ ᑕᒪᓐᓇ ᐊᔪᕐᓇᕈᑎᒋᔭᐅᓕᓚᐅᕐᒪᑦ 

ᑕᒪᒃᑯᐊ ᓅᒃᑳᖓᑕ ᐊᔾᔨᒌᓚᐅᕐᒪᑕ ᓄᓇᓕᖕᓄᑦ. 

ᒫᓐᓇ ᐊᔾᔨᒌᓗᒃᑖᓕᖅᑐᐃᑦ ᖃᐅᔨᓴᕐᓂᕐᒧᑦ. 

ᖃᕆᑕᐅᔭᒃᑯᓪᓗ ᑖᒃᑯᐊ ᒥᑭᔫᑕᐅᓂᖅᐹᓂᕐ ᑎᑭᑦᑐᒍ 

ᖁᑦᑎᓐᓂᓪᓕᒃ 6-ᒧᑦ, ᖁᑦᑎᓐᓂᓕᒃ 7-ᒧᑦ, 

ᖁᑦᑎᓂᖅᐹᖏᓐᓄᑦ 12-ᒧᑦ ᑖᒃᑯᐊ ᐊᔾᔨᒌᑦᑐᒥᒃ 

ᒪᓕᑦᑐᐃᑦ. ᑕᒪᓐᓇ ᓄᓇᕗᓗᒃᑖᒥ 

ᑕᐃᒪᓐᓇᐃᓕᐅᓕᖅᑐᐃᑦ. ᐊᒻᒪ ᖁᕕᐊᓇᖅᑐᖅ 

ᑕᑯᓪᓗᒍ ᓄᑖᖅ ᐃᓕᓐᓂᐊᕐᕕᖕᓄᑦ 

ᐊᑐᖅᑕᐅᓂᐊᖅᑐᑦ ᐃᓕᓐᓂᐊᖅᑐᓄᑦ. 

 

ᑕᒪᓐᓇ ᐃᓕᓐᓂᐊᖅᑐᓕᕆᔩᑦ ᐱᓕᕆᖃᑎᒋᓪᓗᑎᒍᑦ 

ᐊᒻᒪ ᓴᖅᑭᑎᖃᑦᑕᖅᑕᕗᑦ ᐃᓕᓐᓂᐊᕐᓂᕐᒧᑦ 

ᐊᔾᔨᒌᑎᑦᑐᐃᑦ ᑖᒃᑯᐊ ᐸᕐᓇᒍᑕᐅᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᓂᒃ 

ᐃᓕᓐᓂᐊᕐᕕᖕᒥ ᑕᐃᑲᓂ. 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᐃᓱᒪᒋᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑐᓄᑦ ᐊᑐᐃᓐᓇᐅᔪᐃᑦ 

ᐃᓕᓐᓂᐊᖅᑎᑦᓯᔨᐅᔪᓄᓪᓗ 

ᐊᒻᒪ ᐊᖓᔪᖅᑳᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᐊᓯᓗᒃᑖᖏᓐᓄᑦ 

ᐅᓂᒃᑳᖅᑑᒐᓗᐊᖅ ᑭᓯᐊᓂ ᒥᓂᔅᑕ 

ᐊᐱᕆᖅᑲᐅᔭᕋᓄᑦ ᑭᐅᓐᖏᒻᒪᑦ. ᑖᒃᑯᐊ ᖃᐅᔨᓴᕐᓃᑦ 

ᐋᖅᑭᒃᓯᒪᔪᐃᑦ ᑖᒃᑯᐊ ᐅᖓᑖᓄᑦ 50% ᐅᖓᑖᓄᑦ 

ᐱᔭᕆᐊᖃᖅᖢᓂᓘᓐᓃᑦ.  

 

ᑖᒃᑯᐊᓕ ᐃᓕᓐᓂᐊᕌᓂᖃᑦᑕᖅᑐᐃᑦ ᐃᖃᓗᐃᑦ 

ᓯᓚᑖᓂ ᑖᔅᓱᒥᖓ 100 ᑖᒃᑯᐊ ᐱᓇᔭᖅᐸᑕ 70% 

ᖃᑉᓯᑦ ᓈᓴᐅᑎᐅᕙᑦ ᑖᒃᑯᐊ ᖄᖏᖅᓯᖃᑦᑕᖅᑐᐃᑦ 

ᖃᐅᔨᓴᕐᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᑭᓯᕚᓪᓕᕐᓇᖅᓯᖕᒪᑦ 

ᖁᔭᓐᓇᒦᒃ. ᐃᒃᓯᕙᐅᑖᖅ, ᑕᒪᓐᓇ ᓈᓴᐅᑎ 

ᐱᓇᓱᒍᓐᓇᖅᑕᕋ ᐸᖕᓂᖅᑑᕐᒥ ᑎᑎᕋᕐᕕᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓕᓐᓂᐊᖅᑎᑦᓯᓂᖅ ᒪᒃᑯᒃᑐᓂᒃ ᓱᕈᓯᓂᒃ 

ᐱᒻᒪᕆᐅᑎᑕᐅᔭᕆᐊᖃᕐᒪᑦ. ᑕᒪᒃᑯᐊ 

ᐅᖃᐅᓯᕆᔭᐅᔪᐃᑦ ᓱᓇᑐᐃᓐᓇᐃᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐱᔾᔪᑎᖃᖅᑐᐃᑦ ᑕᒪᒃᑯᐊ 

ᐃᓕᓐᓂᐊᕐᓂᕐᒧᑦ ᑐᓐᖓᔪᐃᑦ. ᑕᒪᓐᓇ 

ᐃᓕᓐᓂᐊᖅᑎᑦᓯᔾᔪᑏᑦ ᐃᓕᓐᓂᐊᕐᕕᖕᓄᑦ, 

ᓯᓚᑦᑐᖅᓴᕐᕕᖕᓄᑦ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᓄᑦ 

ᑐᕌᖅᑎᑦᓯᔪᓐᓇᓐᖏᑉᐸᑕ ᓯᖁᒥᓯᒪᔪᖅ.  

 

ᓯᑕᒪᐃᑦ ᑖᒃᑯᐊ ᖄᖏᖅᓯᑐᐃᓐᓇᖃᑦᑕᓚᐅᖅᑐᐃᑦ 

ᑕᒪᓐᓇ ᐃᓕᓐᓂᐊᖅᑐᓂᒃ ᖄᖏᖅᑎᑦᓯᖃᑦᑕᕐᓂᖅ 

ᐅᑭᐅᒥᖕᓂᒃ ᒪᓕᒃᖢᑎᒃ. ᑕᒪᓐᓇ ᐃᓕᓐᓂᐊᕌᓂᒃᑐᐃᑦ 

ᑕᐅᑐᒃᖢᒋᑦ ᖁᑦᑎᓂᖅᐹᒥᒃ 12-ᒥ ᑖᒃᑯᐊ 

ᒪᓕᒋᐊᖃᖅᑕᖏᑦ ᐊᔪᓐᖏᓐᓂᕆᔭᖏᑦ 

ᖄᖏᕐᓂᐊᕈᑎᒃ ᑖᒃᑯᐊ ᐅᖓᒧᑦ 

ᐃᓕᓐᓂᐊᒃᑲᓐᓂᕐᓂᐊᕈᑎᑦ ᓯᓚᑦᑐᖅᓴᕐᕕᖕᓄᑦ 

ᑭᓯᐊᓂ ᑖᒃᑯᐊ ᐃᓕᓐᓂᐊᖅᑏᑦ ᐱᔪᓐᓇᕈᑎᓂᒃ 

ᑐᓂᔭᕆᐊᖃᖅᑕᕗᑦ ᑖᒃᑯᐊ ᐱᔪᓐᓇᕐᓂᐊᕐᒪᑕ ᑖᒃᑯᐊ 

ᐃᓕᓐᓂᐊᖅᑐᐃᑦ ᓇᓂᑐᐃᓐᓇᖅ ᓇᓪᓕᖅᑐᕐᓗᑎᒃ 

ᐱᐅᑎᒋᓗᑎᒃ.  

 

ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᒥᑭᑦᑐᓂᒃ 

ᓄᓇᓕᖕᓂ ᕿᒪᒃᑕᐅᕙᓪᓕᐊᖕᒪᑦ. ᐊᕐᕕᐊᓃᒃᑯᕕᑦ 

ᖁᑦᑎᓐᓂᓕᒃ 6-ᒦᒃᑯᕕᑦ. ᐅᕝᕙᓘᓐᓃᑦ ᓴᓪᓕᕐᒥ 

ᖁᑦᑎᓐᓂᓕᒃ 6-ᒦᒃᑯᕕᑦ ᐊᓯᐊᓄᑦ ᓅᒃᑯᕕᑦ ᑕᒪᓐᓇ 

ᖁᑦᑎᓐᓂᓕᒃ ᐊᔾᔨᒌᒐᔭᖅᑑᒐᓗᐃᑦ ᓄᓇᓖᑦ 

ᐊᔾᔨᒌᓐᖏᑦᑐᐃᑦ ᑭᓯᐊᓂ ᐊᔾᔨᒌᖅᑰᓐᖏᒻᒪᑦ. 

ᑕᒪᒃᑯᐊ ᖁᑦᑎᓐᓂᓖᑦ 6 ᐃᖃᓗᖕᓂ 

ᐱᕚᓪᓕᖅᓯᒪᓂᖅᓴᐅᔪᖅ ᑖᒃᑯᐊ 

ᖃᐅᔨᒪᓂᕆᔭᕆᐊᖃᖅᑕᖏᑦ ᓄᓇᓕᕋᓛᕐᒥᐅᑕᐃᑦ 

ᑕᐅᑐᒃᖢᒋᑦ ᐊᔾᔨᒌᓐᖏᒻᒪᑦ. ᑖᒃᑯᐊ ᐊᔾᔨᒌᓐᖏᑦᑐᐃᑦ 

ᐃᓕᓐᓂᐊᖅᑎᑕᐅᓂᕆᔭᖏᑦ. ᑕᒪᓐᓇ 

ᐅᖃᐅᓯᑐᐃᓐᓇᖅ. ᐊᓯᐊᓄᑦ.  

 

ᑕᒡᕙᓂᓗ ᑎᑎᕋᖅᑕᐅᖃᑕᐅᓯᒪᔪᖅ ᐃᒡᓗᓕᕆᓂᕐᒧᑦ 

ᑖᒃᑯᐊ ᓄᓇᕗᒻᒥ ᑲᓇᑕ ᐃᒡᓗᓕᕆᓂᕐᒧᑦ ᑖᒃᑯᐊ 

ᐃᓄᐃᑦ ᐃᓚᒌᑦ ᑕᒪᒃᑯᐊ  

ᐊᑐᖅᑐᐊᕐᓂᕐᒧᑦ ᐊᑭᓕᖅᑐᐃᔪᑦ 12-ᖑᔪᐃᑦ ᑖᒃᑯᐊ 

ᐃᑲᔪᖅᑕᐅᓯᒪᔪᑦ. ᑖᒃᑯᐊ ᓇᓗᓇᖅᑰᓐᖏᑦᑐᑦ 11 

ᐅᖓᑖᓂ ᐊᑭᑐᒃᓴᓗᐊᖅᑐᐃᑦ ᐊᑐᖅᑐᐊᓂᕐᒧᑦ 

ᓄᓇᕗᒻᒥ ᐃᑲᔪᖅᑕᐅᔭᕆᐊᓖᑦ. ᑕᒪᓐᓇ 

ᐅᓂᒃᑳᖅᑕᐅᑦᓯᐊᕈᓐᓇᖅᐹ ᓇᓪᓕᐊᒃ ᑭᐅᓂᐊᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᐅᖅᑎ ᓄᓇᕗᒻᒥ, 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑕᓖᒃ. ᖁᔭᓐᓇᒦᖅᐸᕋ ᑖᓐᓇ ᐃᓪᓗᓕᕆᔨ 

ᒥᓂᔅᑕᐅᑉ ᑎᒍᒥᐊᖅᑰᕐᒪᒍ, ᖃᓄᐃᔅᓴᕐᓂᓐᖏᒃᑯᕕᑦ 

ᐊᖅᑯᑎᒋᓗᒋᑦ ᐅᑎᕐᕕᒋᒍᒫᖅᐸᒋᑦ. ᐃᓗᓕᖏᑦ 

ᒫᓐᓇᑲᐅᑎᒋ ᐱᓯᒪᓐᖏᓐᓇᒃᑭᑦ. 

ᐊᐱᖅᑯᑎᑦᑎᐊᕚᓘᓪᓗᓂᓗ ᑖᓐᓇ. 

ᐅᑎᕐᕕᒋᒍᒫᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᓄᐃᔅᓴᕐᓂᓐᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓂᕆᐅᒋᓂᐊᖅᐸᕋ ᑖᒃᑯᐊ ᐅᖓᑖᓄᑦ 11 

ᑖᒃᑯᐊ ᐊᑐᖅᑐᐊᕐᓂᕐᒥᒃ ᓄᓇᕗᒻᒥ 

ᐊᑭᓕᖅᑐᐃᓇᓱᒃᑐᐃᑦ ᐃᑲᔫᓯᑦᓯᐊᕙᐅᓐᓂᖅᐸᑦ 

ᓄᓇᕗᒻᒥᐅᑕᐃᑦ ᑖᒃᑯᐊ ᑖᒃᓱᒧᖓ 

ᐃᑲᔪᖅᑕᐅᖃᓯᐅᑎᓇᔭᕋᓗᐊᕐᒪᑕ. ᑕᒪᓐᓇ 

ᐃᒡᓗᓕᕆᓂᖅ ᐱᒻᒪᕆᐅᖕᒪᑦ ᐃᒡᓗᓕᕆᓂᕐᒧᑦ. 

ᐱᒻᒪᕆᐅᖕᒪᑦ ᑲᒪᒋᖃᑕᐅᓪᓗᓂᐅᒃ.  

 

ᓯᕗᓕᐅᖅᑎ ᓇᓗᓇᐃᖅᓯᓚᐅᕐᒥᖕᒪᑦ ᑖᒃᑯᐊ 

ᐊᑮᑦᑐᕐᒧᐊᕋᓗᐊᕈᑎᒃ ᖃᓄᐃᒃᓴᓐᖏᑦᑐᐃᑦ 

ᐃᒡᓗᓕᐅᕐᓂᕐᒧᑦ ᐱᓗᑎᑦ. ᒥᔅᑕ ᕼᐃᒃᔅ 

ᐊᐱᖅᓱᓚᐅᕐᒪᑦ ᑕᒪᓐᓇ ᑕᐃᒪᓐᓇᐃᓐᓂᖅᐸᑦ ᓲᖅ 

ᐃᒡᓗᓕᐅᖅᑕᐅᔪᐃᑦ 2022?  

 

ᐊᑭᑐᒃᓴᓚᐅᖅᐸᑦ ᓄᑖᑦ ᑖᒃᑯᐊ ᓲᖅ ᓴᓇᓚᐅᓐᖏᓚᑦ 

2022 ᐊᕐᕌᒎᖓᓂ. ᐊᒻᒪ 2023 66 ᑖᒃᑯᐊ 

ᓄᖅᑲᖅᑎᑕᐅᓚᐅᕐᒥᔪᑦ ᐊᑭᑦᑐᕋᐅᑎᓂᒃᑯᑦ 

ᓄᖅᑲᖅᑎᑕᐅᓚᐅᖅᑐᑦ ᑖᓐᓇ 

ᐊᑮᑦᑐᒻᒧᐊᕈᓐᓇᕐᓂᕋᖅᑎᓪᓗᒍ. ᓲᖅ 

ᓄᖅᑲᖅᑎᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᐅᖅᑎ, ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ. 

ᑕᒪᓐᓇ ᓇᓗᓇᐃᖅᓯᒪᔭᕗᑦ ᐃᖃᓗᒃᑑᑦᓯᐊᕐᒥ 

ᓯᕗᓕᐅᑎᖃᑕᐅᓚᐅᖅᑕᕗᑦ.  

 

ᑖᒃᑯᐊ ᓱᓕᔪᖅ ᒪᓕᒐᓕᐅᖅᑎ. ᑖᒃᑯᐊ ᒐᕙᒪᒃᑯᑦ 

ᐊᑮᑦᑐᕐᒧᐊᕈᓐᓇᕆᐊᖃᖅᑎᒍᑦ ᑖᒃᑯᐊ ᒫᓐᓇ 

ᐃᒡᓗᓕᕆᓂᕐᒧᑦ ᐊᒥᒐᖅᓴᖅᑎᓪᓗᑕ ᑕᒪᓐᓇ 

ᐃᑉᐸᒃᓴᖅ ᐃᒡᓗᓕᕆᓂᖅ ᑕᒪᓐᓇ ᐊᔾᔨᒌᓐᖏᑦᑐᐃᑦ 

ᐃᒻᒥᓃᖅᑕᐃᓕᒪᓂᕐᒧᑦ ᖃᓄᖓᓴᖃᑎᒌᖕᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓐᖓᕕᒋᔭᖏᑦ. 

ᑕᒪᓐᓇ ᑐᓐᖓᕕᒋᖕᒪᒍ ᐃᒡᓗᐃᑦ, ᐃᒡᓗᖃᕐᓂᖅ.  

 

ᑕᒪᓐᓇ ᑲᑐᔾᔨᖃᑎᒌᓪᓗᑕ ᑲᑐᔾᔨᓗᑕ ᐃᓗᐊᓂ 

ᑖᒃᑯᐊ ᓄᑖᖑᔪᓂᒃ ᐱᓕᕆᕙᓪᓕᐊᓂᕆᔭᐅᔪᓂᒃ 

ᐊᔾᔨᒋᓐᖏᑕᖓᓂᒃ ᐱᓕᕆᔭᕆᐊᖃᖅᑎᓪᓗᑕ.  

 

ᑕᒪᓐᓇ ᐃᓚᒋᔮ ᑖᔅᓱᒪᐅᑉ ᑖᒃᑯᐊ 

ᐅᖃᐅᓯᕆᔪᓐᓇᖅᑕᕗᑦ ᑖᒃᑯᐊ ᐱᒻᒪᕆᐅᑎᑦᓯᒐᑦᑕ 

ᑖᒃᓱᒥᖓ ᐊᑮᑦᑐᕐᒧᐊᕐᓂᕐᒧᓪᓘᓐᓃᑦ.  ᑕᒪᓐᓇ 

ᒥᓂᔅᑕ ᑯᓱᒐᐅᑉ ᐱᓕᕆᓯᒪᖕᒪᑦ ᐱᓕᕆᑦᓯᐊᖅᓯᒪᖕᒪᑦ 

ᑕᒪᓐᓇ ᐃᒡᓗᓕᕆᓂᖅ ᓯᕗᓕᖅᑎᐅᓪᓗᓂ.  

 

ᑭᓯᐊᓂ ᑖᒃᑯᐊ ᐊᑭᑦᑐᕋᐅᑎᓂᕐᒧᑦ, ᒥᓂᔅᑕ ᑯᓱᒐᖅ 

ᓇᓗᓇᐃᖅᓯᓚᐅᕐᒪᑦ ᐊᑭᑐᓗᐊᓚᐅᕐᒪᑕ 

ᐊᑭᑦᑐᕋᐅᑎᓂᕐᒧᑦ ᐅᖓᑖᓄᑦ ᐃᖅᑐᐊᖅᑐᖅ 1 

ᐃᓯᒐᑉ ᑕᑭᓂᖏᑦ $1,000-$1,500-ᒦᓕᓚᐅᕐᒪᑦ 

ᑕᒪᓐᓇ ᐊᑭᑐᓗᐊᓚᐅᕐᒪᑦ ᐃᒡᓗᓕᐅᕋᓱᒡᓗᓂ.  

ᑕᐃᒪᓐᓇᐃᓐᓂᖓᓄᑦ ᑖᓐᓇ ᐋᖅᑭᒃᓯᓇᓱᒃᑎᓪᓗᒋᑦ 

ᒥᓂᔅᑕ ᑯᓱᒐᖅ ᓯᕗᓕᐅᖅᑎᓗ ᐊᔾᔨᒋᓐᖏᑕᖓᓂᒃ 

ᐱᓕᕆᓕᓚᐅᕋᑦᑕ.  

 

ᑖᒃᑯᐊ ᐊᖏᖃᑎᒌᖕᓂᒃᑯᑦ ᑖᒃᑯᐊ ᐃᓄᐃᑦ 

ᓇᖕᒥᓂᕆᔭᐅᔪᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ 

ᑖᒃᑯᐊ ᐊᖏᖃᑎᒋᓪᓗᑎᒍᑦ ᐃᒡᓗᓕᕆᓂᕐᒧᑦ 

ᓯᕗᓪᓕᐅᑎᑕᐅᓚᐅᕐᒥᖕᒪᑦ ᑕᐃᒃᑯᓄᖓ. ᑖᒃᑯᐊ 

ᐊᖏᖃᑎᒌᓐᓂᒃᑯᑦ ᑕᒪᓐᓇ 

ᐊᑭᓗᒃᓯᕚᓪᓕᓪᓚᕆᓚᐅᖅᑐᖅ 50%−ᓗᐊᕐᒥᒃ 

ᑖᒃᑯᐊ. ᐊᒻᒪ ᐅᖓᑖᓄᑦ ᐃᒡᓗᓕᐅᖅᖢᑕ. ᑖᒃᑯᐊ 

ᐃᒡᓗᓕᐅᖅᐸᒌᖅᓯᒪᔪᐃᑦ ᑎᑭᑎᖦᖢᒋᑦ ᑕᒪᒃᑯᐊ 

ᐊᔾᔨᒋᓐᖏᑕᖓᓂᒃ ᐃᒡᓗᓕᕆᓂᕐᒧᑦ 

ᐱᓕᕆᓇᓱᒃᓯᒪᔪᒍᑦ.  

 

ᑕᒪᒃᑯᐊ ᓲᖅ ᓄᖅᑲᖅᑎᑕᐅᓚᐅᕐᒪᖔᑕ ᒥᓂᔅᑕ 

ᐅᕙᓃᓐᖏᒻᒪᑦ. ᑭᓯᐊᓂ ᐊᑭᑐᓗᐊᓪᓚᕆᓚᐅᕐᒪᑕ 

ᑖᒃᑯᐊ ᐅᖓᑖᓄᑦ ᑮᓇᐅᔭᖃᕐᓂᐅᓚᐅᖅᑐᐃᑦ 

ᐱᓪᓗᒋᑦ. ᑖᓐᓇ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ 

ᐊᑭᓘᔪᒪᓚᐅᓐᖏᒻᒪᑕ. ᑕᒪᓐᓇ ᐅᖃᖃᑎᒌᖕᓂᕐᒧᑦ 

ᐃᓄᐃᑦ ᓇᖕᒥᓂᖁᑎᒋᔭᖏᓐᓂᒃ ᑕᒪᓐᓇ 

ᐱᐅᓂᖅᓴᒥᒃ ᐋᖅᑭᒃᓯᓚᐅᖅᑐᐃᑦ ᑖᒃᑯᐊ 

ᐊᑭᓗᒃᓯᕚᓪᓕᖅᖢᓂ ᓇᑉᐸᓪᓗᐊᖓᓂᒃ ᐊᒻᒪ 

ᐃᒡᓗᓕᐅᖅᑐᐃᑦ ᐊᒥᓲᓂᖅᓴᐅᓪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒐ ᓯᕗᓕᖅᑎᐅᑉ ᑭᐅᖅᑰᓐᖏᒻᒪᒍ ᓱᓕ. 

ᑖᒃᑯᐊ ᐊᑮᑦᑐᕐᒧᐊᕈᒪᔪᐃᑦ ᑕᐃᒃᑯᐊ ᑭᓯᐊᓂ 

ᐃᒡᓗᓕᕆᔨᕐᔪᐊᒃᑯᑦ ᐊᑮᑦᑐᕐᒧᐊᕋᔭᓚᐅᓐᖏᑦᑐᐃᑦ. 

ᑲᑎᒪᔨ ᓚᐃᑦᓯᑑᓐ ᐅᖃᓚᐅᕐᒪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑲᓪᓚᖕᒥᒃ $280 ᒥᓕᐊᓐ 

ᐅᖓᑖᓂᒃ. $280 ᒥᓕᐊᓐᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᒥᒃ ᓄᑕᐅᓐᖏᑦᑐᒥᒃ 

ᓄᑖᒧᑦ. ᑖᒃᑯᐊ ᐃᒡᓗᓕᕆᓂᕐᒧᑦ ᑮᓇᐅᔭᖃᕐᒪᑕ 

ᐊᑮᑦᑐᕐᒧᐊᕋᔭᓚᐅᓐᖏᑦᑐᐃᑦ. 

ᐊᐱᖅᑯᑎᓕᕆᓂᕐᒨᒐᓗᐊᖅ ᓯᕗᓕᐅᖅᑎ 

ᐃᒡᓗᓕᕆᓂᕐᒧᑦ ᒥᓂᔅᑕ ᐅᕙᓃᓐᖏᒻᒪᑦ ᑕᒪᓐᓇ 

ᐃᒡᓗᓕᕆᓂᖅ ᐱᒻᒪᕆᐅᔪᖅ.  

 

ᐄ. ᓯᕗᓕᖅᑎ ᐅᖃᓚᐅᖅᑎᓪᓗᒍ ᒥᔅᑕ ᕼᐃᒃᔅᒧᑦ 

ᑖᒃᑯᐊ ᒐᕙᒪᒃᑯᑦ ᐊᑮᑦᑐᕐᒧᐊᕈᓐᓇᖅᑐᐃᑦ 

ᐃᒡᓗᓕᐅᕐᓂᐊᕈᑎᒃ. ᓲᖅ ᑕᒪᒃᑯᐊ ᐊᑭᑦᑐᕋᐅᑎᓂᒃᑯᑦ 

ᐃᒡᓗᓕᕆᔨᒃᑯᑦ ᐊᑮᑦᑐᖃᓐᖏᑎᓪᓗᒍ ᑖᓐᓇ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᑕᒪᓐᓇ $20,000,000ᒥᒃ 

ᓱᓕ ᐊᒥᐊᒃᑯᓯᒪᓂᐊᕐᒥᔪᐃᑦ ᐊᕐᕌᒎᑉ ᐃᓱᐊᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᐸᐃᓗᓯ ᐊᕿᐊᕈᖅ.   

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ. 

ᐊᐱᖅᑯᑎᑦᓯᐊᕙᒃ. ᑕᒪᓐᓇ ᓇᓗᓇᐃᖅᓯᒪᔪᖓ 

ᐅᖃᖅᑲᐅᔪᖓ ᑖᒃᑯᐊ ᑭᒡᒐᖅᑐᐃᖃᑕᐅᓪᓗᖓ 

ᓄᓇᕗᑦ 3000 ᑖᓐᓇ ᐊᔭᐅᖃᑕᐅᓪᓚᕆᓚᐅᖅᑕᕗᑦ. 

ᑕᒡᕙᓂ ᓴᖅᑭᑦᑎᓚᐅᖅᑕᕗᑦ.  

 

ᑕᒪᓐᓇ ᐱᓕᕆᖃᑎᖃᖅᖢᑕ ᑲᓇᑕᐅᑉ 

ᓯᕗᓕᐅᖅᑎᖓᓂᒃ ᐅᖃᖃᑎᒌᖕᓂᒃᑯᑦ 

ᓯᕗᓪᓕᐅᑎᒃᑲᑦᑎᒍ ᐃᒡᓗᓕᐅᕐᓂᖅ ᐊᒻᒪ ᑲᑎᒪᓃᑦ 

ᑕᐃᒃᑯᐊ ᐅᖃᖃᑎᒌᖕᓂᕆᔭᕗᑦ. 

ᐱᓕᕆᖃᑎᒌᖕᓂᕐᒥᒃ ᑕᒪᓐᓇ ᓯᕗᓪᓕᖅᐹᒥᒃ ᑕᑯᔭᕗᑦ 

ᓄᓇᕗᑦ ᑐᓐᖓᕕᒃᑯᑦ ᐃᓚᐅᖃᑕᐅᔪᐃᑦ, ᑲᓇᑕᐅᑉ 

ᐊᖓᔪᖅᑳᖓ ᑲᑎᒪᖃᑎᒋᒐᑦᑎᒍᑦ 

ᐃᓚᐅᖃᑕᐅᓚᐅᖅᑐᐃᑦ. ᑖᓐᓇ ᒥᔅ ᑰᑦᑎᖅ ᐊᒻᒪ 

ᒥᔅᑕ ᐃᑦᑐᓗ ᐃᓚᐅᓚᐅᖅᑑᒃ ᑲᓇᑕᐅᑉ ᐊᖓᔪᖅᑳᖓ 

ᑲᑎᒪᖃᑎᒋᓪᓗᑎᒍᑦ ᑕᒪᓐᓇ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᓂᖅ ᐊᒻᒪ ᐃᓄᐃᑦ ᐃᓚᐅᔪᒪᓂᖏᑦ ᑖᒃᑯᐊ 

ᐱᒻᒪᕆᐅᓂᖓᓂᒡᓗ ᓇᓗᓇᐃᕐᕕᒋᓪᓗᒍ. ᑕᒪᒃᑯᐊ 

ᒐᕙᒪ ᐃᓗᐃᑦᑑᓪᓗᑕ ᑕᒪᓐᓇ ᐃᓚᒌᒃᖢᑕ 

ᐱᓕᕆᓯᒪᔭᕗᑦ.  

 

ᑖᒃᑯᐊ ᐊᑭᑦᑐᕋᐅᑎᓃᑦ ᓄᖅᑲᖅᑎᑕᐅᓇᔭᓚᐅᖅᑐᐃᑦ 

ᒥᓂᔅᑕ ᑯᓱᒐᖅ ᑖᓐᓇ ᑖᒃᓱᒪᖓᓪᓚᕆᒃ 

ᑭᐅᔪᓐᓇᕐᓂᐊᖅᑐᖅ ᐊᒻᒪ ᖃᓄᐃᒻᒪᑦ ᑖᒃᑯᐊ 

ᐊᑭᑦᑐᕋᐅᑎᓃᑦ 2022 ᐊᕐᕌᒍᖓᓂ 

ᓄᖅᑲᖅᑎᑕᐅᓚᐅᕐᒪᖔᑦ ᑖᓐᓇ 

ᐅᑎᕐᕕᒋᔪᓐᓇᕈᑦᑎᒍᑦ ᒪᓕᒐᓕᐅᖅᑎ. ᑕᒪᓐᓇ 

ᐅᖃᐅᓯᒻᒪᕆᐅᖕᒪᑦ ᑖᓐᓇ ᒪᓕᒐᓕᐅᖅᑎ 

ᑭᐅᔾᔪᑎᒋᔭᖏᓐᓂᒃ ᓱᓕᔪᒥᒃ ᐱᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓯᐊᓄᓪᓕ. ᐊᐱᕆᖅᑲᐅᒐᒪ ᓯᕗᓕᐅᖅᑎ ᑖᒃᑯᐊ 

ᐊᑮᑦᑐᕐᒧᐊᕈᓐᓇᕐᓂᕋᖅᑐᐃᑦ ᐃᒡᓗᓕᐅᕐᓂᐊᖅᑐᑦ 

ᑭᓯᐊᓂ ᐃᒡᓗᓕᐅᔾᔮᓐᖏᒻᒪᑕ ᐊᑭᑐᓗᐊᖅᑐᐃᑦ 

ᐊᑮᑦᑐᕐᒧᐊᓐᖏᖦᓗᑎᒃ. ᑕᒪᓐᓇ ᐊᓯᐊᓄᑦ.  

 

ᑖᒃᑯᐊ ᓄᓇᓯᐅᑎᓄᑦ ᑐᖅᑲᖅᑕᕐᕖᑦ, ᓄᓇᓖᑦ 

ᒐᕙᒪᒃᑯᓐᓄᓗ ᐱᔨᑦᓯᕋᖅᑏᑦ ᐊᐅᓪᓛᖅᑎᑕᖓ 

ᕼᐋᒪᓚᖓ ᓄᓇᓯᐅᑎᒃᑯᕕᒃᑖᕆᐊᖃᖃᑦᑕᕐᒪᑕ 

ᒥᓂᔅᑕ ᖃᑉᓯᓂᒃ ᑖᒃᑯᐊ ᓄᓇᓯᐅᑎᒃᑯᕖᑦ ᖃᑉᓯᑦ 

ᐱᒋᐊᖅᑕᐅᓯᒪᕙᑦ ᑖᓐᓇ ᓴᖅᑭᑕᐅᓯᒪᓕᖅᑎᓪᓗᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. 9 ᑐᒃᓯᕋᐅᑎᒃᑯᑦ 

ᐊᖏᖅᑕᐅᓯᒪᔪᐃᑦ. ᑖᒃᑯᐊ ᐊᔾᔨᒌᓐᖏᑦᑑᖕᒪᑕ ᑖᒃᓱᒪ 

ᕼᐋᒪᓚᒃᑯᑦ ᐱᓕᕆᖃᑎᒋᓪᓗᒋᑦ. ᑕᕝᕙ 

ᐊᕕᒃᑐᖅᓯᒪᔪᐃᑦ ᒪᓕᒐᓕᐅᖅᑎᓄᑦ 

ᓴᖅᑭᑎᑦᑐᓐᓇᖅᑕᒃᑲ ᑖᒃᓱᒪ ᒥᒃᓵᓄᑦ ᓇᓕᐊᒃ 

ᓄᓇᓕᒃ ᑖᒃᑯᐊ ᐊᖏᖅᑕᐅᓯᒪᔪᐃᑦ.  

 

ᐊᒻᒪ ᑕᒪᒃᑯᐊ ᐊᑐᐃᓐᓇᐅᔪᐃᑦ ᐸᕐᓇᖕᓂᕐᒧᑦ: 

ᐃᒃᐱᐊᕐᔪᒃ, ᖃᒪᓂᑦᑐᐊᖅ, ᑭᒻᒥᕈᑦ, ᐸᖕᓂᖅᑑᖅ, 

ᖃᐅᓱᐃᑦᑐᖅ ᐊᒻᒪ ᑎᑭᕋᕐᔪᐊᖅ. ᑖᒃᑯᐊ 

ᐊᖏᖅᑕᐅᓯᒪᔪᐃᑦ ᐸᕐᓇᒃᑕᐅᓂᖏᓐᓄᑦ. ᑎᑎᕋᐅᔭᖅ 

ᐃᒡᓗᓕᒑᕐᔪᒃ, ᐅᖅᓱᖅᑑᖅ ᐊᒻᒪ ᓴᓂᑭᓗᐊᖅ 

ᑎᑎᕋᐅᔭᖅᑕᐅᔪᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐱᕖᒍᑎᓕᕋᒪ ᓯᕗᓕᖅᑎᒧᑦ ᐅᑎᑲᐃᓐᓇᓕᕐᓚᖓ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖏᓐᓂᒃ. ᑖᓐᓇ 

ᐱᓕᕆᓂᑦᑎᐊᕚᓗᒃ ᓄᕈᐊᖅᑕᐅᒋᐊᕐᖓᕋᒪ 

2013ᖑᑎᓪᓗᒍ ᒥᓂᔅᑕᓄᑦ ᐃᑲᔪᖅᑎᓂᒃ, ᒥᓂᔅᑕᐅᑉ 

ᑐᖏᓕᖏᓐᓂᒃ ᐃᑲᔪᖅᑎᓂᒃ ᐱᑕᖃᓚᐅᖅᓯᒪᒻᒥᒻᒪᑦ 

ᐊᒻᒪ ᓇᓕᐊᓐᓄᑦ ᐱᓕᕆᕕᓐᓂᒃ ᑕᐃᒪᐃᑦᑐᖃᕐᒪᖔᑦ 

ᓇᓗᓇᐃᖅᓯᒍᓐᓇᖅᑲ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᒫᓐᓇ ᖁᔭᓐᓇᒦᒍᒪᔭᕋ 

ᓯᕗᓕᖅᑎᐅᖅᑳᔪᔪᖅ ᐅᕙᓐᓂᒃ ᐃᑲᔪᖅᓰᓯᒪᒻᒪᑦ, 

ᐃᑲᔪᕈᒥᓇᓪᓚᕆᑦᑐᒥᒃ. ᓄᓇᕗᒻᒥᐅᓄᑦ 

ᐱᒍᓐᓇᑎᑦᑎᔪᖅ ᐊᔪᓐᖏᑦᑐᓂᒃ 

ᐱᔨᑦᑎᕋᕈᓐᓇᖅᑐᑎᒃ ᖁᑦᑎᓛᖑᔪᓂᒃ ᐃᖅᑲᓇᐃᔮᓂᒃ 

ᒐᕙᒪᑦᑎᓐᓂ. ᑖᓐᓇ ᐆᑦᑑᑎᔅᓴᑦᑎᐊᕚᓘᔪᖅ. ᑕᐃᓐᓇ 

ᒥᓂᔅᑕᐅᑉ ᑐᖏᓕᕆᕋᑖᔪᔭᕋ ᒐᕙᒪᑐᖃᒃᑯᓐᓄᑦ 

ᑐᖏᓕᕆᔭᐅᓂᐅᓴᓕᕐᒥᒻᒪᑦ ᑖᓐᓇ 

ᐃᑲᔪᖅᑎᐅᑐᐃᓐᓇᓚᐅᖅᓯᒪᒻᒥᔫᒐᓗᐊᖅ. ᒥᓂᔅᑕᐅᑉ 

ᑐᖏᓗᖓᓄᑦ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᔭᕋ ᑖᓐᓇ ᓯᕗᓕᖅᑎᐅᔪᔪᖅ ᑖᔅᓱᒥᖓ 

ᓴᖅᑭᖅᓯᓚᐅᖅᓯᒪᒻᒪᑦ.  

 

ᐊᒻᒪ ᐊᐱᖅᑯᑎᖓᓕ ᑭᐅᒐᓱᓪᓗᒍ ᑕᓪᓕᒪᐅᔪᐃᑦ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖏᑦ 

ᐃᓐᓄᑦᑕᐅᓯᒪᔪᑦ. ᐊᑕᐅᓯᖅ ᒐᕙᒪᑐᖃᒃᑯᓐᓂ 

ᐱᔪᓐᓇᐅᑎᖏᓐᓂᒃ ᑎᒍᓯᒐᓱᓐᓂᖅ, 

ᐃᓪᓗᓕᕆᔨᕐᔪᐊᒃᑯᓐᓄᓪᓗ, ᒪᓕᒐᓕᕆᔨᒃᑯᓐᓄᓪᓗ, 

ᐃᓄᓕᕆᔨᒃᑯᓐᓄᓪᓗ ᐊᒻᒪᑦᑕᐅᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒥᓱᒃᑲᓐᓂᐅᓛᖅᑲᑦ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᑲᓐᓂᖏᑦ ᓴᖅᑭᖅᑕᐅᓂᐅᓴᔪᐃᑦ? 

ᐅᕝᕙᓘᓐᓃᑦ ᑖᒃᑯᐊ ᑕᐃᒍᕋᑖᖅᑕᖏᑦ 

ᑖᒃᑯᐊᖑᓂᐊᖅᑲᑦ? ᓈᓴᐅᑎᓂᒃ 

ᐃᓱᓕᑦᑕᕐᕕᖃᓐᖏᑦᑑᒐᓗᐊᖅ 

ᓴᖅᑭᖅᑐᖃᒃᑲᓐᓂᓛᕆᐊᖓ ᓂᕆᐅᒍᓐᓇᖅᑭᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓕᒍᒪᕙᕋ 

ᒪᓕᒐᓕᐅᖅᑎᐅᖃᑎᒐ. ᑕᐃᒪᐃᓐᓂᐊᖅᑐᒋᔭᕋ. 

ᐱᑕᖃᒃᑲᓐᓂᕐᓂᐊᖅᑐᒋᔭᕋ ᒥᓂᔅᑕᐅᑉ 

ᑐᖏᓕᖏᓐᓂᒃ ᐃᑲᔪᖅᑎᖏᑕ ᐃᖅᑲᓇᐃᔮᓂᒃ. 

ᑲᔪᓯᒋᐊᖅᑎᒍᓐᓇᖅᓯᒪᒐᑦᑎᒍᑦ ᑕᒪᒃᑯᐊ ᑮᓇᐅᔭᖏᑦ 

ᓈᒻᒪᑉᐸᑕ. ᓯᕗᓂᑦᑎᓐᓂ 

ᓴᖅᑭᖅᑐᖃᒃᑲᓐᓂᕐᓂᐊᖅᑐᒋᔭᕋ ᐃᓄᓐᓄᑦ 

ᐃᓐᓄᑦᑕᐅᖃᑦᑕᕐᓗᑎᒃ ᑕᒪᒃᑯᐊ ᐱᒻᒪᕆᐊᓗᐃᑦ 

ᐃᖅᑲᓇᐃᔮᑦ. ᑲᑐᔾᔨᓗᑕ ᑖᒃᑯᐊ 

ᐱᓕᕆᐊᖑᔭᕆᐊᖃᓪᓚᕆᒻᒪᑕᐃᓛᒃ.  

 

ᒪᓕᒐᓕᐅᖅᑎᐅᖃᑎᒐᓗ ᑕᕝᕙ 

ᐱᔭᕆᐊᑐᔪᖅᓯᐅᖁᑎᒋᕙᓚᐅᕋᒃᑯ 

ᐃᖅᑲᓇᐃᔭᖅᑎᑭᔅᓴᓗᐊᕐᓂᖅ ᐱᔾᔪᑕᐅᓪᓗᓂ. 

ᐃᖅᑲᓇᐃᔭᖅᑎᑖᒃᑲᓐᓂᖅᑎᒐᓱᐊᕈᒪᔭᕗᑦ ᒐᕙᒪᒃᑯᑦ 

ᐱᓕᕆᕕᖏᑦ. ᑲᑐᔾᔨᓗᑕᒥᒃ 

ᐱᓕᕆᐊᖃᑦᑎᐊᕈᓐᓇᓛᕐᖓᑕ. ᑭᒃᑯᑐᐃᓐᓇᐃᓪᓗ 

ᐃᖅᑲᓇᐃᔭᖅᓯᒪᔪᐃᑦ ᑕᒪᐅᖓ 

ᐃᓕᐅᖅᑲᖅᑕᐅᕙᓪᓕᐊᖁᓛᕋᑦᑎᒍᑦ ᑕᖅᑭᓂᒃ 

ᐊᒡᒋᖅᑐᓂᒃ ᓴᖅᑭᑦᑐᖃᒃᑲᓐᓂᖃᑦᑕᓛᖅᑐᖅ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐃᓚᖏᑦ ᐃᒃᑯᐊ ᒥᓂᔅᑕᐅᑉ ᑐᖏᓕᖏᓐᓂᒃ 

ᐃᑲᔪᖅᑎᖏᑦ ᐅᕙᓂ ᑕᑯᖃᑦᑕᖅᓯᒪᔭᒃᑲ ᐃᓚᖏᑦ. 

ᑭᐅᔾᔪᑎᖓ ᖃᐅᔨᒪᒐᓗᐊᕐᓗᒍ ᑕᖅᑲᒃᑯᐊ 

ᖃᐅᔨᓂᐊᕐᖓᑕ ᓯᕗᓕᖅᑎ ᐊᐱᕆᕙᕋ ᑕᐃᒃᑯᐊ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᓕᒫᖏᑦ 

ᐃᓄᖏᓐᓇᐅᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐃᔅᓯᕙᐅᑕᓕᒃ. ᐄ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕿᓐᖑᔭᖅ 

ᑕᑯᓪᓗᒍ ᒫᓐᓇ ᓂᕆᓐᓇᒧᑦ ᓄᖅᑲᑲᐃᓐᓇᕐᓂᐊᕋᑦᑕ, 

1:30 ᐱᒋᐊᒃᑲᓐᓂᕐᓂᐊᖅᐳᒍᑦ. 

 

>>ᓄᖅᑲᑲᐃᓐᓇᖅᑐᑦ 11:49ᒥ ᑲᑎᒪᒃᑲᓐᓂᖅᑐᑦ 

13:29ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑐᓐᖓᓱᒃᑲᓐᓂᓕᕐᒥᒋᔅᓯ. ᑕᐃᒪ 

ᑭᖑᓪᓕᐅᓂᐊᖅᑲᐅᔪᖅ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᔅᓯᕙᐅᑕᖅ, ᓯᕗᓪᓕᖅᐹᖅ ᐊᐱᖅᑯᑎᒐ 

ᒥᓂᔅᑕᒋᔭᐅᔪᖅ ᐃᓄᓕᕆᔨᒃᑯᓐᓄᑦ. ᐊᒻᒪ 

ᐅᑎᕆᐊᕐᕕᖃᕈᒪᒐᒪ ᒪᑐᐃᖅᓯᒍᑎᒋᓚᐅᖅᑕᖏᓐᓄᑦ 

ᓄᕕᐱᕆ 6ᖑᑎᓪᓗᒍ ᐅᖃᓚᐅᕐᖓᑦ ᐃᔅᓯᕙᐅᑕᖅ, 

ᐱᒻᒪᕆᐊᓘᒻᒪᑦ ᖃᐅᔨᒪᒋᐊᔅᓴᖅ ᑖᒃᑯᐊ 

ᐱᔭᕇᕈᓐᓇᕈᒃᑭᑦ ᐱᔭᔅᓴᖅᑖᕆᓯᒪᔭᒃᑲ ᐊᒻᒪ 

ᑕᒻᒪᖅᓯᒪᔪᖅᓯᐅᖅᑎᐅᑉ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓕᐊᒥᓂᖏᑦ ᓱᕈᓯᕐᓄᑦ ᐱᔨᑦᑎᕋᐅᑎᓂᒃ 

ᓄᓇᕗᒻᒥ. 

 

ᒥᓂᔅᑕᐅᑉ ᐅᖃᐅᓯᕆᒋᐊᒃᑲᓐᓂᕈᓐᓇᖅᑲᐅᒃ ᑕᐃᓐᓇ 

ᑕᐃᒫᒃ ᐅᖃᓚᐅᖅᑕᐃᑦ ᖃᓄᖅ 

ᑐᑭᖃᓪᓚᕆᓐᓂᕐᒪᖔᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᐅᖃᐅᓯᓗᐊᖅᓯᒪᔪᖅ 

ᑕᐃᔅᓱᒪᓂ ᑕᐃᒪᓐᖓᓂᒃ ᐅᓂᒃᑳᓕᐊᕆᔭᐅᓯᒪᔪᖅ 

ᓴᖅᑭᕐᖓᖅ ᐊᖏᕈᑦ ᑎᑭᓯᒪᓗᑎᒍᑦ ᑕᒪᓐᓇ 

ᑕᐃᒫᑦᑎᐊᖅᑕᐅᓯᒪᓐᖏᑦᑐᐃᑦ ᐱᓯᒪᔭᐅᔪᖅ 

ᐸᕐᓇᐅᑎᑦᑕ ᐃᓚᖓᒍᑦ 

ᐱᑕᖃᖅᑐᐃᓐᓇᐅᓯᒪᓚᐅᓐᖏᒻᒪᑕ.  

 

ᐸᕐᓇᐅᑎᐅᑉ ᐃᓗᐊᓂ ᐃᓚᖏᑦ 

ᐱᑕᖃᖅᑐᐃᓐᓇᐅᓚᐅᓐᖏᒻᒪᑕ ᐅᓂᒃᑳᓕᐊᖅ 

ᓴᖅᑭᓐᖓᑦ, ᑖᓐᓇ ᐃᓚᖓᒍᑦ ᓴᖑᔾᔪᑎᒋᓚᐅᕋᑦᑎᒍᑦ 

ᐊᔅᓱᕈᐊᕆᒋᐊᖃᓕᖅᑐᒋᑦ ᑖᒃᑯᐊ ᐃᓗᐊᓃᑦᑐᑦ, 

ᐸᕐᓈᕆᕙᒌᖅᓯᒪᔭᑦᑕ ᐃᓗᐊᓂ 

ᐱᑕᖃᕋᓗᐊᕆᓪᓗᑎᒃ. ᑭᓯᐊᓂ ᐃᓚᖓᒍᑦ 

ᓴᒃᑯᑖᕈᑎᒋᒃᑲᓐᓂᓚᐅᕋᑦᑎᒍᑦ 

ᐃᑲᔪᖅᑕᐅᒃᑲᓐᓂᕆᐊᖃᕐᓂᖓ ᐃᓄᓕᕆᔨᒃᑯᑦ.  

 

ᑖᒃᑯᐊ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᑦ 

ᐱᓕᕆᖃᑎᒋᓗᒋᑦ ᑕᕝᕘᓇ ᑕᕝᕙ ᐃᓚᖓᒍᑦ 

ᖁᕕᐊᓇᖅᓯᒪᔪᖅ ᐊᖏᕈᑎᒋᓪᓗᑎᒍᑦ ᑖᒃᑯᐊ 

ᑭᖑᓂᑦᑎᓐᓂ ᐅᓂᒃᑳᓖᐊᕆᔭᐅᓯᒪᔪᐃᑦ 

ᐃᓱᒪᓕᐅᕈᑕᐅᓯᒪᔪᐃᑦ ᐊᑐᓕᖁᔭᐅᔪᑦ ᐅᓂᒃᑳᒃᑯᑦ 

ᐱᒋᐊᖅᑕᐅᓚᐅᖅᓯᒪᓚᐅᓐᖏᒻᒪᑕ. 

 

ᑕᕝᕙ ᑖᒃᑯᐊ ᑕᐃᒃᑯᐊ ᓯᕗᓪᓕᕐᒥᒃ 

ᐅᓂᒃᑳᓕᐊᖑᓯᒪᔪᑦ ᐊᒻᒪ ᑭᖑᓪᓕᕐᒥᒃ, ᐅᑯᐊ 

ᐱᒋᐊᖃᖅᑕᓰᖅᑕᐅᓯᒪᓂᖏᑦ 

ᐱᒋᐊᖅᑕᐅᓚᐅᖅᓯᒪᓐᖏᓐᓂᖏᓐᓄᑦ 

ᑕᒪᒃᑭᑦᑐᑎᒍᑦ ᑖᒃᑯᐊ ᐃᓗᓕᖏᑦ ᑕᐃᒪ 

ᐸᕐᓈᕆᕙᓪᓕᐊᓯᒪᔭᕗᑦ ᐋᖅᑭᒋᐊᕈᑎᒋᓗᒋᑦ 

ᐃᓄᓕᕆᔨᒃᑯᑦ ᑎᒍᒥᐊᖅᑕᖏᓐᓂᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, 

ᓇᓗᓕᖅᓯᒪᑲᐃᓐᓇᕐᓂᖅᑯᑎᑦ. ᓯᕿᓐᖑᔭᕋ ᓱᓕ 

ᐃᖏᕐᕋᓯᓚᐅᕐᖓᑦ ᑭᐅᑎᓪᓗᑎᑦ. 

 

ᑕᐃᓐᓇ ᒪᒥᐊᒍᑎᔪᔪᖅ ᖃᐅᔨᓚᐅᕋᒪ 

ᒪᒥᐊᑦᑐᖃᖅᑎᓪᓗᒍ. ᒥᓂᔅᑕᐅᑉ ᐅᖃᐅᓯᖏᓐᓂᒃ 

ᐊᑎᖃᕐᖓ ᐃᓄᓕᕆᔨᒃᑯᑦ ᐊᐅᓚᔾᔭᐃᒋᐊᕈᑎᔅᓴᖅ 

ᐸᕐᓇᐅᑎ.  

 

ᐊᒻᒪ ᒪᒥᐊᓐᓂᖅ ᐃᓱᐊᓃᓚᐅᕐᖓᑦ ᑕᒪᓐᓇᓗ 

ᐃᓱᒪᒋᒐᒃᑯ ᐃᓛᒃᑰᖓᑎᒋᐊᖃᖅᑐᒋᓚᐅᕋᓗᐊᕋᒃᑯ.  

 

ᑖᓐᓇ ᖃᓄᖅ ᓴᖅᑭᓂᕐᒪᖔᑦ ᒪᒥᐊᒍᑏᑦ ᐊᐱᖅᑯᑎᒐ 

ᐊᒻᒪᓗ ᓱᒻᒪᑦ ᐃᓚᓕᐅᔭᐅᓯᒪᓐᓂᖅᑲ ᒥᓂᔅᑕᐅᑉ 

ᐅᖃᐅᓯᖏᓐᓄᑦ ᑕᐃᒫᒃ ᐋᖅᑭᔅᓯᒪᓚᐅᕐᖓᑦ ᓱᒻᒪᑦ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑖᓐᓇ 

ᐃᓚᖓᒍᑦ ᐊᖏᖃᑎᒋᑦᑎᐊᖅᑑᔮᓐᖏᑕᕋ 

ᐅᖃᐅᓯᕆᔭᖓ ᐱᔾᔪᑎᒋᓪᓗᒍ ᑕᕝᕗᖓ 

ᑲᑎᒪᒋᐊᓯᒐᑦᑕ ᓯᕗᓪᓕᖅᐹᕆᓪᓗᒍ ᑖᓐᓇ 

ᐅᖃᐅᓯᕆᔪᒐᒃᑲ. ᒪᒥᐊᔾᔪᑎᒋᓪᓗᒍ ᐃᓄᓕᕆᔨᒃᑯᑦ 

ᑕᐃᒫᑦᑎᐊᖅ ᑲᒪᒋᒋᐊᖃᖅᓯᒪᔭᖏᓐᓂᒃ 

ᑲᒪᓯᒪᓐᖏᓐᓂᖏᑦ.  

 

ᑭᓯᐊᓂ ᑕᕝᕙᓂ ᐅᖃᐅᓯᕆᔭᒪ 

ᑯᖏᓪᓗᖅᐹᖑᓯᒪᒐᓗᐊᖅᐸᑦ, 

ᓯᕗᓪᓕᖅᐹᖑᓯᒪᒐᓗᐊᖅᑲᑦ ᓇᓗᓇᐃᕙᒌᔪᒐᒪ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒥᐊᓐᓂᕋᖅᑐᖓ ᑖᔅᓱᒥᖓ. ᓇᐅᒃᑯᑦ ᑎᑎᖅᑲᒃᑯᑦ 

ᑭᖑᓪᓕᖅᐹᖑᑉᐸᑦ, ᓯᕗᓪᓕᖅᐹᖑᑉᐸᑦ 

ᑕᐃᒫᔅᓴᐃᓐᓇᖅ ᓴᖅᑭᕇᖅᓯᒪᒻᒪᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ 

ᐊᐱᖅᑯᑎᒐ ᑭᖑᓪᓕᖅ ᓯᕗᓕᖅᑎᒧᑦ. ᖃᐅᔨᒪᒐᑦᑕ 

ᒫᓐᓇ ᐃᔅᓯᕙᓂᕗᑦ ᐱᒋᐊᓕᕋᑖᖅᑎᓪᓗᒍ 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᒪᒥᐊᓐᓂᖃᔪᒻᒪᑦ 

ᐱᓕᕆᕕᖓ ᑲᒪᑦᑎᐊᓐᓂᓐᖏᒻᒪᑦ 

ᑲᒪᒋᒋᐊᖃᓪᓚᕆᑦᑕᒥᓂᒃ ᓄᓇᕗᒻᒥ 

ᐊᑦᑕᓇᖅᑐᒦᓛᖑᓲᖑᔪᓄᑦ ᓱᕈᓯᓛᕐᓄᑦ, ᓱᕈᓯᕐᓄᑦ. 

 

ᓯᕗᓕᖅᑎ ᖃᓄᖅ ᐱᖃᑕᐅᓐᓂᖃᕐᓂᖅᑭᑦ 

ᒪᒥᐊᑦᑐᖃᕆᐊᖃᓕᖅᑎᓪᓗᒍ ᖃᓄᖅ 

ᐋᖅᑭᓯᓐᓂᕐᒪᖔᔅᓯ ᖃᓄᖅ ᐃᓱᒪᑖᕐᓂᕐᒪᖔᔅᓯ? ᐊᒻᒪ 

ᓴᖅᑭᔮᓪᓚᕆᑦᑐᒃᑯᑦ ᐊᓯᔾᔩᓂᐊᕐᓂᕋᖅᓯᒪᓪᓗᓯ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᐊᑖᑕᒋᔭᐅᓪᓗᖓᑦᑕᐅᖅ ᐱᖓᓱᓂᒃ 

ᕿᑐᕐᖓᖃᖅᑐᖓ ᐊᑦᑐᑕᐃᓐᓇᑦᑎᐊᖑᔪᒐᑦᑕ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖏᓐᓂᒃ. 

ᐊᒥᒐᓗᐊᖅᑐᓂᒃ ᐱᓕᕆᖃᑦᑕᖅᓯᒪᔪᒥᓂᖏᓐᓂᒃ 

ᐊᒻᒪ ᐅᓂᒃᑳᕐᖏᓛᒃ ᐱᔭᕆᐊᑐᔪᓂᒃ ᖃᓄᖅ, 

ᐊᔅᓱᕈᕐᓇᖅᑐᓂᒃ 

ᐅᖃᐅᓯᖃᓪᓗᐊᖃᖅᓯᒪᔪᕕᔾᔪᐊᕌᓘᔪᒻᒪᑦ ᓱᕈᓯᓛᓂᒃ 

ᓄᓇᓕᑦᑎᓐᓃᑦᑐᓂᒃ.  

 

ᐊᒻᒪ ᖁᔭᓐᓇᒦᕈᒪᔭᕋ ᒥᓂᔅᑕ ᓇᑲᓱᒃ 

ᓯᕗᓕᖅᑎᐅᑦᑎᐊᖅᓯᒪᓪᓚᕆᒻᒪᑦ ᐱᔭᕆᐊᑐᔪᐊᓗᒻᒥᒃ 

ᐱᔭᔅᓴᖅᑖᖅᓯᒪᓪᓗᓂ. ᐊᒻᒪᑦᑕᐅᖅ 

ᐊᖏᖃᑎᒋᓪᓚᕆᒃᑲᒃᑯ. ᐊᖏᖃᑦᑕᕆᐊᖃᕋᑦᑕ 

ᑖᒃᑯᐊ ᐊᖏᖅᓯᒪᑦᑎᐊᒻᒪᕆᒋᐊᖃᕋᑦᑎᒍᑦ 

ᐱᑯᑦᑐᓐᓂᒥᓂᐅᔪᐃᑦ 

ᐱᔭᕇᖅᑕᐅᖃᑦᑕᓂᓐᖏᓂᓐᖏᑦᑐᐃᑦ 

ᐃᓕᕝᕕᒋᓛᕐᓗᑎᒍᑦ ᐱᓕᕆᑦᑎᐊᓂᖅᓴᐅᓛᕋᑦᑕ. 

ᑕᐃᒪ ᒥᓂᔅᑕ ᓇᑲᓱᓪᓗ ᓱᒃᑲᓐᓂᕈᓐᓇᕐᒪᖔᑦᑕ 

ᐅᖃᐅᓯᖃᖃᑦᑕᖅᓯᒪᔪᒍᑦ ᒐᕙᒪᐅᓪᓗᑕ.  

 

ᐊᒻᒪᑦᑕᐅᖅ ᐅᕙᓂ ᐱᔭᔅᓴᖅᑖᕆᓯᒪᔭᑦᑎᓐᓂᒃ 

ᓇᓗᓇᐃᖅᑕᐅᓯᒪᓐᖏᑦᑑᒐᓗᐊᖅ ᑭᓯᐊᓂ 

ᓴᖅᑭᖅᓯᒪᒻᒫᑦ ᑐᐊᕕᕐᓇᖅᑑᑦᑕᐅᑎᒋᓪᓗᓂ 

ᐱᓕᕆᐊᕆᑦᑕᐅᑎᒋᔪᒪᔪᒐᑦᑎᒍᑦ ᑕᐃᒪᐃᓕᖅᑲᐅᒻᒪᑦ 

ᒥᓂᔅᑕ ᓇᑲᓱᒃ ᑕᕝᕗᖓ 

ᐃᓕᐅᖅᑲᐃᕈᓘᔭᓪᓚᕆᔅᓯᒪᒐᑦᑕ 

ᑲᒪᔾᔪᑎᐅᓂᐊᖅᑐᓂᒃ. ᐊᒻᒪ ᑕᓚᕖᓴᒃᑯᑦ 

ᓈᓚᓐᓂᖃᖅᑎᑦᑎᓂᕆᔪᔭᕗᑦᑕᐅᖅ ᑖᓐᓇ 

ᖁᔭᒋᒻᒥᔭᕋ. ᐱᓕᕆᔨᕗᓪᓗ ᐊᔅᓱᕈᕐᖓᑕ ᒐᕙᒪᓕᒫᒥ 

ᐱᔾᔪᔾᔨᓪᓗᑎᒃ.  

 

ᑖᓐᓇ ᐊᐱᖅᑯᑎᖓ ᒥᓂᔅᑕ ᐱᓕᕆᖃᑎᒋᔪᔭᕋ 

ᖃᓄᖅ ᐃᑲᔪᖅᓰᒍᑎᓂᒃ ᓴᖅᑮᒍᓐᓇᕐᒪᖔᑦᑕ. ᐊᒻᒪ 

ᐅᕙᖓ ᓯᕗᓕᖅᑎᐅᓪᓗᖓ ᓱᒋᐊᖅ ᖃᓄᖅ 

ᐱᓕᕆᒋᐊᕆᐊᖃᕐᒪᖔᑦᑕ ᐃᓱᒪᑖᕆᐊᖃᔪᒐᑦᑕ 

ᒫᓐᓇᑦᑕᐅᑎᒋ ᐊᒻᒪ ᕿᑎᖓᓂᒃ ᐊᑯᓂᐅᓂᓕᒻᒥᒃ. 

ᑕᐃᒫᒃ ᒥᓂᔅᑕ ᓇᑲᓱᒃ 

ᐊᐅᓚᔾᔭᐃᒋᐊᑦᑕᐅᑎᒋᓚᐅᖅᓯᒪᒻᒪᑦ 

ᐱᓕᕆᔾᔪᑎᔅᓴᓂᒃ. ᑕᐃᒃᑯᐊ 

ᐱᓕᕆᐊᖑᓯᒪᓐᓂᓐᖏᑦᑐᐃᑦ ᐊᑐᓕᖁᔭᓕᐊᒥᓂᓪᓗ 

ᑕᒻᒪᖅᓯᒪᔪᖅᓯᐅᑎᒃᑯᓐᓂᒃ ᐱᓕᕆᐊᖑᖁᓪᓗᒋᑦ. 

ᐃᑉᐸᔅᓴᖅ ᐅᓪᓗᒥᓗ ᐅᖃᐅᓯᕆᒐᓛᑦᑕᒃᑲ ᐃᓚᖏᑦ.  

 

ᐃᖅᑲᓇᐃᔭᖅᑎᑭᓗᐊᕐᓂᖅ ᑖᓐᓇ 

ᓇᓗᓇᐃᖅᑕᐅᓯᒪᒻᒪᑦ ᐅᓂᒃᑳᓕᐊᒥᓂᕐᓂᒃ 

ᐃᓄᓕᕆᔨᑭᓗᐊᕐᓂᖏᓪᓗ. ᑕᐃᒫᒃ ᑕᕝᕙ ᒥᓂᔅᑕ 

ᓇᑲᓱᒃ ᐊᒻᒪᓗᑦᑕᐅᖅ ᒥᓂᔅᑕ ᑯᓱᒐᖅ ᖃᓂᒋᓪᓗᒋᒃ 

ᐱᓕᕆᖃᑎᒋᓯᒪᔮᒃᑲᒃ ᖃᐅᔨᓴᖅᑐᑕ ᑭᓱᓂᒃ 

ᐃᓕᐅᖅᑲᐃᒍᓐᓇᕐᒪᖔᑦᑕ ᐱᓕᕆᔾᔪᑎᓂᒃ. 

ᕿᑎᖓᓃᑦᑐᑕ ᓄᓇᕗᒻᒥᓛᒃ ᐱᓕᕆᔨᐅᓪᓗᑕ 

ᑲᑎᑎᕆᓯᒪᔪᒍᑦ ᐱᓕᕆᐊᔅᓴᓄᑦ ᐸᕐᓇᐅᑎᓂᒃ. 

ᐊᒻᒪᑦᑕᐅᖅ ᑕᑯᓐᓈᖅᑐᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐊᓯᖔᖏᓐᓄᑦ 

ᐃᖅᑲᓇᐃᔮᖅᑖᖅᑎᑕᐅᑲᐃᓐᓇᕈᓐᓇᓐᖏᒃᑲᓗᐊᕐᒪᖔ

ᑕ ᐃᖅᑲᓇᐃᔭᖅᑎᑭᓗᐊᕐᓂᖏᑦ 

ᑕᕝᕙᓂ ᐅᖃᐅᓯᐅᓯᒪᒻᒪᑕ. 

 

ᑕᐃᒫᒃ ᐊᑕᖏᖅᑐᒍ ᐃᑲᔪᖅᓱᖅᓯᒪᔭᕋᓗᐊᕋ. ᑭᓯᐊᓂ 

ᖁᔭᓕᓪᓚᕆᑦᑕᕋᐃᓛᒃ ᒥᓂᔅᑕ ᓇᑲᓱᒃ 

ᐱᔭᕆᐊᑐᔪᐊᓗᒻᒥᒃ ᐱᓕᕆᐊᖃᑦᑎᐊᕈᓐᓇᖅᓯᒪᒻᒪᑦ 

ᐊᒻᒪ ᒐᕙᒪᓕᒫᖑᓗᑕᑦᑕᐅᖅ ᑕᐃᒫᔅᓴᐃᓐᓇᖅ 

ᑲᒪᒋᐊᖃᕐᓂᕋᑦᑕ ᐃᓘᓐᓇᑕ. ᐊᑕᖏᑦᑎᐊᖅᑐᑕ 

ᐱᓕᕆᕕᓕᒫᑦᑎᐊᖅ ᐱᓕᕆᒋᐊᖃᕐᖓᑕ 

ᓇᓗᓇᐃᖅᑕᐅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᒥᓂᖏᓐᓂᒃ ᒥᔅ ᓇᑲᓱᓪᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᖏᖃᑎᒋᔭᕋ ᑖᓐᓇ ᑲᑐᔾᔨᓗᓂ 

ᐊᐅᓚᑦᑎᔨᐅᓂᕗᓂᓛᒃ ᐅᕙᓂ ᐊᖏᖃᑎᒌᓐᓂᒃᑯᑦ 

ᒐᕙᒪᐅᒐᑦᑕ. ᑕᐃᒫᑦᑕᐅᖅ ᑕᕝᕙ 

ᐸᓯᔭᔅᓴᐃᓐᓈᓘᒍᓐᓇᖅᑯᒍᑦ 

ᓵᓐᖓᔭᔅᓴᐃᓐᓈᓘᒍᓐᓇᖅᑯᒍ ᑖᒃᑯᓄᖓ 

ᑕᐃᒪᐃᓐᓂᐅᔪᒧᑦ.  

 

ᒥᓂᔅᑕ ᐅᖃᐅᓯᖏᑦ ᐅᖃᐅᓯᒃᑲ, ᒪᒥᐊᓚᐅᖅᑎᓐᓇᒍ 

ᐅᖃᐅᓯᐅᓚᐅᖅᑎᓐᓇᒍ ᒪᒥᐊᓐᓂᖅ ᑕᐃᒃᑯᐊ 

ᐱᓕᕆᔾᔪᑎᖏᓐᓂᒃ ᐊᒥᒐᖅᑐᐃᑦ 

ᓴᖅᑭᔮᕆᐊᖅᑎᑕᐅᓯᒪᒻᒪᑕ ᐊᓪᓚᕝᕕᖓᑕ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖏᓐᓂᒃ. 

ᐊᒻᒪ ᒫᓐᓇ ᑭᐅᔾᔪᑎᖓᓂᒃ ᓯᕗᓕᖅᑎ ᐅᖃᕋᑖᕐᒥᒻᒪᑦ 

ᑐᑭᓯᓯᒪᓂᕋᖅᑐᒍ ᐊᒥᒐᓗᐊᖅᑐᓂᒃ ᐱᓕᕆᓯᒪᓂᖏᑦ 

ᒐᕙᒪᒃᑯᑦ.  

 

ᐊᐱᕆᕙᕋᓕ ᓱᒻᒪᓄᓇ ᒪᒥᐊᓐᓂᖅ 

ᐃᓄᓕᕆᔨᒃᑯᓐᓃᓐᖔᓂᖅᑲ? ᓱᒻᒪᓄᓇ ᓄᓇᕗᑦ 

ᒐᕙᒪᓕᒫᖓᓃᓐᖔᓂᓐᖏᓚᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᑎᐅᖃᑎᒐ ᐊᐱᕆᒻᒪᑦ ᑕᐃᒫᒃ. 

ᒥᓂᔅᑕᐅᒧᓇ ᑲᒪᒋᓪᓚᕆᔅᓯᒪᒻᒪᒍ, ᑕᑯᓪᓚᕆᔪᒐᑦᑕ 

ᐊᐅᓚᑦᑎᔾᔪᑎᐅᔪᓂᒃ ᓈᒻᒪᓐᖏᑦᑐᓂᒃ 

ᑕᒻᒪᖅᓯᒪᔪᖅᓯᐅᖅᑎᓄᑦ ᓴᖅᑭᔮᕆᐊᖅᑎᑕᐅᔪᔪᐃᑦ.  

 

ᑕᐃᒃᑯᐊ ᐅᖃᐅᓰᑦ ᒪᒥᐊᓐᓇᐅᑉ ᐊᒻᒪᓗ 

ᐊᑐᓕᖅᑎᑦᑎᔪᖃᓛᕐᖓᑦ ᓴᖅᑭᐸᓪᓕᐊᔪᓂᒃ ᑕᐃᒫᒃ 

ᒪᒥᐊᓐᓂᕐᒥᒃ ᐃᓚᖃᖁᓚᐅᖅᑲᕗᑦ ᒥᓂᔅᑕ ᓇᑲᓱᒻᒥᒃ. 

ᐊᒻᒪ ᓇᓗᓇᐃᖅᓯᓯᒪᓪᓗᖓᑦᑕᐅᖅ ᒫᓐᓇ 

ᑭᐅᔾᔪᑎᒋᓂᐊᖅᑕᕗᑦ ᑕᐃᒪ 

ᖃᐅᔨᓴᖅᑕᐅᓪᓚᕆᓐᓂᐊᕐᒥᒐᑦᑕ ᖃᓄᖅ 

ᑭᐅᒐᓱᓐᓂᐊᕐᒪᖔᑦᑕ ᐊᒥᒐᖅᓯᒪᓂᕋᖅᑕᐅᔪᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᒪᕐᕉᓐᓂᒃ ᐅᓂᒃᑳᖏᓐᓂᒃ. 

ᑕᐃᒫᒃ ᐊᐅᓚᔾᔭᐃᓴᕋᐃᒐᓱᐊᖅᓯᒪᒐᑦᑕ ᐃᓛᒃ ᒥᓂᔅᑕ 

ᓇᑲᓱᖏᓛᒃ ᐊᐅᓚᔾᔭᐃᓴᕋᐃᒐᓱᐊᖅᓯᒪᒻᒪᑦ 

ᐱᓕᕆᕕᖓᓗ ᑐᑭᒧᐊᒍᑎᔅᓴᓪᓚᕆᓕᐅᕐᓂᐅᓴᒻᒪᑦ 

ᑕᐃᒃᑯᓂᖓ ᐃᓱᒫᓗᒋᔭᐅᔪᓂᒃ ᑲᒪᔾᔪᑎᐅᓂᐊᖅᑐᓂᒃ. 

 

ᑖᓐᓇᓕ ᒪᒥᐊᓐᓂᐅᓚᖅᑐᖅ ᑖᒃᑯᓄᖓ 

ᑲᒪᔨᓪᓚᕆᐅᕙᓚᐅᖅᑐᓄᑦ ᑕᕝᕙᓐᖔᖁᔪᒐᑦᑎᒍᑦ 

ᐃᓄᓕᕆᔨᒃᑯᓐᓂ. ᐊᒻᒪ ᒐᕙᒪᓕᒫᒧᑦ 

ᐱᓕᕆᐊᖑᒐᓱᐊᖅᓯᒪᔪᖅ ᑕᐃᒪᓐᖓᓂᒃ 

ᐅᓂᒃᑳᓕᐊᖅ ᖃᐃᑕᐅᓚᐅᖅᓯᒪᒻᒪᑕ. 

ᐃᓪᓗᓕᕆᔨᕐᔪᐊᒃᑯᓪᓗ ᐊᑐᐃᓐᓇᐅᑎᑦᑎᕙᓕᕐᖓᑕ 

ᐋᖅᑭᔅᓱᒐᕐᓂᒃ ᓴᓇᕈᔪᔅᓯᒪᑦᑕᐅᑎᒋᔪᓂᒃ ᐃᓪᓗᔅᓴᓂᒃ. 

ᐱᔭᕆᐊᑭᓪᓕᑎᕆᒐᓱᑦᑐᑎᑦ. 

ᐃᖅᑲᓇᐃᔭᖅᑎᑭᓗᐊᖃᑦᑕᕐᓂᑯᒧᑦ ᐊᓪᓚᕝᕕᓐᓂᒃ 

ᐊᒻᒪ ᑲᓐᖑᓇᖅᑐᓕᕆᖃᑦᑕᖅᑐᑎᑦᑕᐅᖅ 

ᑲᑎᒻᒪᑐᐃᓐᓇᕆᐊᖃᓐᖏᒻᒪᑕ ᐊᓪᓚᕕᒻᒥ.  

 

ᒐᕙᒪᓕᒫᖑᓗᑕ ᑭᓯᐊᓂ ᐱᓕᕆᐊᕆᒐᓱᓐᓂᐊᖅᑕᕗᑦ 

ᐊᒻᒪᓗ ᒪᒥᐊᖁᔪᒐᑦᑎᒍᑦ 

ᐅᖃᐅᓯᐅᓯᒪᔪᓃᓐᖔᖅᑐᓂᒃ ᐱᓕᕆᕕᒻᒥ. ᐊᒻᒪ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᑎᑦ ᑭᐅᔾᔪᑏᑦ 

ᑖᔅᓱᒥᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. 

ᐅᖃᕈᒪᑐᐃᓐᓇᖅᑐᖓᓕ ᐊᔾᔨᐅᓐᖏᑦᑐᒦᒃᑲᑦᑕ ᐊᒻᒪ 

ᓯᕗᓕᖅᑎ ᐅᕙᓂ ᑲᑎᒪᕐᔪᐊᕕᒻᒥ 

ᓯᕗᓕᖅᑎᖃᐅᖅᑐᑕ. ᐃᓛᓐᓂᒃᑯᑦᑕᐅᖅ ᖃᓄᖅ, 

ᐱᖃᑎᖃᕈᓘᔭᓕᓲᖑᒻᒥᒐᑦᑕᑦᑕᐅᖅ 

ᐃᖅᑲᓇᐃᔭᖃᑎᑦᑎᓐᓂᒃ 

ᐊᐱᖅᑯᑎᔅᓴᖃᖃᑦᑕᓲᖑᓪᓗᑕ ᐊᒻᒪ 

ᐃᑉᐱᒋᖃᑦᑕᐅᑦᑎᐊᕋᓱᑦᑐᑕ ᐃᑉᐱᒍᓱᑦᑎᐊᕋᓱᑦᑐᑕ 

ᓯᕗᓕᖅᑎᐅᔪᓂᒃ ᐱᓕᕆᐊᖏᓐᓂᓪᓗ. ᐊᔪᕐᓇᖅᓯᓲᖅ 

ᐊᐱᕆᒋᐊᔅᓴᖅ ᑭᐅᔭᕐᓂᓐᖏᑦᑐᓂᒃ ᐅᕝᕙᓘᓐᓃᑦ 

ᑲᓐᖑᓇᖅᑐᓕᕆᔪᓂᒃ.  

 

ᓯᕗᓕᖅᑎ ᐊᐱᕆᒍᒪᔭᕋ ᖃᐅᔨᒪᓪᓗᓯ ᐅᖃᖅᑲᐅᒻᒪᑦ 

ᑕᒪᒃᑯᐊ ᐃᓱᒫᓗᓇᖅᑐᐃᑦ ᒐᕙᒪᒧᑦ ᐅᑯᓄᖓ 

ᓴᖅᑭᔮᑦᑕᐅᑎᒋᑎᓪᓗᒋᑦ ᑎᒍᔭᐅᓯᒪᒻᒪᑕ. 

ᓴᖅᑭᔮᑦᑕᐅᑎᒋᔪᒥᓂᐅᑎᓪᓗᒋᑦ ᐊᒻᒪᑦᑕᐅᖅ 

ᒥᓂᔅᑕᐅᖃᑦᑕᔪᔪᐃᑦ ᐃᓄᓕᕆᔨᒃᑯᓐᓄᑦ 

ᒐᕙᒪᐅᓯᒪᔪᓂᒃ ᓯᕗᓪᓕᐅᓯᒪᔪᓂᒃ ᐃᓱᒪᒋᓪᓗᒋᑦ. 

ᓯᕗᓕᖅᑎ ᐊᐱᕆᒍᒪᔭᕋ ᖃᐅᔨᒃᑲᕈᓐᓇᖅᑭᑎᒎᑦ 

ᓯᕗᓕᖅᑏ ᐅᓂᒃᑳᖃᖁᑦᑕᕋᓗᐊᖅᑲᕋ ᓯᕗᓕᖅᑎ 

ᒥᓂᔅᑕᓂᒃ ᐊᓯᔾᔨᖅᑎᕆᒋᐊᔅᓴᖅ ᐃᓱᒪᓯᒪᒻᒪᖔᖅ? 

ᑕᐃᑲᓐᖓᑦ ᑕᐃᒃᑯᓇᓐᖓᑦ ᐱᔾᔪᑎᖃᕐᓗᓂ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖏᓐᓂᒃ. 

ᓱᒻᒪᓄᓇ ᒥᓂᔅᑕ ᐲᖅᑕᐅᓂᓐᖏᒻᒪᖔᖅ 

ᐊᐱᕆᒍᒪᔭᕋ? ᐃᓛᒃ ᒥᓂᔅᑕᐃᓛᒃ 

ᐃᑉᐱᒋᑦᑎᐊᕈᒪᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒧᖓᓖᒫᒃ ᖃᓄᖅ 

ᖁᔭᓕᒃᑲᓐᓂᕈᓐᓇᓐᖏᒻᒪᕆᑦᑕᕋ ᖁᔭᓕᓯᒪᔭᑯᓗᐊᐱᒐ 

ᒥᓂᔅᑕ ᓇᑲᓱᒃ. ᐱᓕᕆᒋᐊᑦᑕᐅᑎᒋᔪᓐᓇᔪᒻᒪᑦ. 

ᐅᑎᒧᑦ ᑕᑯᒋᐊᕈᑦᑕ ᒐᕙᒪᐅᓯᒪᔪᐃᑦ 

ᑕᐃᒪᐃᒍᓐᓇᖃᑦᑕᖅᓯᒪᔪᐃᑦ. 

ᐱᓕᕆᒋᐊᕈᓐᓇᖃᑦᑕᖅᓯᒪᔪᐃᑦ 

ᒪᒥᐊᒍᓐᓇᖃᑦᑕᖅᓯᒪᔪᐃᑦ. ᓇᓗᓇᐃᖅᑕᐅᓯᒪᔪᓂᓪᓗ 

ᐊᑲᐅᓐᖏᓕᐅᕈᑎᓂᒃ 

ᐋᖅᑭᑦᑎᕆᒋᐊᕋᓱᖃᑦᑕᖅᓯᒪᔪᐃᑦ.  

 

ᒫᓐᓇᓕ ᒥᓂᔅᑕ ᓇᑲᓱᒃ ᑲᑎᑎᕆᑦᑎᐊᖅᓯᒪᓪᓚᕆᒻᒪᑦ 

ᑕᒪᒃᑯᓂᖓᕈᓘᔭᖅ ᐱᓕᕆᐊᖑᒋᐊᓕᓐᓂᒃ ᐊᒻᒪ 

ᓴᓐᖏᑦᑎᐊᖃᑦᑕᖅᑐᓂᒃ  

ᒐᕙᒪᒃᑯᓐᓂᒃ ᓴᓐᖏᒋᐊᖃᕐᖓᑦ. ᐱᒋᐊᖅᑳᔪᔪᖅ 

ᑕᐃᓯᑦᑕᐅᑎᒋᓪᓗᓂ, ᐄ, ᑕᐃᒫᖑᑯᐊ 

ᐊᒥᒐᓗᐊᖅᑐᓂᒃ ᐱᓕᕆᖃᑦᑕᖅᑐᒥᓃᑦ. ᐊᒻᒪᑦᑕᐅᖅ, 

ᓱᒋᐊᖃᑦᑕᓂᓐᖏᑦᑐᒥᓃᑦ ᐊᑦᑐᐃᓯᒪᓕᕐᖓᑕ ᒫᓐᓇ. 

ᐅᑎᒧᑦ ᑕᑯᓐᓈᕆᐊᕋᓱᑉᐸᓪᓚᐃᓐᖏᓐᓇᑦᑕ ᒫᓐᓇ. 

ᓯᕗᒧᖔᖅ ᑕᑯᓐᓇᕆᐊᖃᕋᑦᑕ. ᒥᓂᔅᑕᓗ ᑖᒃᑯᐊ 

ᓴᖅᑭᖅᓯᒪᔭᖏᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓄᑦ 

ᐊᒻᒪᓗ ᒐᕙᒪᒃᑯᓐᓄᑦ ᐱᐅᒋᓪᓚᕆᔅᓯᒪᒐᒃᑭᓂᓛᒃ.  

 

ᐊᑖᑕᒋᔭᐅᒐᒪᑦᑕᐅᖅ ᐅᖃᖅᑲᐅᒐᒪ ᐱᖓᓱᓄᑦ 

ᕿᑐᕐᖓᖃᖅᑐᖓ. ᑕᐃᒃᑯᐊ ᓯᓚᕐᔪᐊᕆᒐᒃᑭᑦ. 

ᑕᐃᒫᓪᓗ ᐅᖃᐅᓯᖃᕋᐃᒐᑦᑕ ᐱᔭᕆᐊᑐᔪᐊᓗᓐᓂᒃ 

ᖃᓄᐃᓐᓂᐅᔪᓂᒃ, ᑎᒍᒋᐊᖃᖅᑕᕗᑦ 

ᓵᓐᖓᔭᔅᓴᐅᓂᖅ. ᑖᓐᓇᓗ ᒪᒥᐊᓐᓂᖅ 

ᐱᒋᐊᕈᑎᑦᑎᐊᕙᐅᓚᐅᖅᑐᖅ ᐊᓯᐊᒎᕆᐊᓕᕐᓂᕐᒥᒃ. 

ᐊᒻᒪ ᑲᒪᒋᔭᐅᑦᑎᐊᕆᐊᖃᓪᓚᕆᔅᓯᒪᒻᒪᑦ ᑖᓐᓇ. 

ᒥᓂᔅᑕᐅᓪᓗ ᓇᑲᓲᒃ ᑲᒪᒋᑦᑎᐊᖅᓯᒪᒻᒪᒍ. ᐊᒻᒪ 

ᐊᐅᓚᑦᑎᔩᑦ ᑲᑎᒪᔨᕋᓛᖏᑦᑕᐅᖅ 

ᐱᓕᕆᒋᐊᖅᓯᒪᓪᓗᑎᒃ ᑎᒍᔭᔅᓴᐅᔪᓂᒃ ᐱᔭᔅᓴᓂᒃ 

ᐱᖃᑦᑕᖅᓯᒪᓪᓗᑎᒃ.  

 

ᐊᒻᒪ ᐅᑎᒧᑦᑕᐅᖅ ᐊᓯᑦᑎᓐᒃᓂ ᒐᕙᒪᐅᓯᒪᔪᓂᒃ 

ᕿᒥᕐᕈᐊᕈᓐᓇᖅᓯᒪᒐᓗᐊᕐᒥᒐᑦᑕᑦᑕᐅᖅ. ᑭᓯᐊᓂᓕ 

ᑖᓐᓇ ᐱᓕᕆᐊᕆᓐᖏᓇᒃᑯ. ᑕᐃᒪᓕ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑦ 

ᓴᖅᑭᓚᐅᖅᑎᓪᓗᒋᑦ ᒥᓂᔅᑕ ᐱᓕᕆᖃᑎᒋᓯᒪᔭᕋ. 

ᐊᓯᖏᓪᓗ ᒥᓂᔅᑕᐅᖃᑎᖏᑦ ᓱᒍᓐᓇᕐᒪᖔᑦᑕ 

ᖃᐅᔨᒐᓱᑦᑐᑕ. ᐊᐅᓚᑦᑎᔾᔪᑎᓂᒃ 

ᐃᓱᒫᓗᓇᖅᑐᖅᑕᖃᖅᓯᒪᓐᓂᕋᓗᐊᕐᖓᑦ ᒪᕐᕈᐃᓂᒃ 

ᐅᓂᒃᑳᓕᐊᖑᓯᒪᔪᒥᓂᕐᓂᒃ ᐊᒻᒪ 

ᓱᒋᐊᖅᑕᐅᓚᐅᖅᓯᒪᓐᓂᕋᑎᒃ ᒐᕙᒪᒧᑦ. 

ᐊᒻᒪ ᒐᕙᒪᒃᑯᑦ ᖃᓄᖅ ᑭᓱᓂᒃ 

ᐃᓕᐅᖅᑲᐃᒍᓐᓇᕐᒪᖔᑕ ᐃᓱᒪᒋᐊᓪᓚᕆᒃᓯᒪᔪᒍᑦ. 

ᐊᒻᒪ ᑕᐃᒪᓐᖓᓂᒃ ᖃᐅᔾᔨᐊᓪᓚᑦᑎᑕᐅᓚᐅᖅᑎᓪᓗᑕ 

ᑕᑯᓐᓈᖅᑕᐅᒍᓐᓇᑎᐊᖅᑐᒍᑦ 

ᖃᓄᐃᓕᕋᓱᐊᖅᓯᒪᒻᒪᖔᑦᑕ. ᐊᒻᒪ 

ᐃᑲᔪᖅᓯᖅᑕᐅᒍᒪᓂᐊᖅᑐᒍᑦ 

ᐃᖅᑲᓇᐃᔭᖅᑎᓕᕆᓂᒃᑯᓘᓐᓃᑦ 

ᐱᖁᑎᕐᔪᐊᒃᑯᓪᓘᓐᓃᑦ ᑖᒃᑯᐊ ᑭᐅᒋᐊᕈᑦᑎᒍᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓃᓐᖔᖅᓯᒪᔪᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᓯᕗᓕᖅᑏ ᑭᐅᒐᕕᑦ. ᐃᓅᓪᓗᑕ 

ᑕᐃᒪᓐᓇ ᖁᕝᕙᖅᑎᑦᑎᖃᑦᑕᕐᓗᓂ ᑭᓯᐊᓂᐅᖕᒪᑦ 

ᐃᓅᓪᓗᑕ ᐊᒻᒪᓗ ᐃᑲᔪᖅᓱᕐᓗᑕ 

ᑕᒻᒪᖅᑐᕕᓂᐅᒐᓗᐊᕐᓂᒃ. ᐋᖅᑭᒋᐊᕈᑎᓪᓚᕆᒐ ᑖᓐᓇ 

ᑕᐃᒪᓐᓇ ᐅᐱᒋᖃᑦᑕᐅᑎᖕᒪᑕ 

ᐃᒃᐱᒍᓱᑦᑎᐊᖅᖢᑎᒡᓗ ᒥᓂᔅᑕᐃᑦ. ᒥᓂᔅᑕ ᑖᓐᓇ 

ᓯᕗᒧᐊᒃᐸᓪᓕᐊᒍᓐᓇᖅᓯᓂᐊᕐᒪᑦ ᐊᒻᒪᓗ 

ᐊᑐᓕᖁᔭᐃᑦ ᑕᐃᒃᑯᐊ ᑭᖑᓂᒃᑎᓐᓂᒃ ᓴᖅᑭᑕᕕᓃᑦ 

ᑲᒪᒋᔭᐅᔪᓐᓇᖁᓪᓗᒋᑦ. ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖓᑦ ᑭᖑᓪᓕᖅᐹᖅ ᑕᐃᑲᓂ.  

 

ᐊᒻᒪᓗ ᐃᒃᓯᕙᐅᑖᖅ, ᐃᑉᐸᒃᓴᖅ ᒥᓂᔅᑕ ᒪᐃᓐ 

ᐊᐱᕆᓚᐅᕋᒃᑯ ᐱᓕᕆᕕᐊ 

ᑐᐊᕕᕐᓇᖅᑐᓕᕆᖁᔨᓂᐊᕐᒪᖔᑦ 

ᐅᖁᒪᐃᓐᓂᓂᐊᕐᓂᒃᑎᓐᓂᒃ ᐃᓅᓯᕐᒥᓂᒃ 

ᓯᐱᓯᖃᑦᑕᕐᓂᖅ ᐱᔾᔪᑎᒋᓪᓗᒍ 

ᑲᒪᒋᔭᐅᒃᑲᓐᓂᕈᓐᓇᕐᓂᐊᑦᒪ 

ᐊᐅᓚᔾᔭᒋᐊᖅᑕᐅᓗᑎᓗ. ᐃᑲᔪᕈᓐᓇᕐᓂᐊᕋᑦᑕ 

ᐃᓄᖁᑎᑦᑎᓐᓂᒃ. 

 

ᐊᒻᒪᓗ ᓯᕗᓕᖅᑎ ᐊᒻᒪᓗ ᐊᖓᔪᖅᑳᑦ ᑖᓐᓇᖃᐃ 

ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᑐᐊᕕᕐᓇᖅᑑᑎᓪᓗᒍ 

ᓇᓗᓇᐃᕈᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ 

ᑖᓐᓇ ᓴᖅᑭᒻᒪᒍ. ᐱᕐᔪᐊᖑᒐᓗᐊᖅᖢᓂ 

ᐱᔭᕐᓂᓐᖏᑦᑐᖅ ᐅᖃᐅᓯᕆᓪᓗᒍ. ᐊᒻᒪᓗ ᒥᓂᔅᑕ 

ᒪᐃᓐ ᑖᓐᓇ ᖁᔭᓐᓇᒦᕈᒪᔭᕋ ᐱᔭᕐᓂᓐᖏᑦᑐᓂᒃ 

ᐃᖅᑲᓇᐃᔮᖃᖃᑦᑕᕐᒪᑦ ᑕᒪᓐᓇ ᐱᔾᔪᑎᖏᓪᓗᒍ. 

ᐊᒻᒪᓗ ᐃᑉᐱᒍᓱᑦᑎᐊᓚᐅᖅᓯᒪᔪᒍᑦ 

ᐃᑉᐱᒍᓱᑦᑎᐊᓚᐅᖅᑐᒍᑦ ᐊᓯᔾᔨᕐᓂᕐᒥᒡᓗ 

ᑕᑯᔪᒪᓪᓗᑕ ᑲᑐᔾᔨᓗᑕ ᐱᔭᒃᓴᖅᑖᕆᓯᒪᔭᕗᑦ 

ᐊᖅᑯᑎᒋᓗᒍ. 

 

ᐊᒻᒪᓗ ᖁᕕᐊᓱᓚᐅᖅᑐᖓ ᒪᑐᐃᖓᑦᑎᐊᖅᑐᖓᓗ 

ᒥᓂᔅᑕ ᒪᐃᓐ ᐅᖃᓪᓚᖃᑎᒋᓯᑲᐅᑎᒋᓚᐅᕋᒃᑯᑦ 

ᑕᒪᓐᓇ ᐅᖃᐅᓯᐅᓚᐅᖅᑎᓪᓗᒍ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᒪᒃᑯᓂᖓ ᕿᒥᕐᕈᓇᖕᓂᐊᖅᑐᑦ 

ᖃᓄᐃᑦᑐᓂᒡᓗ ᓇᓖᕌᕈᑎᓂᒃ ᐱᑕᖃᕐᒪᖔᑦ. 

ᖁᔭᓕᔪᖓ ᒪᓕᒐᓕᐅᖅᑎᐅᖃᑎᒐ ᑕᒪᓐᓇ 

ᖃᓄᖅᑑᕈᑎᒋᔭᐅᔪᓐᓇᕐᒪᖔᑦ. ᑭᓱᓪᓗ 

ᓴᓇᕐᕈᑎᒃᓴᐃᑦ ᑭᓱᑦ ᐊᑐᕈᓐᓇᕐᓂᐊᕐᒪᖔᑦᑎᒃᑯᑦ.  

 

ᑕᐃᒪᐃᑦᑑᖕᒪᑦ ᕿᒥᕐᕈᓇᒃᑕᐅᔭᕆᐊᖃᕐᓂᐊᖅᑐᖅ 

ᑕᐃᒃᑯᓄᖓ ᑕᐃᒪᐃᑦᑐᓕᕆᕙᒃᑐᓄᑦ. ᒥᔅᑕ ᒪᐃᓐ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 

ᕿᒥᕐᕈᑦᓯᐊᕐᓂᐊᖅᑐᑦ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ 

ᐱᓕᕆᐊᕆᔭᐅᑲᐅᑎᒋᓂᐊᖅᑐᕉᖅ ᑕᒪᓐᓇ 

ᑐᐊᕕᕐᓇᖅᑑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᓯᕗᓕᖅᑏᑦ ᑕᐃᒪᐃᓕᒐᕕᑦ. 

ᐊᖏᕐᓃᑦ ᑐᓴᓵᕋᒃᑯ.  

 

ᐊᒻᒪᓗ ᒥᓂᔅᑕᐃᑦ ᐅᖃᐅᓯᖃᕈᓘᔭᖃᑦᑕᓚᐅᕐᒪᑕ 

ᑲᔪᓯᑦᑎᐊᖅᑐᕕᓂᒃ ᐱᕙᓪᓕᐊᓯᒪᔪᑦ ᐊᒻᒪᓗ ᓱᓕ 

ᐅᓄᖅᑐᓂᒃ ᒐᕙᒪᒃᑯᑦ ᐱᓕᕆᐊᖃᕆᐊᓖᑦ 

ᐊᕐᕌᒎᓐᓄᒃ ᒪᕐᕉᓐᓄᒃ ᑕᒪᓐᓇ ᑐᓴᖅᓯᒪᓕᕋᑦᑎᒃᑯᑦ.  

 

ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ 

ᑕᐃᒃᑯᐊ ᑲᔪᓯᑎᑕᐅᓯᒪᓐᖏᑦᑐᑦ ᑲᑐᔾᔭᐅᓗᑎᒃ 

ᐱᓕᕆᐊᕆᔭᐅᔭᕆᐊᓖᑦ ᑖᒃᑯᓄᖓ ᒐᕙᒪᒃᑯᑦ 

ᐱᓕᕆᕝᕕᒃᑯᖏᓐᓄᑦ. ᐃᒻᒥᓃᖃᑦᑕᕐᓂᖅ 

ᖃᓄᖅᑑᕈᑎᒋᔭᕆᐊᖃᖅᑕᕗᑦ 

ᐊᑐᓚᐅᖅᓯᒪᓐᖏᑕᑦᑎᓐᓂᒃ ᐊᖅᑯᑎᖃᕐᓗᑕ.  

 

ᓯᕗᓕᖅᑎᐅᑉ ᒪᑐᐃᖅᓯᔾᔪᑎᖏᓐᓂᒃ ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᕐᒥᒃ ᐅᖃᐅᓯᖃᓚᐅᕐᒪᑦ. 

ᑕᐃᒪᐃᑦᑑᖕᒪᑦ, ᐅᓄᒃᑲᓐᓂᖅᑐᓂᒃ 

ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᒍᑦ ᐃᖅᑲᓇᐃᔭᖅᑏᑦ 

ᐊᒻᒪᓗ ᓄᑖᑦ ᐊᑐᖅᑕᐅᓚᐅᖅᓯᒪᓐᖏᑦᑐᑦ 

ᐊᑐᕆᐊᕐᓗᒋᑦ. 

 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

ᓴᖅᑭᓚᐅᖅᑎᓪᓗᒋᑦ ᐃᖅᑲᓇᐃᔭᖅᑐᓕᕆᓂᖅ 

ᐃᒡᓗᑭᒃᓴᕐᓂᖅ ᐊᒻᒪᓗ ᐊᓯᓕᒫᖏᑦ 

ᐃᓱᒫᓘᑎᒋᔭᐅᔪᑦ ᒪᓕᒐᓕᐅᖅᑎᓄᑦ 

ᓴᖅᑭᑕᐅᖃᑦᑕᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ 

ᓴᓐᖏᓂᕐᓂᒃ ᑎᒍᓯᕙᓪᓕᐊᔪᓐᓇᖅᓯᒍᑎᒃ 

ᐅᓄᖅᓯᒃᑲᓐᓂᕐᓂᐊᖅᐳᑦ ᐱᓕᕆᐊᕆᔭᕆᐊᖃᖅᑕᖏᑦ. 

ᖃᓄᖅ ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅᐹᖅ 

ᐃᒻᒥᓃᖅᑕᐃᓕᒪᓂᖅ ᑕᒪᓐᓇ ᐱᓕᕆᐊᕆᓯᒪᔭᕗᑦ 

ᑭᓯᐊᓂ ᑮᓇᐅᔭᓕᖅᓯᒃᑲᓐᓂᖅᓯᒪᔪᒍᑦ. 

ᐃᒡᓗᓕᕆᓂᖅ ᐅᖃᐅᓯᕆᓚᐅᕋᑦᑎᒃᑯᑦ ᑖᓐᓇ 

ᐱᔾᔪᑎᓪᓚᕆᐊᓘᖃᑕᐅᖕᒪᑦ ᐃᒻᒥᓃᖅᑕᐃᓕᒪᓂᖅ 

ᐱᔾᔪᑎᒋᓪᓗᒍ. ᐊᒻᒪ ᒐᕙᒪᐅᓪᓗᑕ ᐅᐱᒋᑦᑎᐊᖅᑕᒃᑲ 

ᐊᒻᒪᓗ ᓱᕈᓯᓄᑦ ᑐᕌᖓᔪᑦ.  

 

ᒥᔅ ᒍᕌᔅ ᑖᒃᑯᐊ ᐱᓕᕆᐊᕆᓯᒪᖕᒪᒋᑦ ᐊᒻᒪᓗ 

ᐸᐃᕆᕝᕖᑦ ᐆᑦᑑᑎᒋᓗᒋᑦ ᐆᑦᑑᑎᑦᑎᐊᕙᐅᕗᑦ 

ᖃᓄᖅ ᑮᓇᐅᔭᓕᖅᓯᓪᓗᓂ 

ᐃᑲᔫᑎᓪᓚᕆᐅᖃᑦᑕᖅᓯᒪᖕᒪᑦ.  

 

ᐊᒻᒪᓗ ᓄᑖᓐᖑᕆᐊᖅᓯᒪᔪᓂᒃ 

ᐃᒻᒥᓃᖅᑕᐃᓕᒪᓂᕐᒧᑦ ᑐᑭᒧᐊᕈᑎᓂᒃ 

ᓴᖅᑭᑦᑎᔭᕆᐊᖃᖅᑐᒍᑦ ᓄᓇᓕᓕᒫᑦ ᐃᓚᐅᓗᑎᒃ, 

ᒐᕙᒪᒃᑯᑦ ᐃᓄᑑᔾᔪᔾᔨᔪᓐᓇᓐᖏᒻᒪᑕ. 

ᑲᑐᔾᔨᖃᑎᒌᖕᓂᒃᑰᖃᑎᖃᕐᓗᑕ ᑭᓯᐊᓂ. ᐊᒻᒪᓗ 

ᒪᑯᐊ ᑐᖓᐅᑕᕗᑦ ᐱᔭᕐᓂᓐᖏᓐᓂᖏᓪᓗ 

ᑕᒪᒃᑯᐊᖑᓂᐊᕐᒥᖕᒪᑕ.  

 

ᓯᕗᒧᐊᒃᐸᓪᓕᐊᓯᒪᔾᔪᑎᒋᔭᕗᑦ ᐅᖃᐅᓯᕆᔭᑦᑎᓐᓂᒃ. 

ᐃᒻᒥᓃᖅᑕᐃᓕᒪᑎᑦᑎᓂᖅ ᐃᑉᐸᒃᓴᖅ ᑕᐃᒃᑯᐊ 

ᐊᕐᕌᒍᖏᑦ ᑐᓴᓗᐊᓚᐅᕋᒃᑭᑦ ᐃᑉᐱᖕᓇᖅᐳᑦ ᑕᐃᒃᑯᐊ 

ᐊᒃᑐᖅᑕᐅᔪᑦ. ᐃᒡᓗᓕᕆᓂᖅ ᑕᒪᓐᓇ 

ᐱᓕᕆᐊᕆᓪᓗᐊᑕᓕᖅᖢᑎᒃᑯᑦ ᑕᒪᑐᒪᓂ 

ᐊᒃᑐᐃᓂᖃᓪᓚᕆᓐᓂᐊᖅᑐᑦ.  

ᐊᒻᒪᓗ ᐊᐱᖅᑯᑎᖕᓄᑦ ᐄ, ᐊᖏᖃᑎᒋᕙᒋᑦ 

ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᖏᑦᑕ 

ᐃᓗᐊᓃᑦᑐᐃᑦ ᑕᐃᒃᑯᐊ ᑲᒪᒋᔭᕆᐊᖃᖅᐸᕗᑦ 

ᑕᖅᑭᓂᒃ ᐊᒡᒋᖅᑐᓂᒃ ᐱᓕᕆᐊᕆᓂᐊᖅᑕᕗᑦ 

ᓴᓇᕐᕈᑎᖃᐅᖅᑎᓪᓗᒋᓪᓗ. ᑕᐃᒪᓐᓇ 

ᓯᕗᒃᑲᖅᑕᖅᑎᒋᔭᐅᓪᓗᑕ ᓵᑕᒃᓴᐅᕗᒍᑦ 

ᒪᑐᐃᖓᑦᑎᐊᕋᓱᒃᑐᒍᑦ ᓴᖅᑭᔮᑦᑎᐊᕋᓱᒃᑐᒍᑦ ᐊᒻᒪᓗ 

ᑲᔪᓯᖁᓇᖅᐳᑦ.  

 

ᐄᒃ, ᓱᓕᔪᖅ ᖁᕕᐊᓱᒃᑐᖓ ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᐊᕋᑦᑕ. ᑕᐃᒪᓐᖓᓂᒃ ᐱᒋᐊᓚᐅᕋᑦᑕ 

ᑕᒪᓐᓇ ᑕᑯᓐᓇᓐᖑᐊᖏᓐᓇᐅᔭᖅᑕᕋ. ᒫᓐᓇ ᓄᓇᕗᑦ 

ᓯᓚᑖᓃᑦᑐᑦ ᓯᕗᓂᒃᓴᑦᑎᓐᓂ ᐋᖅᑭᒃᓱᐃᕙᓪᓕᐊᖕᒪᑕ. 

ᐊᒃᓱᕉᑎᒋᓪᓚᕆᒃᑕᕋ ᓄᓇᕗᒻᒥᐅᑦ ᓇᖕᒥᓂᖅ 

ᓇᒧᓐᖓᐅᓂᐊᕐᓂᕐᒥᓂᒃ ᐋᖅᑭᒃᓯᔪᓐᓇᓕᕐᓗᑎᒃ 

ᐊᓯᖏᑎᒎᕈᓐᓃᕐᓗᓂ.  

z 

ᐄ, ᐃᑉᐱᒋᑦᑎᐊᖅᐸᒃᑲ, ᐃᑉᐱᒍᓱᒃᑎᐊᖅᐳᖓ 

ᓯᕗᒃᑲᖅᑕᖅᑎᒋᔭᐅᔪᓐᓇᕋᒪ ᑕᒪᑐᒪᓂ 

ᐋᔩᖃᑎᒌᖃᑦᑕᖅᖢᑎᒃᑯᓪᓗ ᑲᓇᑕᐅᑉ ᒐᕙᒪᒃᑯᖏᑦ 

ᑐᓐᖓᕕᒃᑯᑦ ᐃᓚᒋᔭᐅᓪᓗᓂ. ᖃᓄᐃᑦᑐᒥᒃ 

ᑕᑯᔪᒪᓂᐊᕐᒪᖔᑦ ᓄᓇᓖᓪᓗ ᐊᒻᒪᓗ 

ᐱᔭᕐᓂᓐᖏᑦᑐᓂᒃ ᐱᑕᖃᕐᓂᐊᕐᒥᔪᖅ ᐄᒃ, ᐱᔭᒃᓴᓂᒃ 

ᐅᓄᒃᑲᓐᓂᖅᑐᓂᒃ ᑎᒍᓯᒍᑦᑕ ᑭᓯᐊᓂ 

ᐃᓕᓐᓂᐊᕈᑎᒋᑦᑎᐊᕋᔭᖅᑕᕗᑦ. ᑕᐃᒪ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᑕᐃᒃᑯᓄᖓ 

ᑮᓇᐅᔭᓕᒃᓯᒋᐊᖃᕐᓂᐊᖅᑐᒍᑦ.  

 

ᐃᒪᓕᕆᓂᕐᒧᑦ ᑐᕌᖓᔪᓂᒃ ᐃᖅᑲᓇᐃᔮᓂᒃ, 

ᑕᒪᒃᑯᐊᓕᒫᖅ. 

ᑕᐃᒫᑐᐃᓐᓇᖅ ᓄᓇᕗᓐᖑᓚᐅᖅᓯᒪᖕᒪᑦ ᐊᕗᑎᒐᒥ 

ᑕᐃᒫᒃ ᐱᖁᑎᕐᔪᐊᓂᒃ ᓴᓇᔭᕆᐊᖃᓕᓚᐅᖅᐳᒍᑦ 

ᓲᕐᓗ ᐅᓇ ᐃᒡᓗ ᓯᐊᒻᒪᒃᑎᖅᑕᐅᓯᒪᔪᓂᒡᓗ 

ᐃᒡᓗᓕᖕᒥ ᐅᖅᓱᖅᑑᕐᒥᓗ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ. ᑕᒪᒃᑯᐊ ᐊᓂᒎᑎᒐᒃᑭᑦ.  

 

ᓄᓇᕗᒻᒥᐅᓂᒃ ᐱᕙᓪᓕᐊᓂᐊᖅᑐᓂᒃ 

ᐅᖃᐅᓯᖃᕈᓐᓇᖅᓯᔪᒍᑦ. 

ᐃᖅᑲᓇᐃᔭᖅᑎᐅᖦᖤᕋᓗᐊᖅᐸᑕ 

ᐱᖁᑎᕐᔪᐊᖑᖦᖤᕆᒃᑲᓗᐊᖅᐸᑦ. ᓄᓇᕗᒻᒥᐅᑦ 

ᑭᒡᒐᖅᑐᕐᓗᒋᑦ ᑖᒃᑯᓄᖔᖅᑐᓂᒃ 

ᐃᓱᒪᓕᐅᕈᑎᖃᕈᓐᓇᖅᓯᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᒍᒪᓪᓗᖓ ᒥᔅ ᓇᑲᓱᖕᒧᑦ ᑕᒻᒪᖅᑲᐅᒐᒪ, ᒥᓂᔅᑕ 

ᓇᑲᓱᒃ ᐃᓄᓕᕆᔨᒃᑯᓐᓄᑦ ᒥᓂᔅᑕᐅᓂᕋᖅᑲᐅᒐᒃᑯ. 

ᑕᐃᒪᑐᖅ ᒪᒥᐊᑦᑎᐊᖅᐳᖓ ᐃᓕᖕᓄᑦ.  

 

>>ᐸᑦᑕᑐᖅᑐᑦ 

 

ᓯᕗᓕᖅᑏ ᓂᓪᓕᐅᑎᒋᖅᑲᐅᒐᖕᓂ ᐱᖁᑎᕐᔪᐊᑦ 

ᐃᖅᑲᓇᐃᔭᖅᑎᓄᓪᓗ ᑐᕌᖓᔪᑦ. ᑕᒪᒃᑯᐊ 

ᖃᓄᖅᑑᕈᑎᒋᔭᕆᐊᖃᖅᑕᕗᑦ 

ᐃᓕᓐᓂᐊᕐᓂᓕᕆᓂᕐᒧᓪᓗ ᑐᕌᖓᔪᑦ. ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᖅ ᑕᒪᓐᓇ 

ᐊᑐᓕᖅᑎᑦᑐᓐᓇᕐᓂᐊᕋᑦᑎᒃᑯᑦ. ᑕᐃᒃᑯᐊᓗ 

ᐃᓱᒫᓘᑎᒋᔭᐅᔪᑦ ᑐᓴᖃᑦᑕᖅᓯᒪᔭᕗᑦ 25−ᓄᑦ 

ᐊᕐᕌᒍᓄᑦ ᐅᖓᑖᓄᓪᓘᓐᓃᑦ ᑐᑭᓯᐅᒪᔪᒍᑦ 

ᐃᖅᑲᓇᐃᔭᖅᑏᑦ ᐃᒡᓗᑕᖃᓐᖏᓗᐊᖅᑐᖅ. 

ᒥᓂᔅᑕᒥᓪᓗ 46%−ᑎᒍᑦ ᐃᓐᓄᒃᑕᐅᓯᒪᓐᖏᒻᒪᑕ 

ᐃᖅᑲᓇᐃᔮᒃᓴᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ. 

ᐋᓐᓂᐊᓯᐅᖅᑎᓄᑦ ᐊᒻᒪᓗ ᐊᓯᖏᖕᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐃᖅᑲᓇᐃᔭᖅᑎᓄᑦ ᐃᓅᓕᓴᐃᔨᐅᓐᖏᑦᑐᓄᓪᓗ 

ᑐᕌᖓᔪᑦ. ᐃᓐᓄᐃᓂᕐᓗ 

ᐃᖅᑲᓇᐃᔮᓂᒃ 

ᐃᓕᓐᓂᐊᑦᑎᐊᖅᓯᒪᓐᖏᒃᑲᓗᐊᕐᓗᑎᓪᓗ ᐃᓕᓯᒪᔪᑦ.  

 

ᓯᕗᓕᖅᑎᒥᒃ ᑐᓴᒃᑲᓐᓂᕈᒪᔪᖓ 

ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᖔᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 

ᐱᖁᑎᕐᔪᐊᓄᑦ. ᐊᒻᒪᓗ ᓴᓐᖏᓂᕐᒥᒃ 

ᑎᒍᓯᕙᓪᓕᐊᓂᖅ. 1−ᓴᑲᖃᓕᖅᑐᖓ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᓈᖦᖤᓐᖑᐊᕐᒪᒍ.  

 

ᖁᕕᐊᒋᓗᐊᓕᖅᑲᐅᒐᒃᑯ ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᖅ. ᑕᒪᓐᓇ 

ᐃᓅᓚᐅᖅᑎᓐᓇᖓᓘᓐᓃᑦ 

ᐊᒃᓱᕉᑎᒋᔭᐅᓕᓚᐅᖅᓯᒪᖕᒪᑦ ᐊᒻᒪ 

ᓯᕗᓕᖅᑎᐅᓚᐅᖅᑐᖅ ᐊᖏᕈᑎᓂᒃ 

ᐊᑎᓕᐅᖃᑎᖃᓚᐅᖅᓯᒪᖕᒪᑦ ᐊᒻᒪᓗ ᑕᐃᑲᓐᖓᑦ 

ᓱᑲᓐᓂᖅᓴᒃᑯᑦ ᑲᒪᒋᔭᐅᓕᓚᐅᖅᓯᒪᔪᑦ. ᑕᐃᑲᓐᖓᓂᒃ 

ᐱᒋᐊᕐᓂᖓᓂᒃ ᐹᓪ ᐅᑲᓕᖅ, ᐄᕙ ᐋᕆᐊᒃ 

ᐅᓄᖅᑑᒐᓗᐊᕐᒥᑎᓪᓗᒋᑦ ᑕᐃᒃᑯᐊ 

ᓯᕗᓕᖅᑎᐅᓚᐅᖅᑐᑦ. ᐅᕙᖓᓕ ᒥᑭᒡᓕᑎᖅᐳᖓ 

ᑕᒪᓐᓇ ᐊᔭᐅᖅᑑᑎᒋᔪᓐᓇᕋᒃᑯ ᓄᓇᕗᒻᒥᐅᑕᐃᑦ 

ᑭᒡᒐᖅᑐᖅᖢᒋᑦ.  

 

ᐅᖃᖅᑲᐅᒐᒪ ᐱᔭᕐᓂᓐᖏᑦᑐᓂᒃ ᐱᑕᖃᐅᕐᓂᐊᖅᑐᖅ. 

ᐊᐱᖅᑯᑎᒋᔭᐅᕙᓪᓚᐃᖅᑲᐅᔪᕐᖑᓇ 

ᐱᔭᕐᓂᓐᖏᔾᔪᑎᒋᔭᐅᓐᖏᑦᑐᖅ, 

ᐱᔭᕐᓂᓐᖏᔾᔪᑎᒋᔭᐅᔪᖅ ᐃᖅᑲᓇᐃᔭᖅᑎᑭᒃᓴᕐᓂᖅ. 

ᐊᒻᒪᓗ ᓴᓇᕐᕈᑎᑖᒃᑲᓐᓂᕈᒪᓚᐅᕋᑦᑕ 

ᒐᕙᒪᓐᖑᕋᑦᑕ ᐊᒻᒪᓗ ᑲᑐᔾᔨᖃᑎᒌᖕᓂᒃᑯᑦ 

ᐊᖏᕈᑏᑦ.  

 

ᑕᐃᒃᑯᓇᓐᖓᓪᓗ ᑮᓇᐅᔭᖅᑖᕆᔭᕗᑦ. ᑭᓯᐊᓂ 

ᐋᔩᖃᑎᒌᒍᑎᒋᒃᑲᓐᓂᕆᐊᖃᖅᑕᕗᑦ ᑕᒪᔾᔭᐅᕗᑦ. 

ᐃᖅᑲᓇᐃᔭᖅᑎᒃᑎᐊᕆᑦᑐᐊᓘᒐᑦᑕ. ᑖᒃᑯᐊ 

ᐱᕕᒃᓴᖃᑦᑎᐊᕋᑦᑕ ᑕᒫᓂ ᑲᓇᑕᒥ ᓵᓐᖓᔭᖓ 

ᑲᓇᑕᒥᐅᑦ ᓄᓇᕗᒻᒥᐅᑕᐅᓐᖏᑦᑐᑦ ᐱᔾᔪᑎᒋᓪᓗᒋᑦ 

ᑖᒃᑯᐊ.  

 

ᐋᔩᖃᑎᒌᖕᓂᖅ ᓇᖕᒥᓂᖅᓱᕐᓂᕐᒧᑦ 

ᐊᖏᖃᑎᒌᒍᑎᐅᔪᑦ ᑕᒪᒃᑯᐊ ᐃᖅᑲᓇᐃᔭᕈᑎᒃᓴᓂᒃ 

ᑕᒪᒃᑯᐊ ᐃᓗᐊᓃᒻᒥᖕᒪᑕ ᑕᒪᒃᑯᐊ 

ᐃᖅᑲᓇᐃᔭᖅᑎᑖᕐᓂᕐᒧᓪᓗ ᐅᐸᓗᖓᐃᔭᐅᑏᑦ ᑖᒃᑯᐊ 

ᐱᖃᓯᐅᔾᔨᒐᔭᕐᒪᑕ ᑖᒃᑯᓂᖓ. ᐊᒻᒪᓗᑦᑕᐅᖅ 

ᑮᓇᐅᔭᖃᖅᑎᑦᑎᓗᑕ ᑖᒃᑯᓂᖓ ᓄᓇᕗᒻᒥᐅᓂᒃ 

ᐊᖅᑯᓵᖁᓪᓗᒋᑦ ᑕᐃᑰᓇ. ᑭᓯᐊᓂ ᐃᓗᑯᓘᔭᖏᓐᓄᑦ 

ᐅᖃᐅᓯᖃᕈᓐᓇᓐᖏᑦᑐᖓ ᐋᔩᖃᑎᒌᒃᑲᑦᑕ ᓱᓕ 

ᑕᐃᒃᑯᓂᖓ ᑕᐱᕆᔭᑦᑎᓐᓄᑦ.  

 

ᑕᐃᔅᓱᒪᑉ ᐊᐱᖅᑯᑎᒋᖅᑲᐅᔭᖓᓄᑦ ᑲᑎᒪᔪᑦ 

ᐱᖁᑎᕐᔪᐊᖃᖓᓂ ᐃᒡᓗᑭᒃᓴᕐᓂᖅ ᑕᒪᒃᑯᐊ 

ᐊᒃᓱᕈᕐᓇᕐᓂᐅᖃᑦᑕᕐᒪᑕ. ᓴᖅᑭᑦᑎᔭᕆᐊᒃᓴᖅ 

ᐊᒃᓱᐊᓗᒃ ᑲᒪᓇᖅᑐᖅ ᑭᖑᓂᒃᑎᓐᓂ ᑖᒃᑯᐊ 

ᑕᐃᒪᓐᓇᐃᖃᑦᑕᖅᓯᒪᖕᒪᑕ ᐅᓄᕐᓂᐊᓗᖏᑦ ᑕᒪᒃᑯᐊ 

ᓴᖅᑭᑦᑕᐅᓪᓗᒋᑦ ᑖᒃᑯᐊ ᓴᖅᑭᑦᑐᒪᓪᓗᑎᒍᑦ ᑖᒃᑯᐊ 

ᐃᓕᓴᕋᓱᓐᓇᑎᒃ ᓲᕐᓗ ᐊᓯᔾᔩᔪᒪᓪᓗᑎᑦ 

ᐱᐅᓯᕆᔭᐅᖃᑦᑕᖅᑐᓂᒃ.  

 

ᐃᒡᓗᓕᕆᓂᖅ ᑖᓐᓇ ᐅᖃᐅᓯᕆᓚᐅᕐᒥᒐᑦᑎᒍᑦ 

ᐅᓄᑲᓪᓚᑦᑐᓂᒃ ᑮᓇᐅᔭᓂᒃ ᐃᒡᓗᓕᕆᓂᕐᒧᑦ 

ᐊᑐᕐᓗᑎᒃ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ 

ᐱᖓᓱᐊᖅᑎᖅ ᐅᓄᕐᓂᖅᓴᐅᓕᕐᒪᑕ ᑕᒪᒃᑯᐊ 

ᐊᑭᓕᖅᑕᐅᖃᑦᑕᖅᑐᑦ ᐊᕝᕙᖓᓗ ᓇᑲᑕᐅᓪᓗᓂ 

ᐱᓕᕆᔭᐅᒃᑲᓐᓂᕐᓂᐊᕐᒪᑕ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒐᔪᒃᑑᓪᓗᑕ ᑕᒪᒃᑯᓂᖓ ᐱᓕᕆᖃᑦᑕᕋᑦᑕ.  

 

ᐊᒻᒪᓗᑦᑕᐅᖅ, ᒫᓐᓇ ᐃᒡᓗᑭᒃᓴᖅᑐᒻᒪᕆᐅᒐᑦᑕ 

ᐱᖁᑎᕐᔪᐊᓂᒃ ᑖᒃᑯᐊ ᓄᓇᕗᑦ 25 ᐊᕐᕌᒍᑦ ᓄᓇᕗᑦ 

ᐱᓐᖑᖅᑎᑕᐅᓚᐅᖅᑎᓪᓗᒍ 

ᐃᒡᓗᑭᒃᓴᓕᕇᓚᐅᖅᓯᒪᖕᒪᑕ ᑕᐃᑲᓂ 

ᓄᓇᕗᓐᖑᖅᑎᓪᓗᒍ ᐊᖑᒻᒪᑎᒡᒐᐃᓐᓇᕋᓱᖃᑦᑕᕋᑦᑕ 

ᐊᔭᐅᖅᑐᐃᖃᑦᑕᖅᑕᕗᑦ ᐅᕙᓂ. ᐊᒻᒪᓗᑦᑕᐅᖅ 

ᐱᓕᕆᖃᑎᒌᖕᓂᒃᑯᑦ ᑖᒃᑯᓂᖓ 

ᓯᕗᒧᐊᑦᑎᐊᕐᓂᐊᖅᑐᓂᒃ ᑕᑯᓐᓇᑦᑎᐊᖅᑐᖓ.  

 

ᐊᒻᒪᓗᑦᑕᐅᖅ ᒥᓂᔅᑕ ᒪᐃᓐ 

ᐃᖅᑲᓇᐃᔭᖃᑦᑕᖅᓯᒪᔭᖓᑦ ᑕᑯᓐᓇᕐᓗᒍ 

ᐃᓐᓇᑐᖃᕐᓄᑦ ᓇᔪᒐᒃᓴᖁᑎᑦ ᒐᕙᒪᑐᖃᒃᑯᑦ 

ᑕᒪᒃᑯᓂᖓ ᐱᓕᕆᖃᑕᐅᓗᑎᒃ ᑖᒃᑯᐊᓗ ᒥᓂᔅᑕ ᔫ 

ᑰ, ᒥᓂᔅᑕ ᓚᕙᓛᓐᒃ, ᐅᕙᖓᓗ ᒥᓂᔅᑕᐅᔪᖅ, 

ᒥᓂᔅᑕ ᑯᓱᒐᕐᓗ ᑲᑎᒪᖃᑎᒌᓚᐅᖅᓯᒪᒐᑦᑕ ᖃᓄᖅ 

ᐃᓱᒪᒐᔪᒃᑑᓗᑕ ᐋᖅᑭᒃᓱᐃᔪᓐᓇᕐᒪᖔᑕ 

ᑮᓇᐅᔭᖃᖅᑎᑦᑎᓗᑕ ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ 

ᐊᑐᖅᑕᐅᓂᐊᖅᑐᓂᒃ ᐃᒡᓗᕐᔪᐊᓂᒃ, ᓲᕐᓗ 

ᐋᓐᓂᐊᓯᐅᖅᑎᓂᒃ ᕿᑭᖅᑕᕐᔪᐊᕐᒥ ᑖᓐᓇ 

ᓴᖅᑭᑕᐅᔭᕆᐊᓕᒃ. ᐊᑯᓂᐊᓗᒃ 

ᓴᖅᑭᑦᑕᕆᐊᖃᓕᓚᐅᖅᑐᖅ, ᖃᒪᓂ’ᑐᐊᕐᓗ. ᑖᒃᑯᐊ 

ᑕᑯᓯᒪᒐᒃᑯ ᓇᖕᒥᓂᖅ ᑕᐃᓐᓇ. ᓄᓇᓕᖕᓄᑦ 

ᐳᓛᕆᐊᕌᖓᒪ ᑕᒪᒃᑯᓂᖓ ᐃᒡᓗᕐᔪᐊᖁᑎᒋᔭᐅᔪᓂᒃ 

ᑕᑯᑎᑕᐅᖃᑦᑕᕋᒪ.  

 

ᑭᓯᐊᓂᓕ ᑕᒪᒃᑯᐊ 

ᐊᒃᓱᕈᕐᓇᖅᑐᖅᑕᖃᐅᓛᕐᒥᔫᒐᓗᐊᑦ ᑭᓯᐊᓂᓕ 

ᓂᕆᐅᓐᓂᖃᑦᑎᐊᖅᑐᖓ ᑕᒪᒃᑯᐊ 

ᐱᔭᕇᕈᓐᓇᕐᓂᐊᕋᒃᑭᑦ ᐱᓯᒪᔭᕗᑦ ᑕᒪᒃᑯᐊ 

ᐱᒋᓕᕇᖅᑕᕗᑦ ᐱᒋᐊᕐᕕᓪᓗᑎᒍᑦ. ᓄᓇᕗᑦ 

ᑕᐅᑐᓐᖑᐊᖅᑕᖓᑦ ᐱᓗᐊᖅᑐᒥᒃ ᐱᖁᑎᕐᔪᐊᓂᒃ 

ᐃᒡᓗᕐᔪᐊᖁᑎᖃᐅᕐᓂᖅ ᑕᒪᒃᑯᓂᖓ 

ᐱᓕᕆᕝᑯᒃᓴᓂᒃ. ᑖᒃᑯᐊ ᑕᕝᕙᐅᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᒐ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓄᓇᕗᒻᒥᐅᓪᓗ ᕼᐊᓘᖅᐸᒃᑲ. 

ᓯᕗᓪᓕᕐᒥᒃ ᓄᓇᕗᒻᒥ ᐱᓪᓗᒋᑦ ᑕᒫᓃᒃᑲᑦᑕ. 

ᐊᑐᓂᓗ ᒪᓕᒐᓕᐅᖅᑏᑦ ᑕᒫᓃᒻᒪᑕ ᓄᓇᖁᑎᒥᓂᒃ 

ᑭᒡᒐᖅᑐᐃᓪᓗᑎᒃ. ᓯᕗᓪᓕᖅᐹᒥᒃ 

ᒪᓕᒐᓕᐅᖅᑎᓐᖑᕋᒪ ᖃᓄᖅ ᐊᐅᓚᓂᖃᕐᒪᖔᖅ 

ᖃᐅᔨᒪᑦᑎᐊᓚᐅᓐᖏᑦᑐᖓ 

ᐃᓚᐅᕙᓪᓕᐊᓕᖅᑎᓪᓗᖓ ᑲᑎᒪᔨᓄᑦ 

ᓄᓇᓕᑦᑎᓐᓄᑦ ᐱᐅᓂᖅᐹᒃᑯᑦ ᐃᑲᔪᖁᓪᓗᒋᑦ 

ᑐᓴᒐᒃᓴᑯᓘᔭᖃᕐᓗᑎᑦ ᐃᓗᓕᖃᐅᑦᑎᐊᖅᑐᓂᒃ. 

ᒥᓂᔅᑕᐃᑦ ᖃᐅᔨᒪᔪᒻᒪᑕ 

ᐃᓗᓕᑯᓘᔭᖃᐅᑦᑎᐊᖅᑐᓂᒃ ᑐᓴᒐᒃᓴᓂᒃ ᐱᓯᒪᒍᔅᓯ 

ᐋᖅᑭᒃᓯᓵᓕᓐᓂᖅᓴᐅᖃᑦᑕᕋᔭᕋᔅᓯ ᐃᓱᒫᓘᑎᒋᔭᐅᓪᓗ 

ᐋᖅᑭᒃᑕᐅᕙᓪᓕᐊᓗᑎᒃ ᑐᓴᒐᒃᓴᖃᕐᓂᖅᓴᐅᑎᓪᓗᒋᑦ. 

ᐱᐅᓯᕙᓪᓕᐊᓲᖅ 

ᖃᐅᔨᒪᖃᑦᑕᐅᑎᕙᓪᓕᐊᓕᖅᑎᓪᓗᑕ ᓄᓇᖁᑎᕗᓪᓗ 

ᖃᐅᔨᕚᓪᓕᖅᖢᑎᒍᑦ. ᑭᓯᐊᓂ ᐃᓚᖏᑦ 

ᐋᖅᑭᒐᕐᓂᖅᑐᕈᓗᐃᑦ ᑭᓯᐊᓂ ᐃᓚᖏᑦ 

ᐋᖅᑭᒐᕐᓂᓐᖏᑦᑐᑦ ᑮᓇᐅᔭᑭᒃᓴᕐᓂᕐᒧᑦ. ᐃᓛᓐᓂᒃᑯᑦ 

ᐋᖅᑭᒃᓱᐃᔭᕆᐊᒃᓴᖅ ᐱᔭᕐᓂᖃᑦᑕᓐᖏᒻᒪᑦ. 

ᐆᑦᑑᑎᒋᓗᒍ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ, 

ᐃᓱᒪᓕᕆᓂᖅ ᑕᒪᓐᓇᓗ, ᐊᖏᕐᕋᖃᓐᖏᑦᑐᑦᑕᐅᖅ 

ᑖᓐᓇ ᐊᖏᕐᕋᖃᓐᖏᑦᑐᑦ ᐅᓄᖅᑐᐊᓘᖕᒪᑕ ᑖᒃᑯᐊ 

ᓄᓇᑦᑎᓐᓂ ᓄᓇᕗᒻᒥ ᐅᓄᖅᓯᖕᒪᑕ 

ᐊᖏᕐᕋᖃᓐᖏᑦᑐᑦ. 

 

ᐊᕐᕌᒍᐃᑦ ᐊᓂᒍᖅᑎᓪᓗᒋᑦ ᓄᓇᕗᑦ 

ᐱᓐᖑᖅᑎᑕᐅᓚᐅᖅᑎᓪᓗᒍ, ᐅᔾᔨᕈᓱᖃᑦᑕᕋᒪ 

ᑕᐃᒃᑯᐊ ᑐᓴᒐᒃᓴᓂᒃ ᐱᔪᓐᓇᕋᑦᑕ ᒐᕙᒪᒃᑯᑦ 

ᑕᐃᒪᓐᖓᑦ ᓄᓇᕗᑦ ᓴᖅᑭᓚᐅᖅᓯᒪᖕᒪᑦ 

ᖃᓄᐃᓕᕐᒪᖔᑕ ᒐᕙᒪᒃᑯᑦ ᑕᑯᐃᓐᓇᐅᔭᖅᑐᖓ 

ᐃᓚᖓᓂᒃ ᐊᑕᐅᓯᕐᓂᒃ ᑮᓇᐅᔭᑭᒃᓴᐃᓐᓇᐅᔭᖅᑐᑦ, 

ᑮᓇᐅᔭᕐᓂᒃ ᐊᒥᒐᖅᓯᕙᒃᑐᑦ. ᐅᓪᓗᒥᐅᓕᖅᑐᑦ 

ᑮᓇᐅᔭᖃᐃᓐᓇᕆᐊᖃᓕᕋᑦᑕ ᑭᓱᑐᐃᓐᓇᕐᒥᒃ 

ᐱᔭᕇᖅᓯᓂᐊᕐᓗᑕ. ᑮᓇᐅᔭᐃᑦ ᐃᒻᒪᖄ 

ᒐᕙᑐᖃᒃᑯᓐᓂᒃ ᐱᕙᒃᑕᕋᓗᐊᕗᑦ ᑭᓯᐊᓂ 

ᓇᖕᒥᓂᖅᓱᖅᑐᓂᒃ ᑎᒥᐅᓂᒃ ᐱᕙᒃᑲᓗᐊᕐᒥᔪᑦ. ᑖᓐᓇ 

ᐊᐱᖅᑯᑎᒋᔪᒪᔭᕋ ᖃᓄᕐᓕ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᐊᖃᖃᑦᑕᖅᐸᑦ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᖕᓂᒃ ᐱᓇᓱᒃᑎᓪᓗᒋᑦ? 

(ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎᒨᑦ? 

ᓯᕗᓕᖅᑎ ᓄᓇᕗᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᑐᖓ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᒪᒥᐊᓇᖅᑑᒐᓗᐊᖅ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ 

ᑕᕝᕙᓃᓐᖏᒻᒪᑦ ᒫᓐᓇ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓂᖅᓴᑦᑎᐊᒥᒃ ᑭᐅᒐᔭᖅᑐᕕᓂᐅᒐᓗᐊᖅ 

ᐃᓕᖕᓄᑦ.  

 

ᑭᓯᐊᓂ ᐊᖏᖃᑎᒋᑦᑎᐊᖅᑕᕋ ᐊᒃᓱᑲᓪᓚᒃ 

ᐃᓗᓕᕆᔭᖏᑦ ᑖᒃᑯᐊ ᑮᓇᐅᔭᐃᑦ 

ᒐᕙᒪᑐᖃᒃᑯᓐᓃᓐᖔᖅᑐᑦ ᐅᓄᕐᓂᖅᓴᐅᕙᖕᒪᑕ. 

ᑖᒃᑯᑎᒎᓇᖅ ᓄᓇᕗᒻᒥ ᑮᓇᐅᔭᖃᖅᑎᑦᑎᓂᕐᒧᑦ 

ᒪᓕᒐᖏᑦ ᐊᑐᖅᑕᐅᓪᓗᑎᒃ. ᑖᒃᑯᐊ 

ᐃᓄᒋᐊᖕᓂᖏᓐᓂᒃ ᐊᑐᖅᑕᐅᓪᓗᑎᑦ ᐊᓯᖏᓐᓂᒡᓗ 

ᐊᑐᖅᖢᑎᒃ ᑮᓇᐅᔭᖃᖅᑎᑦᑎᔾᔪᑎᒋᕙᒃᑕᖏᑦ. 

ᑕᒪᒃᑯᓂᖓ ᒪᓕᒐᓕᐅᖅᑎᒧᑦ ᐅᖃᐅᓯᕆᓚᐅᖅᑕᕗᑦ.  

 

ᑭᓯᐊᓂ ᑎᓕᔭᐅᓯᒪᔾᔪᑎᑦᑎᓐᓂᒃ ᐱᓕᕆᐊᒃᓴᑦᑎᓐᓄᑦ 

ᐊᔭᐅᖅᑐᐃᖁᓪᓗᒋᑦ ᐊᔾᔨᒌᑎᑦᑐᓂᒃ 

ᑮᓇᐅᔭᓕᐅᕐᕕᖃᖁᓪᓗᒋᑦ ᒫᓐᓇᐅᔪᖅ ᒫᓐᓇ 

ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᑖᒃᑯᐊ 

ᒐᕙᒪᑐᖃᒃᑯᓐᓃᓐᖔᖃᑦᑕᕐᒪᑕ. ᑭᓯᐊᓂᓕ 

ᐊᔭᐅᖅᑎᐅᑎᓪᓗᒋᑦ ᒥᓂᔅᑕ ᐊᕿᐊᕈᖅ 

ᐃᓕᓴᕆᔪᒪᓪᓗᒍ ᓯᕗᓕᖅᑎᑦᑎᐊᕚᓘᖕᒪᑦ 

ᐃᑲᔪᖅᑐᐃᖃᑦᑕᖅᑎᓪᓗᒋᑦ ᑕᒪᒃᑯᓂᖓ 

ᐱᓕᕆᕕᐅᔪᓂᒃ ᓄᑖᓂᒃ 

ᑮᓇᐅᔭᖅᑖᕐᕕᐅᒃᑲᓐᓂᕈᓐᓇᖅᑐᓂᒃ. ᓄᓇᕗᒻᒥᐅᑦ 

ᑖᒃᑯᐊ ᐅᖃᐅᓯᖃᖅᑲᐅᒻᒥᒐᑦᑕ ᐃᒪᕐᒥᐅᑕᓕᕆᓂᕐᒧᑦ 

ᓲᕐᓗ ᑕᕆᐅᕐᒥ ᐃᖃᓪᓕᐊᖃᑦᑕᕐᓂᕐᒧᑦ ᐊᒻᒪ 

ᐅᔭᕋᓐᓂᐊᕐᕖᑦ ᒫᓐᓇᑦᑕᐅᖅ ᖃᐅᔨᒪᒐᒪ 

ᐱᓕᕆᖃᑕᐅᓪᓚᕆᓐᓂᐊᖅᑐᖅ ᑕᒪᒃᑯᓂᖓ 

ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑖᕐᕕᐅᖃᑦᑕᕈᓐᓇᖅᑐᓂᒃ 

ᓄᓇᕗᒻᒥ.  

 

ᐄ, ᑕᐃᒪᓐᓇ ᐊᔭᐅᖅᑎᐅᔪᒍᑦ ᕿᒥᕐᕈᓇᒃᖢᑕᓗ 

ᖃᓄᖅ ᐊᔾᔨᒌᓐᖏᑦᑐᑎᒍᑦ ᑮᓇᐅᔭᓕᐅᕈᓐᓇᕐᒪᖔᑦᑕ 

ᐃᓯᖅᐸᓪᓕᐊᑎᑦᑎᔪᓐᓇᕐᒪᖔᑦᑕ ᓄᓇᕗᒻᒥ 

ᐱᕕᒃᓴᖃᖅᑎᑦᑎᔪᓐᓇᕐᓂᐊᕋᑦᑕ ᓲᕐᓗ 

ᐃᒡᓗᕐᔪᐊᖃᖅᑎᑦᑎᓂᒃᑯᓪᓘᓐᓃᑦ ᐱᓕᕆᕕᒃᓴᓂᒃ 

ᐱᓕᕆᔾᔪᑏᑦ ᐊᒻᒪ ᐱᔨᔅᓯᕈᑏᑦ ᓄᓇᕗᒻᒥ 

ᐱᖃᓯᐅᑎᓪᓗᒋᑦ. 

 

ᓇᐃᓈᕐᓗᒋᑦ ᑖᒃᑯᐊ ᐅᖃᐅᓯᕆᓯᒪᔭᕗᑦ 

ᓇᖕᒥᓂᖅᓱᕐᓂᕐᒧᑦ ᐱᓕᕆᔾᔪᑎᒃᓴᓂᒃ 

ᑎᒍᓯᕙᓪᓕᐊᓂᕐᒥᒃ. ᒐᕙᒪᑐᖃᒃᑯᓐᓂᒃ 

ᓄᓇᖁᑎᕗᓪᓗ ᐃᓱᒪᖅᓲᑎᒋᓂᖅᓴᐅᓕᕐᓗᒐ ᐃᒻᒪᖄ 

ᑮᓇᐅᔭᓂᒃ ᑕᒫᓐᖓᑦ ᓄᓇᒦᓐᖔᖅᑐᓂᒃ 

ᐱᓕᕆᔾᔪᑎᒃᓴᓂᒃ ᓲᕐᓗ ᑮᓇᐅᔭᓕᐅᕈᑎᒃᓴᓂᒃ 

ᐱᕕᒃᓴᓂᒃ ᑕᑯᔪᒪᓂᖅᓴᐅᓪᓗᖓ. ᑕᐃᒪᓐᓇ ᓲᕐᓗ 

ᐃᓄᐃᑦ ᓄᓇᖏᓐᓂ ᓲᕐᓗ ᐆᒻᒪᕆᒃᑑᓗᑎᒃ 

ᐱᓐᖑᐊᕐᓂᒃᑯᑦ ᐅᕝᕙᓘᓐᓃᑦ ᑎᑎᕋᐅᔭᕐᓂᒃᑯᑦ 

ᐅᕝᕙᓘᓐᓃᑦ ᐃᖃᓪᓕᐊᕐᓂᒃᑯᑦ 

ᐅᔭᕋᓐᓂᐊᕐᓂᒃᑯᓪᓘᓐᓃᑦ ᑮᓇᐅᔭᓕᐅᖅᑐᓂᒃ.  

 

ᑭᓯᐊᓂᓕ ᑕᒪᒃᑯᓂᖓ ᐊᖏᖃᑎᒌᒍᑎᑎᒍᑦ 

ᓇᖕᒥᓂᖅᓱᕐᓂᕐᒧᑦ ᑖᒃᑯᐊ ᑕᕝᕙ 

ᑎᒍᔭᐅᕙᓪᓕᐊᓂᖅᓴᐅᓂᐊᖅᑐᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᑦ ᒐᕙᒪᒃᑯᓐᓂ ᑕᐃᒪᓐᓇ 

ᑲᑐᔾᔨᓗᑕ ᐊᖏᖃᑎᒌᒋᐊᖃᕋᑦᑕ 

ᓇᒧᓐᖓᐅᒐᔭᕐᒪᖔᑦᑕ ᑮᓇᐅᔭᐃᑦ ᐱᔭᕗᑦ 

ᓯᕗᓂᒃᓴᑦᑎᓐᓂ. ᐊᓕᐊᓇᐃᒍᓱᒃᑲᔭᖅᑐᖓ 

ᑕᐃᔅᓱᒥᖓ ᓯᕗᓂᒃᓴᑦᑎᓐᓂ ᑕᑯᒍᑦᑕ. 

 

ᒪᒥᐊᑉᐳᖓ ᐃᓗᓕᑯᓘᔭᖏᓐᓂᒃ 

ᐊᐱᖅᑯᑎᒋᖅᑲᐅᔭᖓᓂᒃ ᖃᓄᕐᓗ ᒪᓕᒐᖃᕐᒪᖔᖅ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᖅ ᓄᓇᕗᑦ ᑭᓯᐊᓂ 

ᑭᒡᒍᓯᖃᕈᒪᓪᓗᖓ ᑖᔅᓱᒥᖓ 

ᐊᐱᖅᑯᑎᑦᑎᐊᕚᓗᐊᓄᑦ ᑭᐅᔪᒪᕋᑖᓵᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃᑕᐅᖅ. ᐅᖃᖃᑎᒌᑦᑎᓪᓗᑕ ᑲᑎᒪᑎᓪᓗᑕ 

ᐅᓪᓗᒥᓗ ᑐᓴᑲᑕᐃᓐᓇᕋᒪ ᓯᕗᓪᓕᐅᔾᔭᐅᓯᒪᔪᓂᒃ 

ᐅᓄᖅᑐᓂᒃ ᓯᕗᓪᓕᐅᔾᔭᐅᔪᓂᒃ.  

 

ᒥᔅ ᕿᓕᖅᑎ ᐊᐱᖅᑯᑎᖃᖅᑲᐅᖕᒪᑦ ᒥᔅᑕ ᑯᓱᒐᕐᒥᒃ 

ᐊᐱᕆᓚᐅᕐᒪᑦ ᐃᑉᐸᒃᓴᖅ, ᓯᕗᓪᓕᐅᔾᔭᐅᓯᒪᔪᓂᒃ 

ᑮᓇᐅᔭᖅᑖᕈᑕᐅᔪᓐᓇᖅᑐᓂᒃ ᐱᓕᕆᔾᔪᑎᒃᓴᖏᓐᓂᒃ 

ᐱᓕᕆᕕᐅᑉ. ᓯᕗᓪᓕᐅᔾᔭᐅᓗᑎᒃ ᑕᐃᒃᑯᐊ 

ᐊᑐᖅᑕᐅᓪᓚᕆᒋᐊᖃᕐᓂᐊᖅᑐᑦ 

ᑮᓇᐅᔭᖅᑖᕐᕕᐅᓂᐊᖅᑐᑦ. ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᓲᕐᓗ ᐃᓚᖏᑦ 

ᕿᒪᒃᑕᐅᖃᑦᑕᕐᒪᑕ ᓲᕐᓗ ᐆᑦᑑᑎᒋᓗᒍ 

ᐃᓱᒪᓕᕆᓂᖅ ᐊᒻᒪ ᐃᓅᓯᕐᒥᒃ ᑲᑎᑦᑕᐃᓕᒪᓂᖅ 

ᐊᒻᒪ ᐊᖏᕐᕋᖃᓐᖏᑦᑐᓕᕆᓂᖅ. ᑖᒃᑯᐊ 

ᐊᖏᔫᑎᐊᓘᖕᒪᑕ ᐊᓯᖏᓐᓂᒃ ᐱᑕᖃᐅᕐᒥᔫᒐᓗᐊᖅ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐅᓂᖅᓴᐅᓱᒋᓚᐅᖅᑕᕋ ᑭᓱᓕᒫᑦᑎᐊᑦ 

ᓯᕗᓪᓕᐅᔾᔭᐅᔭᐅᑉᐸᑕ ᐊᑲᐅᓂᖅᓴᐅᓇᓱᒋᓪᓗᒍ.  

 

ᐃᓚᖏᑦ ᑐᓴᒐᒃᓴᐃᑦ ᐱᓚᐅᖅᑕᕗᑦ ᑕᖅᑭᐅᓚᐅᖅᑐᒥ 

ᒪᕐᕉᓪᓗᑭᐊᖅ ᐊᓂᒍᖅᑑᒃ ᑕᐃᒃᑯᐊ ᐊᓕᒎᔭᐃᑦ 

ᖃᕋᓴᐅᔭᐃᑦ ᓱᒃᑲᓕᒋᐊᕈᑎᖏᑦ ᐅᐊᔭᐃᑦ $200 

ᒥᓕᐊᓐ ᑮᓇᐅᔭᓂᒃ ᐊᑭᖃᕐᓂᐊᕐᒪᑕᒎᖅ. ᓄᓇᓕᖕᓄᒃ 

ᒪᕐᕈᐃᓐᓈᖕᓄᒃ ᑖᒃᑯᐊ ᑮᓇᐅᔭᕐᔪᐊᕌᓗᐃᑦ 

ᓯᕗᓪᓕᐅᔾᔭᐅᓯᒪᓪᓗᓂ. ᖃᐅᔨᒪᒐᓗᐊᖅᑐᖓᐃᓛᒃ 

ᑖᓐᓇ ᓯᕗᒧᐊᓚᐅᓐᖏᑦᑐᖅ ᑭᓯᐊᓂ 

ᑕᐃᒪᐃᑦᑐᒐᓚᐃᑦ ᑕᒪᒃᑯᐊ.  

 

ᑕᒫᓂᒃᑲᓗᐊᖅᑐᒍᑦ ᓄᓇᕗᒻᒥᐅᑦ ᐃᑲᔪᖁᓪᓗᒋᑦ 

ᐊᑐᓂ ᓄᓇᕗᒻᒥ ᓄᓇᓕᓕᒫᓂᓗ. ᒥᓂᔅᑕᐃᑦ 

ᑲᑎᒪᔨᖏᑦ ᐊᑐᕚᒧᐊᖅᑐᐃᓐᓈᓘᖃᑦᑕᖅᐱᓰ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᑐᐊᖓᑦ 

ᑕᐃᑲᓐᖓᑦ ᑕᕝᕙᓐᖔᖅᑐᖅ ᑕᐅᓄᓐᖓᖃᑦᑕᖅᐸ? 

ᖃᓄᕐᓕ ᐊᐅᓚᓂᖃᖅᐸ ᑕᒪᓐᓇ? (ᑐᓵᔨᑎᒎᖏᑦᑐᖅ) 

ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᕆᑦᑎᐊᕐᒪᑦ. ᓯᕗᓪᓕᖅᐹᒥᒃ 

ᐊᐱᖅᑯᑎᒋᖅᑲᐅᔭᖓᓄᑦ, ᐃᓘᓐᓇᑕ 

ᐊᖅᑯᓵᖃᑦᑕᕋᑦᑕ ᐸᕐᓇᐃᔾᔪᑎᑎᒍᑦ ᑲᒪᖃᑦᑕᕋᑦᑕ 

ᐱᓕᕆᓪᓗᑕ ᓯᕗᓪᓕᐅᔾᔭᐅᖃᑦᑕᖅᑐᖅ ᐅᕙᒍᑦ 

ᐊᑕᖏᐊᓗᒃᖢᑕ ᓯᕗᓪᓕᐅᑎᒋᓯᒪᔭᕗᑦ 

ᐃᓱᒫᓘᑎᒋᔭᕗᑦ ᑖᒃᑯᐊ. ᑖᒃᑯᓂᖓ 

ᑲᑎᒪᔾᔪᓯᖃᖃᑦᑕᕋᑦᑕ ᐊᔾᔨᒌᓐᖏᑦᑐᓂᒡᓗ 

ᓯᕗᓪᓕᐅᔾᔭᐅᓯᒪᔪᓂᒃ ᕿᒥᕐᕈᓇᖃᑦᑕᖅᖢᑕ. 

ᐃᓘᓐᓇᖏᓐᓂᒃ ᐊᑕᐅᑦᑎᒃᑯᐊᓗᒃ 

ᐱᓕᕆᔪᒪᖃᑦᑕᕋᓗᐊᖅᑐᒍᑦ ᑭᓯᐊᓂ 

ᑮᓇᐅᔭᑭᒃᓴᖃᑦᑕ. ᑮᓇᐅᔭᐅᒍᑎᒡᓘᓐᓃᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑭᒃᓴᖅᖢᑕ. 

ᒫᓐᓇᐅᓂᖓᓂᓕ ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᐅᓪᓗᑎᔭᕆᐊᖃᕋᑦᑎᒍᑦ ᐅᓄᓐᖏᑦᑑᒐᓗᐊᑦ 

ᐊᒃᑐᐃᓂᖅᐹᖑᓂᐊᖅᑐᑦ ᑕᒪᒃᑯᐊ ᓄᓇᕗᓕᒫᒧᑦ. 

ᑖᓐᓇ ᑖᒃᑯᐊ ᐃᓱᒪᒃᓴᖅᓯᐅᕈᑎᒋᓪᓚᑦᑖᖃᑦᑕᕋᑦᑎᒍᑦ 

ᐅᖃᖃᑎᒌᑉᐸᓪᓕᐊᓕᖅᑐᒍᑦ.  

 

ᓄᓇᓖᑦ ᑖᒃᑯᐊ ᒥᑭᓐᓂᖅᓴᐃᑦ ᐅᖃᐅᓯᐅᖏᓐᓇᕐᒪᑕ. 

ᑕᐃᓐᓇ 

ᐊᕙᓂ ᐊᑭᑦᑎᐊᑦᑎᓐᓃᑦᑐᖅ ᐅᖃᐅᑎᔪᕙᕋ 

ᐊᒃᓱᐊᓗᒃ ᐱᒻᒪᕆᐅᑎᔪᒐᒃᑯ ᑲᑎᒪᑎᓪᓗᑕ ᑭᓯᐊᓂᓕ 

ᐃᓗᓕᑯᓘᔭᖏᓐᓂᒃ ᐅᖃᐅᓯᖃᕈᓐᓇᓐᖏᑦᑐᖓ. 

ᑭᓯᐊᓂᓕ ᑖᒃᑯᐊ ᓄᓇᓖᑦ ᒥᑭᑦᑑᑕᐅᓂᖅᓴᐃᑦ 

ᓯᐊᒻᒪᒃᑎᖅᑕᐅᓂᕆᔭᖏᓪᓗ ᐱᓕᕆᔾᔪᓰᑦ 

ᓄᓇᓕᓕᒫᓄᑦ ᐃᑲᔪᖅᑐᐃᔾᔪᑎᖃᖁᓪᓗᒍ.  

 

ᑖᓐᓇᑦᑕᐅᖅ ᐃᖅᑯᓪᓕᐅᑎᒋᔪᒪᓵᖅᑕᕋ 

ᑲᑎᒪᔨᐅᖃᑕᐅᔪᒧᑦ ᐊᔾᔨᒌᓐᖏᑦᑐᑦ ᐃᖏᕐᕋᔾᔪᑏᑦ 

ᐊᐅᓚᑕᐅᔪᑦ ᓲᕐᓗ ᓯᕗᓪᓕᐅᔾᔭᐅᓯᒪᔪᑦ 

ᐃᒡᓗᕐᔪᐊᖑᒃᐸᑕ ᐅᕝᕙᓘᓐᓃᑦ 

ᐊᐅᓚᔾᔭᐃᑎᐅᓂᐊᖅᐸᑕ ᐋᖅᑭᐅᒪᔾᔪᑏᑦ ᐊᓯᐊᒍᑦ 

ᑮᓇᐅᔭᓕᕆᔾᔪᑎᒃᑯᑦ ᐊᖅᑯᑎᖃᖅᖢᓂ. 

ᐊᒻᒪᓗᑦᑕᐅᖅ, ᑖᓐᓇ ᑲᑎᒪᔨ ᐊᐱᕆᖅᑲᐅᖕᒪᑦ 

ᖁᕕᐊᓱᖅᑲᐅᔪᖓ ᐃᓱᒪᒃᓴᖅᓯᐅᕈᑎᖃᕋᑦᑕ 

ᑮᓇᐅᔭᓕᕆᔾᔪᑏᑦ ᒐᕙᒪᑐᖃᒃᑯᓐᓂᒃ ᐱᕙᒃᑲᑦᑎᒍᑦ 

ᓴᓐᖏᔪᒃᑯᓪᓗ ᐱᓕᕆᖃᑎᒋᑦᑎᐊᖅᖢᑎᒍᑦ ᑖᓐᓇ 

ᐱᓕᕆᖃᑎᒌᓐᓇᕐᓂᐊᖅᑕᕗᑦ ᑐᓐᖓᕕᒋᓗᒍ 

ᐱᓕᕆᖃᑎᒋᕙᒌᖃᑦᑕᖅᑕᕗᑦ.  

 

ᐊᒃᓱᐊᓗᒃ ᖁᔭᓕᔪᖓ ᑖᒃᑯᐊ ᓄᓇᕗᒻᒥ ᑕᐃᒪᓐᓇ 

ᐋᑐᕚᒥ ᒥᓂᔅᑕᓄᑦ ᒪᓕᒃᑕᐅᓚᐅᖅᓯᒪᒐᒪ ᑕᐃᔅᓱᒪᓂ. 

ᐊᔭᐅᖅᑐᐃᖃᑎᒌᓐᓇᖃᑦᑕᕐᓂᐊᕋᒃᑭᑦ ᓄᓇᕗᒻᒥᐅᑦ 

ᑭᒡᒐᖅᑐᕐᓗᒋᑦ ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ 

ᐊᒻᒪᓗᑦᑕᐅᖅ ᓴᓐᖏᔪᐊᓘᒻᒪᑕ ᐃᓘᓐᓇᖏᑦ 

ᒥᓂᔅᑕᐃᑦ ᑲᑎᒪᔭᕌᖓᑕ. ᒥᓂᔅᑕᐅᖃᑎᒋᔭᖏᑦ 

ᐊᔭᐅᖅᑐᐃᖃᑦᑕᕐᒪᑕ ᑲᑐᔾᔨᓗᑕ 

ᑎᓕᔭᐅᓯᒪᔾᔪᑎᑦᑎᓐᓂᒃ 

ᐱᓕᕆᐊᒃᓴᑦᑎᓐᓂᖃᓯᐅᑎᔪᑦ ᐅᖃᐅᓯᐅᖃᑦᑕᕐᒪᑕ. 

ᐊᒃᓱᐊᓗᒃ ᐊᓕᐊᓇᐃᒍᓱᒃᑐᖓ ᑖᒃᑯᓂᖓ 

ᐃᖅᑲᓇᐃᔭᖃᑎᕋᕈᓐᓇᕋᒪ ᑕᐃᒃᑯᓂᖓ. ᑲᔪᓯᔪᒃᑯᓪᓗ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᖢᖓ ᑖᒃᑯᓂᖓ. 

ᐱᒻᒪᕆᐊᓘᖕᒪᑦ ᐃᖅᑲᓇᐃᔭᖃᑎᒋᖕᓂᖅ. 

ᓱᓕᓪᓚᑦᑖᖅᖢᖓ ᐱᓪᓚᑦᑖᖑᖕᒪᑕ 

ᑕᑎᒋᑦᑎᐊᖃᑦᑕᖅᖢᒋᓪᓗ.  

 

ᐊᒻᒪ ᑕᑎᒋᖃᑦᑕᖅᑕᒃᑲ ᓄᓇᕗᒻᒥ ᐊᒻᒪ ᑕᑲᓇᓂ 

ᐱᖁᔭᓕᐅᕐᕕᒡᔪᐊᓂ ᒐᕙᒪᑐᖃᒃᑯᑦ ᐊᒻᒪᓗᑦᑕᐅᖅ 

ᒥᓂᔅᑕᐃᑦ ᑲᑎᒪᓕᕌᖓᑕ ᑕᐃᑰᖓ 

ᐊᖅᑯᓵᖃᑦᑕᕐᒥᔭᕗᑦ. ᑕᐃᒪᓐᓇ 

ᒪᓕᒐᓕᐅᖅᑎᐅᖃᑎᒃᑲ, ᐃᓛᒃ ᒥᓂᔅᑕᐅᖃᑎᒃᑲ ᐊᒻᒪ 

ᐊᐃᑦᑖᖑᒐᓗᐊᖅ ᕼᐋᓕᕚᒃᔅ−ᒥ ᑲᑎᒪᓚᐅᕐᒪᑕ 

ᐊᖓᔪᖅᑲᐅᑏᑦ ᑲᓇᑕᒥ 

ᐅᓪᓘᓐᓄᒃ ᒪᕐᕉᓐᓄᒃ ᒫᓐᓇ ᐱᒻᒪᕆᐊᓗᖕᓂᒃ 

ᑲᑎᒪᐅᑎᖃᕋᑦᑕ ᐅᐸᒍᓐᓇᓚᐅᓐᖏᓐᓇᒪ. 

ᑕᐃᒃᑯᑎᒎᓇᖅ ᐊᖅᑯᑎᖃᖅᖢᑕ 

ᐊᔭᐅᖅᑐᐃᖃᑦᑕᖅᑐᒍᑦ ᑕᒪᒃᑯᓂᖓ 

ᐃᓱᒫᓗᑕᐅᖃᑦᑲᖅᑐᓂᒃ ᑲᑐᔾᔨᓗᑕ 

ᐱᓕᕆᐊᒃᓴᑦᑎᓐᓄᑦ ᑎᓕᔭᐅᓯᒪᔾᔪᑎᒋᔭᑦᑎᓐᓄᑦ. 

ᑕᒪᒃᑯᐊ ᐊᔾᔨᐅᓐᖏᓐᓂᖓᑦ ᓄᓇᕗᑦ 

ᐅᖃᐅᓯᕆᖃᑦᑕᖅᑕᕋ ᐊᒻᒪᓗᑦᑕᐅᖅ 

ᐊᔪᖅᓴᕐᓂᑦᑎᓐᓂᒃ ᐱᖁᑎᕐᔪᐊᓂᒃ ᐃᒡᓗᕐᔪᐊᓂᒃ 

ᐃᖅᑲᓇᐃᔭᕐᕕᒃᓴᐅᔪᓂᒃ. 

 

ᑖᒃᑯᐊ ᑕᕝᕙ. ᑖᒃᑯᐊ ᐊᔭᐅᖅᑐᐃᔾᔪᑎᒋᒐᔪᒃᑕᕗᑦ 

ᓴᖅᑭᔮᑦᑎᐊᖅᑐᒃᑯᑦ ᐊᓯᔾᔨᖅᑕᐅᖁᓪᓗᑕ ᑲᑐᔾᔨᓗᑕ 

ᐃᓗᐊᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ, ᑭᐅᔾᔪᑎᒋᔭᕐᓄᑦ. ᑕᐃᒪᓐᓇ ᓄᓇᕗᑦ 

ᐱᒋᐊᓕᖅᑎᓪᓗᒍ, ᐊᔾᔨᒌᑦᑐᒥᒃ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᖃᑦᑕᖅᑐᐃᑦ? 

(ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᐅᑎ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ ᑖᓐᓇ 

ᒪᓕᒐᓕᐅᖅᑎ ᐊᐱᕆᖕᒪᑦ ᑖᓐᓇᓗ ᐊᐱᕆᔾᔪᑎᒋᔭᖓ 

ᐊᔾᔨᒌᑎᑦᑑᒻᒪᑕ ᑮᓇᐅᔭᐃᑦ. ᐱᔾᔪᑎᖃᖅᑐᐃᑦ 

ᐅᔭᑉᑎᒻᓄᑦ ᑮᓇᐅᔭᐃᑦ ᐊᖅᑭᒃᓯᒪᕙᒌᖅᑐᐃᑦ 

ᒪᓕᖃᑦᑕᖅᑐᐃᑦ ᓄᓇᕗᑦ ᑮᓇᐅᔭᖅᑖᕆᖃᑦᑕᖅᑕᖏᑦ 

ᒐᕙᒪᒃᑯᖏᓐᓂᒃ ᐊᐅᓚᑦᓯᓂᐊᕐᓗᑎᒃ.  

 

ᐊᒻᒪ ᐊᖏᕈᑎᖃᐅᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ. 

ᑖᒃᑯᐊᑦᑕᐅᖅ ᓇᓪᓕᐅᒃᑯᒫᖃᕐᓂᓐᖏᑦᑐᐃᑦ ᑖᒃᑯᐊ 

ᒥᔅᑕ ᒪᐃᓐ ᐱᓕᕆᐊᕆᖃᑦᑕᕐᒥᔭᖏᑦ ᑲᓇᑕᐅᑉ 

ᒐᕙᒪᒃᑯᖏᓪᓗ ᐊᒥᓱᐃᑦ ᐊᔾᔨᒌᓐᖏᑦᑐᐃᑦ 

ᐊᖏᕈᑎᖃᐅᖅᑐᐃᑦ ᐊᕙᑎ ᐃᓕᓐᓂᐊᖅᑐᓕᕆᓂᖅ, 

ᐸᐃᕆᕝᕖᑦ, ᐃᓕᓐᓂᐊᕐᕖᑦ ᓱᕈᓯᓛᓄᑦ, ᐊᒻᒪ 

ᐅᖓᓯᒃᑐᒧᑦ ᐊᖏᕈᑎᒧᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓂᐊᕐᓂᖏᒡᓗ. ᑖᒃᑯᐊ ᐊᐱᖅᑯᑎᒋᔮ 

ᐊᔾᔨᒌᓐᖏᑦᑐᐃᑦ ᑕᒪᒃᑯᐊ 

ᑮᓇᐅᔭᖅᑖᕐᕕᒋᖃᑦᑕᖅᑕᕗᑦ ᐊᒻᒪ ᖃᓄᖅ 

ᐱᔭᐅᖃᑦᑕᕐᒪᖔᑕ.  

 

ᑖᒃᑯᐊ ᑭᒡᒐᖅᑐᐃᓪᓗᑕ ᑖᒃᑯᐊ ᓄᓇᕗᑦ 

ᐊᔾᔨᒌᓐᖏᓐᓂᕆᔭᖓ ᐊᓯᒋᔭᐅᓂᖓᓗ 

ᐅᑭᐅᖅᑕᖅᑐᕐᓗ ᑕᒪᓐᓇ. ᑖᓐᓇᓗ ᓯᕗᓕᖅᑎ 

ᑳᒃᑯᕆᓐ ᓄᓇᑦᓯᐊᕐᒥ, ᒫᓐᓇ ᓂᕈᐊᕌᓂᓵᖅᑎᓪᓗᒋᑦ 

ᐊᒻᒪ ᑖᓐᓇ ᓯᕗᓕᖅᑎᖅᑕᐅ ᐊᕙᓂ ᔫᑳᓐ−ᒥ, ᑖᒃᑯᐊ 

ᓄᓇᑦᓯᐊᖅ ᑖᒃᑯᐊᓗ ᐱᓕᕆᖃᑎᒌᑦᑐᒍᑦ 

ᐱᖓᓲᓪᓗᑕ ᐊᕕᒃᑐᖅᓯᒪᔪᐃᑦ ᐅᑭᐅᖅᑕᖅᑐᒥ. 

ᑖᒃᑯᐊ ᖃᖓᓗᒃᑖᖅ ᑕᒪᓐᓇ ᐊᐅᓪᓛᕐᓂᕐᒧᑦ 

ᑐᕌᖓᔪᑦ ᑭᓯᐊᓂ ᑮᓇᐅᔭᑐᐃᓐᓇᐅᓐᖏᒻᒪᑦ 

ᐱᒻᒪᕆᐅᓂᕆᔭᑉᑎᒻᓂ ᑕᒫᓂ. ᑐᕌᓐᑐᒥ 

ᐊᒥᓲᓐᖏᑦᑐᑯᓘᓚᓇᔭᖅᑐᐃᑦ ᓄᓇᐃᑦ ᓄᓇᕗᑦ 

ᐊᒥᓲᓂᕆᔭᖏᑦ ᒪᓕᒡᓗᒋᑦ.  

 

ᑖᓐᓇ ᐊᒥᓲᑎᓪᓗᒋᑦ ᐊᒥᒐᖅᓴᖅᑐᐃᑦ ᐊᑭᑐᔫᑎᓂᒃ 

ᑖᒃᑯᐊᓗ ᑲᓇᑕᒥ ᐱᔨᑦᓯᕋᕐᓇᐅᖃᑦᑕᖅᑐᐃᑦ ᑕᒪᒃᑯᐊ 

ᐃᓕᓐᓂᐊᖅᑎᖃᑦᑕᕐᒥᔭᕗᑦ ᑕᐃᓇᓂ. ᑕᒪᓐᓇ 

ᖁᕕᐊᓇᖃᑦᑕᖅᑐᖅ ᐱᓕᕆᐊᕆᖃᑦᑕᕐᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᓯᕗᓪᓕᐅᑎᒃᓯᕙᓪᓕᐊᓂᖅ ᑕᒪᒃᑯᐊ 

ᓇᓪᓕᖃᑦᑕᖅᑐᐃᑦ ᐱᓪᓗᒋᑦ, 

ᐅᑎᕐᕕᒋᓇᓱᐊᒃᑲᓗᐊᕋᒃᑯ ᒥᓂᔅᑐ ᑯᓱᒐᐅᑉ 

ᑭᐅᔾᔪᑎᒋᓚᖅᑕᐅ, ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 

ᐃᓱᒪᒋᓗᒋᑦ ᓇᓪᓕᖃᑦᑕᖅᑐᐃᑦ 

ᓄᓇᕗᑦ ᕿᒥᕐᕈᔪᓐᓇᖅᑕᖏᑦ. ᑖᒃᑯᐊᓕ ᑕᐅᑐᑦᑕᒃᑲ 

ᓯᕗᓪᓕᐅᑎᑕᐅᔪᐃᑦ, ᑕᒪᕐᒥᒃ ᐅᓂᒃᑳᖏᑦ 

ᐊᒥᒐᖅᑎᓪᓗᒌᑦ? (ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᐅᖅᑎ ᐸᐅᓗᓯ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑖᒃᑯᐊ ᐸᕐᓇᖕᓂᖅ ᐊᕐᕌᒍᑕᒫᑦ 

ᑖᒃᑯᐊ ᐊᕕᑦᑐᖅᓯᒪᔪᐃᑦ ᑐᓐᖓᕕᖃᖅᖢᑎᒃ 

ᑲᑐᔾᔨᓗᑖᒥᒃ ᑐᓐᖓᔪᒥᒃ, ᑕᒪᒃᑯᐊ 

ᓯᕗᓪᓕᐅᑎᓚᐅᖅᑕᕗᑦ, ᑕᒪᓐᓇ ᑲᑐᔾᔨᓗᑕ 

ᐱᔾᔪᑎᒋᓗᒍ. ᑕᒪᓐᓇ ᐸᕐᓇᕐᓂᖅ ᐊᕕᑦᑐᕐᓗᒋᑦ 

ᐱᔪᓐᓇᐅᑏᑦ ᑖᒃᑯᐊ.  

 

ᑭᓯᐊᓂ ᐊᑕᐅᓯᖅ ᓯᕗᒧᐊᖏᓐᓂᕆᔭᖓᓂᒃ ᑕᒪᕐᒥᒃ 

ᑕᑯᔭᐅᒋᐊᖃᑦᑕᖅᑐᐃᑦ. ᑖᒃᑯᐊᓗ 

ᑮᓇᐅᔭᓕᕆᔨᐅᔪᒃᑯᑦ ᖃᐅᔨᓴᖅᑎᐅᑎᓪᓗᒋᑦ, 

ᓇᓗᓇᐃᖅᓯᖃᑦᑕᕐᒥᔪᐃᑦ ᓇᓕᐊᒃ ᓯᕗᒧᐊᓂᐊᕐᒪᖔᑦ 

ᐊᒻᒪ ᐊᐃᕙᓂᒃᑯᑦ ᑲᒪᒋᔭᐅᓪᓗᓂ.  

 

ᐊᒻᒪ ᐊᐱᖅᑯᑎᒋᔭᖓ ᐋᖅᑭᒃᓯᒪᔪᖃᖅᑐᖅ 

ᐊᑐᖃᑦᑕᖅᑕᑦᑎᓐᓂᒃ ᑕᕝᕙᓂ, ᓲᕐᓗ ᐅᕙᓂ 

ᓈᓚᒃᑐᒍᑦ ᑖᒃᑯᐊ ᐱᒻᒪᕆᐅᑎᑕᐅᖕᒥᔪᐃᑦ 

ᓄᓇᓕᖕᓄᑦ ᑖᒃᑯᐊ. ᕿᑎᕋᖅᑐᐃᓐᓇᕋᑉᑕ 

ᓂᕈᐊᕐᓇᐅᓂᕆᔭᑉᑎᓐᓂ, ᑖᒃᑯᐊ ᒪᕐᕉᒃ ᐅᑭᐅᒃ 

ᕿᓚᒥᐅᔫᒃ, ᑭᓯᐊᓂ ᒪᕐᕉᒃ ᓱᓕ ᐅᑭᐅᑦ ᑖᒃᑯᐊ 

ᑕᒫᓃᒍᑎᒋᔭᑉᑎᓐᓂᒃ.  

 

ᑐᓴᑦᓯᐊᖅᑐᒍᑦ ᓄᓇᓕᕋᓛᑦ ᐊᑭᑐᔫᑎᓂᒃᑕᐅᖅ 

ᐱᔪᒪᔪᐃᑦ, ᑕᒪᒃᑯᐊ ᐊᒥᓱᐃᑦ 

ᐱᔭᕆᐊᑐᓗᐊᕌᓗᖏᑦᑐᐃᑦ, ᓲᕐᓗ $200 ᒥᓕᐊᓐ 

ᐅᖃᐅᓯᕆᔭᕗᑦ. ᑭᓯᐊᓂ ᐊᑐᐃᓐᓇᐅᔪᖃᕐᒪᑦ 

ᐊᐅᓪᓛᖅᑐᓕᕆᓂᕐᒧᑦ ᓄᓇᓕᖕᓂ, ᑖᒃᑯᐊ 

ᐃᒃᐱᒋᔭᐅᓂᐊᕐᒪᑦ ᐃᓐᓇᕐᓄᑦ. ᑕᒪᒃᑯᐊ ᑐᓴᖅᑕᕗᑦ 

ᑖᒃᑯᐊ, ᑲᑎᒪᔩᓪᓗ ᑕᕝᕙᓂ ᑐᓴᕐᒥᔪᐃᑦ ᑖᒃᓱᒥᖓ. 

ᑖᒃᑯᐊ ᒫᓐᓇ ᐅᕙᑉᑎᓐᓄᑦ ᓵᖓᔭᕗᑦ, 

ᐱᕝᕕᒃᓴᖃᖅᑐᒍᑦ ᐊᓯᔾᔩᕙᓪᓕᐊᓗᑕ ᑕᒪᒃᑯᐊ 

ᐃᕕᑦᑎᕆᓂᕐᒥᑦ ᒪᕐᕉᒃ ᐊᕐᕌᒎᒃ ᐅᑭᐅᒃ 

ᓇᓪᓕᖅᐸᓪᓕᐊᔫᑦ.  

 

ᑕᒪᒃᑯᐊ ᐃᓚᖏᑦ 

ᓯᕗᒧᐊᑦᑎᑕᐅᓂᖅᓴᐅᓵᓕᓂᐊᖅᑐᐃᑦ ᐃᓚᖏᑦ 

ᐊᑯᓂᐅᓂᖅᓴᐅᓗᑎᒃ, ᓲᕐᓗ ᐃᓐᓇᕐᓄᑦ 

ᓇᔪᒐᒃᓴᐅᓂᐊᖅᑐᖅ ᑖᓐᓇ, ᕿᒥᕐᕈᔭᐅᓂᖅᓴᐅᓗᓂ, 

ᑕᑯᒋᐊᖅᑕᐅᓂᖅᓴᐅᓗᓂ ᐊᒻᒪ 

ᐱᔭᕆᐊᑐᓂᖅᓴᐅᓗᓂ. ᐃᓐᓇᕐᓄᓪᓗ 

ᐸᕐᓇᒃᐸᓪᓕᐊᔭᕗᑦ ᓴᖅᑭᐸᓪᓕᐊᓂᐊᖅᑕᕗᑦ, ᑭᓯᐊᓂ 

ᐃᓐᓇᕐᓂᒃ ᓈᓚᒡᓗᑕ ᓴᖅᑭᑎᑦᓯᓂᐊᕋᑉᑕ ᑖᒃᓱᒥᖓ.  

 

ᑕᒪᒃᑯᐊ ᓱᓕ ᐱᕙᓪᓕᐊᓂᐊᖅᑐᐃᑦ. ᒫᓐᓇᓕ ᑭᓯᐊᓂ 

ᕿᑎᕋᖅᑎᓪᓗᑕ, ᑕᑯᒋᐊᕈᓐᓇᑦᓯᐊᖅᑐᒍᑦ 

ᖃᓄᐃᓕᖓᖕᒪᖔᑉᑕ, ᖃᓄᐃᓕᐅᕐᒪᖔᑉᑕ 

ᑐᓐᖓᕝᕕᒋᔭᑉᑎᓐᓂᒃ ᖃᓄᖅ 

ᖃᓄᐃᓕᐅᕐᕕᒋᒻᒪᖔᑦᑎᒍ, ᑖᒃᑯᐊ ᐃᕕᑦᑎᕆᓂᕐᒧᑦ 

ᑐᓐᖓᕕᒋᔭᖓᓂᒃ ᐸᕐᓇᒃᑕᐅᓯᒪᔪᐃᑦ ᐊᒻᒪ 

ᓯᕗᓪᓕᐅᑎᑕᐅᔪᐃᑦ ᑖᒃᓱᒪ ᐃᓗᐊᓂ. ᑖᒃᑯᐊ 

2021ᒥ ᐱᒋᐊᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐃᒃᓯᕙᐅᑕᖅ, ᖁᐊᓇᖅ 

ᑭᐅᔾᔪᑎᒋᔭᕐᓄᑦ. (ᑐᓵᔨᑎᒍᑦ) ᑕᒪᒃᑯᐊ 

ᑐᒃᓯᕋᖅᑕᕗᑦ ᑐᓐᖓᕕᒋᔭᖓᓂᒃ 

ᑮᓇᐅᔭᖅᑐᕐᓂᐊᕐᒪᑕ. ᓄᓇᕗᑦ ᒐᕙᒪᒃᑯᖏᓐᓄᑦ, 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᒃᑯᐊ ᐱᔪᒪᔭᕗᑦ 

ᐱᔾᔪᑎᒋᓗᒋᑦ. ᑭᓯᐊᓂ ᑐᓴᖅᑐᖓ. ᑖᒃᑯᐊ 

ᓯᕗᓪᓕᐅᑎᑕᐅᔪᐃᑦ ᑕᑯᒋᐊᖅᑕᐅᓪᓗᑎᒃ, ᐊᓯᖏᑦ 

ᐱᔭᐅᖏᖦᖢᖏᑦ, ᑭᖑᕙᕆᐊᖅᖢᑎᒃ. ᑕᒪᓐᓇ 

ᐅᕙᓐᓄᑦ. . .  

 

ᐅᓂᒃᑳᖃᑦᓯᐊᖅᑐᒥᑦ ᐋᖅᑭᒋᐊᕈᑕᐅᔪᓐᓇᖅᑐᒥᒃ 

ᓄᓇᕗᑦ ᐊᒥᒐᖅᓴᐃᓐᓇᕋᑉᑕ ᖃᖓᓗᒃᑖᖅ. ᐃᒻᒪᖄ 

ᐅᓂᒃᑳᑦᓯᐊᕈᑎᒃ ᑖᒃᑯᐊ ᒐᕙᒪᒃᑯᑦ, ᑲᓇᑕᐅᑉ 

ᒐᕙᒪᒃᑯᖏᑦ, ᐊᒻᒪ ᑖᒃᑯᐊ ᐅᓂᒃᑳᖃᑦᓯᐊᕈᑦᑕ ᑕᕝᕙ 

ᐱᓯᒪᔭᕗᑦ ᑕᕝᕙᓃᑦᑐᐃᑦ, ᑖᒃᑯᐊ ᐅᕙᓃᑦᑐᐃᑦ. 

ᑖᒃᑯᐊ ᓂᕈᐊᖅᑕᐅᓇᓱᒃᑳᖓᑉᑕ ᑭᒡᒐᖅᑐᖅᑕᕗᑦ 

ᓄᓇᓖᑦ ᑕᕝᕙ ᑕᒫᓃᔾᔪᑎᒋᔭᕗᑦ. ᑕᒪᒃᑯᐊ 

ᖃᐅᔨᒪᓪᓗᑎᒍ ᖃᐅᔨᒪᔫᔪᒍᑦ ᓄᓇᓕᑉᑎᓐᓂ.  

 

ᑕᒪᓐᓇ ᐃᒻᒪᖄ, ᐃᓱᒪᓚᐅᖅᑐᖓ ᐊᒥᓱᐃᑦ 

ᐊᑐᕚᓕᐊᕋᓱᓪᓗᓂ ᐅᕙᒍᓗᑦᑖᖅ ᑮᓇᐅᔭᖅ, 

ᖃᑉᓯᓪᓗ ᐃᓚᐅᓂᖏᓐᓂᒃ, ᑲᓇᑕᐅᓪᓗ 

ᒐᕙᒪᒃᑯᖏᓐᓂᒃ ᐃᓚᐅᓂᖃᕐᓂᕆᔭᖓᑦ ᓄᓇᕗᑦ 

ᑮᓇᐅᔭᖏᑦ ᐱᔾᔪᑎᒋᓗᒋᑦ. ᑕᒪᐅᓐᖓᕐᓗᑎᒃ ᑖᒃᑯᐊ 

ᐅᓂᒃᑲᑦᓯᐊᖅᓯᒪᔪᒥᒃ ᓄᓇᕘᒥ ᐱᓗᑎᒃ ᑖᒃᑯᐊ 

ᖃᓄᖅ ᐱᓕᕆᖃᑦᑕᕐᒪᖔᑖ ᒥᑭᓛᖑᔪᒥᒃ 

ᐅᕝᕙᓘᓐᓃᑦ ᐊᖏᓛᖑᔪᒥᒃ ᑮᓇᐅᔭᒥᒃ ᐱᓪᓗᑎᒃ.  

 

ᑕᒪᓐᓇ ᐅᓂᒃᑳᑦᓯᐊᕈᑦᑕ ᓄᓇᕗᒥ ᑕᕝᕙᓐᖔᖅᑐᖅ 

ᐅᕙᑉᑎᓐᓂᒃ. ᑖᒃᑯᐊ 

ᓯᕗᓕᐅᖅᑎᑐᐃᓐᓇᐅᓐᖏᑦᑐᐃᑦ, 

ᑮᓇᐅᔭᓕᕆᔨᒃᑯᑐᐃᓐᓇᐅᓐᖏᑦᑐᑦ ᐋᑐᕚᓕᐊᖅᑐᐃᑦ. 

ᑖᒃᑯᐊ ᓯᕗᓪᓕᐅᑎᑕᐅᔪᐃᑦ ᐱᖅᑯᑏᑦ, ᑕᒪᒃᑯᐊ 

ᓴᖅᑭᑎᑕᐅᓂᐊᕈᒪᑎᓪᓗᒋᑦ. ᑖᒃᑯᐊᓕ ᐅᕙᒍᑦ 

ᓱᓇᓗᑦᑖᖑᓇᔭᖅᑐᑦ ᓱᓇᓗᒃᑖᑦ ᓯᕗᓪᓕᐅᔪᐃᑦ, 

ᓄᓇᓖᑦ ᐊᔾᔨᒌᖏᒻᒪᑕ. ᑕᕝᕙ, ᐃᒻᒪᖄ 

ᐅᖃᐅᓯᒃᓴᑐᐃᓐᓇᖅ. ᓯᕗᓕᐅᖅᑎ ᓂᓪᓕᕈᒪᒃᐸᑦ. 

(ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᓯᕗᓕᐅᖅᑎ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᑲᑎᒪᔨᐅᖃᑎᒐ ᑖᓐᓇ ᐊᐱᖅᓱᕐᒪᑦ, 

ᐊᐱᖅᑯᑎᑦᑎᐊᕙᒃ. ᑖᒃᑯᐊ ᐊᒃᓱᕈᖃᑦᑕᖅᑐᒍᑦ. 

ᐊᒥᒐᖅᑐᖅ ᑎᑎᕋᖅᓯᒪᓂᖏᑦ ᓱᓇᑐᐃᓐᓇᐃᑦ 

ᐊᐳᖅᑕᕈᑕᐅᓕᖃᑦᑕᖅᑑᑦ ᑖᒃᑯᐊ, ᐃᑲᔪᖅᑕᐅᒐᑉᑕ 

ᑕᒪᓐᓇ ᐋᖅᑭᒋᐊᓚᐅᕋᕐᑎᒍ ᓯᕗᓕᐅᖅᑎᒃᑯᑦ 

ᐊᕕᒃᑐᖅᓯᒪᓂᖓ, ᑖᒃᑯᐊ ᓈᓴᐅᑎᓕᕆᔩᑦ 

ᑎᑎᕋᕐᕕᖓ ᕿᒥᕐᕈᓪᓗᑎᒍ. ᑖᒃᑯᐊ ᐱᒻᒪᕆᐅᒻᒪᑕ 

ᓈᓴᐅᑎᖃᕆᐊᖃᕐᒥᖃᕋᑉᑕ ᑕᒪᒃᑯᐊ 

ᒐᕙᒪᑐᖃᒃᑯᓐᓄᑦ, ᐊᒻᒪ ᑕᒪᐅᖓᑐᐃᓐᓇᐅᖏᑦᑐᖅ 

ᐋᑐᕚᒧᓪᓗ.  

 

ᑖᒃᑯᐊ ᑲᓇᑕᐅ ᒐᕙᒪᒃᑯᖏᑦ ᑕᒪᐅᖓ 

ᓄᓇᕗᒻᒨᓐᖓᐅᖃᑦᑕᖅᑐᑦ ᑕᒪᐅᖓ 

ᑕᑯᔭᖅᑐᓪᓚᑦᑖᖃᑦᑕᕐᒪᑕ ᖁᕕᐊᓇᖅᑐᖅ. ᒥᓂᔅᑐ 

ᕚᓐᑎᐅᓪ ᑕᒪᐅᖓᐅᓯᒪᔪᖅ. 

ᐋᓐᓂᐊᖃᕐᓇᓐᖏᑦᑐᓕᕆᔩᑦ 

ᕿᑭᖅᑕᕐᔪᐊᒨᖓᐅᓚᐅᕐᒥᔪᖅ ᐊᒻᒪ 

ᐱᓇᓱᐊᕈᓯᐅᓂᐊᖅᑑᑦ ᑖᓐᓇ ᒥᓂᔅᑐ ᔫᓖ ᑖᒃᑯᐊ 

ᓯᓚᕐᔪᐊᒥ ᑕᒪᐅᖓᐅᓂᐊᕐᒥᔪᐃᑦ ᑕᑯᔭᖅᑐᕐᒥᓗᑎᒃ 

ᐅᑭᐅᖅᑕᖅᑐᒧᑦ ᑖᒃᑯᐊ. ᑕᑯᑎᓪᓗᒋᑦ ᓱᓇᒥᒃ 

ᐅᑭᐅᖅᑕᖅᑐᒥᐅᑕᐅᓪᓗᑕ 

ᐱᓕᕆᐊᖃᕆᐊᖃᕐᒪᖔᑦᑕ.  

 

ᑖᒃᑯᐊᓗ ᐅᖃᐅᓯᕆᔭᖏᑦ ᐊᖏᖃᑎᒋᑦᑎᐊᖅᑕᕋ.  

ᑖᒃᑯᐊ ᐱᓕᕆᐊᕆᔪᓐᓇᓚᐅᖅᑕᕗᑦ, ᓲᕐᓗ ᒍᕋᐃᔅ 

ᐸᐃ, ᑖᓐᓇ ᐃᑲᔪᖅᑐᖅᑕᐅᓚᐅᕐᒪᑦ, 

ᖁᕐᓗᓐᓇᖅᑐᐊᕐᔪᒃ ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ, 

ᐊᒻᒪ ᒥᐊᓕᒐᐃᑦ ᓄᓇᖓᓐᓄᑦ ᑭᒡᒐᖅᑐᖅᑎᖓ 

ᑲᓇᑕᒧᑦ ᑲᑎᖃᑎᒋᓚᐅᕐᒥᔭᕗᑦ. 

ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᕕᒃᑐᖅᓯᒪᔪᐃᑦ 

ᐅᖃᖃᑎᒋᔭᕗᑦ, ᒐᕙᒪᒃᑯᓐᓂᑐᐃᓐᓇᐅᖏᑦᑐᖅ, 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓕᑉᓯᓐᓂᒃ 

ᑲᑎᒪᔨᐅᔪᐃᑦ, ᐊᒻᒪ ᐊᓯᖏᑦ ᑖᒃᑯᐊ ᐊᒥᓱᓪᓗᑕ 

ᐱᓕᕆᓂᕆᔭᕗᑦ, ᑕᐃᒪᓐᓇ ᑕᕝᕙ.  

 

ᐅᖃᒃᑲᓐᓂᕈᒪᔪᖓ ᑖᒃᑯᐊ ᐱᒻᒪᕆᓂᕆᔮ 

ᓯᕗᓪᓕᐅᓂᕆᔭᖓ ᐃᖃᓗᑦᑑᑦᓯᐊᒦᖅᖢᑕ ᑕᐃᑲᓂ 

ᒪᑐᐃᖓᔪᒪᓪᓚᕆᓚᐅᐸᑉᑕ. ᑕᕝᕙ ᓯᑕᒪᐃᑦ ᑕᕝᕙ 

ᓵᖓᔭᓯ ᑎᑎᕋᖅᓯᒪᔪᐃᑦ, ᐅᓂᒃᑳᖅᑐᐃᑦ. ᑖᒃᑯᐊ 

ᒪᑐᐃᖓᓯᒪᖃᑦᑕᖏᓐᓇᑉᑕ ᑭᖑᓂᕆᔭᑉᑎᓐᓂᒃ. ᒫᓐᓇ 

ᓂᕆᐅᓐᓂᕆᓚᐅᖅᑕᒃᑲ, ᒥᓂᔅᑐᒃᑲᓐᓃᑦ ᑖᒃᑯᐊ 

ᒥᓂᔅᑑᑉ ᑐᒡᓕᖓᓅᖃᑦᑕᓚᐅᖅᑐᐃᑦ ᑭᓯᐊᓂ. 

ᒫᓐᓇᓕ ᑖᒃᑯᐊ ᒪᑐᐃᖓᓂᐊᖅᑎᓪᓗᑕ, ᑖᒃᑯᐊ 

ᐱᒻᒪᕆᐅᓇᓱᒋᓚᐅᖅᑐᑦ ᑲᑎᒪᔨᑐᐃᓐᓇᕐᓄᑦ 

ᓄᓇᕗᒻᒥᐅᑕᓄᑦ ᓂᕆᐅᓐᓂᕆᔭᕗᑦ ᑖᒃᑯᐊ 

ᒪᑐᐃᖓᓂᖅ, ᑲᑐᔾᔨᓗᑕᓗ ᐱᔾᔪᑎᒋᓗᒍ. ᑖᒃᑯᐊ 

ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ.  

 

ᑕᒪᓐᓇ ᐱᕙᓪᓕᐊᔪᐃᑦ ᐅᓂᒃᑳᖏᑦ ᕿᑎᕋᖅᑎᓪᓗᑕ, 

ᐅᓂᒃᑳᖓ ᕿᑎᕋᖅᑎᓪᓗᑕ 

ᓂᕈᐊᖅᑕᐅᓂᕆᔭᑉᑎᓐᓂᒃ ᖃᓄᖅ 

ᐱᓕᕆᓯᒪᖕᒪᖔᑉᑖ ᐊᒻᒪᓗ ᖃᓄᖅ 

ᐋᖅᑭᒋᐊᕈᑎᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᑦᑐᖅ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅ ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓚᖅᑐᓕᕆᓂᕐᒧᑦ ᒥᓂᔅᑐ.  

ᑖᒃᑯᐊᑦ ᓂᕆᐅᓂᕆᔭᖔ ᑎᑎᖅᑲᑦ ᑖᒃᑯᐊ, 

ᐱᓕᕆᖃᑎᖃᕐᓗᓂ ᓄᓇᓖᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑏᑦ, ᐃᖅᑲᓇᐃᔭᖅᑐᓕᕆᔩᑦ, 

ᑮᓇᐅᔭᓕᕆᔨᒃᑯᑦ ᐸᕐᓇᐅᓗᑎᑦ ᑖᒃᑯᐊ 

ᓴᓇᔪᓕᕆᔨᒃᑯᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ 

ᑲᑎᑎᑕᐅᔪᒪᒻᒪᑕ ᐊᑕᐅᓯᖑᖅᑎᑕᐅᓗᑎᒃ. ᑕᒪᓐᓇ 

ᖃᓄᐃᒻᒪ, ᓲᖅ ᐃᓱᒪᒋᐅᒻᒪᖔᑖ ᐊᑕᐅᓯᖑᕆᐊᒃᓴᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓴᖅᑭᓚᐅᖅᑐᖅ 

ᑖᒃᑯᐊ ᐊᕕᑦᑐᖅᓯᒪᓂᕆᔭᖏᑦ ᑕᐅᑐᒃᖢᑎᒍ. ᑕᒪᓐᓇ 

ᐱᑕᖃᕐᒪᖔᑦ ᑖᒃᑯᐊ ᐋᖅᑭᒋᐊᕈᓐᓇᕐᒪᖔᑦ 

ᐱᕙᓪᓕᐊᔪᓕᕆᔨ ᐊᐅᓪᓛᖅᑐᓕᕆᓂᕐᒧᑦ, ᑖᒃᑯᐊ 

ᐊᑭᑐᔫᑎᓄᑦ ᐊᒻᒪ ᓄᓇᓖᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑏᑦ ᑖᒃᑯᐊᑦᑕᐅᖅ ᐊᑭᑐᔫᑎᓂᒃ 

ᑲᒪᒋᔭᖃᕐᒥᖕᒪᑕ ᐊᖏᔪᓂᒃ. ᖃᓄᖅ ᑖᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᐃᒡᓗᐊᓂᒃ ᑕᒪᓐᓇ 

ᓄᓇᓕᖕᓄᑦ ᑐᕌᖓᖕᒪᑕ. ᑕᕝᕙ ᐊᓯᔾᔨᕈᑕᐅᔪᐃᑦ 

ᑐᓐᖓᕕᒋᔭᖏᑦ ᕿᒥᕐᕈᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᕆᒃᑲᓂᕐᓗᖓ ᑭᐅᖕᒫᖓ. ᐱᕙᓪᓕᐊᔪᓕᕆᔨᒃᑯᑦ 

ᐊᐅᓪᓛᕋᔭᖅᑐᐃᑦ ᓄᓇᓕᓐᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᒃᑰᑦ? ᐅᕝᕙᓘᓐᓃᑦ ᖃᓄᖅ? 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑕᐃᒫᒃ 

ᐊᐅᓪᓚᖅᑕᐅᓇᓱᒃᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ, ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ. 

ᓱᒃᑲᓕᓗᐊᖅᐸᓪᓚᐃᔪᒍᑦ. ᖃᐅᔨᓴᑐᐃᓐᓇᖅᑐᒍᑦ 

ᕿᒥᕐᕈᓂᐊᖅᑕᕗᑦ ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ. 

ᓯᕗᓕᖅᑎ ᑎᓕᓯᓯᒪᒻᒪᑦ, ᑕᒪᒃᑮᓐᓂᒃ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᒃ ᐅᕙᑦᑎᓂᓪᓗ 

ᖃᐅᔨᓴᖁᔨᓯᒪᔪᖅ ᑲᑎᒍᓐᓇᕋᔭᕐᒪᖔᑕ, 

ᖃᐅᔨᓴᑐᐃᓐᓇᕐᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓅᒋᐊᕈᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑐᖓᓄᑦ. 

ᑕᐃᒪ ᐃᓕᐅᖅᑲᐃᑲᓐᓂᕐᓂᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᑖᓐᓇ 

ᐊᐅᓚᔾᔭᐃᒋᐊᕈᑎᔅᓴᓂᒃ ᐃᓚᒋᔭᐅᔪᖅ 

ᓴᖅᑭᔮᕆᐊᖅᑎᑦᑎᓪᓗᑎᒃ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕐᓂᐅᔪᓂᒃ.  

 

ᐊᒻᒪᑦᑕᐅᖅ ᑖᓐᓇ ᐊᕐᕌᒍᓂ ᖃᑦᑎᓂᒃᑭᐊᖅ 

ᖃᐅᔨᒪᒐᓱᐊᖅᓯᒪᓕᕋᒃᑯ. ᐃᖅᑲᓇᐃᔭᖅᑏᑦ 

ᐃᓕᓐᓂᐊᕐᓂᐊᕋᒥᒃ ᓄᖅᑲᖓᐃᓐᓇᖃᑦᑕᖅᑐᐃᑦ. 

ᑖᔅᓱᒧᖓ ᐊᑦᑐᐊᓂᖃᕐᓗᒍ ᓴᖅᑭᖅᑕᐅᓇᓱᑦᑐᒧᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᒐᓱᐊᖃᑦᑕᖅᑳᑦ 

ᐃᖅᑲᓇᐃᔭᖅᑎᖏᓐᓂᒃ ᓯᓚᑦᑐᖅᓴᕐᕕᓐᓂᒃ 

ᐃᓕᓐᓂᐊᑲᓐᓂᕋᓱᐊᖅᑐᓂᒃ? ᐊᒻᒪᓗ 

ᐋᖅᑭᒋᐊᖅᑕᐅᓯᒪᕚᑦ ᑖᒃᑯᐊ ᐊᐅᓚᑦᑎᔾᔪᑎᖏᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦ ᑖᒃᑯᓄᖓ 

ᐱᔭᔅᓴᖅᑖᕆᓯᒪᔭᔅᓯᓐᓄᑦ 

ᐊᑦᑐᐊᓂᖃᖅᑑᔮᖏᑦᑑᒐᓗᐊᖅ. 

ᐊᐅᓚᑦᑎᐊᖅᑐᐃᑦ ᖃᑦᑎᒻᒪᕆᐊᓘᒻᒪᑕᑭᐊᖅ 

ᐱᓕᕆᔾᔪᑎᐅᔪᐃᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐊᑐᖅᑕᐅᖃᑦᑕᖅᑐᐃᑦ.  

 

ᐅᖃᖃᑦᑕᖅᓯᒪᒻᒥᒐᒪ, ᕿᒥᕐᕈᐊᕋᑦᑎᒍ ᐃᓚᖏᑦ 

ᐃᓕᓐᓂᐊᑎᑦᑎᓂᕐᒧᑦ ᐱᓕᒻᒪᔅᓴᐃᓂᕐᒧᑦ 

ᐱᓕᕆᔾᔪᑎᒋᔭᕗᑦ, ᖃᐅᔨᒐᓱᑦᑐᑕ ᖃᓄᖅ 

ᐱᐅᓂᖅᓴᒃᑯᑦ, ᖃᓄᖅ 

ᐃᓕᑦᑎᐊᕈᓐᓇᓂᖅᓴᐅᒻᒪᖔᑕ ᑐᔅᓯᕌᖅᓯᒪᔪᓄᑦ 

ᐃᖅᑲᓇᔭᐃᖅᑎᓄᑦ ᐃᓕᓐᓂᐊᖅᑕᐅᒍᒪᓯᒪᔪᓄᑦ. 

ᐊᑐᐊᒐᓕᕆᓂᕐᒥᑦ ᑖᓐᓇ ᐱᓕᕆᓂᐅᔪᖅ 

ᐊᑐᖅᑕᐅᓪᓗᐊᑲᓪᓚᔅᓯᒪᒻᒪᑦ ᖃᐅᔨᒪᔪᖓ, ᐊᒻᒪ 

ᕿᒥᕐᕈᒻᒥᔪᒍᑦᑕᐅᖅ ᐊᓯᒃᑲᓐᓂᖏᓐᓂᒃ ᓇᓖᕌᕋᔅᓴᓂᒃ. 

ᐊᖅᑯᑎᓕᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ 

ᐊᑐᖅᑕᐅᑦᑎᐊᒃᑲᓐᓂᓂᖅᓴᐅᒍᓐᓇᕋᔭᖅᑐᓂᒃ, 

ᐃᖅᑲᓇᐃᔮᖏᓐᓂᒃ ᐱᓕᕆᐊᖃᑦᑎᐊᕋᓗᐊᕐᒪᖔᑕ 

ᕿᒥᕐᕈᔾᔪᑎᓂᒃ.  

 

ᐊᒫᖅᑕᓂᕐᒧᓪᓗ ᐱᓕᕆᓂᕆᔭᕗᑦ ᖃᑦᑎᐅᒻᒪᖔᑕ 

ᐊᐱᕆᖅᑲᐅᒐᕕᑦ, 9 ᐊᒫᖅᑕᓂᕐᒧᑦ 

ᐃᓕᓐᓂᐊᖅᓯᒪᔪᐃᑦ ᓯᕗᓕᖅᑎᕈᕆᐅᖅᓴᓂᕐᒧᑦ. 

ᐅᓪᓗᒥᒧᓪᓗ 36 ᐃᓄᐃᑦ ᐱᖃᑕᐅᖃᑦᑕᖅᓯᒪᔪᑦ 

ᑕᕝᕗᖓ ᐊᒫᖅᑕᓂᖅ ᐱᓕᕆᓂᐅᔪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᒥᓂᔅᑐ. ᐊᐱᕆᒃᑲᓂᕐᓗᖓ, 

ᐃᓕᓐᓂᐊᖅᑐᓕᕆᓂᕐᒧᑦ ᐃᓕᐅᖅᑲᐃᒃᑲᓂᕐᓂᖅ 

ᑖᓐᓇ ᐃᓱᒪᒋᓗᒍ, ᐊᒻᒪ ᓴᓂᕌᒍᖔᖅ ᓯᓚᑦᑐᓴᕐᕖᒃ 

ᐃᓕᓐᓂᐊᕋᔭᖅᑐᐃᑦ ᐅᑯᐊᖔᑦ ᐊᐱᖅᑯᑎᒋᓗᒋᑦ. 

ᐃᖅᑲᓇᐃᔮᒧᑦ ᐃᓕᒍᓐᓇᕐᓂᖏᑦ 

ᐃᓕᓐᓂᐊᓚᐅᕐᓗᑎᒃ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐱᕆᒍᒪᔭᒃᑲ ᑲᑐᔾᔨᖃᑎᖃᖅᓯᒻᒪᖔᑕ ᑕᒪᒃᑮᓐᓂᒃ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂᒃ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, 

ᑮᓇᐅᔾᔭᔅᓴᔾᔪᑎᒋᓲᖏᓐᓂᒃ? ᑕᒪᒃᑯᐊ ᐱᔭᕇᖅᑐᒥᓃᑦ 

ᐃᓕᓐᓂᐊᖅᑕᒥᓂᒃ 

ᐃᖅᑲᓇᐃᔮᑦᑎᐊᕙᔅᓯᐊᕈᓐᓇᓛᕋᓗᐊᕐᒪᖔᑕ 

ᐱᔭᕇᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ ᑕᐃᒫᒃ. ᑖᓐᓇ 

ᐅᖃᐅᓯᕆᕋᑖᖅᑎᐊᖅᓯᒪᒻᒥᒐᑦᑎᒍ, ᐊᐅᓚᑦᑎᔨᐅᓗᑕ 

ᖃᓂᖅ ᐃᖅᑲᓇᐃᔭᖅᑎᑦᑎᓂᖅᓴᐅᒍᓐᓇᕐᒪᖔᑕ 

ᐱᔭᕇᖅᑐᓂᒃ ᐃᓕᓐᓂᐊᖅᓯᒪᔪᓂᒃ. 

ᐃᓄᓕᕆᔨᒃᑯᓐᓄᑦ ᑖᓐᓇ ᐊᔭᐅᕆᔾᔪᑕᐅᒐᓱᑦᑐᖅ, 

ᐱᓗᐊᖅᑐᒥᒃ ᐃᓄᓕᕆᔨᕈᕆᐅᖅᓴᔪᓄᑦ 

ᐃᓕᓐᓂᐊᖅᑐᓄᑦ, ᑕᐃᒃᑯᐊ 

ᐃᖅᑲᓇᐃᔮᖅᑖᖅᑕᐅᑎᒋᖁᓪᓗᒋᑦ ᐱᔭᕇᑐᐊᕋᐃᑉᐸᑕ. 

 

ᐊᓯᖏᓂᓪᓕ ᐱᓕᕆᓂᐅᔪᓂᒃ ᐊᐱᖅᑯᑎᖃᕋᑖᕋᕕᑦ, 

ᐅᖃᐅᓯᖃᖃᑦᑕᖅᓯᒪᔪᒍᑦ ᒪᑯᓂᖓ ᑮᓇᐅᔭᓂᒃ 

ᐊᑐᐃᓐᓇᖅᑕᖃᕋᐃᒻᒪᑦ, ᐅᕝᕙᓘᓐᓃᑦ 

ᑮᓇᐅᔭᖃᖅᑎᑦᑎᒐᐃᒐᑦᑕ ᓯᓚᑦᑐᖅᓴᕐᕕᑯᓐᓂᒃ 

ᐃᓕᓐᓂᐊᖅᑎᑦᑎᖁᓪᓗᒋᑦ 

ᐃᓗᓕᕆᔨᕈᕆᐅᖅᓴᑐᐃᓐᓇᐅᖏᑦᑐᓂᒃ.ᖃᓄᕐᓗ 

ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᒍᓐᓇᖔᑕ ᒐᕙᒪᒃᑯᑦ 

ᐃᓕᓐᓂᐊᓚᐅᖅᑐᑎᒃ ᐅᑎᕋᓱᑦᑐᐃᑦ.  

 

ᐊᒻᒪ ᐅᖃᖃᑦᑕᖅᓯᒪᒻᒥᒐᒪ ᐱᔭᕆᐊᑐᒻᒪᑦ ᐃᓚᖏᑦ 

ᐱᔭᕇᖅᑑᒐᓗᐊᑦ ᐃᖅᑲᓇᐃᔭᕈᒪᖃᑦᑕᖏᒻᒪᑦ 

ᐃᓕᓐᓂᐊᕋᑕᑦᑎᐊᖅᑕᖏᓐᓂᒃ. 

ᐃᓕᓴᐃᕈᕆᐅᖅᓴᔪᐃᑦ ᐅᑦᑑᑎᒋᓗᒋᑦ, ᐃᓚᖏᑦ 

ᐃᓕᓐᓂᐊᕈᑎᓕᐅᖅᑐᐅᒍᒪᔪᐃᑦ, 

ᐃᓕᓴᐃᔨᐅᓐᖏᓪᓗᑎᒃ. ᑕᐃᒪᐃᖃᑦᑕᕐᖓᑕ 

ᐊᔭᐅᖅᑕᐃᓐᓈᓗᒋᒍᓐᓇᖏᓐᓇᑦᑎᒍ 

ᐃᓕᓐᓂᐊᖅᓯᒪᔭᖏᓐᓄᑦ ᐃᖅᑲᓇᐃᔮᒧᑦ ᐃᓕᖁᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᖔᖅ ᐊᐱᖅᑯᑎᖃᕐᓗᖓ. 

ᖃᓄᐃᓐᖏᑦᑎᐊᖅᑎᑦᑎᒐᓱᓐᓂᕐᒧᑦ 

ᒪᒥᓴᐃᒐᑎᑦᑎᒐᓱᓐᓂᒧᓪᓗ ᐱᓪᓗᒋᑦ, ᒫᓐᓇ 

ᐱᒋᐊᖅᓯᒪᔪᖃᕇᕐᖓᑦ ᐊᑐᓕᖁᔨᓯᒪᓪᓗᑎᒃ 

ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᖃᓄᐃᓐᖏᑦᑎᐊᕋᓱᐊᕈᑎᓂᒃ. ᒥᓂᔅᑐ 

ᐅᓪᓗᒥᒨᖓᔪᓂᒃ ᓇᓗᓇᐃᖅᓯᔪᓐᓇᖅᑲ 

ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᖃᓄᐃᓐᖏᑦᑎᐊᕋᓱᓐᓂᕐᒧᑦ ᐱᓕᕆᓂᖅᑕᖃᕐᒪᖔᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᖁᕕᐊᒋᓯᒪᕕᐅᑎᒃᑲᑦᑎᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᓴᖅᑭᖅᑕᐅᓯᒪᔪᖅ, 

ᖃᓄᐃᓐᖏᑦᑎᐊᖃᓱᓐᓂᕐᒧᑦ ᐱᓕᕆᕕᐅᔪᖅ, 

(ᑐᓵᔨᑎᒍᑦ) ᑖᓐᓇ ᐅᖃᖅᓴᕋᐃᓗᐊᕋᔭᕋᑦᑕ ᒫᓐᓇ 

ᓇᓗᓇᐃᕋᓱᒃᑯᑦᑎᒍ ᑭᓱᒥᒃ ᓴᖅᑭᖅᓯᒍᒪᓂᐊᕐᒪᖔᑦᑕ 

ᑕᕝᕘᓇ. ᐅᖃᐅᓯᖃᕋᓗᐊᖅᑐᒍᑦ ᖃᓄᖅ 

ᐃᑲᔪᖅᓱᐃᑎᐊᒃᑲᓐᓂᕈᓐᓇᕐᒪᖔᑕ 

ᐃᖅᑲᓇᐃᔭᖅᑎᑦᑎᓐᓂᒃ ᖃᓄᐃᓐᖏᑦᑎᐊᖁᓪᓗᒋᑦ 

ᐃᓱᓕᕆᓂᒃᑯᓘᓐᓃᑦ. ᐊᔾᔨᒌᓐᖏᑦᑐᓂᒃ 

ᓇᓖᕌᕋᔅᓴᓂᒃ ᐅᖃᐅᓯᖃᖅᓯᒪᒐᓗᐊᖅᑐᒍᑦ, ᑕᐃᒫᓪᓗ 

ᐅᖃᖅᑲᐅᒐᒪ ᒫᓐᓇ ᐱᒋᐊᓕᕋᑖᕐᓂᑰᓗᐊᕋᑦᑕ ᐊᒻᒪ 

ᐃᖅᑲᓇᐃᔮᖅᑖᑎᑦᑎᕋᑖᔪᓪᓗᑕ ᐱᓕᕆᖃᕐᓂᐊᖅᑐᒥᒃ 

ᖃᓄᖅ ᐱᐅᓂᖅᓴᒃᑯᑦ 

ᐱᔨᑦᑎᕋᑦᑎᐊᓂᖅᓴᐅᔪᓐᓇᕋᔭᕐᒪᖔᑕ 

ᐃᖅᑲᓇᐃᔭᖅᑎᐅᔪᓂᒃ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᑦ ᓅᒋᐊᕐᓗᖓ, ᐊᓯᐊᓄᑦ ᓅᒋᐊᕐᓗᖓ. 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐃᑉᐸᔅᓴᖅ ᒥᓂᔅᑕ ᒪᑐᐃᖅᓯᒍᑎᖏᓐᓂᒃ 

ᐅᖃᐅᓯᖃᖅᑎᓪᓗᒍ, ᐋᒡᒐ ᐃᑉᐸᔅᓴᐅᓚᐅᓐᖏᑦᑐᖅ, 

ᓇᒡᒐᔾᔭᐅᒥ ᒪᑐᐃᖅᓯᒍᑎᖏᓐᓂᒃ 

ᐅᖃᐅᓯᖃᖅᑎᓪᓗᒍ. ᒥᓂᔅᑐ ᐅᖃᐅᓯᖃᓚᐅᕐᖓᑦ 

ᐱᓕᕆᖃᑎᒌᑦᑐᓂᒃ ᐊᖒᑎᑦ, ᐊᕐᓇᐃᓪᓗ 

ᐋᓐᓂᖅᑎᑕᐅᖃᑦᑕᕐᓂᖏᓐᓂᒃ. ᒥᓂᔅᑐ 

ᓇᓗᓇᐃᖅᓯᒋᐊᕈᓐᓇᖅᑲ ᑖᒃᑯᓂᖓ 

ᐱᓕᕆᐊᖑᖁᓯᒪᔭᖏᓐᓂᒃ ᑲᑐᔾᔨᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑑᔪᖅ ᐃᓄᓕᕆᔨᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ 

ᐊᐱᖅᑯᑎᑦᑎᐊᕚᓗᒃ ᐊᐱᕆᔭᐅᖁᓪᓚᕆᖅᑲᐅᔭᕋ. 

 

ᑕᐃᒪ ᐊᑎᓕᐅᖃᑎᖃᕋᑦᑕ ᒐᕙᒪᑐᖃᒃᑯᓐᓂᒃ $16.4 

ᒥᓕᐊᓐ ᑐᓂᔭᐅᔪᔪᓄᑦ ᐅᕙᑦᑎᓐᓄᑦ, ᐊᖑᑏᑦ, 

ᐊᕐᓇᐃᓪᓗ ᐋᓐᓂᖅᑎᖃᑦᑕᐅᑎᓂᖏᓐᓂᒃ 

ᐃᑲᔫᑎᐅᒐᔭᖅᑐᓂᒃ. ᖃᐅᔨᓴᓚᐅᖅᑐᒍᑦ ᖃᓄᖅ 

ᑕᕝᕘᓇ ᐃᑲᔪᖅᓰᒍᓐᓇᕐᓂᐊᕐᒪᖔᑦᑕ, ᑕᐃᒃᑯᐊ 

$16.4 ᒥᓕᐊᓐ ᐱᓛᖅᑕᕗᑦ ᐊᕐᕌᒍᓂᒃ ᑎᓴᒪᓂᒃ 

ᐊᒡᒋᖅᑐᓂᒃ. ᑭᓱᑐᐃᓐᓇᕐᓄᑦ ᑐᕌᖅᑎᒋᐊᖃᕋᑦᑎᒍᑦ, 

ᖃᓄᖅ ᐃᓕᓐᓂᐊᕈᑎᔅᓴᓂᒃ 

ᓴᖅᑭᓯᒃᑲᓐᓂᕈᓐᓇᕋᔭᕐᒪᖔᑕ ᓄᓇᕗᒻᒥᐅᑕᕐᓄᑦ, 

ᐅᕝᕙᓘᓐᓃᑦ ᖃᓄᖅ ᐃᑲᔪᖅᓰᔾᔪᑎᓂᒃ ᐃᓚᒌᓂᒃ 

ᐋᓐᓂᑎᖅᑕᐅᖃᑦᑕᖅᑐᓂᒃ ᑭᒫᔾᔪᑎᔅᓴᓂᒃ 

ᐋᖅᑭᑦᑎᕆᒍᓐᓇᕋᔭᕐᒪᖔᑦᑕ.  

 

ᑖᒃᑯᐊ ᑎᓴᒪᓂᒃ ᐊᕐᕌᒍᓂᒃ ᐊᒡᒋᖅᑐᓂᒃ 

ᐱᓕᕆᐊᕆᓂᐊᕋᑦᑎᒍ, ᐊᒻᒪ ᑕᒪᒃᑯᐊ ᐊᖑᑏᓪᓗ, 

ᐊᕐᓇᐃᓪᓗ ᓂᓐᖓᐅᑎᖃᑦᑕᕐᓂᖏᑦ. ᑖᔅᓱᒧᖓᓕ 

ᖃᐅᔨᒪᑦᑎᐊᕈᒪᔪᒍᑦ ᐃᑲᔪᖅᓰᔾᔪᑎᓂᒃ 

ᐋᖅᑭᑦᑎᕆᓯᒪᔪᖃᕋᓗᐊᕐᒪᖔᖅ ᐊᒻᒪ 

ᐊᔭᐅᕆᔾᔪᔾᔨᖃᑦᑕᕐᓗᑕ, 

ᖃᐅᔨᒪᔭᐅᓕᖅᑎᑕᐅᓂᖅᓴᐅᓗᓂ ᑕᖅᑲᐅᖓ 

ᐃᑲᔪᖅᑕᐅᒋᐊᓕᓐᓄᑦ, ᐊᒻᒪᓗ 

ᖃᐅᔨᒪᑦᑎᐊᕋᓱᒋᐊᖃᕋᑦᑕ 

ᐊᖏᖅᑕᐅᑐᐃᓐᓇᕆᐊᖃᓐᖏᒻᒪᑕ ᑕᒪᒃᑯᐊ 

ᐋᓐᓂᖅᑎᕆᓂᐅᖃᑦᑕᖅᑐᐃᑦ ᑭᒃᑯᑐᐃᓐᓇᕐᓄᑦ. 

ᐱᔭᕆᐊᑐᔪᐊᓘᒻᒪᑦ ᓄᓇᓕᕋᓛᖑᓂᖅᓴᐅᔪᓂᒃ 

ᐊᑐᐃᓐᓇᖃᖅᐸᖏᑦᑐᓂᒃ ᐃᑲᔪᖅᓯᑕᐅᔾᔪᑎᓂᒃ, 

ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᐃᓕᓐᓂᐊᖅᑎᑦᑎᓂᒃᑯᑦ 

ᐃᑲᔪᖅᓰᒍᑎᓂᒃ ᓴᖅᑭᖅᓯᒍᓐᓇᕐᒪᖔᑕ 

ᐃᑲᔪᕋᔭᖅᑐᓂᒃ ᐋᓐᓂᖅᑎᕆᖃᑦᑕᖅᑐᓂᒃ.  

 

ᐊᒻᒪᑦᑕᐅᖅ ᐊᔪᓕᕈᑎᓖᑦᑕᐅᖅ 

ᐃᑲᔪᖅᓯᑲᓐᓂᕈᓐᓇᕐᒪᖔᑦᑎᒍᑦ ᖃᐅᔨᒐᓱᔅᓯᒪᔪᒍᑦ, 

ᑖᒃᑯᐊ ᐱᓕᕆᐊᖑᓪᓚᕆᓚᐅᖅᓯᒪᒍᓐᓃᕐᓂᕐᖓᑕ, 

ᖃᐅᔨᒪᔪᒍᑦ ᐃᑲᔫᑎᔅᓴᖅᑕᖃᕋᓗᐊᕐᖓ 

ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᑎᒥᐅᔪᓄᑦ 

ᐃᑲᔪᖅᑎᐅᔪᓄᑦ ᐊᔪᕈᑎᓕᓐᓄᑦ. ᑭᓯᐊᓂ 

ᐃᑲᔪᖅᓰᔾᔪᑎᖃᓐᖏᓐᓇᑦᑕ ᐊᔪᕈᑎᓕᓐᓄᑦ, 

ᑕᕝᕙᖔᖅᑐᓂᒃ ᐃᓄᓕᕆᔨᒃᑯᓐᓂᒃ ᐃᓄᒻᒧᑦ 

ᐊᑕᐅᓯᕐᒧᑦ ᑐᕌᕈᓐᓇᖅᑐᓂᒃ, ᑕᐃᒫᒃ 

ᐊᔭᐅᕆᔾᔪᔾᔨᑐᐃᓐᓇᖃᑦᑕᖅᑯᒍᑦ ᐊᔪᕈᑎᓕᓐᓂᒃ 

ᐃᑲᔪᖅᑕᐅᖁᔨᓪᓗᑕ. 

ᑐᑭᓯᓯᒪᔪᒍᑦ ᒐᕙᒪᐅᓪᓗᑕ 

ᖃᐅᔨᒪᑦᑎᐊᕋᓱᒋᐊᖃᕋᑦᑕ 

ᐃᖅᑲᓇᐃᔮᖅᑖᑎᑦᑎᖃᑦᑕᕆᐊᖃᕐᓂᑎᓐᓂᒃ 

ᐊᔪᕈᑎᓕᓐᓂᒃ, ᒐᕙᒪᑐᖃᒃᑯᓐᓂᒃ 

ᐱᓕᕆᖃᑎᖃᖅᐸᑲᑦᑕ ᑮᓇᐅᔭᖅᑎᒍᑦ 

ᐃᑲᔪᖅᐅᑕᐅᒍᑎᔅᓴᖏᓐᓂᒃ ᐊᔪᕈᑎᓖᑦ 

ᐃᖅᑲᓇᐃᔭᖅᑎᑕᐅᑎᓪᓗᒋᑦ. ᐊᒻᒪ 

ᑮᓇᐅᔭᖃᖅᑎᑦᑎᓂᖅᓴᐅᖃᑦᑕᖅᑐᒍᑦ ᐊᔪᕈᑎᓕᓐᓄᑦ 

ᐃᑲᔫᓯᐊᖃᑦᑕᖅᑐᓄᑦ, ᓂᖃᐃᓲᑎᔅᓴᑖᖃᑦᑕᖅᑐᓄᑦ, 

ᑖᒃᑯᐊ ᑭᓯᐊᓂ ᒥᑭᔫᑎᐅᖃᑦᑕᖅᑐᐃᑦ. 

ᖃᓄᑭᐊᕐᖓᐃ ᐃᑲᔪᖅᓯᑎᐊᕐᓂᖅᓴᐅᖅᑭᒍᑦ 

ᐊᔪᕈᑎᓖᑦ ᐊᔭᐅᕆᔾᔪᑎᒋᓗᒋᓪᓗ. ᒫᓐᓇ 

ᐱᖃᓐᖏᓗᐊᓪᓚᕆᒻᒪᑦ ᑕᐃᒪᐃᑦᑐᓄᑦ ᑐᕌᖓᔪᓂᒃ, 

ᐊᐳᖅᑕᕈᑎᖏᑦ ᐊᒥᐊᓱᐊᓘᒻᒪᑕ 

ᐃᑲᔪᖅᓯᑕᐅᕙᓐᖏᑦᑐᐃᑦ 

ᐃᑲᔪᖅᓯᑕᐅᓂᕆᒋᐊᓕᖏᓐᓄᑦ. ᐊᒻᒪ 

ᖃᐅᔨᒋᐊᖅᓴᕆᐊᖃᖅᑐᒍᑦ ᖃᓄᐃᑦᑐᓂᒃ 

ᐱᔨᑦᑎᕋᐅᑎᓂᒃ ᓴᖅᑭᖅᑎᒋᐊᒃᑲᓐᓂᕈᓐᓇᕐᒪᖔᑕ 

ᐊᔪᕈᑎᓕᓐᓄᑦ.  

 

ᑕᒪᔾᔭ ᐱᓕᕆᐊᕆᒍᒪᓪᓚᕆᑦᑕᕋᓗᐊᕗᑦ. ᐊᕐᕌᒎᓐᓂᒃ 

ᒪᕐᕉᓐᓂᒃ ᐊᒡᒋᖅᑑᓐᓂᒃ, 

ᖃᐅᔨᒪᓪᓚᕆᓐᖏᒃᑲᓗᐊᖅᑐᒍᑦ ᑭᓱᓪᓚᕆᓐᓂᒃ 

ᓴᖅᑭᖅᓯᓛᕐᒪᖔᑦᑕ, ᑭᓯᐊᓂ 

ᐊᔭᐅᕆᔾᔪᔾᔨᑲᓐᓂᕈᒪᔪᒍᑦ ᑕᐃᒃᑯᓂᖓ ᒪᕐᕉᓐᓂᒃ 

ᐅᖃᐅᓯᐅᕋᑖᖅᑑᓐᓂᒃ. ᑕᐃᒫᒃ ᑕᕝᕙ 

ᐱᓕᕆᖃᑎᒌᓐᓂᐊᖅᑑᓐᓂᒃ 

ᓴᖅᑭᖅᓯᒋᐊᖃᖅᐸᓪᓚᐃᔪᒍᑦ, ᐃᓛᒃ 

ᐃᖅᑲᓇᐃᔭᖅᑎᖃᕆᐊᖃᖅᑐᒋᔪᒍᑦ 

ᐃᑲᔪᖅᓰᖃᑦᑕᕈᓐᓇᕐᓂᐊᖅᑐᒥᒃ ᑕᐃᒫᒃ 

ᐃᑲᔪᖅᓯᑕᐅᖃᑦᑕᖏᑦᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑐᑭᑲᓐᓂᕈᑎᔅᓴᓂ ᖃᐃᑦᑎᑲᓐᓂᕋᕕᑦ 

ᖃᓄᖅ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᔅᓯ 

ᑕᐃᒃᑯᓂᖓ ᑲᑐᔾᔨᖃᑎᒌᒃᑲᔭᖅᑕᔅᓯᓐᓂᒃ. 

ᒥᔅᓴᐅᓴᓯᒪᕕᓰ ᖃᖓ ᑕᐃᒃᑯᐊ ᐱᒋᐊᓛᕐᒪᖔᑕ 

ᐱᓕᕆᒋᐊᕐᓂᐊᕐᓂᕋᕋᑖᖅᑕᑎᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᑕᐃᒃᑯᐊ 

ᐊᖑᑏᓪᓗ, ᐊᕐᓇᐃᓪᓗ ᐋᓐᓂᖅᑎᕆᖃᑦᑕᖅᑐᐃᑦ 

ᑲᒪᒋᔭᐅᒋᐊᖅᑲᑕ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᑦ ᑕᐃᒃᑯᐊ ᐊᑐᕐᓗᑎᒍᑦ ᑖᔅᓱᒧᖓ ᐊᕐᕌᒍᓂᒃ 

ᑎᓴᒪᓂ ᐊᒡᒋᖅᑐᓂᒃ, ᐊᒻᒪ 

ᖃᐅᔨᒪᑦᑎᐊᕋᓱᒋᐊᖃᕋᑦᑕ 

ᓄᓇᓕᓐᓅᖅᑲᑕᐅᒋᐊᖃᕐᖓᑕ ᑮᓇᐃᔭᐃᑦ ᐃᓚᖏᑦ. 

ᓇᓗᓇᐃᖅᓯᒍᓐᓇᖏᑦᑐᖓ ᓱᒍᒪᓂᐊᕐᒪᖔᑦᑕ, 

ᓇᓕᓐᓄᑦ ᑐᕌᖅᑎᑦᑎᓂᐊᕐᒪᖔᑦᑕ. 

ᖃᐅᔨᒪᑦᑎᐊᕋᓱᐅᕈᒪᒐᑦᑕ ᑕᒪᒃᑯᐊ ᐱᓕᕆᔾᔪᑏᑦ 

ᑐᕌᖓᒐᓗᐊᕐᒪᖔᑦᑕ ᓄᓇᓕᖅᐸᐃᓐᓇᐅᖏᑦᑐᓄᑦ, 

ᓄᓇᓕᕋᓛᖑᓂᖅᓴᐅᔪᓄᓪᓗ ᑕᒪᒃᑯᓄᖓ 

ᐋᓐᓂᖅᑎᕆᖃᑦᑕᖅᑐᓄᑦ ᐊᒻᒪ ᐊᔪᕈᑎᓕᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᕝᕙᓂ ᐊᑖᓂ ᐃᓪᓗᖃᑎᖅᑎᑦᑏᓐᓇᕋᓱᐊᓂᕐᒧᑦ 

ᐅᖃᐅᓯᐅᑉ ᒥᔅᓵᓄᑦ. ᐃᓚᖓ ᑕᕝᕙ 

ᓴᖅᑭᖅᑕᐅᒐᓱᒻᒪᑦ, ᐊᒥᓲᓂᖅᓴᓂᒃ ᕿᒫᕕᔅᓴᓂᒃ 

ᒪᒃᑯᑦᑐᓄᓪᓗ ᓯᓂᒋᐊᖅᑐᕕᔅᓴᓂᒃ ᐱᑕᖃᖁᔨᓯᒪᒐᔅᓯ, 

ᕿᒫᕕᔅᓴᓂᓪᓗ ᒪᒃᑯᑦᑐᐃᑦ ᐃᓅᓱᑦᑐᐃᑦ 

ᕿᒫᕕᔅᓴᖏᑦ ᐅᖃᐅᓯᐅᓗᐊᖅᓯᒪᓐᖏᒻᒪᑕ.  

 

ᐱᓇᓱᐊᕈᓯᐅᓚᐅᖅᑐᒥᒃ ᖃᐅᔨᓚᐅᖅᑐᒍ 

ᐱᑕᖃᕆᐊᖃᓪᓚᕆᒻᒪᑦ ᓱᕈᓯᓛᓄᑦ 

ᐊᑦᑕᕐᓇᖅᑐᒦᑉᐸᑦᑐᓄᑦ ᐅᓐᓄᒃᑯᑦ, ᐱᓇᓱᐊᕈᓯᐅᓪᓗ 

ᓄᓐᖑᐊᓂᒃ. ᒥᓂᔅᑐᖃᐃ ᓇᓗᓇᐃᖅᑐᐃᒋᐊᕈᓐᓇᖅᑲ 

ᐱᓕᕆᕕᖓᑕ ᐱᓕᕆᖃᒐᓱᐊᓐᓂᕆᕙᑦᑕᖏᓐᓂᒃ 

ᐃᓅᓱᑦᑐᓄᑦ ᕿᒫᕕᓕᐅᕐᓗᑎᑦ ᓄᓇᕗᒻᒥᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ 

ᐊᐱᕆᒐᕕᑦ ᑕᐃᒫᒃ. ᐅᖃᖃᑦᑕᕋᒪᐃᓛᒃ ᐊᕐᕌᒎᓐᓂᒃ 

ᒪᕐᕉᓐᓂᒃ ᖃᓂᖅᓴᕐᓗᑕ 

ᐱᓕᕆᖃᑎᖃᖃᑦᑕᕆᐊᖃᕋᑦᑕ ᑭᓱᓂᒃ 

ᐱᒋᐊᖃᕐᒪᖔᑦᑕ ᖃᐅᔨᒐᓱᓪᓗᑕ, ᐊᒻᒪ ᑐᑭᓯᓯᒪᔪᒍᑦ 

ᑖᓐᓇ ᓯᕗᓪᓕᐅᖃᑕᐅᑎᑕᐅᓯᒪᔪᖅ 

ᓄᓇᓕᓐᓄᑦ ᑭᓱᓂᒃ ᓴᖅᑭᖅᑎᕆᒍᓐᓇᕐᒪᖔᑦᑕ 

ᐱᓕᕆᔾᔪᑎᓂᒃ ᑖᓐᓇ ᓯᕗᓪᓕᐅᓯᒪᒻᒪᑦ. 

 

ᑮᓇᐅᔭᓕᐅᖅᑎᐅᕋᓱᓐᖏᑦᑐᓂᒃ 

ᐱᓕᕆᖃᑎᖃᓲᖑᔪᒍᑦ, ᕼᐊᒻᒪᓚᐅᔪᓂᓪᓗ, 

ᒫᓐᓇᒃᑰᓯᒪᔪᕐᓗ ᐱᓗᐊᖅᑐᒥᒃ ᒪᕐᕉᓐᓂᒃ 

ᐊᓂᒍᖅᓯᒪᔫᓐᓂᒃ ᐅᖃᐅᓯᖃᖅᓯᒪᔪᒍᑦ ᖃᓄᖅ 

ᑮᓇᐅᔭᖅᑎᒍᑦ ᐃᑲᔪᕐᓂᖅᓴᕆᒍᓐᓚᕋᔭᕐᒪᖔᑦᑎᒍᑦ 

ᐃᓅᓱᑦᑐᓄᑦ ᕿᒫᕕᓐᓂᒃ, ᐃᓚᒌᓄᑦ ᕿᒫᕕᔅᓴᓂᒃ 

ᑮᓇᐅᓕᐅᕋᓱᑦᑎᐅᓐᖏᑦᑐᑦ ᐊᑐᕐᓗᒋᑦ ᑮᓇᐅᔭᖏᑦ 

ᐊᖏᓪᓕᒋᐊᖅᓯᒪᔭᕗᑦ. ᑕᐃᒃᑯᐊ ᐃᓪᓗᖏᑦ 

ᐊᖏᓪᓕᒋᐊᕆᐊᖃᖃᑦᑕ 

ᐊᖏᓪᓕᒋᐊᕈᓐᓇᖃᑦᑕᕐᓂᖓᑕ ᐅᕝᕙᓘᓐᓃᑦ 

ᐃᖅᑲᓇᐃᔭᑎᓄᑦ ᐃᓪᓗᔅᓴᖃᖃᑦᑕᕐᓂᐊᖓᑕ 

ᓄᓇᓕᓐᓂᓗ ᐱᓕᕆᔾᔪᑎᔅᓴᓂᒃ ᓴᖅᑭᖅᑎᕆᓗᑎᒃ. 

 

ᐊᒻᒪ ᐃᖃᓗᓐᓄᑦᑕᐅᖅ ᐃᓅᓱᑦᑐᓄᑦ ᕿᒫᕕᒃ 

ᒪᑐᓯᒪᔭᕗᑦ ᒫᓐᓇ ᑕᐃᓐᓇ 

ᐱᓕᕆᐊᕆᒍᒪᓪᓚᕆᓐᖑᓱᒃᑲᑦᑎᒍ, ᑮᓇᐅᔭᓂᒃ 

ᑐᔅᓯᕋᐅᑎᓂᒃ ᐱᒃᑲᓐᓂᖃᑦᑕᕈᒪᓪᓗᑕ 

ᓯᕗᓂᕆᓛᖅᑕᑎᓐᓂᒃ ᐊᑐᖅᑕᐅᒍᓐᓇᖅᓯᓛᕐᖓᑦ 

ᐃᓅᓱᑦᑐᓄᑦ, ᒪᒃᑯᑦᑐᓄᑦ ᓄᓇᓕᐸᐅᔭᖅ ᐃᓗᐊᓂ 

ᐱᓕᕆᔾᔪᑎᔅᓴᖏᑦ ᐊᐅᓚᔾᔭᑎᓪᓗᑎᒍ. 

ᐃᓕᓴᖅᓯᓯᒪᒐᑦᑕ 

ᐱᓕᕆᔾᔪᑎᔅᓴᖅᑕᖃᓐᖏᓗᐊᖃᑦᑕᕐᖓᑦ, 

ᐱᓕᕆᔾᔪᑎᔅᓴᓂᒃ ᐊᐅᓚᔪᓂᒃ ᐱᑕᖃᓐᖏᓗᐊᕐᖓᑦ, 

ᖃᓄᖅ ᐊᖏᓪᓕᒋᐊᕆᐊᖃᕐᒪᖔᑦᑎᒍᑦ 

ᖃᐅᔨᒋᐊᕆᐊᖃᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᕕᐊᓇᖅ ᑕᒪᓐᓇ ᑐᓴᕋᒃᑯ.  

 

ᐊᓯᐊᓄᑦ ᓅᒍᒪᓕᕆᓪᓗᖓ, ᓄᓇᓕᓐᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ, 

ᑕᐃᒃᑯᐊ ᐃᒡᓗᓕᕆᓂᖅ 3000 ᐸᕐᓇᐅᑎᖏᑦ. 

ᑕᒪᓐᓇ ᐱᔭᕐᓂᖏᔾᔪᑎᖃᕐᒪᑦ ᓄᓇᐃᑦ 

ᐊᑐᐃᓐᓇᖏᓐᓂᖓ ᐱᔾᔪᑎᒋᓪᓗᒍ. ᐱᓕᕆᕕᓯᓕ 

ᓇᐅᒃᑯᑦ ᐃᓚᐅᓂᖃᖅᐱᓯ 

ᓯᕗᓂᒃᓴᑦᑎᓐᓂᒃ ᓄᓇᓂᒃ ᐊᑐᐃᓐᓇᖃᕐᓂᐊᕋᑦᑕ 

ᐃᒡᓗᓕᐅᕐᕕᐅᔪᓐᓇᖅᑐᓂᒃ? 

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑕᖅ ᐱᓕᕆᕕᑉᐳᑦ 

ᐃᖅᑲᓇᐃᔭᖃᑎᖃᖅᓯᒪᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᓂᕆᐅᒋᓪᓗᑎᒃᑯᑦ ᑕᐃᒃᑯᐊ 

ᐃᒡᓗᓕᐊᕆᔭᐅᔪᒪᔪᑦ ᓄᓇᓕᖕᓂᒃ, ᓄᓇᕗᑦ 3000 

ᒪᓕᒡᓗᒍ. ᑕᐃᒃᑯᐊ ᓄᓇᓖᑦ ᐱᖓᓱᑦ 

ᓵᖓᔭᐅᓗᐊᓐᖑᐊᖅᑐᑦ.  

 

ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᕼᐊᒻᒪᓚᒃᑯᓐᓂᒃ  

ᐃᖅᑲᓇᐃᔭᖃᑎᖃᖃᑦᑕᕐᒥᔪᒍᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᕼᐊᒻᒪᓚᒃᑯᑦ 

ᓇᓗᓇᐃᔭᐃᔪᓐᓇᕐᓂᐊᕐᒪᑕ ᖃᔅᓯᑦ ᓄᓇᐃᑦ 

ᐊᑐᐃᓐᓇᐅᖕᒪᖔᖏᑦᑕ ᐊᒻᒪᓗ ᓱᓇᒃᑯᑖᖃᐅᕐᓗᑎᒃ 

ᑭᓐᖒᒪᔭᐅᔪᐃᑦ ᑕᐃᒃᑯᐊ ᐱᓐᖑᖅᑎᑕᐅᖁᓪᓗᒋᑦ. 

ᐃᒡᓗᓕᕆᓂᖅ ᑕᐃᖕᓇ 2030-ᒧᑦ ᑎᑭᓪᓗᒍ 

ᐃᒡᓗᓕᐅᕐᓂᐊᕐᒪᑕ.  

 

ᑕᒫᓂ ᐃᖃᓗᖕᓂ ᐱᔭᕐᓂᖏᑦᑐᓪᓚᕆᐅᓯᒪᔪᖅ 

ᑭᓯᐊᓂᓕ ᑐᑭᓯᐅᒪᓂᕋ ᒪᓕᒃᖢᒍ 

ᕿᓂᕈᓘᔭᕐᓂᐊᖅᑐᒡᒎᖅ ᓄᓇᓂᒡᓗ 

ᐃᒡᓗᓕᐅᕐᕕᐅᔪᒃᓴᓂᒃ ᓴᓇᔪᓐᓇᕐᒪᖔᑕ 

ᐃᒻᒪᖃᓘᓐᓃᑦ ᑕᒪᒃᑯᐊ ᓄᓇᐃᑦ ᑭᓱᓄᑦ 

ᐊᑐᖅᑕᐅᔪᓐᓇᕐᓂᖏᑦ ᐋᖅᑭᒋᐊᒃᑲᓐᓂᕐᓗᒋᑦ. 

 

ᐃᒃᑯᐊᓗ ᐊᑐᕈᓐᓃᖅᑐᑦ ᐃᒡᓗᑦ ᓯᖁᑦᑎᕐᓗᒋᑦ 

ᓄᓇᕗᑦ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᖅ ᐊᒻᒪᓗ 

ᒪᑯᐊ ᐅᓗᕆᐊᓇᖅᑑᑏᑦ ᐲᔭᖅᑕᐅᓗᑎᒃ ᐊᒻᒪᓗ 

ᒪᑯᓄᖓ ᐱᖁᑎᕐᔪᐊᓄᑦ ᐃᒡᓗᓕᐅᕐᓂᕐᒧᑦ ᑐᕌᖓᔪᑦ 

ᑕᒪᒃᑯᐊ ᐅᐸᓗᖓᐃᔭᕐᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᐊᐱᖅᑯᑎᒋᔪᒪᔭᕋᐅᓇ 

ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᖅ, 

ᓯᕗᓪᓕᐅᔾᔭᐅᓯᒪᔪᓪᓗ ᐊᒻᒪᓗ ᐃᓚᖓᑦ 

ᐊᐅᓚᔾᔭᒃᑕᐅᔪᒃᓴᖅ ᓯᕗᕐᖓᓂ ᐃᖅᑲᓇᐃᔭᖅᑐᒃᓴᓂᒃ 

ᐋᖅᑭᒃᓯᓯᒪᓗᑎᒃ.  

 

ᐅᓇ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᐃᓕᓐᓂᐊᕌᓂᒃᑳᖓᑕᒎᖅ ᐃᓕᓴᖅᑎᓂᒃ 

ᐃᖅᑲᓇᐃᔭᓕᒻᒪᒃᓴᐃᖃᑦᑕᕐᓂᐊᕐᒪᑕ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑖᔅᓱᒥᖓ 

ᐅᓂᒃᑳᕈᓐᓇᖅᐳᖅ ᐊᒻᒪᓘᓐᓃᑦ ᖃᔅᓯᓂᒃ 

ᐃᓕᓴᖅᑎᓂᒃ ᐃᖅᑲᓇᐃᔭᖅᑎᑦᑎᓂᐊᕐᒪᖔᑦ 

ᐱᓕᕆᕕᔅᓯᓐᓂᒃ, ᓇᓕᐊᖕᓂᓗ ᓄᓇᓕᖕᓂ ᐊᒻᒪᓗ 

ᑐᑭᓯᒃᑲᓐᓂᕈᒪᔪᖓ ᖃᓄᖅ 

ᑮᓐᓇᐅᔾᔭᒃᓴᖅᑎᑦᑎᓂᐊᕐᒪᖔᑕ ᑕᐃᒃᑯᓂᖓ 

ᐃᓕᓴᖅᑎᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᓖᒃ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ, ᑕᒪᓐᓇ 

ᖁᕕᐊᒋᑦᑎᐊᖅᑕᕗᑦ ᓄᑖᖑᓪᓗᓂᓗ ᐆᒃᑐᖅᑕᕗᑦ.  

 

ᐃᓱᒪᒋᓪᓗᒋᑦ ᐃᖅᑲᓇᐃᔭᖅᑎᒃᓴᑭᖃᑦᑕᕐᓂᕗᑦ 

ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ. ᑖᓐᓇ ᐱᓕᕆᕕᑦᑎᓐᓄᑦ 

ᖃᓄᖅᑑᕈᑎᒋᔭᐅᔪᖅ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ 

ᑖᓐᓇ ᐆᒃᑑᑎᓕᐊᕆᔭᐅᓯᒪᓪᓗᓂ ᐋᖅᑭᒃᑕᐅᓯᒪᔪᖅ 

ᐊᒻᒪᓗ ᐃᓕᓴᖅᑎᓂᒃ ᓵᓐᖓᓗᐊᖑᐊᖅᑐᒍᑦ 

ᐃᓕᓐᓂᐊᕌᓂᒃᑳᖓᑕ 

ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᒃ, 

ᐅᓐᓄᒃᓯᐅᖃᑦᑕᕐᓗᑎᒡᓘᓐᓃᑦ ᐅᕝᕙᓘᓐᓃᑦ 

ᐱᓇᓱᐊᕈᓯᐅᑉ ᓄᕐᖑᐊᓂ 

ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᒃ, 

ᐃᖅᑲᓇᐃᔭᓕᒻᒪᒃᓴᖅᑕᐅᓂᐊᕐᒪᑕ. ᓄᓇᕗᒻᒥᐅᑦ 

ᒪᒃᑯᒃᑐᑦ 

ᓲᕐᓗ ᐊᓪᓗᕆᐊᖅᐸᒌᕈᓐᓇᕐᓂᐊᕐᒪᑕ 

ᐃᓕᓐᓂᐊᖅᑎᓪᓗᒋᑦ ᓱᓕ. ᑕᒪᒃᑯᐊ ᐱᓕᕆᕕᑦᑎᓐᓂᒃ 

ᐱᑐᐃᓐᓇᐅᖏᑦᑐᕈᓘᔭᐅᖕᒪᑕᐅᑯᐊ ᐃᖅᑲᓇᐃᔮᑦ 

ᖃᐅᔨᒃᑲᓐᓂᕈᒥᓇᖅᑐᖅ.  

 

ᐊᒻᒪᓗ ᖃᔅᓯᐅᓂᖏᑦ ᑖᒃᑯᐊ, ᒫᓐᓇ ᐱᓯᒪᖏᑦᑐᖓ. 

ᑭᓯᐊᓂ ᓄᑖᖑᔪᖅ, ᖃᔅᓯᑐᐃᓐᓇᕐᓄᑦ 

ᒪᑐᐃᖓᑎᑦᑐᒪᔭᕗᑦ.  

 

ᐊᒻᒪᓗ ᑖᓐᓇ ᓴᖅᑭᔮᖅᑎᒃᑲᓐᓂᕋᓱᖕᓂᐊᖅᐸᕗᑦ 

ᐃᓕᓐᓂᐊᕐᕕᖕᓄᑦ ᑐᓴᖅᑕᐅᓗᑎᒃ ᐃᖅᑲᓇᐃᔭᕐᓗ 

ᒥᒃᓵᓄᑦ ᑕᑯᒃᓴᐅᑎᑦᑎᓕᕌᖓᑕ 

ᐃᓚᒋᔭᐅᖃᑕᐅᖃᑦᑕᕐᓗᑎᒃ. 

 

ᑮᓐᓇᐅᔾᔭᒃᓵᒃᓴᖏᑦ, ᑐᑭᓯᐅᒪᓂᕋ ᒪᓕᒃᖢᒍ, 

ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᑎᑐᑦ 

ᐊᑭᓕᖅᓱᖅᑕᐅᖃᑦᑕᕋᔭᖅᑐᑦ. 

ᐃᖅᑲᓇᐃᔭᖅᑎᓪᓚᕆᐊᓗᒃᑎᑑᕋᔭᖏᑦᑐᑦ, 

ᐃᖅᑲᓇᐃᔭᑐᐃᓐᓇᑲᐃᓐᓇᕋᔭᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᐄ, ᖁᕕᐊᓇᖅ, ᑕᒪᑐᒥᖓ 

ᓄᑖᒥᒃ ᐆᒃᑐᕐᓂᐊᕋᔅᓯ ᐱᒋᐊᖅᑎᑕᐅᓯᒪᓪᓗᓂᓗ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᓄᑦ.  

 

ᐅᓇ ᐊᐱᖅᑯᑎᒋᔪᒪᓪᓗᒍ ᓄᓇᕗᒥ ᓯᓚᑦᑐᖅᓴᕐᕕᒃᑯᑦ 

ᒥᓂᔅᑕᖓᓐᓄᑦ. ᐅᖃᖅᑲᐅᒐᒪᓗ 

ᐃᓕᓐᓂᐊᕐᓂᓕᕆᓂᕐᒧᑦ ᑮᓇᐅᔭᓕᖅᓯᒃᑲᓐᓂᕐᓂᖅ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᖅᑐᑦ 

ᐱᔭᕇᖃᑦᑕᕐᓂᖏᓪᓗ. 

ᐅᓇ ᓯᕗᓪᓕᐅᓗᒍ ᐊᐱᖅᑯᑎᒋᔪᒪᔭᕋ. 

ᓯᓚᑦᑐᖅᓴᕐᕕᒃᑯᑦ ᖃᓄᐃᖃᑦᑕᖅᐸᑦ 

ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ ᑕᐃᒃᑯᐊ ᐃᓕᓴᖅᑏᑦ 

ᐃᓱᓕᑦᑎᓯᒪᓕᖅᑎᓪᓗᒋᑦ ᐊᒻᒪᓗ ᖃᓄᖅ 

ᐊᒃᑐᐃᓂᖃᖅᐸ ᐅᑯᓄᖓ ᑐᑭᒧᐊᕈᑎᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐊᐱᖅᓱᕐᓇᐅᑎᓪᓗᒍ 

ᐱᓇᓱᐊᕈᓯᑦ ᒪᕐᕉᖃᐃ ᐊᐱᖅᑯᑎᒋᓚᐅᖅᓯᒪᒐᖕᓂ 

ᐃᓱᓕᑦᑎᕙᓪᓕᐊᔪᑦ ᑕᐃᒃᑯᐊ 

ᐃᓕᓴᐃᔨᓐᖑᕆᐅᖅᓴᓂᕐᒥᒃ ᐅᖃᓚᐅᕋᒪ, ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᓇᒧᑦ ᐃᓕᖕᒪᖔᖏᑦ 

ᐃᓕᓐᓂᐊᕌᓂᒃᑲᒥᒃ ᑕᒪᒃᑯᓂᖓ 

ᖃᐅᔨᓇᓱᖃᑦᑕᖏᑦᑐᒍᑦ. ᑭᓯᐊᓂ 

ᑕᑯᓇᖕᓂᐊᓚᐅᖅᓯᒪᒐᒃᑯ ᑕᒪᓐᓇ, 

ᐃᖅᑲᓇᐃᔭᖃᑎᒋᔪᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ.  

 

ᐊᒻᒪᓗ ᐊᐃᑉᐸᖓ ᑖᓐᓇ ᐃᓱᒪᒋᔪᓐᓃᕐᓂᕋᒃᑯ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᑖᓐᓇ ᓄᑖᖑᖏᑦᑐᖅ 

ᐊᕐᕌᒍᒐᓴᖕᓄᑦ ᓂᓪᓕᐅᑎᒋᖃᑦᑕᖅᓯᒪᓕᕋᒃᑯ.  

 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑐᑦ, 

ᓯᓚᑦᑐᖅᓴᕐᕕᒡᔪᐊᕐᓂ ᑲᓇᑕᓕᒫᒥ ᑕᒪᒃᑯᓂᖓ 

ᐊᑐᓲᖑᖕᒪᑕ ᖃᓄᑎᒋ ᑲᔪᓯᑦᑎᐊᕐᒪᖔᖅ 

ᖃᐅᔨᒪᔭᐅᓂᐊᕐᒪᑦ, ᐊᒻᒪᓗ 

ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᖅ ᖃᓄᖅ 

ᑲᔪᓯᑦᑎᐊᕐᒪᖔᑦ ᐃᖅᑲᓇᐃᔮᓄᑦ 

ᐃᓕᕙᓪᓕᐊᔪᓐᓇᕐᓂᐊᕐᒪᑕ. 

 

ᓯᓚᑦᑐᖅᓴᕐᕕᒃ ᒥᑭᔫᓂᖓᓄᑦ ᕼᐊᓐᓇᓚᕈᔪᖏᓐᓂ 

ᐃᓕᓐᓂᐊᖅᑎᖃᖃᑦᑕᖅᑎᓪᓗᒍ ᐊᕐᕌᒍᑕᒫᑦ, ᑖᓐᓇᓗ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥ ᐊᖏᓂᖅᐹᖑᔪᖅ ᑐᕌᓐᑐᒥ 

ᐃᓕᓐᓂᐊᕐᕕᒡᔪᐊᖑᔪᖅ 70,000−ᓂᒃ 

ᐃᓕᓴᖅᑎᖃᕐᒪᑕ 11,000-ᓗ ᐃᓱᓕᑦᑎᕙᒃᖢᑎᒃ. 

ᐃᓕᓴᕆᐊᖅᓯᒪᔪᑦ ᐃᓕᓐᓂᐊᖅᑕᖏᑦ 

ᐊᑑᑎᖃᕋᓗᐊᕐᒪᖔᑕ ᐃᖅᑲᓇᐃᔮᒃᓴᓄᑦ ᑕᖅᑲᐅᖓ, 

ᐃᓕᓐᓂᐊᓚᐅᖅᑕᒥᓄᑦ 

ᐃᖅᑲᓇᐃᔮᖅᑖᕈᓐᓇᓲᖑᖕᒪᑕ.  

 

ᑕᒪᓐᓇ ᐱᔭᕐᓂᑯᓗᒃ ᐱᓕᕆᓗᒍ 

ᐊᑭᓕᖅᓱᖅᑕᐅᖏᑦᑐᓪᓗ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᖢᑎᒃ ᐃᓱᓕᑦᑎᕙᓪᓕᐊᔪᓪᓗ. 

ᐱᔭᕐᓂᓪᓗᐊᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ 

ᑕᐃᒪᓐᓇ ᐱᓇᓱᖕᓂᖅᐸᑕ. ᐊᒻᒪᓗ 

ᓯᓚᑦᑐᖅᓴᕐᕕᒡᔪᐊᑦ 10,000-ᖏᓐᓃᑦᑐᓂᒃ 

ᐃᓕᓐᓂᐊᖅᑎᖁᑎᖃᖅᑐᑦ ᑕᐃᒪᓐᓇ ᐱᔪᓐᓇᖅᐸᑕ 

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᑦ 

ᑕᐃᒪᐃᑦᑐᓐᓇᕋᔭᖅᑐᒃᓴᐅᔪᑦ. ᐊᑭᑐᔪᐊᓘᒃᐸᑦ ᑭᓯᐊᓂ 

ᐱᖏᔾᔪᑎᒃᓴᐅᒐᔭᖅᑰᕐᒪᑦ ᐅᕙᓘᓐᓃᑦ ᐊᑯᓂᓗᐊᖅ 

ᐱᓕᕆᐊᖑᔭᕆᐊᖃᖅᐸᑦ.  

 

ᑕᐃᒪ ᑕᐃᒪᐃᓕᐅᕈᓐᓇᖁᓪᓗᒍ ᒥᓂᔅᑕᕆᔭᐅᔪᖅ 

ᑎᓕᔭᐅᖁᒐᓗᐊᖅᐸᕋ ᑐᑭᓯᓇᖅᓯᕚᓪᓕᕐᓂᐊᕐᒪᑦ 

ᐃᓕᓐᓂᐊᖅᑕᒥᖕᓂᒃ ᐱᔭᕇᖅᓯᕙᓪᓕᐊᔪᑦ 

ᐃᖅᑲᓇᐃᔮᖅᑖᖃᑦᑕᕐᒪᖔᑕ ᑐᑭᓯᓇᓛᕐᒪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᒪᓕᒐᓕᐅᖅᑎ, ᐃᓱᒪᒃᓴᖅᓯᐅᖁᔨᖕᒪᑦ ᐊᒻᒪᓗ 

ᓇᓗᓇᐃᖅᓯᖁᔨᖕᒪᑦ ᒪᑯᓂᖓ ᐱᓕᕆᑦᑎᐊᕐᒪᖔᑦ 

ᖃᐅᔨᓴᐅᑎᓂᒃ. ᑕᐃᒃᑯᐊᓗ ᐃᓱᓕᑦᑎᕙᓪᓕᐊᔪᑦ 

ᓯᕗᓪᓕᖅᐹᑦᑎᐊᕐᒥᒃ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓛᕋᒪ. 

 

ᐄ, ᐊᐱᖅᑯᑏᑦ ᐱᓪᓗᒍ, ᐃ. ᑖᓐᓇ ᐊᐱᖅᑯᑎᒋᔭᐃᑦ 

ᖃᐅᔨᓴᕈᓐᓇᖅᑕᕋ ᓯᓚᑦᑐᖅᓴᕐᕕᖕᓂ ᑕᐃᒃᑯᐊ 

ᐃᓱᓕᑦᑎᕙᓪᓕᐊᔪᑦ 

ᐃᖅᑲᓇᐃᔮᒧᑦ ᐃᓕᕙᓪᓕᐊᔪᓐᓇᕐᓂᐊᕐᒪᑕ, 

ᒐᕙᒪᒃᑯᓐᓄᓪᓗ ᐱᓕᕆᕕᖕᓄᑦ ᓇᒧᑐᐃᓐᓇᖅ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. 19 ᓴᑲᓐᔅ−ᖃᕋᒪ ᓯᕗᓕᖅᑎᒧᑦ 

ᐅᓇ ᐊᐱᖅᑯᑎᒋᔪᒪᔭᕋ ᒪᒃᐱᖅᑐᖓ 15 ᐊᒡᒌᓯ 

2023, ᐃᓱᓕᑦᑎᓕᖅᑎᓪᓗᒍ ᐅᓂᒃᑳᖓ. ᑲᓇᑕᒥ 

ᑭᒡᓕᓯᓂᐊᖅᑏᑦ ᐱᖃᑎᒋᓪᓗᒍ 

ᖃᐅᔨᓴᐃᓚᐅᖅᓯᒪᖕᒪᑕ ᖃᔅᓯᑐᖃᑦᑕᕐᒪᖔᑦ 

ᐃᓅᓇᓱᖕᓂᖅ ᑕᒫᓂ ᓄᓇᕗᒻᒥ. ᑕᒪᓐᓇᖃᐃ 

ᐱᕙᓪᓕᐊᓯᒪᓂᖓ ᐅᓂᒃᑲᐅᓯᕆᔪᓐᓇᖅᐱᐅᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒧᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᓖᒃ. ᐱᕕᖃᖅᑎᒃᑯᓐᓂᒃ, 

ᒥᓂᔅᑕ ᓇᑲᓱᒃ ᐱᓕᕆᐊᕆᓪᓗᐊᑕᕐᒪᒍ ᑖᔅᓱᒥᖓ 

ᐱᓕᕆᐊᖃᕐᒪᑦ ᒥᓂᔅᑕ ᓇᑲᓱᖕᒧᖔᖅ 

ᑐᓐᓂᖅᑯᑎᒋᔪᒪᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᒥᓄᑦ 

ᑐᓐᓂᖁᑎᒋᖕᒪᒍ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕗᑦ 

ᐃᓗᓕᖏᑦ ᐅᖃᐅᓯᕆᓪᓗᑎᒍᑦ ᑐᑭᓯᓯᒪᒐᑦᑕ 

ᑕᐃᒪᓐᓇ ᑮᓇᐅᔭᑎᒍᑦ ᐃᑲᔪᖅᑐᐃᓂᐊᕈᑦᑕ 

ᐱᓗᐊᖅᑐ ᐃᓚᒌᖑᔪᓄᑦ, ᐊᖏᔪᐊᓘᖕᒪᑦ. 

ᕿᒥᕐᕈᔭᕆᐊᖃᕋᔭᖅᑕᕗᑦ ᐊᖏᔪᑲᓪᓚᐅᖕᒪᑦ 

ᐱᓗᐊᖅᑐᑦ ᑕᒪᒃᑯᐊ ᐊᑮᑦ, ᖃᓄᖅ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᔾᔪᑎᒃᓴᒥᒃ ᐃᓚᒌᓄᑦ ᑖᒃᑯᐊ 

ᐅᖃᐅᓯᕆᓯᒪᔭᕗᑦ. 

 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑲᓇᑕᒥ 

ᑭᒡᓕᓯᓂᐊᖅᑏᑦ ᖃᐅᔨᒋᐊᖅᖢᑕ ᖃᓄᖅ 

ᓱᖅᑯᐃᖅᓯᑦᑎᐊᕈᓐᓇᕐᒪᖔᑦᑕ ᐃᓅᓯᖏᑦ ᓄᓇᕗᒥ. 

ᐃᓕᖅᑯᓯᕐᒧᑦ ᐊᑑᑎᖃᖅᑐᓂᒃ ᑕᒪᒃᑯᓂᖓ 

ᐆᒃᑐᕋᐅᑎᓪᓗᒋᑦ ᓂᕿᒃᓴᐃᑦ ᖃᔅᓯᕌᕐᒪᖔᑕ 

ᐱᖃᓯᐅᔾᔨᓯᒪᖏᒻᒪᑕ ᐃᓚᖏᓐᓂᒃ. ᑖᒃᑯᐊ 

ᐅᖃᐅᓯᕆᖃᑦᑕᖅᓯᒪᖕᒥᔭᕗᑦ 

ᐊᔪᖅᓴᖏᓐᓂᖅᓴᐅᓕᖁᓪᓗᒋᑦ ᑲᑎᒪᔾᔪᑕᐅᑎᓪᓗᒍ.  

 

ᑕᒪᓐᓇ ᐱᔾᔪᑎᖏᓪᓗ  ᑖᒃᑯᐊ ᐋᖅᑭᒃᓱᕋᓱᒃᑎᓪᓗᒋᑦ 

ᐊᑭᖏᑦ, ᐃᓄᐃᑦ ᓂᕿᖏᑦ ᑕᒪᒃᑯᐊᑦᑕᐅᖅ 

ᐊᔪᕐᓇᖃᑦᑕᕐᒪᑦ ᖃᔅᓯᕌᕐᒪᖔᑕ ᓇᓴᐅᑎᓕᕆᐊᖏᑦ 

ᑕᒪᒃᑯᐊ ᐅᓄᕐᒪᑕ. ᑐᑭᑖᕈᑎᒋᓇᓱᒃᑕᕋᓗᐊᕗᑦ 

ᖃᓄᖅ ᐊᔾᔨᒌᖏᑎᒋᖕᒪᖔᑕ ᐊᕕᒃᑐᖅᓯᒪᔪᓂ 

ᓄᓇᓂ ᓂᖀᑦ ᐊᑭᖏᑦ. ᑖᒃᑯᐊ 

ᑲᑎᖅᓱᖅᑕᐅᖃᑦᑕᖅᑐᑦ ᓄᓇᐃᑦ 

ᐊᕕᒃᑐᖅᓯᒪᓂᕆᔭᖏᑎᒎᖓᓗᑎᒃ 

ᑲᑎᖅᓱᖅᑕᐅᔫᒐᓗᐊᑦ ᑕᐃᑰᓇ. ᑭᓯᐊᓂ 

ᐱᒋᐊᕐᓂᑯᓗᐊᓃᒃᑲᑕ ᐱᒋᐊᓕᓵᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔩᑦ, 

ᐊᑕᐅᓯᒃᑲᓐᓂᕐᒥᒃ ᐊᑎᖁᑎᖃᕋᒪ. 

ᐱᒋᐊᒃᑲᓐᓂᓚᐅᖏᓐᓂᑦᑎᓐᓂ ᑲᑎᒪᓂᑦᑎᓐᓂᒃ, 20 

ᒥᓂᑦᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ. 

 

>>ᓄᖅᑲᑲᐃᓐᓇᖅᑐᑦ 15:03ᒥ 15:30ᒧ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᑦᑎ. 

ᑲᑎᒪᑐᐃᓐᓇᕐᓂᖅ ᐱᒋᐊᓚᐅᕐᒥᓕ. ᐊᑎᖁᑎᒐ 

ᑭᖑᓪᓕᖅᐹᖅ, ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᓂᕈᐊᖅᑕᐅᒐᑉᑕ 

ᐅᖃᐅᔾᔭᐅᓯᒪᒐᒪ ᐃᓄᑐᖃᕐᒧᑦ, ᑖᑉᑯᐊ 

ᐃᑲᔪᖅᑕᐅᒋᐊᖃᖅᑐᑦ ᓯᕗᓪᓕᐅᑎᐅᓇᓱᐊᔭᕙᑦ, 

ᐅᕙᒻᓃᒻᒪᑦ. ᐃᓱᒪᒌᓐᓇᖅᐸᒃ ᑕᐃᑉᑯᐊ 

ᐃᑲᔪᖅᑕᐅᒋᐊᖃᖅᑐᑦ. ᖃᑉᓗᓈᑎᑑᕐᓂᐊᓕᖅᑯᖓ. 

 

(ᑐᓵᔨᑎᒍᑦ) ᐃᒃᓯᕙᐅᑕᖅ. ᒪᒃᐱᒐᖅ 25-ᒥ ᒐᕙᒪᒃᑯᑦ 

ᐱᕚᓪᓕᖅᓯᒪᓂᖏᑦ ᑲᑐᔾᔨᓗᑕ 

ᓯᕗᓪᓕᐅᑎᓯᒪᔭᖏᓐᓂᒃ, ᑖᒃᑯᐊ ᓇᓗᓇᐃᖅᓯᒪᖕᒪᑕ 

ᓄᓇᕘᒥᐅᑦ ᑖᒃᑯᓂᖓ ᐊᖏᕐᕋᖃᖏᑦᑐᓕᕆᓂᕐᒥ, 

121-ᖑᖕᒪᑕᒎᖅ ᑕᐃᑲᓂ ᐊᖏᕐᕋᖃᖏᑦᑐᓄᑦ 

ᓯᓂᒃᑕᕐᕕᖕᒥ ᐊᓂᑎᑕᐅᖃᑦᑕᖅᑐᑦ. ᑭᓯᐊᓂ 

ᐱᖓᓱᐃᓐᓇᑯᓗᐃᑦ, 25-ᓂᒃ ᓄᓇᓕᖕᓂ ᓄᓇᕘᑉ 

ᐃᓗᐊᓂ, ᑕᐃᒃᑯᐊ ᐱᖓᓱᐃᓐᓇᑯᓗᐃᑦ 

ᐊᖏᕐᕋᖃᖏᑦᑐᒃᑯᕕᖃᕐᒪᑕ.  

 

ᒪᒃᐱᒐᖅ 26-ᒥ ᐸᕐᓇᐅᑏᑦ 2023 ᓄᓇᕘᑉ 

ᒐᕙᒪᒃᑯᖏᑦ ᓇᓗᓇᐃᖅᓯᓂᐊᖅᑐᑦ 

ᐊᖏᕐᕋᖃᖏᑦᑐᒃᑯᕕᒃᓴᓂᒃ ᐊᒻᒪᓗ 

ᐊᖏᕐᕋᒃᓴᐅᓂᐊᖅᑐᓂᒃ. ᓄᓇᓕᖕᓂᓗ ᑕᒪᒃᑯᓂᖓ 

ᐋᖅᑭᒃᓱᐃᓗᑎᒃ ᐱᓕᕆᖃᑎᒋᓂᐊᖅᑕᖏᓐᓂᒃ 

ᑮᓇᐅᔭᓂᒡᓗ ᐱᓗᑎᒃ ᐊᔪᕈᓐᓃᕐᓂᖅᓴᐅᓂᐊᕐᒪᑕ 

ᐃᑲᔪᖅᑐᐃᔪᓐᓇᕐᓂᖅᓴᐅᓂᐊᕐᒪᑕ ᐱᔨᔅᓯᕈᑎᓂᒃ. 

 

ᐃᒃᓯᕙᐅᑖᖅ, ᑖᒃᑯᓂᖓ ᐅᖃᐅᓯᖃᖅᐳᖓ 

ᑰᒑᕐᔪᖕᒥᐅᑦ ᖃᓄᐃᓕᐅᖃᑦᑕᖅᓯᒪᖕᒪᖔᑕ 

ᐅᖃᐅᓯᒃᑯᓪᓗ ᐊᐱᖅᓱᕐᓇᖅᑎᓪᓗᒍ 

ᐊᐱᖅᓱᖃᑦᑕᖅᑐᖓ ᑕᒪᓐᓇ ᐃᓱᒫᓘᑕᐅᔪᖅ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᖅᐸᒃᑲᓗ ᕼᐊᒪᓚᒃᑯᑦ.  

 

ᒥᓂᔅᑕ ᓄᓇᖁᑎᑦᑎᓐᓂᒃ ᐱᓕᕆᕕᒃ ᐊᑐᕈᓐᓇᖅᐸ 

ᓲᕐᓗ ᑕᐃᒪᓐᓇ ᓄᓇᕗᓕᒫᒥ 

ᐊᖏᕐᕋᖃᖏᑦᑐᒃᑯᕕᓕᐅᖁᓪᓗᒋᑦ ᑕᐃᒃᑯᓂᖓ ᓲᕐᓗ 

ᐅᒥᐊᕐᔪᐊᒃᑯᑦ ᐅᓯᔭᐅᔾᔪᑎᐅᖃᑦᑕᖅᑐᑦ 

ᐊᑐᖅᑕᐅᓗᑎᒃ ᓇᔪᒐᒃᓴᓕᐊᖑᔪᓐᓇᕐᓂᐊᕐᒪᑕ 

ᐊᖏᕐᕋᖃᖏᑦᑐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑭᓐᖒᒪᒋᔭᐃᓐᓇᕆᖃᑦᑕᖅᑕᕗᑦ ᑕᐃᒪᐃᑦᑐᑦ 

ᐊᖏᕐᕋᖃᖏᑦᑐᓄᑦ ᓇᔪᒐᐅᑲᐃᓐᓇᕈᓐᓇᖅᑐᓂᒃ 

ᑭᓯᐊᓂ ᐊᐅᓚᑦᑎᔨᖃᕐᓂᐊᖅᑎᓪᓗᒋᑦ ᓄᓇᓕᓐᓂ 

ᕼᐊᒻᒪᓚᒃᑯᑦ ᐊᐅᓚᑦᑎᔪᒪᓐᓂᖅᐸᑦ ᑕᒪᔅᓱᒥᖓ 

ᐃᓄᓕᕆᔨᒃᑯᑦ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4106 

ᐃᑲᔪᕈᓐᓇᑎᐊᖅᑐᑦ ᑮᓇᐅᔭᑎᒍᑦ 

ᐊᑐᐃᓐᓇᖃᖅᑎᑦᑎᓲᖑᒐᑦᑕ ᐊᐅᓚᔾᔪᑎᔅᓴᓄᑦ. 

 

ᑖᕙᓂ ᐊᕐᓇᓄᑦ ᕿᒫᕕᒻᒥᒃ ᐱᑕᖃᕐᒥᔪᖅ ᑰᒑᕐᔪᖕᒥ 

ᐊᒻᒪᓗ ᐊᖏᕐᕋᖃᖏᑦᑐᓄᑦ ᓇᔪᒐᐅᔪᓐᓇᖅᑐᒥᒃ 

ᑕᐃᒪᐃᑦᑐᒥᒃ ᐅᓯᔭᒃᓴᓄᑦ ᐴᖅᑲᐃᕕᐅᓲᓂᒃ 

ᑕᐃᒪᐃᑦᑐᓂᒃ ᐸᕐᓇᐸᓪᓕᐊᔪᒪᓐᓂᖅᐸᑕ 

ᐸᕐᓇᖃᑎᒋᔪᓐᓇᖅᑕᕗᑦ. ᐊᓯᖏᓪᓘᓐᓃᑦ ᓄᓇᓖᑦ 

ᑭᓯᐊᓂ ᐊᐅᓚᑦᑎᔨᖃᕐᓗᑎᐅᒋᐊᖃᕋᔭᕐᒥᖕᒪᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓄᑦ. ᐃᓐᓇᐃᑦ ᐸᖅᑭᔭᐅᓂᖏᓐᓄᑦ ᓄᓇᕘᑉ 

ᒐᕙᒪᒃᑯᖏᓐᓄᑦ ᐱᕚᓪᓕᕐᓂᕆᔭᖏᑦ ᐱᔭᕇᖅᑕᖏᑦ 

ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ ᑕᐃᒃᑯᐊ. 

ᐃᓐᓇᑐᖃᐃᑦ ᐸᖅᑭᔭᐅᓂᖏᑦ ᐅᐸᓗᖓᐃᔭᕐᓗᑎᒃ 

ᓴᖅᑭᑕᐅᔪᖅ ᒪᒃᐱᒐᖅ 14-ᒥ ᐅᖃᖅᓯᒪᖕᒪᑕ 

ᐃᓐᓇᑐᖃᐃᑦ ᑖᒃᑯᐊ ᐊᖏᕐᕋᖏᑦᑕ ᓄᓇᓕᖏᑦᑕ 

ᐊᓯᐊᓄᑦ ᓄᒃᑎᖃᑦᑕᕐᒪᑕ. ᐱᐅᓯᒋᐊᖅᑕᐅᖁᓪᓗᒋᑦ 

ᑕᐃᒃᑯᐊ ᐃᓐᓇᕈᖅᐸᓪᓕᐊᔪᑦ 

ᐸᖅᑭᔭᐅᑦᑎᐊᖁᓪᓗᒋᑦ. ᒪᒃᐱᒐᖅ 15-ᒥ 

ᐅᖃᖅᓯᒪᖕᒥᖕᒪᑦ ᐱᔨᑦᓯᓚᐅᕋᑦᑕ ᑕᐃᒃᑯᐊ 

ᐃᓕᓴᐃᓪᓗᑎᒃ ᐊᖏᕐᕋᕐᓄᑦ 

ᐳᓚᕋᑎᐅᖃᑦᑕᕐᓂᐊᖅᑐᓂᒃ ᐃᖃᓗᖕᓂ 6-ᓂᒃ 

ᐃᓕᓴᐃᓚᐅᖅᑐᒍᑦ.  

 

ᐊᐱᖅᑯᑎᒐ ᐅᓇ, ᐱᓕᕆᕕᓯ ᑖᒃᑯᓂᖓ 

ᕿᑎᕐᒥᐅᓂᒃ ᐱᓕᕆᔾᔪᑎᒃᓴᖃᕐᓂᐊᖅᐹᑦ ᑕᐃᒪᓐᓇ 

ᐊᔾᔨᑲᓴᒋᔭᖓᓂᒃ ᐃᖃᓗᖕᓂ 6-ᖑᔪᑦ 

ᐃᓕᓐᓂᐊᓚᐅᖅᑐᑦ, ᑕᒫᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᒃᑭᐊᖅ, ᓇᓕᐊᖕᓄᑦ 

ᐊᐱᖅᓱᕋᕕᑦ ᒥᓂᔅᑕᒧᑦ. ᑭᓇᒧᑦ ᓇᓕᐊᖕᓄᑦ 

ᑭᐅᔭᐅᔪᒪᕕᑦ. ᒥᔅᑕ ᖂᒃᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᒥᓂᔅᑕ ᑲᒪᔪᖅ ᐃᓐᓇᑐᖃᕐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. 

ᑖᒃᑯᐊ ᐃᑲᔪᖅᑐᐃᖃᑦᑕᖅᑐᑦ ᐃᓐᓇᑐᖃᕐᓄᑦ 

ᐱᓕᕆᔾᔪᑎᐅᔪᑦ ᓄᓇᕗᑦ ᓯᓚᑦᑐᖅᓴᕐᕕᐅᑉ 

ᐊᑖᓃᒻᒪᑦ. ᐊᐱᖅᑯᑎ ᑕᐃᖕᓇ ᒥᓂᔅᑕᖓᓄᑦ ᑲᒪᔪᒧᑦ 

ᓄᓇᕗᑦ ᓯᓚᑦᑐᖅᓴᕐᕕᖓᓄᑦ ᑭᐅᖁᖦᖤᖅᐸᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑏᑦ 

ᓄᒃᑎᖅᑕᐅᖕᒪᑦ, ᑭᐅᔭᐅᖁᔭᐅᓪᓗᓂ ᒥᓂᔅᑕ 

ᖃᕝᕕᖕᒧᑦ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᒃᑕᐅᖅ ᑲᑎᒪᔨ 

ᐊᐱᕆᖕᒪᑦ ᑖᔅᓱᒥᖓ. ᑕᐃᒃᑯᐊ ᐸᖅᑭᒃᖠᖃᑦᑕᕐᓂᖅ 

ᑖᒃᑯᓂᖓ ᐃᓐᓇᑐᖃᕐᓂᒃ, ᐋᖅᑭᒋᐊᖅᑕᐅᓯᒪᓕᕐᒪᑦ 

ᑮᓇᐅᔭᓂᓗ ᐱᓕᕆᔾᔪᑎᒃᓴᐅᓂᐊᖅᑐᓂᒃ ᓄᓇᓕᖕᓂ 

ᑮᓇᐅᔭᖃᖅᑎᑦᑎᓪᓗᑎᒃ ᑲᖏᖅᖠᓂᕐᒥ, 

ᐃᖃᓗᖕᓂᓗ ᐱᒋᐊᓕᓵᖅᑎᓪᓗᒍ 2024 

ᓴᖅᑭᑕᐅᓛᖅᑐᖅ. 

 

ᐊᐱᖅᑯᑎᒋᕋᑖᖅᑕᖓ ᑖᓐᓇ ᐱᔾᔪᑎᒋᓪᓗᒍ, 

ᑕᒪᑐᒥᖓ ᐱᓕᕆᐊᒃᓴᖅ ᐱᖃᓯᐅᔾᔭᐅᔪᓐᓇᕐᒪᖔᖅ 

ᕿᑎᕐᒥᐅᓄᑦ. ᓄᓇᕗᑦ ᓯᓚᑦᑐᖅᓴᕐᕕᒃ 

ᐃᓱᒪᒃᓴᖅᓯᐅᕆᐊᖃᕋᔭᖅᑐᖅ ᑕᐃᒪᓐᓇᐃᑦᑐᓂᒃ 

ᐱᔨᑦᓯᕈᑎᖃᕈᓐᓇᕐᒪᖔᕐᒥᖕᓂᒃ ᐊᓯᖏᓐᓄᑦ 

ᓄᓇᓕᖕᓄᑦ ᑖᓐᓇ ᐱᓕᕆᔾᔪᑎ ᒫᓐᓇ 

ᓄᑖᓪᓚᕆᐅᖕᒪᑦ. ᑭᓯᐊᓂ ᐊᑯᓂᑲᓪᓚᒃ ᐊᕐᕌᒍᓄᑦ 

ᐊᑐᖅᑕᐅᓯᒪᓕᖅᑑᒐᓗᐊᖅ.  

 

ᐊᒻᒪᓗ ᐊᐱᖅᑯᑎᖓᓄᑦ, ᑲᑎᒪᔨᑦ 

ᐃᓱᒪᒃᓴᖅᓯᐅᕈᑎᖃᕋᔭᖅᑐᒍᑦ ᑕᒪᑐᒥᖓ 

ᐱᓕᕆᐊᒃᓴᐅᔪᖅ ᐃᓕᓴᖅᑕᐅᔪᓐᓇᕐᒪᖔᑦ 

ᐊᓯᖏᓐᓄᑦ ᓄᓇᓕᖕᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᐃᒻᒪᖃ, ᒥᓂᔅᑕᖓᓄᑦ ᑲᒪᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᐊᒻᒪᓗᑦᑕᐅᖅ 

ᒪᒃᐱᒐᖅ 18-ᒥ ᓄᓇᕘᑉ ᒐᕙᒪᒃᑯᖏᑕ 

ᐱᕚᓪᓕᕐᓂᕆᔭᖏᓐᓄᑦ ᐅᓂᒃᑳᖏᑦ, ᑲᑐᔾᔨᓗᑕ 

ᐃᓗᐊᓂ, 2023-ᒧᑦ ᐸᕐᓇᐅᑎᒋᔭᖏᓐᓄᑦ 

ᐅᖃᖅᓯᒪᖕᒪᑦ ᓄᓇᕘᑉ ᒐᕙᒪᒃᑯᖏᑦ 

ᐊᖏᕐᕋᕆᔭᐅᔪᓄᑦ ᐳᓛᕆᐊᖅᑎᐅᖃᑦᑕᖅᑐᑦ 

ᐃᑲᔪᖅᑏᑦ ᐸᖅᑭᔩᑦ ᐊᑐᐃᓐᓇᐅᖕᒪᖔᑕ 

ᖃᐅᔨᓴᖅᑕᐅᔭᕆᐊᖃᕐᒪᖔᑕᓗ ᐸᖅᑭᔭᒃᑕᐅᔪᑦ. 

ᑖᒃᑯᐊ ᑮᓇᐅᔭᒥᖕᓂᒃ ᐊᖏᒡᓕᒋᐊᖅᑎᑦᑎᔪᓐᓇᖅᐹᑦ 

ᓄᓇᕗᓕᒫᒥ ᑖᓐᓇ ᐱᓕᕆᔭᐅᖁᓪᓗᒍ ᐃᓐᓇᑐᖃᐃᑦ 

ᐊᖏᕐᕋᒥᖕᓂᒃ ᑲᒪᒋᔭᐅᔾᔪᑎᒃᓴᖏᓐᓄᑦ 

ᐃᑲᔪᖅᑕᐅᖁᓪᓗᒋᑦ ᐱᑕᖃᕈᓐᓇᖅᓯᓂᐊᕐᒪᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

ᒪ’ᓇᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᒪᑦ (ᑐᓵᔨᑎᒍᑦ) 

ᑖᓐᓇ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ 

ᐊᖏᕐᕋᕆᔭᓄᑦ ᐅᐸᖃᑦᑕᖅᑐᑦ 

ᐃᑲᔪᕆᐊᖅᑎᐅᓪᓗᑎᒃ, ᕿᒥᕐᕈᔭᕗᑦ ᐃᑲᕐᕋᖏᑦ 

ᐊᖏᒡᓕᒋᐊᖅᑕᐅᔪᓐᓇᕐᒪᖔᑕ ᐊᒻᒪᓗ 

ᕿᓂᕈᓘᔭᕐᓂᒃᑎᓐᓂᒃ ᐃᖅᑲᓇᐃᔭᖅᑏᓪᓗ 

ᐅᓄᖅᓯᒋᐊᕐᓗᒋᑦ ᐊᖏᕐᕋᕆᔭᐅᔪᓄᑦ 

ᐃᑲᔪᖅᑎᐅᕙᒃᑐᑦ. 

 

ᓄᓇᓕᖕᓂ ᐃᑲᔪᖅᑕᐅᖃᑦᑕᕆᐊᓖᑦ 

ᐅᐸᒃᑕᐅᖃᑦᑕᕆᐊᖃᖅᑐᕐᓗ ᒪᓕᒃᖢᒋᑦ 

ᐃᖅᑲᓇᐃᔭᖅᑎᑦ ᐱᖃᑦᑕᕐᒪᑕ. ᐊᕐᕌᒍᓂ 

ᑭᖑᓂᒃᑎᓐᓂ ᐅᓄᖅᓯᕙᓪᓕᐊᑐᐃᓐᓇᖅᑐᑦ 

ᐃᑲᔪᖅᑕᐅᖃᑦᑕᕆᐊᖃᖅᑐᑦ ᑕᕝᕘᓇ 

ᐃᖅᑲᓇᐃᔭᖅᑏᓪᓗ ᐅᓄᖅᓯᕙᓪᓕᐊᒋᓪᓗᑎᒃ 

ᑭᓯᐊᓂᓕ ᐃᑲᕐᕋᖏᑦ ᕿᒥᕐᕈᓂᐊᖅᑕᕗᑦ 

ᐃᑲᕐᕋᓕᐅᕈᑎᒋᕙᒃᑕᖏᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓ ᐃᓱᓕᑉᐸᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᓯᕗᓕᖅᑎ ᐊᐱᕆᓂᐊᓕᖅᐸᕋ. ᑕᒻᓇ ᑲᑐᔾᔨᓗᑕ 

ᑕᑯᓪᓗᒍ, ᑲᑎᒪᒑᖓᑉᓯ ᒥᓂᔅᑑᔪᓯ ᑕᐅᑐᖃᑦᑕᖅᑕᒃᓯ 

ᐃᑲᔪᖅᑕᐅᒋᐊᖃᖅᑐᑦ, ᐊᐱᖅᑯᑎᒐ ᐃᒃᓯᕙᐅᑕᖅ, 

ᑖᑉᑯᐊ ᐃᑲᔪᖅᑕᐅᒋᐊᖃᒻᒪᕆᒃᑐᑦ ᐊᖏᕐᕋᖃᖏᑦᑐᑦ 

ᐃᓄᑐᖃᐃᓪᓗ ᐊᖏᕐᕋᕈᒪᔪᑦ ᐅᕝᕙᓘᓐᓃᑦ 

ᖃᒡᓕᕚᓪᓕᕈᒪᔪᑦ 

ᐊᖏᕐᕋᒥᓄᑦ. ᐅᓇ ᐆᒃᑑᑎᒋᓗᒍ ᐃᐊᒻᐸᓯ 

ᐅᐊᔅᑦ−ᒦᒻᒪᑕ ᑖᒃᑯᐊ ᐃᓄᑐᖃᐃᑦ, 

ᖃᓂᓐᓂᖅᓴᒦᑦᑐᒪᖕᒪᑕ ᐃᓚᒋᔭᒥᓄᑦ 

ᑕᑯᔭᖅᑐᖅᑕᐅᖃᑦᑕᕐᓂᐊᕐᒪᑕ? ᑕᒻᓇ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒧᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑕᓖᒃ. ᖁᔭᓐᓇᒦᕈᒪᒋᕙᕋ 

ᒪᓕᒐᓕᐅᖅᑎᐅᖃᑎᒐ, ᐊᐱᖅᑯᑎᑦᑎᐊᕚᓗᒃ. 

ᖃᐅᔨᒪᑦᑎᐊᕋᑦᑕ, ᐃᓐᓇᑯᓗᒃᐳᑦ ᐱᓗᐊᖑᐊᖅᑐᒥᒃ 

ᐊᖏᕐᕋᕈᒪᔪᑦ. ᑖᓐᓇ ᑐᓴᓪᓚᕆᓚᐅᕋᑦᑎᒍ 

ᑕᐃᒃᑲᖓᑦ ᐱᒋᐊᓪᓚᑦᑖᖅᑎᓪᓗᑕᐃᓛᒃ ᑲᑐᔾᔨᓗᑕ 

ᑲᑎᒪᔾᔪᑎᒋᓪᓗᑎᒍ, ᐅᖃᓚᐅᖅᓯᒪᒐᑦᑕ 

ᑐᐊᕕᐊᕆᓂᐊᖅᑕᕗᑦ.  

 

ᐃᔅᓯᕙᐅᑕᓖᒃ, ᑕᐃᒫᒃ 

ᐊᔅᓱᕈᓗᐊᕈᑎᒋᓐᖑᐊᖅᓯᒪᔭᕗᑦ ᑖᒃᑯᐊ ᐃᓐᓇᕐᓂᒃ 

ᑐᓴᕆᐊᖃᕐᓂᒃᑕ ᐸᕐᓇᐅᑎᔅᓴᐅᒍᒫᖅᑐᑦ. ᑖᒃᑯᐊ 

ᐃᓐᓇᕐᓃᖔᖅᓯᒪᒻᒪᑕ. ᐃᓚᖏᑦ ᐃᓐᓇᑯᓗᐃᓪᓘᓐᓃᑦ 

ᑕᐅᓇᓂ ᐃᓄᑐᖃᒃᑯᕕᒻᒥ ᐃᐊᒻᐸᓯ ᐅᐊᔅᒦᑦᑐᑦ 

ᐃᓚᐅᖃᐅᓯᐅᑎᓯᓐᓈᖅᓯᒪᒻᒪᑕ, ᓂᐱᖁᑎᑯᓗᖏᑦ 

ᑕᐃᒪ ᐱᓯᒪᓕᕋᑦᑎᒍᑦ. ᐱᖁᔨᕗᖔᕈᑎᖏᑦ 

ᐸᕐᓇᐅᑏᑦ ᓂᕆᐅᒋᑦᑎᐊᖅᐸᕋ ᑕᖅᑭᐅᓛᖅᑐᒥᒃ 

ᓴᖅᑭᐸᓪᓕᐊᒍᓐᓇᕐᓂᐊᕈᑦᑎᒍ ᖃᓄᖅ 

ᐅᖃᕐᓂᕐᒪᖔᑕ, ᐊᒻᒪ ᖃᓄᖅ 

ᐸᕐᓇᖅᐸᓪᓕᐊᒍᓐᓇᕐᓂᐊᖏᒃᑲᓗᐊᕐᒪᖔᑦᑕ ᑖᔅᓱᒪ 

ᒥᔅᓵᓄᑦ.  

 

ᐅᖃᖅᑎᑦᑎᔩ, ᐃᓚᒋᐊᕐᓗᖓ ᑕᐃᒫᒃ ᐅᖃᖅᓯᒪᒐᑦᑕ, 

ᓯᕗᓪᓕᖅᐹᖑᓂᐊᓚᐅᕐᒪᐃᓛᒃ ᑲᖏᖅᖠᓂᕐᒦᑦᑐᖅ 

ᐃᓐᓇᒃᑯᕕᔅᓴᖅ ᑖᓐᓇ ᓂᕆᐅᓇᓪᓚᑦᑖᖅᑐᖅ. 

ᖁᕕᐊᓇᖅᓱᓂᒡᓗ ᐱᔭᕇᑕᐅᕙᓪᓕᐊᓕᕐᓂᖓ 

ᐃᒡᓗᕐᔪᐊᖅ ᓴᓇᔭᐅᓂᖓ. ᒥᓂᔅᑐ ᒪᐃᓐ 

ᖁᔭᓐᓇᒦᕈᒪᑦᑎᐊᖅᐸᕋ. 

ᐸᕐᓇᓪᓚᑦᑖᖅᐸᓪᓕᐊᓯᒪᓕᕐᒪᑦ, 

ᐃᒡᓗᕐᔪᐊᑐᐃᓐᓇᐅᖏᒻᒪᑦ ᐃᓄᖃᕆᐊᖃᓛᕐᒪᑦ, 

ᐃᖅᑲᓇᐃᔭᑦᑎᖃᕆᐊᖃᓛᕐᒪᑦ ᐃᓄᐃᑦ 

ᐃᓕᖅᑯᓯᖏᓐᓂᒃ, ᐃᓄᐃᑦ ᐱᖅᑯᓯᖏᑦ 

ᑐᓐᖓᕕᖃᖃᓯᐅᑎᓯᓐᓈᕐᓗᓂ, ᐊᖏᕐᕋᕐᓂᐊᓕᕐᒪᑕ 

ᐃᓚᖏᑦ ᖁᕕᐊᓇᖅᑐᖅ.  

 

ᐃᓛᓪᓚᑦᑖᖅ ᖁᕕᐊᓇᖅᑐᖅ ᑖᔅᓱᒥᖓ 

ᐱᒋᐊᕈᑎᖃᕋᑦᑕ.ᖁᓛᒍᒃᑲᓐᓂᖅ, 

ᑐᐊᕕᖅᓯᒪᓂᐊᕐᓂᕋᖅᓯᒪᒐᑦᑕ ᑕᕝᕙᓂ ᕿᑎᕐᒥᐅᓂᒃ, 

ᐊᒻᒪ ᕿᑭᖅᑖᓗᒻᒥ ᑖᒃᑯᐊ ᓇᔪᖅᑕᐅᒍᒫᖅᑐᐃᑦᑕᐅᖅ 

ᑐᐊᕕᐊᕆᒍᒪᓯᒪᓂᐊᖅᓯᒪᒐᑦᑎᒍ. ᐄ, ᑕᐃᒫᒃ 

ᐊᔅᓱᕈᐊᕆᔭᕗᑦ ᑐᐊᕕᐊᕆᕐᔪᐊᖅᑕᕗᑦ, ᖃᓄᖅ 

ᑖᒃᑯᐊ ᓱᒃᑲᔪᒃᑯᑦ ᓴᓇᒍᓐᓇᖏᒃᑲᓗᐊᕐᒪᖔᑦᑎᒍᑦ. 

ᑭᓯᐊᓂ ᐊᕐᕌᒍᒐᓴᐅᒻᒪᑕ ᓱᓕ ᑖᓐᓇ 

ᐱᓕᕆᔭᐅᒋᐊᖃᖅᓯᒪᓂᐊᕐᓂᖓ, 

ᑐᐊᕕᕋᓗᐊᖅᖢᑎᒍ. ᑲᑎᖃᑎᒋᖃᑦᑕᖅᓯᒪᓕᖅᑕᕋ 

ᒥᓂᔅᑐ ᒪᐃᓐ, ᖁᔭᓐᓇᒦᕈᒪᓪᓗᒍᓗ 

ᐊᐱᖅᓱᖅᑕᐅᖃᑦᑕᖅᖢᓂ. ᒫᓐᓇᐅᑲᐅᑎᒋ 

ᖃᓄᒃᑲᓐᓂᖅ ᐃᑲᔪᕈᓐᓇᖏᒃᑲᓗᐊᕐᒪᖔᑕ 

ᕿᒥᕐᕈᕙᓪᓕᐊᒐᑦᑕ.  

 

ᓱᓕ ᓇᓗᓇᐃᕈᓐᓇᖅᑰᖏᑲᐃᓐᓇᕋᑦᑕ 

ᖃᓄᐃᓕᖓᓂᐊᕐᒪᖔᖅ, ᑭᓯᐊᓂ ᐃᒡᓗᕐᔪᐊᖅ 

ᓴᓇᔭᐅᓂᐊᕋᓗᐊᖅᖢᑎᒃ. ᒫᓐᓇᐅᑲᐅᑎᒋ 

ᐃᑲᔫᑎᔅᓴᓂᒃ ᕿᒥᕐᕈᕙᓪᓕᐊᒐᑦᑕ. 

ᐊᖏᕐᕋᖅᑐᐃᓐᓇᐅᒍᓐᓇᖏᒻᒪᑕ ᖃᐅᔨᒪᒐᑦᑕ 

ᐋᓐᓂᐊᖏᑦ ᐱᔾᔪᑎᒋᓪᓗᒋᑦ, 

ᐊᔾᔨᒌᖏᑦᑐᐃᓐᓇᑦᑎᐊᑯᓘᖕᒪᑕ. ᑭᓯᐊᓂ 

ᖃᓂᓪᓕᒋᐊᕈᓐᓇᕈᑎᒃ, ᐆᑦᑑᑎᒋᓗᒍᖃᐃ 

ᔨᐊᓗᓇᐃᒧᑦ ᑕᐃᖃᑦᑕᖅᓯᒪᔭᖓ ᑖᓐᓇ 

ᒪᓕᒐᓕᐅᖅᑎᑦᑕ ᐊᒻᒪ ᐊᓯᖏᑦ, 

ᖃᓂᓪᓕᒋᐊᕈᓐᓇᖏᒃᑲᓗᐊᕐᒪᖔᑕ. ᖃᐅᔨᒪᔪᖓ 

ᕿᒥᕐᕈᔭᐅᕙᓪᓕᐊᓯᒪᓕᖅᑐᖅ, 

ᖃᓄᖅᑑᖅᑕᐅᕙᓪᓕᐊᒐᓱᔅᓯᒪᔪᖅ. ᑭᓯᐊᓂ ᑖᓐᓇ 

ᐊᐅᓚᒻᒪᑦ ᕿᒥᕐᕈᔭᐅᓂᖓ.  

 

ᑭᓯᐊᓂ ᑐᓴᖅᓯᒪᒐᑦᑕ, ᑐᓴᖅᓯᒪᔭᑦᑎᒍᑦ, 

ᕿᒥᕐᕈᕙᓪᓕᐊᓕᕋᑦᑕ ᑖᒃᑯᐊ ᓂᕆᐅᓇᖅᑐᒥᑦ 

ᐅᖃᐅᓯᖃᓗᐊᓐᖑᐊᕈᒪᕋᑖᕋᒪ. ᑭᓯᐊᓂ ᐃᒡᓗᕐᔪᐊᑦ 

ᑖᒃᑯᐊ ᓇᓗᓇᐃᖅᓯᒪᔭᕗᑦ, ᑲᑐᔾᔨᓗᑕᐅᑉ ᐃᓗᐊᓂᒃ 

ᐸᕐᓇᐅᑎᖏᑦ ᑲᔪᓯᕙᓪᓕᐊᑦᑎᐊᖏᓐᓇᕐᒪᑕ. 

ᓂᕆᐅᑦᑎᐊᖅᐳᖓ ᑖᓐᓇ ᑲᖏᖅᖠᓂᕐᒦᑦᑐᑦ 

ᐱᒋᐊᕈᑎᒋᓗᑎᒍ. ᑕᐃᒃᑯᐊ ᒪᕐᕉᒃ ᑐᖏᓕᖏᒃ.  

 

ᑭᓯᐊᓂ ᖁᓛᒎᒃᑲᓐᓂᒃ ᓄᓇᓕᓕᒫᓂᒃ ᖃᓄᖅ 

ᐃᒡᓗᓕᐅᕈᓐᓇᕋᔭᖏᒃᑲᓗᐊᕐᒪᖔᑦᑕ 

ᑐᓴᖃᑦᑕᐃᓇᖅᓯᒪᒻᒥᒐᑦᑕ, ᑖᒃᑯᐊᕈᔪᐃᑦ. 

ᐊᔾᔨᒌᖏᑦᑐᑦ ᕿᒥᕐᕈᕙᓪᓕᐊᓕᕋᑦᑎᒍ, 

ᓂᕆᐅᓇᖅᑐᒧᑦ ᑎᑭᑕᐅᓯᒪᒐᑦᑕ ᒫᓐᓇᐅᔪᖅ, 

ᐸᕐᓇᐅᑎᕈᔪᐃᑦ ᐃᓂᓪᓚᐸᓪᓕᐊᓕᕐᓂᖏᓐᓄᑦ. 

ᐃᔅᓯᕙᐅᑕᓖᒃ, ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᒧᖓ 

ᐊᐱᕆᔪᒪᓪᓗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐱᔾᔪᑎᖃᖅᑐᖅ ᑖᓐᓇ ᑲᑐᔾᔨᓗᑕ 

ᐊᕐᕕᓂᓕᕆᓕᖅᑕᖓᓂ ᒪᓕᒐᓕᐅᕐᕕᐅᑉ 

ᐱᓕᕆᐊᔅᓴᖏᓐᓂᒃ ᑕᕝᕙᓂ ᑐᓐᖓᕕᑦᑖᕆᔪᒻᒪᒍ 

2022ᖑᑎᓪᓗᒍ.  

 

ᓯᕗᓪᓕᐅᑎᒐᔅᓴᓂᒃ ᑐᐊᕕᕐᓇᖅᑐᓂᒃ 

ᓯᕗᓪᓕᐅᑎᑦᑎᔾᔪᑎᔅᓴᐅᒐᔭᖅᑐᓂᒃ ᐃᓅᓯᖏᓐᓂᒃ 

ᓄᓇᕘᒻᒥᐅᖅ ᐊᕐᕌᒍ ᑎᓴᒪᑦ ᐃᓗᐊᓂ 

ᐱᒋᐊᕈᑎᔅᓴᓂᒃ ᐃᖏᕐᕋᓯᒋᐊᕈᑎᔅᓴᓂᒃ. 

ᑐᓐᖓᕕᒋᓗᒋᑦ ᐅᑯᐊᖑᓯᒪᒻᒪᑕ, 

ᐃᓐᓇᒻᒪᕆᕈᖅᐸᓪᓕᐊᔪᓄᑦ, ᐊᒥᓱᓐᖑᕆᐊᖅᑎᑦᑎᓂᖅ 

ᐊᖏᕐᕋᔅᓴᐅᔪᓐᓇᕈᒫᖅᑐᓂᒃ ᐃᓪᓗᓂᒃ, 

ᐱᔪᓐᓇᖅᑎᑦᑎᔅᓯᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᐊᒻᒪᓗᑦᑕᐅᖅ 

ᑮᓇᐅᔭᖃᖅᑎᔅᓯᒋᐊᒃᑲᓂᕐᓂᕐᒥᒃ, 

ᑖᒃᑯᐊᖑᓚᐅᖅᓯᒪᒻᒪᑕ. ᐃᓛᒃ ᑖᒃᑯᐊ 

ᑎᑎᕋᓗᐊᖅᓯᒪᒻᒪᑕ. ᑖᒃᑯᐊ ᒪᓕᑦᑐᒋᑦ ᑕᐃᑲᓂ 

ᓅᕙᐃᒻᕙ 6ᖑᑎᓪᓗᒍ, ᒫᓐᓇᐅᓚᐅᖅᑐᖅ.  

 

ᐃᑉᐸᔅᓵᓂᕋᑖᖅ ᒥᓂᔅᑑᑉ, ᐃᔅᓯᕙᐅᑖᖅ,  

ᐅᓂᒃᑳᕆᓚᐅᖅᑕᖏᓐᓂᒃ 

ᐅᑎᕐᕕᖃᑲᐃᓐᓇᕈᒪᓪᓗᖓ. ᑖᒃᑯᐊ 

ᐅᔾᔨᕆᓗᐊᕈᒪᓪᓗᓂᒋᑦ ᐊᒻᒪ ᐱᓕᕆᐊᕆᔪᒪᓪᓗᓂᒋᑦ 

ᐃᓛᒃ, ᑖᕝᕘᓇ ᐱᓕᕆᕕᖏᑎᒍᑦ 

ᐱᓕᕆᕝᕕᖁᑎᖏᓪᓗ ᐱᕚᓪᓕᑎᑦᑎᓂᕐᒥᒃ 

ᑐᓐᖓᕕᒋᓪᓗᒍ ᑖᓐᓇ ᑲᑐᔾᔨᓗᑕ.  

 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᐅᓇ ᐃᒪᐃᓕᖓᒻᒪᑦ, 

ᑕᒪᒃᑯᐊ ᐃᓐᓇᑦᑎᓐᓂᒃ 

ᐅᖃᐅᓯᕆᖅᑳᑲᐃᓐᓇᕐᓗᒍᖃᐃ ᐃᓐᓇᖅᐳᑦ ᑕᐃᑲᓂ 

ᐱᒋᐊᓕᕋᑖᖅᑐᑕ ᐃᔅᓯᕚᖃᑦᑕᕆᐊᓕᖅᑎᓪᓗᑕ 

2022-ᖑᑎᓪᓗᒍ ᐅᖃᐅᓯᕆᓪᓚᕆᖃᑦᑕᔪᒐᑦᑎᒍᑦ 

ᑕᒫᓐᖓᑦ ᒪᓕᒐᓕᐅᖅᑎᑐᐃᓐᓇᕐᓂᒃ ᑕᒪᒃᑯᐊ 

ᐃᓐᓇᐃᑦ ᐃᓐᓇᖅᐳᑦ ᐊᖏᕐᕋᖅᓯᒪᒋᐊᖃᕐᓂᖏᑦ. 

ᐊᐅᓪᓚᖅᑎᑕᐅᑐᐃᓐᓇᓐᖏᖔᕐᓗᑎᒃ.  

 

ᐊᖏᕐᕋᒥᓐᓃᓪᓗᑎᒃ ᐱᓇᐃᓗᑕᖃᓗᐊᓐᖏᑉᐸᑕᖃᐃ 

ᖃᓂᒻᒪᓯᒃᑯᓘᓐᓃᑦ. ᑕᐃᒪᓕ ᐅᓇ ᐃᓱᒪᒋᓪᓗᒍ 

ᓯᕗᓂᕆᓂᐊᖅᑕᑎᓐᓂᒃ 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᒎᓂᐊᖅᑐᖅ ᑭᖑᕚᕆᔭᐅᔪᒍᑦ ᐅᕙᒍᖔᖅ 

ᐃᓇᖐᓕᕐᓂᐊᕐᒥᒐᑦᑕ.  
 

ᐃᓱᒪᒋᓪᓗᒍ ᓄᓇᕘᒥ ᒪᕐᕉᓐᓂᒃ 

ᐅᖃᐅᓯᓕᒡᒍᑏᓐᓇᐸᓗᑦᑎᐊᖑᓂᐊᖅᑰᕋᑦᑕ 

(ᑐᓵᔨᑎᒍᑦ) ᑕᐃᑯᓐᖓᖃᑦᑕᓕᕈᑦᑕ. 

(ᑐᓵᔨᑎᒎᕈᓐᓃᖅᑐᖅ) ᑕᐅᕙᓂ ᐊᑐᓕᕇᖅᑐᓂᓗ 

ᐊᑕᖏᓕᒫᖅᑰᕐᓗᑎᒃ ᒪᕐᕉᓐᓂᒃ 

ᐅᖃᐅᓯᖃᓕᓛᖅᐸᓪᓚᐃᒐᑦᑕ 

ᓯᕗᓂᕆᓂᐊᖅᑕᑦᑎᓐᓂᒃ. ᑖᓐᓇ ᐱᔾᔪᑎᒋᓪᓗᒍ. 

ᐃᒻᒪᖃ ᐅᓇ ᐃᓗᓕᖃᖅᑐᖅ ᒪᕐᕉᓐᓂᒃ 

ᐅᖃᐅᓯᖅᑕᖃᕐᓂᑯᖓᓄᑦ 

ᕿᓄᐃᓵᕈᓐᓇᓐᖏᓐᓂᖅᓴᐅᓛᖅᑰᕋᑦᑕ. 

ᑕᐃᒪᐃᓐᓂᑯᖓᓄᑦ ᑕᕝᕙ ᑖᓐᓇ ᑐᓐᖓᕕᒋᓪᓗᒍ 

ᓂᓪᓕᕈᑎᒋᔪᒪᔭᕋ. ᑕᕝᕙᓂ ᐅᖃᐅᓯᕆᓯᒪᔭᕐᓂᒃ 

ᐅᖃᖅᓯᒪᒐᕕᑦ ᐃᓛᒃ ᑕᒪᒃᑯᐊ 

ᓂᓪᓕᕈᑎᖃᖃᑦᑕᖅᓯᒪᒐᑦᑕ ᐃᓐᓇᖅᐳᑦ 

ᐱᔨᑦᑎᕋᖅᑕᐅᒋᐊᖃᕐᓂᖏᑦ ᓄᓇᓕᑦᑎᓐᓂ 

ᐅᐸᑦᑕᐅᖃᑦᑕᕐᓗᑎᑦ ᐊᖏᕐᕋᒥᖕᓂᒃ ᐃᓛᒃ 

ᓴᓗᒻᒪᓴᖅᑕᐅᓗᑎᓪᓗ. ᐃᒻᒪᖃ ᐄᓯᑎᑕᐅᖃᑦᑕᓂᕐᒥᒃ 

ᐃᓚᖏᑦ ᐱᔭᒐᖃᖃᑦᑕᖅᑰᖃᑦᑕᐸᑦᑐᐃᑦ. ᑕᒪᓐᓇ 

ᐱᕚᓪᓕᖅᑎᒍᒪᓪᓗᒍ. ᐅᖃᖅᓯᒪᒐᕕᑦ ᑕᕝᕙᓂ 

ᐃᒪᐃᓕᓯᒪᓪᓗᓂ, (ᑐᓵᔨᑎᒍᑦ) “ᑖᒃᑯᐊ ᐃᑲᕐᕋᖏᑦ 

ᕿᒥᕐᕈᓗᒋᑦ ᐊᒻᒪ ᕿᓂᕐᓗᒋᑦ ᑖᒃᑯᐊ ᐱᔪᓐᓇᖅᑐᐃᑦ 

ᐃᓂᒋᔭᐅᔪᐃᑦ ᐃᖅᑲᓇᐃᔭᖅᑏᑦ. ᑕᒪᓐᓇ 

ᐊᖏᕐᕋᖏᓐᓂᒃ ᑲᒪᒋᔭᐅᖃᑦᑕᖅᑐᐃᑦ 

ᐊᒥᓱᕈᕆᐊᖅᑕᐅᓗᑎᑦ, (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᓕ ᑖᓐᓇ ᐊᑦᑐᐊᒍᓂ (ᑐᓵᔨᑎᒍᑦ) ᐊᖏᕐᕋᒧᑦ 

ᐳᓛᕆᐊᖅᐸᑦᑐᓄᑦ (ᑐᓵᔨᑎᒎᕈᓐᓂᖅᑐᖅ) ᐅᕙᓂ 

ᓄᓇᓕᕋᓛᖔᓄᑦ ᑕᕝᕗᖓ ᑐᓐᖓᔪᒥᒃ 

ᐊᐱᖅᑯᑎᖃᖅᑐᖓ ᒪᑯᓂᖓ (ᑐᓵᔨᑎᒍᑦ) 

ᐃᓐᓇᒃᑯᕕᒻᒦ− (ᑐᓵᔨᑎᒎᕈᓐᓃᖅᑐᖅ) 

−ᓐᖏᑦᑐᓂᐅᓐᖏᑦᑐᖅ ᐊᖏᕐᕋᑎᓐᓃᓐᖔᖅᑐᓂᒃ. 

ᑕᐃᒪ ᐱᔾᔪᑎᒋᓪᓗᒍ ᑖᓐᓇ ᐅᖃᖅᓯᒪᒐᕕᑦ 

(ᑐᓵᔨᑎᒍᑦ) ᐃᖅᑲᓇᐃᔮᑦ ᐊᒥᓱᕈᕆᐊᖅᑕᐅᓗᑎᒃ.  
 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᑦᑎᓐᓂ ᓄᓇᓕᓐᓂ 

ᐃᓄᐃᓴᓐᓂᖅᓴᐅᔪᒍᑦ ᑕᒪᒃᑯᐊ ᐃᓐᓇᕐᓂᒃ 

ᑲᒪᔨᐅᖃᑦᑕᖅᑐᐃᑦ ᐃᒻᒪᖃ ᐊᑕᐅᓯᕐᒥᒃ ᐃᑲᕐᕋᕐᒥᒃ 

ᐅᕝᕙᓗ ᒪᕐᕉᓐᓂᒃ ᐃᑲᕐᕌᓐᓂᒃ ᑕᕝᕗᖓ 

ᐃᓐᓇᕐᒨᖅᓯᒪᖃᑦᑕᖅᑐᐃᑦ ᐅᕝᕙᓗ 

ᒪᕐᕉᓐᖏᒻᒪᕆᑦᑐᐃᑦ ᐃᑲᕐᕌᒃ. ᐊᒻᒪᓗ 

ᐃᖅᑲᓇᐃᔭᖅᑎᔅᓴᓂᒃ ᐃᓚᓯᒋᐊᕈᒪᓂᕐᒥᒃ. 

ᓇᓕᐊᓐᓄᓄᖓ ᑐᓐᖓᔪᖅ ᐅᖃᐅᓯᕆᓯᒪᔭᐃᑦ? 

ᐊᐱᖅᑯᑎᒐ ᐃᓐᓇᒃᑯᕕᒻᒥᐅᓄᑦ ᐅᕝᕙᓘᓐᓃᑦ 

ᐊᖏᕐᕋᖅᓯᒪᔪᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ 

ᑕᒪᑐᒥᖓ. ᑐᓴᖅᓯᒪᔭᖅᐳᑦ ᒪᓕᖦᖢᑎᒍᑦ 

ᐱᓕᕆᓂᓗᒃᑐᓗᒃᑖᖑᒐᑉᑕ. ᐊᖏᕐᕋᖅᓯᒪᓱᐊᖅᑐᑦ 

ᐊᐃᓯᒪᑐᐃᓐᓇᕈᐊᖅᑐᑦ ᐃᓄᑐᖅᑲᑦ ᑐᓴᖅᑎᑕᐅᓯᒪᒐᑉᑕ 

ᑕᐃᒪ ᖃᓄᖅᑑᕈᑎᒋᓐᖏᓘᓕᕋᑉᑎᒍᑦ ᑕᕝᕘᓇ 

ᑲᑐᔾᔨᓗᑕ ᑐᕌᖅᑕᕗᑦ ᑐᕌᒐᓕᐊᕆᓯᒪᔭᑉᑕ ᐃᓗᐊᓂ. 

ᓇᓗᓇᐃᖅᑕᐅᓯᒪᔪᑦ ᒪᓕᖦᖢᒋᑦ. ᑖᒻᓇ 

ᐊᐱᖅᑯᑎᒋᔮᖓᓄᑦ ᐊᖏᕐᕋᖅᓯᒪᔪᓄᑦ ᐊᐃᓯᒪᔪᓄᑦ 

ᑖᓐᓇ ᑐᕌᖓᓗᐊᖅᑐᖅ. ᐃᓐᓇᐅᓯᕝᕕᒻᒥᓯᐅᖅᑐᓪᓕ 

ᓇᖕᒥᓂᖅ ᐱᓕᕆᔨᖃᑦᑕᕐᒪᑕ. ᑖᑉᑯᐊ 

ᐅᖃᐅᓯᕆᓚᐅᖅᑕᖏᓪᓗ ᖃᓄᖅ, ᐃᑲᕐᕋᖏᓐᓂᒃ 

ᖃᐅᔨᓴᖅᖢᑕ ᒫᓐᓇ ᐱᓕᕆᒐᑉᑕ ᕿᒥᕐᕈᓂᖃᕋᑉᑕ 

ᒫᓐᓇᐅᔪᖅ. ᑖᒃᑯᐊ ᐃᑲᕐᕋᑦ 

ᐊᔾᔭᕈᖅᑑᓗᐊᓐᖏ’ᒪᖔᑦᑎᒎ ᓴᓇᑦᑕᐃᓕᐊᕈᓯᒃᑯᑦ 

ᓴᓇᑦᑕᐃᓕᒃᑯᓪᓗ ᐱᓕᕆᑦᑕᕋᔭᖅᐸᑕ ᑖᒃᑯᐊ ᖃᓄᖅ 

ᐋᖅᑭᒐᔭᖅᐱᑎᒎᑦ (ᑐᓵᔨᑎᒍᑦ) ᓯᕙᑖᕐᕕᒻᒥ ᐊᒻᒪᓗ 

ᓈᑦᑏᖑᔭᕐᕕᒻᒥ.  
 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᕿᒥᕐᕈᓂᖅ 

ᐊᐅᓪᓛᕐᒪᓂᓛᒃ ᐃᓂᕆᐊᖅ ᐱᐊᓂᒋᐊᖅᑑᒐᓗᐊᖅ. 

ᓇᓗᓇᐃᔭᖅᓯᒪᓕᕈᑉᑕ ᐃᑲᕐᕋᓂᒃ 

ᐊᔾᔭᕈᖅᑎᕆᓱᐊᖅᑐᒍᑦ ᑕᕝᕙ ᓰᑦᑐᓂᒃ ᓴᖅᑮᓗᑕ. 

ᐃᓚᒋᐊᕐᓗᒋᑦ ᑭᓯᐊᓂᐅᓯᓐᓇᕆᐊᖃᕋᔭᕐᒪᑦ 

ᐃᖅᑲᓇᐃᔭᖅᑎᒋᔭᐅᔪᑦ ᐱᓕᕆᔨᒋᔭᐅᔪᑦ. ᑖᑉᑯᐊ 

ᑲᑎᒪ’ᒪᑕ ᐅᖃᐅᓯᕆᑉᓗᒋᑦ ᑕᐅᑐᖅᑰᒐᕆᑉᓗᒋᑉᓗ. 

ᑖᓐᓇ.  
 

(ᑐᓵᔨᑎᒍᑦ) ᐊᖏᕐᕋᓅᖃᑦᑕᖅᑐᑦ ᐸᖅᑭᔭᖅᑐᖅᑐᑎᑦ 

ᐱᔾᔪᑎᖃᑐᐃᓐᓇᓐᖏᒻᒪᑦ ᐃᓐᓇᒻᒪᕆᒻᒥᒃ 

ᐋᓐᓂᐊᖅᑐᒥᓪᓘᓐᓃᑦ 

ᐃᑲᔪᖅᑐᖅᑕᐅᑐᐃᓐᓇᕆᐊᖃᓐᖏᒻᒪᑕ ᑭᓯᐊᓂᓕ 

ᐃᓚᒌᓅᖓᒻᒥᒻᒪᑦ. ᑕᒪᓐᓇ ᑐᓐᖓᕕᒋᔭᐅᒻᒪᑦ 

ᐱᓕᕆᐊᕐᒧᑦ. ᕿᒥᕐᕈᓂᖃᓲᑦ ᐃᓄᒃ ᐊᑐᓂ 

ᐃᑲᔪᖅᑐᖅᑕᐅᔭᕆᐊᖃᕐᓂᖏᑦ ᐊᒻᒪᓗ ᐃᓚᒌᑦ 

ᐃᑲᔪᖅᑐᖅᑕᐅᒻᒥᓗᑎᒃ. ᑕᐃᒪᓐᓇ ᑕᑯᓐᓈᕈᕕᐅᒃ, 

ᑕᒪᐃᓐᓅᖓᒋᐊᕐᔫᒥᓂᖃᕋᓱᐊᖅᑐᑕ. ᐊᒻᒪᓗ ᑕᒪᓐᓇ 

ᖁᕕᐊᓇᖅᑐᖅ ᕿᒥᕐᕈᓪᓗᒍ ᖃᓄᖅᑑᕈᑕᐅᓯᒪᔪᖅ 

ᓯᕗᒃᑲᖅᑕᖅᑕᐅᓯᒪᔪᖅ ᐊᐅᓚᑦᑎᔨᒃᑯᓐᓄᑦ ᐊᒻᒪᓗ 

ᒐᕙᒪᓕᕆᔨᒃᑯᓐᓄᑦ.ᑕᒪᐃᓐᓂ ᐃᓱᒪᒋᔭᖃᖅᑐᑎᒃ 

ᐱᓕᕆᐊᖃᕆᐊᕐᓂᖅ ᓯᕗᓂᒃᓴᒥ ᓄᓇᕗᑦ 

ᓴᓐᖏᓛᖑᒐᔭᖅᑐᖅ ᒐᕙᒪᖃᕐᕕᖓ ᑕᒪᐃᓐᓅᖓᔪᓂᒃ 

ᐃᓱᒪᒋᔭᖃᕆᐊᖅᑐᑎᒃ ᑲᒪᒋᔭᖃᕆᐊᕐᓂᖏᑦ 

ᐃᓐᓇᕐᓂᒃ ᐊᒻᒪᓗ ᐱᓕᕆᐊᖃᕆᐊᖅᑎᓪᓗᑕ 

ᒥᓐᓂᓐᖏᑦᑑᓪᓗᑕ. ᒐᕙᒪᖃᕐᕕᑑᒐᑦᑕ ᑲᓇᑕᒥ 

ᐊᑯᓂᐅᔪᒃᑯᑦ ᐸᖅᑭᑦᑎᓂᖅ ᐊᑭᖃᕐᓂᕋᐃᕙᓐᖏᑦᑐᑕ. 

ᐊᒥᓲᓂᖅᓴᐃᑦ ᒐᕙᒪᖃᕐᕕᐅᔪᑦ ᐃᑲᔪᕆᐊᖃᕋᔅᓯ 

ᑮᓇᐅᔭᖅᑎᒍᑦ. ᑕᐃᒪᓐᓇ ᑕᑯᓐᓇᕈᕕᐅᒃ, 

ᒥᓐᓂᓐᖏᓛᖑᓪᓗᑕ ᐱᓕᕆᐊᖃᕋᑦᑕ ᑖᔅᓱᒥᖓ. 

ᑕᒪᓐᓇ ᑲᒪᒋᔭᖃᕆᐊᕐᓂᕗᑦ ᐅᐱᒋᒋᐊᓕᕗᑦ. ᒪ’ᓇ, 

ᐃᒃᓯᕙᐅᑖᖅ. 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑉᐱᕆᓪᓚᕆᒃᑭᒃᑭᑦ ᑖᔅᓱᒥᖓ ᓱᓕᓪᓗᑎᑦ ᐅᖃᖅᑐᑎᑦ 

ᐃᑲᔪᖅᑕᐅᑎᐊᓪᓚᕆᖃᑦᕐᓂᕗᑦ. ᑖᓐᓇ 

ᓯᕗᓕᖅᑎᐅᖃᑦᑕᖅᓯᒪᓪᓗᖓᑦᑕᐅᖅ ᓄᓇᓕᓐᓂ ᐃᒫᒃ 

ᐱᑦᑎᐊᖅᑕᐅᓂᖅ ᐱᑦᑎᐊᖅᑕᐅᓂᐊᓗᒃ 

ᑕᑯᖃᑦᑕᖅᓯᒪᓪᓚᕆᑦᑕᕋ. ᓈᒻᒪᓐᖏᑦᑐᐃᓐᓇᐅᓗᓂ 

ᑕᐃᒪᐃᑦᑑᓐᖏᓪᓚᕆᖃᑦᑕᕐᒪᑦ. ᖁᔭᓐᓇᒦᓪᓚᕆᒃ ᑕᐃᒫᒃ 

ᐱᖃᑦᑕᕋᑦᑕ ᑲᒪᒋᔭᐅᖃᑦᑕᕋᑦᑕ. ᑭᓯᐊᓂᑦᑕᐅᖅ, 

ᓂᓪᓕᐊᔾᔪᑎᔅᓴᖅ ᐋᖅᑭᔅᓯᒪᐅᑎᔅᓴᓄᑦ 

ᓂᓪᓕᐊᖃᑦᑕᕆᐊᖃᕋᑦᑕ ᐃᖅᑲᐃᖃᑎᒌᓪᓗᑕ. ᑕᐃᒪᓕ 

ᑖᓐᓇ ᐅᖃᐅᓯᕆᕋᑖᖅᑕᐃᑦ ᑭᐅᔾᔪᑎᒋᒌᕋᕕᐅᒃ 

ᐊᐱᖅᑯᑎᒋᓂᐊᖅᑲᐅᔭᕋ ᑖᒃᑯᐊ ᐃᑲᕐᕋᖏᑦ 

ᐱᓇᓱᐊᕈᓯᐅᑉ ᓄᓐᖑᐊᓂ ᑕᒪᓐᓇ ᑲᔫᓯᓐᓇᖅᑐᒥᒃ 

ᐱᓇᓱᐊᕈᓯᓕᒫᓪᓚᕆᒻᒥᒃ 

ᐃᖅᑲᓇᐃᔭᖅᑎᑦᑎᖃᑦᑕᓕᕐᓂᕐᒥᒃ 

ᑕᑯᓇᒃᑕᐅᔪᓐᓇᕐᒪᖔᖅ. ᑖᓐᓇᓕ ᑭᐅᒌᕋᑖᕋᕕᐅᒃ. 

ᐊᐱᖅᑯᑎᔅᓴᖃᐅᑎᒋᓐᖏᑦᑐᖑ ᑭᓯᐊᓂᓕ 

ᓂᓪᓕᐅᑎᒋᕋᑖᖅᑕᓐᓄᑦ ᑎᑎᕋᓐᖏᑖᓗᒋᒐᒃᑯ 

ᐳᐃᒍᑲᐅᖅᑐᖅᑐᒍ ᐊᐱᖅᑯᑎᒋᔪᒪᕋᑖᖅᑕᕋ. 

ᑎᑭᓛᖅᑑᒐᓗᐊᑭᐊᖅ ᖃᖓᑭᐊᖅ ᐅᕙᓐᓄᑦ.  

 

ᐆᒧᖓ, ᐃᔅᓯᕙᐅᑖᖅ, ᓂᓪᓕᑲᐃᓐᓇᕈᒪᓪᓗᖓ. 

ᑖᒃᑯᓇᓂ ᐅᓪᓗᕐᓂᒃ ᓂᓪᓕᐊᒍᑕᐅᔪᑦ ᐃᓕᔅᓯᓗ 

ᒥᓂᔅᑕᓐᖑᔪᓯ ᓂᓪᓕᐊᒍᑎᓯ ᐅᕙᒍᓪᓗ ᑕᒫᓂ 

ᓂᓪᓕᐊᔭᕗᑦ ᐊᐱᖅᑯᑎᕗᓂᓛᒃ ᐱᐅᔫᑏᓐᓇᐅᒻᒪᑕ 

ᐱᐅᔫᑏᓐᓇᐅᒐᓗᐊᕐᒪᑕ. ᑕᐃᓐᓇ ᑲᑐᔾᔨᓗᑕ ᑖᓐᓇ 

ᑐᓐᖓᕕᒋᔭᐅᓯᒪᓂᖓ ᐃᒫᒃ ᐅᖃᐅᓯᕆᔭᓯ 

ᒥᓂᔅᑕᐅᓪᓗᓯ ᓴᖅᑭᖅᓯᒪᓐᖏᑦᑐᓂᒃ ᓴᖅᑭᑎᑦᑎᓯᒪᒐᔅᓯ. 

ᐱᒋᐊᓕᖅᑎᑦᑎᕙᓪᓕᐊᓪᓗᓯᓗ ᐱᕙᓪᓕᐊᓂᐊᖅᑐᓂᓗ 

ᑖᓐᓇ ᐃᖏᕐᕋᓯᑎᑕᐅᓂᖓ ᑐᓴᕈᒥᓇᕆᒐᒃᑯᓕ 

ᐃᑲᔪᖅᓯᕈᒪᓪᓗᒍᓗ. ᑖᓐᓇ ᓂᓪᓕᐅᑎᒋᔪᒪᓪᓗᒍ. ᐃᒫᒃ, 

ᐅᕙᒍᑦ ᑕᕝᕙᓃᑦᑐᒍᑦ ᐊᑭᕋᖅᑐᑐᐃᓐᓇᕐᓂᐊᕐᒥᒍᑦᑎᒍ 

ᐃᓱᒪᒋᒃᑲᓂᓐᖏᓪᓗᒍ ᑐᓴᖅᑕᕗᑦ 

ᐱᓐᖑᖅᑎᑕᐅᒍᒪᕙᓪᓕᐊᔪᑦ, 

ᐊᑐᓕᖅᑎᑕᐅᒍᒪᕙᓪᓕᐊᔪᓪᓗ ᐋᖅᑭᓱᖅᑕᐃᓪᓗ 

ᑕᐃᒫᓗᐃᑦ ᓴᖅᑭᓂᐊᖅᑐᐃᑦ, ᐅᖃᖃᑦᑕᐅᓚᐅᕋᔅᓯ 

ᑭᐅᔾᔪᑎᔅᓯᓐᓂᑦ. ᑕᐃᒪ ᑖᓐᓇ ᐱᔾᔪᑎᒋᓪᓗᒍ 

ᐊᑭᕋᖅᑐᑐᐃᓐᓇᖏᓪᓗᓂ ᐅᖃᕈᒪᓪᓗᖓ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᓄᑦ ᐊᔾᔨᒌᒥᒃ, ᐊᑏ 

ᑕᑯᔭᐅᖃᑦᑕᖅᓯᒪᒍᒪᔪᒥ ᓄᓇᕗᒻᒥᐅᓄᑦ ᑖᓐᓇ 

ᑐᓐᖓᕕᒋᒋᐊᕐᓗᒍ ᐃᖅᑲᐃᑎᑦᑎᔾᔪᑎᒋᒋᐊᕈᒪᓪᓗᒍ 

ᓂᓪᓕᕈᑎᒋᔪᒪᖅᑲᐅᒐᒃᑯ ᓈᒻᒪᒃᑲᓗᐊᕐᒪᖔᖅ ᓂᓪᓕᕈᒪ, 

ᐃᔅᓯᕙᐅᑕᕐᓗ ᐊᐱᕆᖅᑲᐅᓪᓗᒍ ᖃᓄᐃᔅᓴᖃᐅᖏᒻᒪᑦ 

ᑲᔪᓯᒍᓐᓇᕐᓂᕋᖅᑲᐅᒻᒪᖓ ᖁᔭᓐᓇᒦᒃ. 

 

ᑕᔅᓱᒥᖓ ᐊᖏᖃᑎᖃᐃᓐᓇᖃᑦᑕᔾᔮᖏᑦᑐᒍᑦ, 

ᐱᒡᒐᖅᑐᖅᓯᐅᖃᑦᑕᕐᓂᐊᖅᑐᒍᑦ, ᑕᐃᒫ ᑭᐊᓯᓂ 

ᐊᐃᕙᑲᐃᓐᓇᖃᑦᑕᕐᓗᑕᓗ, 

ᓂᓐᖓᓂᑦᑕᖃᖃᑦᑕᕐᓗᑎᓪᓗ ᑭᓯᐊᓂ ᑖᕗᖓᓕᒫᕌᓗᒃ 

ᐃᓱᒪᓂᕐᓘᑎᒋᓗᒍ ᑖᓐᓇ ᐋᖅᑭᔅᓲᑕᐅᓐᖏᒻᒪᑦ 

ᐃᓄᓐᓂᑦ ᐃᓅᓪᓗᑕ ᐃᓕᖅᑯᓯᑦᑎᓐᓂᑦ 

ᐅᖃᐅᓯᐅᖃᑦᑕᓯᒪᒻᒪᑕ. ᑕᕝᕙ ᑖᓐᓇ 

ᐅᖃᐅᓯᕆᔪᒪᓗᐊᖅᑲᐅᒐᒃᑯ, ᑐᑭᓯᔪᓯᒃ ᖃᐅᔨᒪᔪᖓ 

ᐃᒪᐃᓕᐅᕋᔅᓯ  

 

ᑕᑯᔅᓴᑑᒐᒪ. ᐊᔅᓱᐊᓗᒃ ᖁᔭᓐᓇᒦᖅᑐᖓ ᐃᔅᓯᕙᐅᑖᖅ 

ᐱᕕᖃᕋᒪ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖃᕈᓐᓃᕋᒪ ᑖᒃᑯᐊ ᐊᐱᖅᓱᖅᑐᒃᓴᓂᒃ. ᑖᒃᑯᐊ 

ᒪᓕᒐᓕᐅᖅᑏ ᒫᓐᓇ ᐃᓱᓕᑦᑐᒍᑦ ᑖᒃᑯᐊ 

ᕿᒥᕐᕈᓂᕐᒥᒃ ᑐᓐᖓᕕᒋᔭᐅᔪᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᓚᐅᓂᕆᔭᑉᓯᓐᓂᒃ, ᑕᒪᓐᓇ ᐅᐱᓐᓇᖅᑐᖅ 

ᐃᒃᓯᕙᐅᑕᕆᔭᐅᑎᑕᐅᒐᒪ ᑖᒃᑯᓂᖓ. ᖁᔭᓐᓇᒦᒃ.  

 

ᐃᖅᓱᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑏᑦ 20. 

ᑲᑎᒪᓂᑐᐃᓐᓇᐅᑉ ᐅᓂᒃᑳᖏᑦ. ᒫᓐᓇ ᐊᕐᕕᐊᑦ 

ᓂᒋᐊᓄᑦ, ᒥᔅᑐ ᓴᕕᑲᑖᖅ, ᐅᓂᒃᑳᕈᓐᓇᕐᒪᖔᖅ 

ᑲᑎᒪᑐᐃᓐᓇᐅᑉ ᒥᒃᓵᓄᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, ᐅᖃᖅᑎ. ᑖᒃᑯᐊ 

ᐃᓱᒪᖃ, ᑕᑯᒋᐊᖅᓯᒪ 1 - 6(2), 120 - 6(2), 163 

- 6(2), 174 - 6(2) ᐊᒻᒪ ᒫᓐᓇ ᐅᓂᒃᑳᕈᒪᔪᒍᑦ 

ᐱᐊᓂᒃᓯᒪᓕᖅᑐᐃᑦ. ᐅᖃᖅᑎ, ᑖᒃᑯᐊ 

ᑲᑎᒪᓂᑐᐃᓐᓇᕐᓂᐅᑉ ᐅᓂᒃᑳᖏᑦ 

ᐊᖏᖅᑕᐅᖁᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑐᖃᕐᒪᑦ, 

ᑐᒡᓕᖅᑕᐅᕙ? ᐸᐅᓗᓯ ᐊᕿᐊᕈᖅ.  

 

>>ᐃᒡᓚᖅᑐᑦ 

 

ᓅᑦᓯᓂᕐᒥᒃ ᓈᒻᒪᒃᓴᖅᑐᐃᑦ. ᐊᑭᕋᖅᑐᖅᑐᐃᑦ. 

ᑲᔪᓯᕗᖅ. 

 



ᐱᖓᑦᓯᖅ, ᓄᕕᐱᕆ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎ 21. ᐱᖓᔪᐊᓐᓂᒃ ᒪᓕᒐᒃᑕᑦ 

ᐅᖃᓕᒫᖅᑕᐅᓂᖏᑦ. ᑲᑎᒪᔾᔪᑎ 22. 

ᑲᑎᒪᔾᔪᑎᒃᓴᐃᑦ. ᒥᔅᑐ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᓄᕕᐱᕆ 9ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᐅᑎᒐ ᐊᑐᕐᓗᒍ 

ᖃᐃᑕᐅᓯᒪᔪᖅ ᐱᖁᔨᕗᖔᕈᑎᒃᑯᑦ 22−6(2), ᒫᓐᓇ 

ᓄᖅᑲᖔᖅᐳᒍᑦ ᓯᑕᒻᒥᓐᖑᕋᓱᓐᓂᖓᓂᒃ ᓅᕖᕝᕙ 9, 

10-ᒧᐊᖅᐸᑦ ᐅᑉᓛᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 16:00ᒧᐊᖅᑎᓪᓗᒍ



 

 

 


